
San Mateo 1:1

Tutu yo'o' nduu' iia ni
ke'i San Mateo iia ka'an
xa'a' Jesus

Na yo'o' nduu' kivi' ne ichi' yata' Jesu-
cristo
(Lc. 3:23-38)

1 Na yo'o' nduu' kivi' ne ichi' yata'
Jesucristo, fia nduu' siani' xika' David, te
nduu' tu a siani' xika' Abraham.

2 Abraham jaan' ni nduu yuva' Isaac, te
Isaac jaan' ni nduu yuva' Jacob, te Jacob
jaan' ni nduu yuva' Judd, te sakan' tu fiani
ra. 3Te Judd jaan' ni nduu yuva' Fares xiin'
Zara, te Tamar ni nduu si'i' ra. Te Fares
jaan' ni nduu yuva' Esrom, te Esrom jaan'
ni nduu yuva' Aram. 4 Te Aram jaan' nj
nduu yuva' Aminadab, te Aminadab jaan'
ni nduu yuva' Naason, te Naason jaan' ni
nduu yuva' Salmén. 5 Te Salmoén jaan' ni
nduu yuva' Booz. Te si'i' Booz ni nduu
Rahab, te Booz jaan' ni nduu yuva' Obed.
Te si'i' Obed jaan' ni nduu Rut, te Obed
jaan' ni nduu yuva' Isai. 6 Te Isai jaan' ni
nduu yuva' rey David, te rey David jaan'
ni nduu yuva' Salomén. Te si'i' Salomén
jaan' ni nduu fia' si'i Urias.

7 Te Salomé6n jaan' ni nduu yuva'
Roboam, te Roboam jaan' ni nduu yuva'
Abias, te Abias jaan' ni nduu yuva' Asa.
8 Te Asa jaan' ni nduu yuva' Josafat, te
Josafat jaan' ni nduu yuva' Joram, te Joram
jaan' ni nduu yuva' Usias. 9 Te Usias jaan'
ni nduu yuva' Jotdm, te Jotdm jaan' ni
nduu yuva' Acaz, te Acaz jaan' ni nduu
yuva' Ezequias. 10 Te Ezequias jaan' ni
nduu yuva' Manasés, te Manasés jaan' ni
nduu yuva' Amén, te Amon jaan' ni nduu
yuva' Josias. 11 Te Josias jaan' ni nduu
yuva' Jeconias, xiin' sakuu' fiani ra, kii' ni
tiin te xfin' Babilonia ne ta'an' e', ne Israel,
te kuan ndiaka fia'a' ra fiuu jaan'.

12 Te kii' ndi'i ni xan ndiaka fia'a' ra fiuu
Babilonia jaan' ndii, Jeconias jaan' ni nduu
yuva' Salatiel, te Salatiel jaan' ni nduu
yuva' Zorobabel. 13 Te Zorobabel jaan'
ni nduu yuva' Abiud, te Abiud jaan' ni
nduu yuva' Eliaquim, te Eliaquim jaan' ni
nduu yuva' Azor. 14 Te Azor jaan' ni nduu
yuva' Sadoc, te Sadoc jaan' ni nduu yuva'
Aquim, te Aquim jaan' ni nduu yuva' Eliud.
15 Te Eliud jaan' ni nduu yuva' Eleazar,
te Eleazar jaan' ni nduu yuva' Matdn, te
Matdn jaan' ni nduu yuva' Jacob. 16 Te
Jacob jaan' ni nduu yuva' José, te ni nduu
ii' Maria. Te Maria jaan' ni nduu si'i' Jesus,
fla nduu' Cristo, fia ni tianu' Ndiosi sakaku
ne yivi'.

San Mateo 2:3

17 Sakan' na kuii', ndee kii' ni tuvi
Abraham te ndee kii' ni tuvi David ndii, uxi
kumi' kuu' te ichi' yata' Jesus. Te ndee kii'
ni tuvi David te ndee ni xan ndiaka te xiin'
Babilonia ne ta'an' ¢' jaan' ndii, uxi kumi'
kuu' te ichi' yata' a. Te ndee kii' ni xan
ndiaka ra ne jaan' te ndee ni tuvi Cristo
ndii, uxi kumi' kuu' te ichi' yata' a.

So'o ni xaa a kii' ni kaku Jestis
(Lc. 2:1-7)

18 S@'o ni xaa a kii' ni kaku Jesucristo.
Maria, si'i' a ndii, xa ni taxi a' kuento
a' te tunda'a' a' xiin' José. Te kii' kuni
ka kundiee inga' nia ndii, xa ni nakuiso
a' sakan' fia Espiritu Santo ni xikui'nu
fla'a'. 19 Te xa'a' a fia te xachuun' ndaku
nduu' José jaan' ndii, ni xanini ra fia
nata'vi' ta'an' si'e nia xa'a' a fia ni kuni
ra sakuchani fia'a' ra nuu' ne yivi'. 20 Te
kii' xanini ra xa'a' fia jaan' ndii, ni xani ra
fla ni tuvi iin dngele, fia xika' nuu' nuy'
xto'o e' Ndiosi, nuu' ra. Te ni ka'an a xiin'
ra ndii:

—]José, siani' xika' David, kuén yi'vi un'
natiin un' Maria kunduu fia' si'i un', sakan'
fia Espiritu Santo ni xikui'nu fia'a' sakan'
na ni nakuiso a'. 21 Na' jaan' ndii, sakaku'
a' iin te kuafiu'u si'e a'. Te chindu'u' un'
kivi' a Jesus. Kuachi ndii fia jaan' sakaku
ne ta'an' a nuu' kuachi nia —ni kachi a.

22 Te sakuu' a jaan' ni yoo, te xinu fia ni
ka'an xto'o e' Ndiosi xiin' jin te ni ka'an
tiakd tu'un a kii' ni ka'an ra ndii:
23Iin fia' ndu'u' sie ndii nakuiso a',
te sakaku' a' iin tiaa si'e a'.

Te chindu'u' nia kivi' a Emanuel.
Sakan' ni kachi a. Te kivi' a jaan' kuni
kachi a ndii: Ndiosi yoo xiin' e'.

24 Te kii' ni ndoto José ndii, ni saxinu ra
fla ni ka'an chuun' dngele jaan' xiin' ra,
sakan' na ni naka ra Maria, te ni tunda'a’
ra xiin' a'. 25 Te nj yoo ii' ra xiin' a' ndee
kii' ni sakaku' a' te kuafiu'u jaan'. Te ni
chindu'u' ra kivi' a, Jesus.

2

So'o ni xaa a kii' ni xan koto te xini tuni
Jesus

1Kii' ni xka'ndia fia ni kaku Jesus fiuu
Belén, fia kandu'u' fiu'u' Judea, mii' ni
xa'ndia chuun' rey Herodes ndii, nji xaa iin
ti'vi te xini tuni xa'a' tiuun' fiuu Jerusalén,
te ni kiee ndee mii' keta' fiu'u. 2 Te ni
ndatu'un' ra ne fiuu jaan' ndii:

—¢:Mii' ndu'u' fia nduu' rey nuu' ndo'é,
ne judio, fia ni kaku? Kuachi ndii nj xini
ndu tiuun', ti' nia'a fia xa ni kaku a, ni keta
ri' mii' keta' fiu'u. Te kuaxi koto ka'nu'
fia'a' ndu —ni kachi ra.

3 Kii' ni xini so'o rey Herodes fia ni
ka'an te jaan' ndii, ni ndi'ni va nim4 ra,

te ni ndi'ni tu nima sakuu' ne ndiee' fiuu
Jerusalén. 4 Sakan' na ni nakana ra sakuu'
sutu kuu' nuu' xiin' te sania‘'a tu'un ndei'
Ndiosi, te ni ndatu'un' fia'a' ra mii' kitu'
Cristo, fia tianu' Ndiosi sakaku ne yivi'.
5 Te ni nakuiin te jaan' ndii:

—Nuu Belén, fia kandu'u' nuu' fiu'u'
Judea yo'o', kitu' a. Kuachi ndii sakan'
yosQ' @ mii' ni ke'i iin te ni ka'an tiaka
tu'un Ndiosi xta'an' ndii:
6Y0'0, fiuu Belén, fia kandu'u' nuu' fiu'u'

Judea ndii,
stiu' iin fiuu nda'vi so'o nduu' un' nuu'
inga fiuu fia fiu'u’' nuu' fiv'u' Judea

jaan',

sakan' fia nuu' yo'é kitu' iin te ka'ndia
chuun',

te ki'in ichi' nuu' ne nduu' kuenta i, ne
Israel.

Sakan' yoso' a —ni kachj ra.

7 Sakan' te ni kana siin' Herodes sakuu'
te xini tuni jaan', te ni ndatu'un' ndi'i fia'a’
ra amaa kuiti' ni tuvi tiuun' jaan'. 8 Sakan'
te ni ti'vi' fia'a' ra fiuu Belén ka'dn ra xiin'
te jaan' ndii:

—Kua'an ndg' jkan', te ndatu'un' ndi'i
ndo' xa'a' te lulu jaan'. Te kii' kuni fia'a’
ndo' ndii, ka'an ndo' xiin' i kii' nandiko'
ndg', te ku'un koto ka'nu' tufia'a' yu'u —ni
kachi ra.

9 Kii' ndi'i ni xini so'o ra fia ni ka'an
rey jaan' ndii, ni kiee ra kua'an ra. Te
tiuun', ti' ni xini ra mii' keta' fiu'u ndee
mii' ni kiee ra ndii, ni'i' ichi' ri' nuu' ra
kua'an ri'. Te kii' ni xaa ri' xini' vi'e mii'
kandu'u' te lulu jaan' ndii, ni xikuiin ri'
ikan'. 10 Te kii' ni xini ra mii' ni xikuiin
ri' ndii, va'a va ni kuni ra. 11 Te Kkii' ni
ko'ni ra vi'e jaan', te ni xini ra te kuafiu'u
xiin' Maria, si'i' te kuafiu'u jaan' ndii, ni
xikuita xiti' ra, te ni xaka'nu' ra te kuafiu'u
jaan'. Ikan' te ni nunia' ra xatun', tun'
ni'i' ra ni xaa ra, te ni xamanj' fia'a' ra fa
nduu' oro, xiin' suxa chi'ma ya'vi va, xiin'
suxa xavixin', fia nani' mirra. 12 Ndisu ni
sakuni' fia'a' Ndiosi xiin' xani fia nandiko'
ra nuu' Herodes, sakan' na ni nandiko' ra
filuu ra ichi' fia kua'an tuku xaan'.

So'o ni xaa a kii' ni xa'ni' Herodes
kua'a' te kuali'

13 Te kii' ni kiee te xini tuni jaan' kua'an
ra ndii, nj xani José fia ni tuvi iin dngele,
fla xika' nuu' nuu' xto'o e' Ndiosi, nuu' ra,
te ni ka'an a xiin' ra ndii:

—Ndgkog un', te na'in un' te lulu, te
naka un' si'i' ra, te kunu ndo' ku'un ndo'
ndee fiu'u' Egipto. Kundu'u' un' xiin' nia
ikan' ndee kii' ka'an tukuu i xiin' un'.
Kuachi ndii nanduku' Herodes te lulu fiaa'
te ka'ni' fia'a' ra —ni kachi a.

San Mateo 3:1

14 Te ni ndokoo ra, te ni na'in ra te luluy,
te ni naka tu ra si'i' te jaan'. Te xa fiuu
sakan' ni kiee nia kua'an nia ndee fiu'u'
Egipto. 15 Te ikan' ni ndiee nia ndee ni xi'i
Herodes jaan', sakan' te ni xinu fia ni ka'an
xto'o e' Ndiosi xiin' te ni ka'an tiaka tu'un
a mii' ka'dn a ndii: “Ndee fiu'u' Egipto ni
kana i tiaa si'e i”, kachi a.

16 Te kii' ni xini Herodes jaan' fia ni xini
xa'an' fig'a' te xini tuni xa'a' tiuun' jaan'
ndii, ni nasaa' va ra, sakan' na ni ka'an
chuun' ra xiin' te xfin' ra, te ku'un ka'ni'
ra sakuu' tiaa kuali', te ndiee' fiuu Belén
xiin' yatin fiuu jaan', ndee te sakan' ni tuvi
te ndee te kumi' uvi kuiya, sakan' fia ni
natava' ra kuenta kivi' fia ni ka'an te xini
tuni jaan' xiin' ra xa'a' tiuun'. 17 Sakan' te
ni xinu fia ni ka'an tiaku Jeremias, te ni
ka'an tiaku tu'un Ndiosi, kii' ni ka'an ra
ndii:

18 Tiakd kuaa' ne yivi' fiuu Rama.

Xaku' suchi' ini nia, te xaku' ndii u'vi nia.

Raquel nduu' fia' xaku' xa'a' si'e a'.

Ndee iin ne yivi' kiivi saki'vi fia'a’, sakan'
fa ki'in' si'e a' ni xi'i.

Sakan' kachi a.

So'o ni xaa a kii' ni xa'an ne vi'e José
Aluu Nazaret

19 Te kii' ni xi'i Herodes ndii, tuku ni
ni xani José fia ni tuvi iin &ngele, fia
xika' nuu' nuu' xto'o e' Ndiosi, nuu' ra kii'
ndu'u' ka ra fiu'u' Egipto jaan'. 20 Te ni
ka'an a xiin' ra ndii:

—Ndokoo un', te na'in un' te lulu, te
naka un' si'i' ra, te nandiko' ndo' nuu'
fiu'u' Israel. Kuachi ndii xa nj xi'i te nj xika
ka'ni' te lulu fiaa' —ni kachi a.

21Te ni ndokog José, te ni na'in ra te luly,
te ni naka tu ra si'i' te jaan', te ni kiee nia
kua'an nu'u nia nuu' fiu'u' Israel. 22 Ndisu
kii' ni xinji José kuento fia Arquelao nduu'
te xa'ndia chuun' nuu' fiu'u' Judea ndii, ni
yi'vi ra nandiko' ra fiu'u' jaan', sakan' fia
Arquelao jaan' ndii, si'e Herodes nduu' ra.
Te tuku ni ni sakuni' Ndiosi José xiin' xani,
te ni kiee nia kua'an nia fiu'u' Galilea. 23 Te
ni xa'an nia ni ndiee nia iin fiuu fia nani'
Nazaret. Ni xaa nia sakan', te ni xinu fia ni
ka'an Ndiosi xiin' iin uvi te ni ka'an tiaku
tu'un a mii' yoso' fia ka'dn ndii: “Kunduu
a iin te ni kiee fiuu Nazaret”, kachi a.

3

So'o ni xaa a kii' ni sakuchi' Juan ne
yivi' kuenta Ndiost itia Jorddn
(Mr. 1:1-8; Lc. 3:1-9,15-17; Jn. 1:19-28)
1 Te kii' sakan' ndii, ni ndeta Juan, te
sakuchi' ne yivi' kuenta Ndiosi, mii' taxin'
kaa' nuu' fiu'u' Judea, te ka'dn ndoso' ra
nuu' ne yivi' ndii:

2 —Nama ndo' nima ndo' xa'a' kuachi
fia xaa' ndo', sakan' fia xa kuyatin' kuii
ka'ndia chuun' Ndiosi nima ndo' —ni
kachij ra.

3 Te xa'a' Juan jaan' ni saka'an Ndiosi
Isaias, te ni ka'an tiaku tu'un a kii' ni ka'an
ra xta'an' ndii:

Tiaku ka'dn ti'e' jin tachi' yu'u' mii' taxin'
kaa' ndii:
“Ndasava'a ndo' ichi' mii' kixin xto'o €',

te ndasandaku tu ndo' a.”
Ni kachi a.

4 Toto Juan ndii, xiin' ixi' camello ni
kua'a a, te ki'i' iin' toko' ra, te tika xiin'
fiufiu' itun' ni xaxi' ra. 5 Te ne yivi', ne
ndiee' fiuu Jerusalén xiin' nda'a' a, fia
fiu'u' nuy' fiu'u' Judea, xiin' ne ndiee' ygso'
yatin itia Jorddn jaan' ndii, ni xa'an nia
mii' iin' Juan jaan' ka'dn ndoso' ra te kuni
s0'o fia'a' nia. 6 Te na'md nia kuachi nia,
te ni sakuchi' fia'a' ra kuenta Ndiosi itia
jaan'.

7Te kii' ni xini Juan jaan' fia kua'a' te
fariseo xiin' te saduceo ni ndekuie ikan' te
kuchi ra kuenta Ndiosi ndii, ni ka'an Juan
jaan' xiin' ra ndii:

—iNdo'6 ndii, ndee naa si'e kog' nduu'
ndo'! ¢Yoo ni ka'an xiin' ndo' fia kuvi kaku
ndo' nuu' fia sando'o' Ndiosi ndo'6 nuu'
ku'un e' sakan' kuiti'? 8 Nia'a ndo' xiin' fia
va'a fla xaa' ndo' fia Xa ni nama xna'a ndo'
nima ndo' xa'a' kuachi, fia ni xaa ndo'. 9Te
ki'an fiufiu' ndo' fia siani' xika' Abraham
nduu' ndo', te xiin' fia jaan' kuvi kaku
ndo'. Sakan' fia ka'dn kaxi' i xiin' ndo'
fia kuvi sananduu' Ndiosi yuu', fia ndiee'
kaa', siani' xika' Abraham jaan'. 10 Ndiosi
ndii, xa yoo tu'va a te sando'o' a ne xaa'
kuachi ndee naa yoo tu'va iin te yivi' xiin'
yacha te ka'ndia ra itun', tun' ko' nduu'
kuun' nda'a’, sakan' fia sakuu' tun' kgo'
nduu' va'a kuun' nda'a' ndii, ka'ndia ra
ndee tio'o sakuu' tun' jaan', te ka'mira nu'.
Sakan' tu saa Ndiosi. 11 Yu'u ndii, sakuchi'
1 ndo'é xiin' tikui, te xiin' fia jaan' nia'a
ndo' fia ni nama xna'a ndo' nimd ndo' xa'a'
kuachi fia ni xaa ndo'. Ndisu fla kuaxi
xata' i ndii, fia koo' chukuu' ka nduu' a te
sakan' yu'u. Te yu'u ndii, ni ndee véd'a i
kunduu te koni'i ndixan' a. Na jaan' ndii,
sakuchi' a ndo'6 kuenta a xiin' fia ndiee'
Espiritu Santo, te sakuchi' tu a ndo'¢ xiin'
fiu'u. 12 Na jaan' ndii, xa yoo tu'va a te
nata'vi' aneyivi' naa xaa' te yivi' kii' nativi
ra trigo, te tava' ra mi'in' a xiin' fia tiin' ra
te kisi' ra a. Trigo va'a ndii, taxa'a ra yaka,
te mi'in' a ndii, ka'mi ra nuu' fiu'u fia kéo'
kivi' nda'vd —ni kachi Juan xiin' te yivi'
jaan'.

San Mateo 4:6

So'o ni xaa a kii' ni chichi tu Jesus itia
Jorddn
(Mr. 1:9-11; Lc. 3:21-22)

13 Te kii' sakan' ndii, ni keta Jesus fiu'u'
Galilea, te ni xaa a itia Jordan te sakuchi'
fia'a’ Juan kuenta Ndiosi. 14 Ndisu fia nuu'
ndii, ni kuni Juan sakuchi' fia'a' ra, sakan'
na ni ka'an ra xiin' a ndii:

—Yu'u kuni a kuchi kuenta Ndiosi saa
yo'6, tdkui'e. Sakan' na kuii', ¢ndichun na
kuaxi yo'6 nuu' yu'u te kuchi un' saa i?
—ni kachi ra.

15 Te ni ka'an a xiin' ra ndii:

—Taxi un' fia saxinu e' fia yo'o' vitin,
sakan' fia kuni a saxinu e' sakuu' nia ka'an
chuun' Ndiosi —ni kachi a.

Te ni nakujin yu'u' ra. 16 Te ndi'i so'o ni
chichi Jesus ikan', te ni keta a tikui. Ikan'
te ni nunia' ndivi', te ni xini a nuu' Espiritu
Ndiosi, naa kaa' paloma kaa' a, te ni ndoo
a xiin' a. 17 Sakan' te ni ka'an iin tachi'
yu'u' ndee ndivi' ndii:

—Na fiaa' nduu' si'e mani' i, te va'a va
kuni i xini fia'a' i —ni kachi Ndiosi.

4

So'o ni xaa a kii' ni kuni fig ndiva'a
sanama' a Jests nuu' kuachi
(Mr. 1:12-13; Lc. 4:1-13)

1 Ndi'i jaan', te ni naka Espiritu jaan'
Jesus te kua'an a mii' taxin' kaa' te koto
kua'a fia'a' fia ndiva'a. 2 Te ni xika nditia
Jesus uvi xiko kivi' xiin' uvj xiko fiuu ikan'.
Te sakan' vi' ni xi'i a soko. 3 Te ni kyyatin
fia ndiva'a, fia xito' kua'a jaan', mii' iin'
Jesus. Te ni ka'an a ndii:

—Naa' ndixa xna'a si'e Ndiosi nduu' un'
ndii, ka'an chuun' un' xiin' yuu' fiaa' te
nanduu a xita' va'a, te kuxi un' —ni kachi
a.

4 Te ni nakuiin Jesds nuu' fia jaan' ndii:

—Yoso' a nuu' tutu Ndiosi mii' ka'dn a
ndii: “Stu' xita' va'a kuiti' kuni nuu' ne
yivi' te kutiaku nia, stiiu' jaan' ndii kuni
tu a sakuu' tu'un fia kiee' yu'u' Ndiosi
te kutiaku xna'a nia”, kachi a —ni kachi
Jesus.

5 Sakan' te ni naka fia ndiva'a jaan'
Jesus, te kua'an a xiin' a fiuu su'un
Jerusalén. Te nisakaa' a Jesus xini' yukun'
ka'nu' mii' sukun ka. 6 Te ni ka'an a xiin'
Jesus ndii:

—Naa' ndixa xna'a si'e Ndiosi nduu' un'
ndii, sanama' xiin' mii' un' ndee ndienu.
Kuachi ndii yosg' a nuu' tutu Ndiosi mii'
ka'an a ndii:

Ka'an chuun' Ndiosi xiin' dngele,

fia xika' nuu' nuu' a, te koto a yo'é.

Te tiin fia jaan' nda'a’ un' te ndma un' ndee
fu'u',

te tixu'vi xa'a' un' saa yuu'.

Sakan' kachi a —ni kachi fia ndiva'a jaan'
xiin' Jesus.

7Te ni nakuiin Jesus nuu' a ndii:

—Yoso' a nuu' tutu Ndiosi mii' ka'an a
ndii: “Kgtg kua'a ndg' xto'o ndg' Ndiosi”,
kachi a —ni kachi a.

8 Te so'o' ndi'i', te ni naka tukuu fa'a’
fla ndiva'a, te kua'an a xiin' a iin iku'
sukun va. Te ikan' ni sania'a fia'a' fa
ndiva'a jaan' sakuu' fiuu kanii' iin yivi',
xiin' sakuu' fia vika' fiuu jaan'. 9 Te ni
ka'an a xiin' Jesus ndii:

—Sakuu' fia kaa' taxi i nda'a' yo'é naa'
kuiin xiti' un' nuu' i te koto ka'nu' un' yu'u
—nij kachi a.

10 Te ni ka'an Jesus ndii:

—XKua'an, fia ndiva'a, sakan' fia yoso' a
nuuy' tutu Ndiosi mii' ka'dn a ndii: “Xto'o
ndo' Ndiosi kuiti' saka'nu' ndo', te nuu' fia
jaan' kuiti' kaka nuu ndo'”, kachi a —nij
kachij a.

11 Sakan' te ni keta fia ndiva'a jaan'
kua'an a, te ni ndekuie dngele ikan', te ni
xika nuu a nuu' Jesus.

So'o ni xaa a kii' ni xa'a' Jesus ka'dn
ndoso' a nuu' ne ndiee' fiu'u' Galilea

(Mr. 1:14-20; Lc. 4:14-15; 5:1-11; 6:17-
19)

12 Te kii' ni xini Jesus kuento fia naé Juan
vi'e kaa ndii, ni nandiko' a fiu'u' Galilea.
13 Te nj keta a fiuu a Nazaret, te kua'an a
kundu'u' a fiuu Capernaum, fia kandu'u'
yu'u' minj ka'nu' yatin fiu'u' Zabulén xiin'
nu'u' Neftali. 14 Ni xaa a sakan', te ni xinu
fla ni ka'an Isaias, te ni ka'an tiaku tu'un
Ndiosi xta'an', kii' ni ka'an ra ndii:

15 Nu'u' Zabulén xiin' fiu'u' Neftali,

fia fiu'u’ yatin yu'u' mini ka'nu' tuku ta'vi'
itia Jordan,

fiu'u' fiuu jaan' nuu' fiu'u' Galilea, mii'
ndiee' ne tuku'.

16 Ne xika' iin yavi nuu' Ndiosi nduu' ne
ndiee' ikan',

ndisu vitin ndii, xa ni xXini nia iin fiu'u
ndatun' va.

Tee' ndee ni xika iin yavi nia, te ne xa yoo
kuvi ni nduu nia ndii,

ni yi'e fiu'u ndatun' va jaan' nuu' nia.

Sakan' ni ke'i ra. 17 Te ndee kii' sakan'

ni xa'a' Jesus ka'an ndoso' a nuu' ne yivi'

ndii:

—Nama ndo' nimd ndo' xa'a' kuachi
fia xaa' ndo', sakan' fia xa kuyatin' kuii
ka'ndia chuun' Ndiosi nima ndo' —kachi
a.

So'o ni xaa a kii' ni kana Jesus kumi'
ta'an te yivi' te kunduu ra nda'a’ xa'a' a
(Mr. 1:16-20; Lc. 5:1-11)
18 Te kii' xika' Jesus yu'u' minji Galilea
ndii, ni xini a uvi ta'an te tava' tiaka'. Iin
ra nani' Simén, te nani' tu ra Pedro, te inga

ranani' Andrés. Te jaan' ndii, fiani ra kuni
ta'an' ra. Te ské'ni' ra fiunu' ra tixin tikui
mini jaan'. 19 Te ni ka'an a xiin' ra ndii:

—Nia'a ndo', te kundikun ndo' ichi' j,
te sania'd i ndo'6 tava' ndo' ne yivi' nuy'
kuachi nia te kundikun nia yu'u —ni kachi
a.

20 Xaka'an e' te ni nakoo ra fiunu' ra, te
ni xikundikun ra Jesus. 2! Te kii' ni ya'a
a ndoso' ka ndii, ni xini a uvi ta'an ka te
yivi'. Te jaan' ndii, fiani ra kuni ta'an' ra.
Iin ra nani' Jacobo, te inga ra nani' Juan.
Te uvi saa' te jaan' nduu' si'e Zebedeo. Te
jaan' ndii, ndiee' ra xiin' yuva' ra jaan'
tixin tundoo' ra na'ma’' ra fiunu' ra. Te ni
kana fia'a' a, 22 te xaka'an e' te ni nakoo
ra yuva' ra xiin' tundoo', te ni xikundikun
fia'a' ra.

So'o ni xaa a kii' ni sanda'a Jestus kua'a’
ne yivi'
(Lc. 6:17-19)

23 Te ni Xinu'ni Jesus kanii' nuy' fiu'u'
Galilea sania'a a ichi' Ndiosi tixin vi'e mii'
nakayd ne fiuu jaan', te ka'dn ndoso' a
tu'un va'a xa'a' saa kuni Ndiosi ka'ndia
chuun' a nimd e', te sanda'a tu a sakuu'
nuu' kui'e xiin' fia xini u'vi ne yivi', ne
ndiee' jaan'. 24 Xa'a' a jaan' na ni kiku
kuento xa'a' a kanii' nuu' fiu'u' Siria. Te ni
kixin ndiaka ne yivi' sakuu' nuu' ne kuni
kuvi, ne ndo'o' ndee ka nuu' kui'e, mii'
iin' Jesus, naa kuu' ne kumi' kui'e fia u'vi
va, xiin' ne fiu'u' fia ndiva'a nimad, xiin'
ne kumi' kui'e fia xa'ni' i'i', xiin' ne kivi
kaka, te ni sanda'a fia'a' a. 25 Te kua'a' koo'
chukuu' ne yivi' ndikun xata' a, naa kuu'
ne Galilea, xiin' ne ndiee' fiu'u' Decapolis,
xiin' ne ndiee' fiuu Jerusalén, xiin' nda'a' a
fla iu'u' nuu' fiu'u' Judea, xiin' ne ni kiee
tuku ta'vi' itia Jordan.

5
Na yo'o' sania'd Jestis xini' iin tindu'
(Lc. 6:20-23)

1Te kii' ni xini Jesus ne yivi' kua'a' koo'
chukuu' jaan' ndii, ni kaa a iin tindu', te ni
xikundu'u' a jkan'. Te ni kuyatin te nda'a’
xXa'a'anuu' a. 2Te ni xa'a' sania'a fia'a' a
ka'an a ndii:

3 —Safiu'u' va Ndiosi ne nda'vi kuu'
nima nuu' a, sakan' fia xa'ndia chuun' a
nima nia.

4’Safiu'u' va Ndiosi ne suchi' inj, sakan'
fla saki'vi fia'a’ a.

5’Safiu'u' va Ndiosi ne maso, sakan' fi
natiin nia fiu'u' iin yivi' yo'o' kunduu fia'
nia.

6’Safiu'u' va Ndiosi ne kuni va fia koo fi
ndaku iin yivi' ndee naa xaa' a kii' xi'i va ¢'
soko te ichi va tu ini e', sakan' fia sanda'ni
fia'a' a xiin' fia ndaku.

a
a

o

7’Safiu'u' va Ndiosi ne kuvita ini xa'a' ne
yivi', sakan' fia kuvita tu ini fia jaan' xa'a’
nia.

8’Safiu'u' va Ndiosi ne yaa nimd nuu' a,
sakan' fia kuni nuu' fia'a' nia.

9’Safiu'u' va Ndiosi ne chindiee' ne yivi'
te kundiee mani' nia, sakan' fia kunani' nia
si'e a.

10’Safiu'u' va Ndiosi ne mii' kuu' ne yivi'
xiin' xa'a' a fia xachuun' ndaku nia, sakan'
fla xa'ndia chuun' a nima nia.

11’Safiu'u' va Ndiosi ndo'é kii' ka'an kini
ne yivi' xiin' ndg', te miji' kuu' nia xiin'
ndo', te ka'an nia sakuu' nuu' fia nia'a xiin'
tun vixi xa'a' ndo' xa'a' a fia ndikun ndo'
ichi' yu'u. 12Va'a na va'a kuni ndo', sakan'
fla iin fia va'a koo' chukuu' natiin ndo'
nda'a' Ndiosi ndivi'. Kuachi ndii iin kachi
ni sando'o' ne yivi' te ni ka'an tiaku tu'un
a xta'an'.

Yo'o' ka'dn Jesus fia ne ndikun ichi' g
ndii, nduu' nia ndee naa iin' xiin' iu'u
(Mr. 9:50; Lc. 14:34-35)

13 'Ndo'6 ndii, nduu' ndo' ndee naa iin'
iinyivi' yo'o', ndisu naa' tivi' iin' jaan' ndii,
kivi ka ndasava'a e'. Sakan' na kuii' vd'a
xachi' ka a kaxi' e', stiu' jaan' ndii ndee
katia kuiti' e' e, te kuain ndoso' ne yivi' a.

14'Ndo'6 ndii, nduu' ndo' ndee naa fiu'u
nuu' ne yivi'iin yivi'. Sakan' fia nduu' ndg'
ndee naa iin fiuu fia kandu'u' xini' iin iku',
fia kivi kandu'u' si'e. 15 Ndee iin ne yivi'
niakun' kaa tuun, te kani nia a tixin iin
xatun', siiu' jaan' ndii nakun' nia a, te xani'
nia a mii' sukun te tuvi' nuu' ne ndiee'
tixin vi'e. 16 Nii' sakan' tu kuni a kotuun
fia va'a fia xaa' ndo'6 nuu' ne yivi' te kuni
nia a, te saka'nu' nia Ndiosi, yuva' ¢', fia
ndu'u' ndivi'.

Yo'o' sania'd Jests xa'a' saa ka'dn tu'un
ndei' Ndiosi

17’Kanini ndo' naa' kuaxi i te sanundia'a
i tu'un ndei' Ndiosi, ni ndee fia ni ka'an
te ni ka'an tiaku tu'un a. Kuéxi i te
sanundia'a i fia jaan', stiu' jaan' ndii kuaxi
i te saxinu i sakuu' fia ka'dn a. 18 Na
ndaku ka'an i xiin' ndo' fia, fia kandu'u'
ka ndivi' xiin' fiu'u' iin yivi' ndii, ndee
iin yu'u' te ndee iin letra lulu tu'un ndei'
jaan' ndofiu'u' ndee skachi' xinu sakuu'
a. 19 Sakan' na kuii' yoo ka xka'ndia fia
ka'dn tu'un ndei' jaan' ndii, tee' ndee fia
sie kuiti' nduu' a, te nii' sakan' sania'a nia
ne yivi' ndii, sie kuiti' kondia ya'vi' nia tein
ne xa'ndia chuun' Ndiosi nimé. Ndisu yoo
ka xaa' fia ka'dn chuun' tu'un ndei' jaan',
te nii' sakan' sania'd nia ne yivi' ndii, ne
ka'nu' nduu' nia tein ne xa'ndia chuun'
Ndiosi nima. 20 Sakan' na kuii' ka'an i xiin'
ndo' ndii, koo' kivi' kunduu ndo' kuenta ne
ka'ndia chuun' Ndiosi nima naa' xdchuun'

San Mateo 5:31

ndaku ka ndo' nuu' a te sakan' te fariseo
xiin' te sania'd tu'un ndei' jaan'.

1

Yo'o' sania'd Jesus fia vd'a nasaa' e
kuni e' figni ta'an’' ¢’
(Lc. 12:57-59)

21’Xa ni xini so'o ndo' fia ni ka'an Ndiosi
xiin' ne xii' yata' e' xta'an' ndii: “Ka'ni'
ta'an' ndo', te yoo ka xa'ni' ne yivi' ndii,
kuni a nacha'vi nia xa'a' fia jaan'”, kachi
a. 22 Ndisu yu'u ka'dn xiin' ndo' fia yoo
ka nduu' ne xi'é xini fianj ta'an' nia ndii,
kuni a nacha'vi nia xa'a' fia jaan'. Te yoo
ka ka'dn: “Ne kiu' kaxi' nduu' un'”, xiin'
flani ta'an' nia ndii, kuni a nacha'vi nia
xa'a' fia jaan' nuu' te xa'ndia chuun' nuuy'
filuu. Te yoo ka ka'dn: “Ne kuédsa' kuni
xachi' nduu' un'”, xiin' fiani ta'an' nia ndii,
koo nia tundo'o’ vi'e ndiaya' mii' xixi fiu'u.

23 'Sakan' na kuii' yoo ka nduu' ndo's,
naa' kua'an nasoko' ndo' iin fia'a nuu'
Ndiosi, te sava ni ikan' naka'an' ndo' fia
y6o ndo' fia mani' xiin' ta'an' ndo' ndii,
24 nakoo ndo' fia jaan' ikan', te ku'un
nakoo ndo' fia manj' xiin' ta'an' ndo' jaan',
te sakan' vi' nandiko' ndo' te nasoko' ndo'
fia jaan' nuu' Ndiosi.

25 'Numi' ndo' te nakoo ndo' fia mani'
xiin' jiin ne chindu'u' kuachi xa'a' ndo'
kii' kua'an ndo' ichi' xiin' nia, saa' iin
kii' ku'un ndiaka nia ndo'é6 nuu' te xa'nu
kuachi, te sanakua'a te jaan' ndo'6 nda'a'
te xito' vi'e kaa, te ko'ni te jaan' ndo'é
vi'e kaa jaan'. 26 Na ndaku ka'dn i xiin'
ndo' ndii, kgo' kivi' keta ndo' ikan' ndee
nacha'vi ndo' sakuu' fia kuni a cha'vi ndo'.

Yo'o' sania'd Jesus fig vd'a koo musa e'

27 ’Xa ni xini so'o tu ndo' fia ni ka'an
chuun' Ndiosi ndii: “Kimi' ndo' musa
ndo'”, kachi a. 28 Ndisu ka'dn tu yu'u
xiin' ndo' fia yoo ka xito' ndi'e' iin fia'a’,
te ka'dn ndiee' nima ra kandu'u' ra xiin'
a' ndii, xa ni xaa ra kuachi xiin' a' nuu'
Ndiosi xiin' nim4 ra.

29 ’Sakan' na kuii', naa' xiin' nduchi'
nuu' kua'a ndo' xaa' ndo' kuachi ndii,
xta'ni' ndo' a, te skana' ndo' a. Kuachi ndii
ndee chaa' ka naa' ndofiu'u' iin nduchi'
nuu' ndo' te sakan' fia sko'ni' iin kanii'
ndo' vi'e ndiaya'. 30 Te naa' xiin' nda'a’
kua'a ndo' xaa' ndo' kuachi ndii, ka'ndia
ndo' a, te skana' ndo' a. Kuachi ndii ndee
chaa' ka naa' ndofiu'u' iin nda'a' ndg',
te sakan' fia sko'ni' iin kanii' ndo' vi'e
ndiaya'.

Yo'o' sania'd Jesus fig vd'a nata'vi'
ta'an' te yivi' xiin' fia' si'i' ra
(Mt. 19:9; Mr. 10:11-12; Lc. 16:18)
31 'Te ni ka'an chuun' tu Ndiosi ndii:
“Yoo ka kuni nata'vi' ta'an' xiin' fia' si'i'
ra ndii, kuni a fa taxi ra iin tutu nda'a' a',

fla ka'an fia xa ni nakoo fia'a' ra”, kachi
a. 32 Ndisu ka'dn yu'u xiin' ndo' fia yoo
ka nata'vi' ta'an' xiin' fia' si'i' ra naa' siiu'
xa'a' a fia ni kandu'u' a' xiin' inga te yivi'
nduu' a ndii, ii' a' jaan' xaa' sakan' te xaa'
a' kuachi jaan' xiin' inga te yivi'. Te yoo
ka tunda'd' xiin' fia' jaan' ndii, xaa' tu ra
kuachi xiin' fia' jaan' nuuy' Ndiosi.

Yo'o' sania'd Jesus fig vd'a tiin ndiaa e'
Ndiosi kii' taxi e' kuento e’

33 'Xa ni xini so'o tu ndo' fia ni ka'an
Ndiosi xiin' te xii' yata' e' ndii: “Taxi saka
ndo' kuento ndo' nuu' xto'o e' Ndiosi, siiu'
jaan' ndii saxinu ndo' sakuu' fia ni ka'an
ndo' jaan'”, kachi a. 34 Ndisu ka'dn yu'u
xiin' ndo' fia tiin ndiaa ndo' Ndiosi Kii'
taxi' ndo' kuento ndg'. Ni ndee tiin ndiaa
tu ndo' ndivi', sakan' fia ikan' xa'ndia
chuun' Ndiosi. 35 Te sakan' tu tiin ndiaa
ndg' fiu'u' iin yivi', sakan' fia mii' ita'
xa'a' Ndiosi nduu' a, te tiin ndiaa tu ndo'
fiuu Jerusalén, sakan' fia fiuu mii' xa'ndia
chuun' Ndiosi, fia nduu' Rey kuu' nuu',
nduu' a. 36 Te ni ndee tiin ndiaa tu ndo'
xini' ndo', sakan' fia kiivi ndasayaa ndg'
ndee iin ixi' xini' ndo', ni ndee kivi tu
ndasandiaa' ndo' a. 37 Te kii' taxi' ndo'
kuento ndo' fia saa ndo' iin fia'a ndii, ka'an
kuiti' ndo' ndii: “Uun, saa i fia jaan'”, uun
“U'un', sda i fia jaan'.” Te naa' ka'dn ka
ndo' inga fia'a ndii, fia ndiva'a saka'dn
ndo'é.

Yo'o' sania'a Jesus fig sdnandiko' e' fig
nia'a fig xaa' ne yivi' xiin' ¢'
(Lc. 6:27-36)

38 ’Xa ni xini so'o tu ndo' fia ni ka'an
chuun' Ndiosi ndii: “Naa' ni xta'ni' yoo ka
iin nduchi' nuu' ndo' ndii, xta'ni' tu ndo'é
iin nduchi' nuu' nia, te naa' ni xta'ni' yoo
ka iin nu'u ndo' ndii, xta'ni' tu ndo'é iin
nu'u nia”, kachi a. 39 Ndisu ka'dn yu'u
xiin' ndo' fia sdnandiko' ndo' fia nja'a fia
xaa' ne yivi' xiin' ndo', siiu' jaan' ndii, naa'
yoo ka sa'ndia’' nuu' kua'a ndo' ndii, taxi tu
ndo' tuku ta'vi' nuu' ndo' sa'ndia’' nia. 40 Te
naa' chindu'u' iin ne yivi' kuachi xa'a' iin
ndo'éd nuu' kuesi, fia kuni tu'un nia ndini
ndo' ndii, taxi tu ndo' na na'in nia toto titi
ndo'. 41 Te naa' yoo ka tiin' u'vi ndo'd, te
kuiso ndo' fia'a nia ku'un ndo' xiin' nia iin
mii metro ndii, ku'un ndo' uvi mii metro
xiin' a. 42 Yoo ka nduu' ne xikan fia‘'a nuu'
ndo' ndii, taxi ndo' a nda'a' nia. Te yoo
ka nduu' ne kuni tatu fia'a nuu' ndo' ndii,
nindiko' ni'i' ndo' xata' ndo' nuu' nia, siiu'
jaan' ndii satatu fia'a' ndo'.

Yo'o' sania'd Jesus fia kuni a kundani e'
ne ndast' yoo'
(Lc. 6:27-28,32-36)

43 'Xa ni xini so'o tu ndo' fna ka'an ra
ndii: “Kundani ndo' ne yivi' xiin' ndg', te
kundasi' ndo' ne ndasi' ta'an' xiin' ndo'”,
kachi ra. 44 Ndisu ka'dn yu'u xiin' ndo' fia
kundani ndo' ne ndasi' ndo'é, te ka'an va'a
ndo' xiin' ne sanacha'an' ndo'o, te saa ndo'
fla va'a xa'a' ne xi'é xini ndo'6, te ka'an
ndo' xiin' Ndiosi xa'a' ne mii' kuu' xiin'
ndo' xiin' xa'a' ne sando'o' ndo'é. 45 Sakan'
saa ndq', te nia'a ndo' fia nduu' ndo' si'e
Ndiosi, yuva' ¢', fia ndu'u' ndivi', fia xaa'
sakan' te nandii' nuu' ne nia'a xiin' nuu'
ne va'a. Te sakuun' tu a savi' nuu' ne xda'
fla ndaku xiin' nuu' ne xaa' a. 46 Kuachi
ndii, naa' kundani ndo' ne yivi' ne kundani
ndo'd kuiti' ndii, kdo' fia va'a natiin ndo'
xa'a' fia jaan', sakan' fia ndee te kendiaa'
ya'vi' xa'a' fiuu Roma kundani ne kundani
fna'a' kuiti'. 47 Te naa' nakuatu' ndo' fiani
ta'an' kuiti' ndo' ndii, koo' fia va'a ka xaa'
ndg' te sakan' tuku ne yivi', sakan' fia ndee
ne xini yoo Ndiosi xaa' sakan'. 48 Sakan' na
kuii' kuni a kaka ndaku ndo' xiin' sakuu'
fia xaa' ndo' ndee naa xaa' yuva' e' Ndiosi,
fia ndu'u' ndivi'.

6

Yo'o' sania'd Jesus saa kuni a chindiee'
e' ne nda'vi kuu'
1’S3a ndo' fia va'a nuu' ne yivi' te ka'an
va'a nia xa'a' ndo', sakan' fia naa' saa ndo'
sakan' ndii, koo' ndee iin fia va'a natiin
ndo' nda'a' yuva' e' Ndiosi, fia ndu'y'
ndivi'. 2 Te Kkii' taxi ndo' limuxtan ndii,
taxi ndo' tivi te yivi' ndachuun' tun' nichi'
nuu' ndo' ndee naa xaa' te xasuvi' xiin'
mii' vi'e mii' nakay4d e', xiin' ya'ya te koto
ka'nu' fia'a' ne yivi'. Na ndaku ka'4n i xiin'
ndo' fia Xa ni natiin te jaan' ya'vi ra xa'a’
fia jaan'. 3 Ndisu kii' taxi ndo'é limuxtan
ndii, na kiini nda'a' itin ndo' fia xaa' nda'a’
kua'a ndo'. 4 Sakan' te fia taxi' ndo' jaan'
ndii, koo si'e a, te Ndiosi, fia xini fia xaa'
si'e e', nacha'vi tuvi' ndo'é.
Yo'o' sania'd Jesus saa ka'an e' xiin'
Ndiost
(Lc. 11:2-4)
5’Kii' ka'an ndo' xiin' Ndiosi ndii, sda
ndo' naa xaa' te xasuvi' xiin' mii', sakan'
fia te jaan' ndii, xtani ra kuita ndichi ra,
te ka'an ra xiin' Ndiosi vi'e mii' nakay4 e'
xiin' xiki' ya'ya te kuni fia'a' ne yivi'. Na
ndaku ka'an i xiin' ndo' fia xa ni natiin te
jaan' ya'vi ra xa'a' fia jaan'. 6 Ndisu ndo'o,
kii' ka'an ndq' xiin' Ndiosi ndii, ndi'vi ndo'
vi'e ndo', te ndasi ndgo' yi'e', te ka'an ndg'
xiin' yuva' ¢', fia Xini fia yoo si'e. Te Ndiosi,
fa xini fia xaa' si'e e', nacha'vi tuvi' ndo'é.
7'Te kii' ka'an ndo' xiin' Ndiosi ndii, stiu'
xa iin ndaa' kuiti' yu'u' ka'an te ka'an ndo'
ndee naa xaa' ne xinf yoo Ndiosi. Sakan'

fia xanini ne jaan' fia kuni so'o a fia ka'dn

nia jaan' xa'a' a fia kua'a' kuento ka'dn

nia xiin' a. 8 Sakan' na kuii' sda ndo' naa
xaa' ne yivi' jaan'. Kuachi ndii, fia kuni

ka ka'an ndo' xiin' yuva' e' ndii, xa xini a

ndee fia kuni nuu' ndo'. 9 Ndo'6 ndii, so'o

ka'an ndo' xiin' Ndiosi:

Yuva' ndy, fia ndu'u' ndivi',

na tiin ka'nu' sakuu' ne yivi' kivi' un'.

10 Te na kixin un' te ka'ndia chuun' un'
nima ndu.

Te na saa un' fia ka'dn nimd un' iin yivi'
yo'o' saa nii' xaa' un' fia jaan' ndivi'.

11 Te i'in kivi' kua'an taxi un' fia xaxi', fia
kuni nuu' ndu.

12 Te na koo ka'nu' inj un' xa'a' kuachi ndu
ndee naa xaa' ndu'u yoo ka'nu' ini
ndu xa'a' ne xaa' fia vd'a xiin' ndu.

13 Te taxi un' koto kua'a tundo'o' ndu te
koyo ndu nuu' kuachi, siu' jaan'
ndii sakakd un' ndu nuu' fia ndiva'a.

Sakan' fia yo'6 nduu' fia xa'ndia chuun'
kuu' nuu',

te yo'é tu nduu' fia kumi' sakuu' fia ndiee',

te yo'é tu xata'an tiin ka'nu' ne yivi' ndee
ndi'i' ni kivi'.

Sakan' na kunduu a.

14 ’Sakan' fia naa' yoo ka'nu' ini ndo'
xXa'a' ne xaa' fla vd'a xiin' ndo' ndii, koo
ka'nu' tu ini Ndiosi, yuva' e', fia ndu'u'
ndivi', xa'a' ndg'. 15 Ndisu naa' yéo ka'nu'
ini ndo' xa'a' ne yivi', ne xaa' fia vé'a xiin'
ndo' ndii, kgo' ka'nu' tu ini Ndiosi, yuva'
e'jaan', xa'a' ndo'.

Yo'o' sania'd Jestis saa kuni a koo nditia

1

e

16 ’Kii' yoo nditia ndo' ndii, koto tama
ndo' naa xaa' te xasuvi' xiin' mii'. Te jaan'
ndii, nda'vi va xto'ni' ra kii' yoo nditia ra
te nia'a ra fia xaa' ra fa jaan" Na ndaku
ka'dn i xiin' ndo' fia xa ni natiin te jaan'
ya'vi ra xa'a' fia jaan'. 17 Ndisu ndo'6, kii'
koo nditia ndo' ndii, kakin ndo' xa'an xini'
ndg', te natia ndo' nuu' ndo', 18 te kiini
ne yivi' fia yoo nditia ndo', siiu' jaan' ndii
Ndiosi, yuva' e', fia kiivi kunij e', fia xini fia
xaa' si'e e', nacha'vi tuvi' ndo'é.

Yo'o' sania'd Jesus fig va'a ka taxa'a e
fia vika' e' ndivi'
(Lc. 12:33-34)

19 'Tdxa'a ndo' fia vika' ndq' iin yivi'
yo'o' mii' sandofiu'u' fia'a' ndiki'ndi' xiin'
kuxi, mii' kuvi tu ki'vi te kui'na' te
sakui'na' ra fia jaan'. 20 Va'a ka taxa'a ndo'
fig vika' ndo' jaan' ndivi' mii' séndofiu'u’
fia'a' ndiki'ndi' xiin' kuxi, mii' kiivi tu ki'vi
te kui'na' te sakui'na' ra a. 2! Kuachi ndii,
mii' ndiee' fia ndioo' ini ndo' xa'a' ndii,
ikan' tu koo nima ndo'.

Yo'o' sania'a Jesus fia nduu' nduchi'
nuu' e' ndee naa fiu'u
(Lc. 11:33-36)

22 'Nduchi' nuu' e' ndii, ndee naa kaa
tuun xa'a' iu'u' nde'i e' nduu' a. Sakan'
na kuii' naa' yoo va'a nduchi' nuu' ¢' ndii,
chitu' fiu'u' nde'i e' xiin' fiu'y, fia taxi'
Ndiosi. 23 Ndisu naa' y6o va'a a ndii, kanii'
fiu'u' nde'i e' yoo iin' yavi. Sakan' na
kuii' naa' kudsa' xachi'yi'é fiu'ujaan' fiu'u'
nde'i ¢' ndii, ya'a iin yavi a.

Yo'o' sania'd Jests fig vd'a ndiog' ini e'
xa'a' fig vika'
(Lc. 16:13)

24’Ndee iin ne yivi' kiivi kaka nuu nuy'
uvi ta'an xtg'o. Kuachi ndii kundasi' nia
iin ra, te kundani nia inga ra, uun koto'ni
nia yu'u' iin ra, te sda nia kuenta kuu' inga
ra. Xa'a' a jaan' na kivi kaka nuu ndo'
nuu' Ndiosi te kaka nuu tu ndo' nuu' fa
vika' ndo'.

Yo'o' sania'a Jesus fig vd'
xa'a' fig kuni nuu' e' te kutiak
(Lc. 12:22-31)

25 'Sakan' na ka'dn i xiin' ndo' fia
kindi'ni ndo' xa'a' fia kaxi' ndo' uun fia
ko'o ndo' te kutiaku ndo', ni ndee xa'a’
toto fia kuni kui'nu ndo'. Kuachi ndii yoo
fla ka'nu' ka xa'a' kivi' fiuu e' te sakan'
fla xaxi' e', te yoo fia ka'nu' ka xa'a' fiu'u'
nde'i e' te sakan' totg fia ni'nu' e'. 26 Chuun
xa'a' va ndo' saa xaa' saa ti' tamu' ndivi'.
Ti' jaan' ndii, chi'i' ri’, te ndkaya ri' fia
savi', te tdxa'a' tu ri' a yaka. Ndisu yuva'
e' Ndiosi, fia ndu'u' ndivi', xamani' fia'a'.
Te ndiaa ya'vi' ya'a ka ndo'6 te sakan'
ti' jaan'. 27 Ndo'6, ne ndi'ni xava'a ndii,
kivi ndasasukun xiin' mii' ka ndo' ni ndee
iin kondg nda'a'. 28 ;Ndichun na ndi'ni
ndo' xa'a' toto ndo'? Chuun xa'a' ndo' saa
xa'nu' ita lirio. Ita jaan' ndii, xdchuun'
a, te kiinu' a toto. 29 Ndisu ka'dn j xiin'
ndo' fia ni ndee rey Salomoén ni ni'nu toto
ndatun' va ndee naa ndatun' ita jaan', tee'
ndee te vika' xava'a ni nduu ra. 30 Naa'
sakan' xandatun' Ndiosi ita fia yoo xa'a'
ku'u, fia ita' vitin, te tiaan xixi a nuu' fiu'u
ndii, saa ka vi' tu ndo'6, taxi a fia va'a ka
nda'a' ndo', tee' ndee sie va ini ndo' xini
fia'a' ndo'. 31Xa'a' a jaan' na kiindi'ni ndo'
ka'dn xiin' ta'an' ndo' ndii: “¢Yoo nduu'
a kaxi' e', uun yoo nduu' a ko'o €', uun
ndee toto kui'nu e'?” 32 Kuachi ndii sakuu'
fia jaan' xika' nduku' ne xini yoo Ndiosi.
Ndisu ndo'é ndii, xa xini yuva' e¢' Ndiosi,
fla ndu'u' ndivi', fia kuni sakuu' fia jaan'
nuu' ndo'. 33 Sakan' na kuii' ndee chaa'
ka xi'na nduku' ndo' fia ka'ndia chuun'
Ndiosi nimd ndo' xiin' fia sachuun' ndaku
ndo' nuu' a, te taxi tu a sakuu' fia jaan'
nda'a' ndo'. 34 Xa'a' a jaan' na kiindi'ni

a kundi'ni e'
ue'

ndo' xa'a' fia xka'ndia tiaan. Kuachi ndii
xa yoo fia kundi'ni ndo' xa'a' tiaan. Sakan'
fia i'in kivi' ndii, xa yoo, xa yoo fia ndi'ni
e' xa'a' xiin' a.

7

1

Yo'o' sania'd Jesus figa vd'a natava' e
kuenta kuu' ne yivi'
(Lc. 6:37-38,41-42)

1’Natava' ndo' kuenta kuu' ne yivi', te
nitava' tu Ndiosi kuenta kuu' ndo'é xa'a’
fia jaan'. 2 Kuachi ndii, saa nii' natava'
ndo' kuenta kuu' ne yivi' ndii, nii' sakan' tu
natava' Ndiosi kuenta kuu' ndo'6, te xiin'
ku'va, fia natava' ndo' kuenta kuu' ne yivi'
jaan', natava' tu Ndiosi kuenta kuu' ndo'd.
3 ¢Ndichun na xito' un' xi'e itun' fia naa
nduchi' nuu' fiani un', te xito' un' tikundu,
tun' nad nduchi' nuu' mii' un'? 4 ;Saa
kuvi ka'an un' xiin' fiani un' ndii: “Taxi
un' na xta'ni' i xi'e itun' nduchi' nuu' un'”,
kii' nad iin tikundu chie ka nduchi' nuu'
mii' un'? 5 Ndo'6, te xasuvi' xiin' mii',
xi'na ka tikundu chie, tun' naa nduchi'
nuu' mii' ndo' xta'ni' ndo', sakan' te kuvi
koto kaxi' ndo', te xta'ni' ndo' xi'e itun' fia
naa nduchi' nuu' fiani ndo' jaan'.

6 'Ko'ni ndo' fia nduu' nditia Ndiosi nuu'
naya', koto ka ndiko kuiin ri' te tiin ri'
ndo'6, ni ndee kd'ni tu ndo' yuu' fia ndiaa
ya'vi' va fia nani' perla nuu' kini, koto ka
kue'ni ri' a.

Yo'o' ka'dn Jestis fig xini sQ'o Ndiosi fia
ka'dn e' xiin' a
(Lc. 11:9-13; 6:31)

7 '’Kakan ndo' fia'a nuu' Ndiosi, te taxi
fia'a' a nda'a' ndg'. Nduku' ndg' fia jaan'
nuu' a, te natiin ndo' a. Sakaxan' ndo' yi'e'
a, te nunia' fia'a' a nuu' ndo'. 8 Kuachi ndii,
sakuu' ne xikdn fia'a nuu' Ndiosi ndii, taxi
a fia jaan' nda'a’ nia, te sakuu' ne nduku'
fia jaan' nuu' a ndii, natiin nia a, te sakuu'
ne sakaxan' yi'e' ndii, nunia' fia'a' a nuu'
nia.

9’Kuachi ndii kéo' ndee iin ndo'6 taxi iin
yuu' nda'a' tiaa si'e ndo' kii' xikdn ra iin
xita' va'a kuxi ra. 19Ni ndee téxi tu ndo' iin
koo' nda'a’ si'e ndo' jaan' kii' xikadn ra iin
tiaka' nuu' ndo' kuxi ra. 11 Naa' xini ndo'o,
ne yoo kuachi, taxi ndo' fia va'anda'a' si'e
ndo' ndii, saa ka vi' tu' yuva' e' Ndiosi, fia
ndu'y' ndivi' ndii, taxi a fia va'a nda'a' ne
xikan fa'a nuu' a.

12Sakan' na kuii' sakuu' fia kuni ndo' saa
ne yivi' xiin' ndo' ndii, nii' sakan' tu saa
ndo'd xiin' nia. Kuachi ndii fia jaan' ka'dn
tu'un ndei' Ndiosi, te fia jaan' tu ni ka'an
te ni ka'an tiaku tu'un a.

Yo'o' sania'd Jests xa'a' uvi nuu' ichi'
fig yoo iin yivi'
(Lc. 13:24)
13’Yi'e' tein' ko'ni ndo', sakan' fia ndika
va yi'e', te ndikd va tu ichi' mii' ko'ni' ne
kua'an mii' nduxin xachi' nia. Te kua'a'
va ne yivi' ko'ni' ichi' jaan'. 14 Te yi'e'
tein' jaan' nduu' mii' nda'ni' ichi' tein', fia
kua'an mii' yoo kivi' fiuy, fia kdo' kivi'
ndi'i', te kdo' kua'a' ne yivi' ko'ni' jkan'.

Yo'o' sania'd Jesus fig xiin' fig xaa' ne
yivi' kuvi nakuni e' ndee nuu' ne yivi' nduu'
nia

(Lc. 6:43-44)

15’Koto xiin' mii' ndo' nuu' te ka'an tiaka
tun vixi, te jaan' ndii, kuaxi ra nuu' ndo'
nduu' ra ndee naa mbee, ndisu nima ra
ndii, nduu' a ndee naa lobo nia'a. 16 Te
xiin' fia xaa' ra kuvi nakuni ndo' ndee nuu'
te yivi' nduu' ra. Sakan' fia kivi ka'ndia
e' uva nda'a' tun' ifiu', te ni ndee kivi tu
ka'ndia e' higonda'a' tun' tika'a'. 17 Sakan'
tu tun' va'a ndii, nduu' va'a kuun' nda'a’
nu', te tun' va'a ndii, nduu' véd'a kuun'
nda'a' nu'. 18 Sakan' fia tun' va'a ndii,
kivi kuun nduu' nia'a nda'a' nu', ni ndee
kivi tu kuun nduu' va'a nda'a' tun' nia'a.
19 Gakuu' tun' kitun' nduu' va'a nda'a’ ndii,
tia'ndia nu', te Xixi nu' nuu' fiu'u. 20 Sakan'
na kuii' xiin' fia xaa' tu ne yivi' nakuni
ndo' ndee nuu' ne yivi' nduu' nia.

Yo'o' sania'd Jesus fig siiu' sakuu' ne
yivi' ndi'vi mii' xa'ndia chuun' Ndiost

(Lc. 13:25-27)

21°S{ju’' sakuu' ne ka'dn xiin' i ndii: “Yo'6

nduu' xto'o j, yo'é nduu' xto'oi” ndi'vi mii'
xa'ndia chuun' Ndiosi ndivi'. Siu' jaan'
ndii ne xaa' fia kuni yuva' e', fia ndu'y'
ndivi' kuiti' ndi'vi jkan'. 22 Kua'a' va ne
yivi' ka'an xiin' i kii' xaa kivi' fia sana'ma
Ndiosi ne yivi' xa'a' kuachi nia ndii: “Xto'o
i, Xto'o i, ni ka'an tiaku ndu xiin' fia ndiee'
un' nuu' ne yivi', te xiin' fia ndiee' un'
jaan' ni tava' ndu fia ndiva'a nimé ne yivi',
te xiin' fia ndiee' un' jaan' ni xaa tu ndu
kua'a' chyun ka'nu'”, kachi nia. 23 Sakan'
te ka'an i xiin' ne jaan' ndii: “Kéo' kivi' ni
Xini i nuu' ndo'd, ne xaa' fia nia‘'a. Kuxioo
ndo' nuu' i”, kachi i xiin' nia.

Yo'o' ka'dn ndiaa Jesus xa'a' uvi ta'an
nuu' te xa'a' vi'e
(Lc. 6:47-49)
24’Xa'a' a jaan' na kuii' ka'dn j xiin' ndo'
ndii, yoo ka xini sg'o fia ka'dn i yo'o', te
saxinu nia a ndii, nakata fia'a' i xiin' ndee
naa iin te kuu' kaxi', te ni xa'a vi'e xata'
yuu'. 25 Te nji kuun va savi', te ni nakaya
va te fiu'u' itia, te ni xika va tu tachi',
te ndiee' va ni kani a vi'e jaan', ndisu ni
nduva vi'e jaan', sakan' fia xata' yuu' ni

kua'a a. 26 Ndisu ne xini so'o fia ka'an i
yo'o', te sdxinu nia a ndii, nakata fia'a' i
xiin' ndee naa iin te kiiu' kaxi', te ni xa'a
vi'e nuu' fiuti'. 27 Ni kuun va savi', te ni
nakaya va te fiu'u' itia, te ni xika va tu
tachi', te ndiee' va ni kani a vi'e jaan', te ni
nduva a, te ni nduxin xachi' a —ni kachi a.

28 Te kii' ndj'i ni ka'an Jesus fia jaan' ndii,
ni nandani va ne yivi' kua'a' jaan' xa'a' fia
ni ka'an a. 29 Sakan' fia ni ka'an a fia jaan'
xiin' fia ndjee' ka te sakan' te sania'a tu'un
ndei' Ndiosi.

8

So'o ni xaqa a kii' ni sanda'a Jesus iin te
kumi' kui'e te'i
(Mr. 1:40-45; Lc. 5:12-16)

1 Kii' ni nakaa' Jesus xiki' jaan' ndii,
kua'a' va ne yivi' ni ndikyn fia'a'. 2 Ikan'
te ni kuyatin iin te kumi' kui'e te'i mii' iin'
Jesus, te ni nakandu'u' ndiee' ra nuu' a, te
ni ka'an ra xiin' a ndii:

—Tékui'e, naa' kuni un' ndii,
sanda'a un' yu'u —ni kachi ra.

3Sakan' te ni chikanu' a nda'a' a xini' ra,
te ni ka'an a xiin' ra ndii:

—Kuni sanda'aiyo'é. Nda'a kii' un' —ni
kachi a.

Te xa numi' sakan', te ni kiee fia'a' kui'e
jaan'. 4 Sakan' te ni ka'an Jesus xiin' ra
ndii:

—Chuun xa'a' un' fia ka'an i xiin' un',
kéd'an un' xiin' ndee iin ne yivi' xa'a' fia
kaa'. Siiu' jaan' ndii kua'an te nia'a xiin'
mii' un' nuu' sutu fia xa ni nda'a un', te
nasoko' un' fia'a nuu' Ndiosi naa ni ka'an
chuun' Moisés, te kuni ne yivi' fia xa ni
nda'a xna'a un' —ni kachi a.

kuvi

So'o ni xaa a kii' ni sanda'a Jesus te
xika' nuu' nuu' iin te xa'ndia chuun' nuy'
ciento te xiin'

(Lc. 7:1-10)

5 Te kii' nda'ni' Jesus fiuu Capernaum
kua'an a ndii, ni kuyatin iin te xiin', te
xa'ndia chuun' nuu' ciento te xiin', te ni
ka'an nda'vi ra xiin' a ndii:

6 —Takui'e, te xika' nuu' nuu' i ndii, kuni
kuvi ra kandu'u' ra vi'e i, ni kuu itun' ra,
te u'vi xava'a xini ra —ni kachi ra xiin' a.

7Sakan' te ni ka'an Jesus xiin' ra ndii:

—Yu'u ku'un te sanda'a fia'a' i —ni kachi
a.

8 Te ni ka'an te xiin' jaan' xiin' a ndii:

—Tdakui'e, yu'u ndii, iin te nda'vi so'o
kuiti' nduu' i, sakan' na kuii' véd'a yoo a
fla ndi'vi un' vi'e i. Kuvi ka'an chuun'
kuiti' un' te nda'a te xika' nuu' nuu'jjaan'.
9 Kuachi ndii yoo tu te xa'ndia chuun' nuu'
yu'y, te yoo tu te xa'ndia chuun' yu'u nuu'.
Te kii' ka'an i xiin' iin ra: “Kua'an” ndii,
kua'an ra. Te kii' ka'dn i xiin' inga ra:

“Nia'a” ndii, kuaxi ra. Te Kkii' ka'an i xiin'
te xika' nuu' nuu' i: “Saa un' fia yo'o” ndii,
xaa' ra fia jaan' —nij kachi ra xiin' a.

10 Te ni nandani va Jesus kii' ni xini so'o
a fia ni ka'an te jaan', te ni ka'an a xiin' ne
ndikun fia'a’ jaan' ndii:

—Na ndaku ka'an i xiin' ndo' ndii, tia'an
kunjindee iin ne ta'an' ¢', ne Israel, ne ini
xini yu'u ndee naa inj te kaa'. 11 Ka'dn i
xiin' ndo' fia kua'a' ne kiee sakuu' xaan' iin
yivi', mii' keta' fiu'u xiin' mii' ketd a ndii,
kixin nia, te kundiee nia xiin' Abraham,
xiin' Isaac, xiin' Jacob, te kuxi nia mii'
xa'ndia chuun' Ndiosi ndivi'. 12 Ndisu ne
ni kuni a kundiee mii' xa'ndia chuun' a
jaan' ndii, tava' fia'a' a ki'e, te ku'un nia
mii' jin yavi va, te kuaku u'vi va nja ikan'
ndee ke'i vi' nakaxi' nu'u nia —ni kachi a.

13Sakan' te ni ka'an ka Jesus xiin' te xfin'
jaan' ndii:

—Kua'an vi'e un', te na xinu fia kuni
un' jaan' saa nii' ini un' xini un' yu'u —ni
kachi a.

Te sava ni hora jaan' ni nda'a te xika'
nuu' nuu' te xfin' jaan'.

So'o ni xag a kii' ni sanda'a Jesus Aa'
tiso Pedro
(Mr. 1:29-31; Lc. 4:38-41)

14 Te kii' nj ki'vi Jesus vi'e Pedro ndii, ni
xinj a kandu'u' fia' tiso ra nuy' yivi' tiin'
fia'a' ka'ni'. 15 Sakan' te ni tiin Jesus nda'a’
a', te ni kiee fia'a' ka'ni', te ni ndgkog a', te
ni xa'a' nduku' a' fia kuxi a.

So'o ni xaa a kii' ni sanda'a Jesus kua'a’
ne yivi'
(Mr. 1:32-34; Lc. 4:40-41)

16 Te kii' ni kuaa' ndii, ni kixin ndiaka ne
yivi' kua'a', ne fiu'u' fia ndiva'a nim4, nuu'
Jesus. Te xiin' iin ndaa' yu'u' kuiti' ni tava'
a fia ndiva'a jaan' nima ne yivi' jaan'. Te
ni sanda'a tu a sakuu' ne kuni kuvi ndiee'
jaan'. 17Nj xaa a sakan' te xinu fia ni ka'an
Isaias, te ni ka'an tiaka tu'un Ndiosi, kii' ni
ka'an ra ndii: “Mii' ra ni nakuiso kui'e fia
ndo'o' yoo', te ni na'in tu ra fia u'vi xini
e'”, ni kachi Isaias.

So'o ni ka'an Jesus xiin' te ni kuni
kundikun fig'a’
(Lc. 9:57-62)

18 Kii' ni xini Jesus fia kua'a' ya'a ne yivi'
yoo saa xinunduu mii' iin' a ndii, ni ka'an
chuun' a xiin' te nda'a' xa'a' a fia xka'ndia
ra xiin' a tukuy ta'vi' yu'u' mini. 19 Jkan' te
ni kuyatin iin te sania'a tu'un ndei' Ndiosi,
te ni ka'an ra xiin' a ndii:

—Téakui'e, ku'un i xiin' un' mii' ka
kua'an un' —nij kachi ra.

20 Te ni ka'an a xiin' ra ndii:

—Ingui ndii, yavi ri' yoo, te saa, ti' ta'nu'
ndivi' ndii, cho'o ri' yoo, ndisu yu'y, fia

nduu' tu te yivi' ndii, kdo' ndee iin xaan'
mii' kuvi kandu'u' i —ni kachi a.

21 Tkan' te ni ka'an tu iin te ndikan ichi'
a xiin' a ndii:

—Téakui'e, xi'ma taxi un' na Kku'un
nataan' i yuva' i, sakan' te kixin i te
kundikun i yo'6 —ni kachi ra.

22 Ndisu ni ka'an Jesus xiin' ra ndii:

—Nakoo un' na nataan' ne xa ni xi'i nuu'
Ndiosi ne yivi' xiin' nja. Ndisu yo'é ndii,
kundikun kii' yu'u —nij kachi a.

So'o ni xaa a kii' ni ka'an chuun' Jests,
te ni xikuiin tachi' ndiee'
(Mr. 4:35-41; Lc. 8:22-25)

23 Sakan' te ni sko'nu' Jesus tixin iin
tundoo', te ni keta a kua'an a, te kua'an
tu te nda'a' xa'a' a xiin' a. 24 Sakan' te
ndiee' va ni xa'a' xika' tachi' nuu' mini
jaan', sakan' na kuii' ni nuta tikui ndee
ndasi ra' tundoo' jaan'. Ndisu Jesus ndii,
kixin a. 25 Jkan' te ni xa'an sandoto' fia'a’
ra ka'an ra ndii:

—iTédkui'e, sakakd un' ndu, xa kuni
ndofiu'u' e'! —ni kachi ra.

26 Te ni ka'an a xiin' ra ndii:

—¢Ndichun na yi'vindg'? Sie va ini ndo'
xini ndo' yu'u —ni kachi a.

Te ni ndondichi a, te ni ka'an chuun' a
xiin' tachi' jaan' xiin' tikui mini jaan'. Te
ni xikuiin ndoo tachi' jaan', te ni nakunaa
taxin' tu tikui minj jaan'. 27 Te ni nandani
va ra ka'dn xiin' ta'an' ra ndii:

—¢Yoo nduu' tu te yivi' kaa', na kuii'
ndee tachi' xiin' tikui mini ka'an chuun'
ra xiin', te kandixa' fia'a' a? —ni kachi ra.

So'o ni xaa a kii' ni tava' Jesus fig
ndiva'a nimd uvi ta'an te fiu'u' Gadara
(Mr. 5:1-20; Lc. 8:26-39)

28 Sakan' te kii' ni xaa Jesus tuku ta'vi'
yu'u' mini jaan' nuu' fiu'u' ne ndiee' fiuu
Gadara ndii, ni nata'an' uvi ta'an te yivi'
xiin' a. Te jaan' ndii, fiu'u' fia ndiva'a nima
ra. Te ni kiee ra yavi ndii mii' ndiee' ra, te
iyo va kuu' ra, sakan' na ndee iin ne yivi'
ni kuvi xka'ndia ichi' jaan'. 29 Te ni kuaa'
ra ka'an ra ndii:

—¢Ndichun kuaxi un' satafia'a’ un'
ndu'y, Jesus, si'e Ndiosi? ¢Naa kuaxi un
te sando'o' u'vi un' ndu'u fia kuni ka xaa

kivi' so'o' ndi'i'? —ni kachi ra.

30 Sie ndoso' mii' iin' Jesus xiin' uvi saa'
te jaan' ndii, fiu'u' iin ti'vi chie kini xaxi'
ri' ku'u. 31 Te nji ka'an nda'vi fia ndiva'a
jaan' xiin' a ndii:

—Naa' tava' un' ndu'u nima4 te yo'o' ndii,
taxi un' fia ku'un ko'ni ndu tixin kinji kaa'
—ni kachi a.

32 Sakan' te ni ka'an Jesus xiin' a ndii:

—Kua'an ndo' —ni kachi a.

Sakan' na kuii' ni kiee a nimé te yivi'
jaan', te ni ko'ni a tixin kini jaan'. Ikan'

te ni taxta'an' ri' kua'an ri', te ni nakaa'
ri' mii' nako' itun, te ni koyo ri' tixin tikui
mini jaan', te ni ndofiu'u' ri'. 33 Te yivi', te
ndiee' xito' kini jaan' ndii, ni xinu ra kuan
nu'u ra. Te ni ka'an ra xiin' ne ndiee' fiuu
ra sakuu' fia ni xka'ndia ikan', fia ni ndo'o
te ni fiu'u fia ndiva'a nima jaan'. 34 Te
sakuu' ne ndiee' fiuu jaan' ndii, ni kiee nia
xan koto nia Jesus. Te kii' ni xini fia'a' nia
ndii, ni ka'an nda'vi nia xiin' a fia keta a
nuu' fivu'u' nia jaan'.

9

So'o ni xaa a kii' ni
kui'e xa'a'
(Mr. 2:1-12; Lc. 5:17-26)

1Te ni sko'nu' Jesus tixin tundgo', te ni
xka'ndia a tuku ta'vi' minj, te ni xaa a fiuu
mii' ndu'u' a. 2 Te ni xaa ndia'vi' te yivi'
xiin' iin te kui'e xa'a' kandu'u' ra nuu' tun'
xto. Te kii' ni xinj Jesus fia ini te yivi' jaan'
xini fia'a' ra ndii, ni ka'an a xiin' te kuni
kuvi jaan' ndii:

—Kéka nimd un', pia'un, xa ni ndoyo
kuachi un' —nij kachij a.

3Sakan' te ni ka'an sava te sania'a tu'un
ndei' Ndiosi, te ita' ikan' xiin' nim4 ra ndii:

“Kania'a te kaa' xa'a' Ndiosi”, ni kachi ra.
4 Ndisu Jesus ndii, ni xini a fia ka'dn te
jaan' xiin' nimd ra, te ni ka'an a xiin' ra
ndii:

—Va'a ka'dn ndo' xiin' nima ndo' xa'a’
i. 5 Sakan' fia, ¢ndee fla nduu' fia xaku'
ka vixi ka'an i xiin' te kaa', tuu ndo'6?
¢N4d fia xa ni ndoyo kuachj ra, uun fiaa
fla ndokoo ra te ku'un ra? 6 Sakan' na kuii'
nia'a yu'y, fia nduu' tu te yivi', ndo'6 fia
kumi' i ndjee' iin yivi' te sandoyo' i kuachi
ne yivi' —ni kachi Jesus.

Sakan' te ni ka'an a xiin' te kui'e xa'a’
jaan' ndii:

—Xiin' yo'é ka'dn i. Ndokoo un', te na'in
un' tun' Xto un', te nu'u un' vi'e un' —ni
kachij a.

7Sakan' te ni ndondichi ra te kuan nu'u
ra vi'e ra. 8 Te kii' ni xini ne yivi' kua'a'
jaan' fia ni yoo ikan' ndii, ni nandani va
nia, te ni xaka'nu' nia Ndiosi xa'a' fia ni
taxi a ndiee' jaan' nda'a' te yivi'.

sanda'a Jesus iin te

So'o ni xaag a kii' ni kana Jesus Levi
Mateo
(Mr. 2:13-17; Lc. 5:27-32)

9 Te kii' xka'ndid Jesus kua'an a ndii,
ni xini a ndu'u' iin te nani' Mateo mii'
kendiaa' ya'vi' ra xa'a' fiuu Roma. Te ni
ka'an a xiin' ra ndii:

—Nia'a, te kundikun un' yu'u —ni kachi
a.

Sakan' te ni ndondichi ra,
xikundikun fia'a' ra.

te ni

10 Te kii' ndu'u' Jesis nuu' mesa xixi'
a vi'e te jaan' ndii, ni xaa tu kua'a' te
kendiaa' ya'vi xa'a' fiuu Roma xiin' kua'a'
tu ne kd'dn va'a ne yivi' xa'a', te ni
xikundiee inga' nia nuu' mesa xiin' Jesus,
xiin' te nda'a' xa'a' a xixi' ra. 11 Te kii' ni
xini te fariseo fia jaan' ndii, ni ka'an ra
xiin' te nda'a' xa'a' a ndii:

—Va'a xachi' xaa' te sania'd ndo'é kaa'
fia xixi' ra xiin' te kendiaa' ya'vi kaa', xiin'
inga te xaa' tu kuachi kaa' —ni kachi ra.

12 Te ni ka'an Jesus xiin' ra kii' ni xini
sQ'o a fia ni ka'an ra jaan' ndii:

—Ne va'a kuni ndii, kiini te tatan' nuy'
nia, siiu' jaan' ndii ne kuni kuvi kuiti' kuni
ra nuu'. 13 Ndisu kua'an ndo', te sakuaan
ndo' ndee fia kuni kachi tuty Ndiosi mii'
ka'adn a ndii: “Kiini i fia nasoko' ndo' fia'a
kuiti' nuu' i, sliu' jaan' ndii kuni tu j fia
kuvita ini ndo' xa'a' ne yivi'”, kachi a.
Sakan' fla kudxi i te kana i ne tuu fia
xachuun' ndaku nia, stiu' jaan' ndii kuaxi i
te kana i ne xini fia yoo kuachi nia te nama
nia niméa nia —ni kachi a xiin' ra.

Yo'o' ka'dn Jestis fia nduu' @ ndee naa
iin te tunda'd’
(Mr. 2:18-22; Lc. 5:33-39)

14 Sakan' te ni kuyatin te nda'a' xa'a’'
Juan nuu' Jesus, te nj ka'an ra xiin' a ndii:

—Takui'e, ndu'u xiin' te fariseo ndii, yoo
nditia chito va ndu. Te, ¢ndichun na y6o
nditia te nda'a' xa'a' yo'6? —ni kachi ra
xiin' a.

15 Sakan' te ni ka'an a xiin' ra ndii:

—;Naa kuvi kusuchi' ini ne yivi', ne
fiu'u' mii' yoo fia tunda'd’, kii' ndu'u' ka te
tunda'd' xiin' nja? Kudsa' tuu yu'u, ndisu
xaa iin kivi' kii' tu'un ne yivi' te tunda'a’
jaan', te kii' sakan' ndii, kuni a koo nditia
ne jaan' —ni kachij a.

16 Te ni ka'an ka a xiin' nia ndii:

—Ndee iin ne yivi' nd'ma' iin toto yata'
xiin' iin tu'un' toto xaa'. Kuachi ndii, kii'
ndoo toto jaan' ndii, nandii totg xaa' jaan',
te kuachi ndi'i ka totg yata' jaan'.

17 'Te ndee iin tu ne yivi' ndii, tdan' nia
vino xaa' tixin jin' yata'. Sakan' fia naa'
saa nia sakan' ndii, tia'ndia iin' jaan' kii'
kuiya' ra'. Te kuitia ndoo ra', te ndofiu'u’
saka tu iin' jaan'. Sakan' na kuii' kuni a fia
taan' e' vino xaa' tixin iin' xaa', sakan' te
ndgfiu'u’ saka ndee iin fia jaan' —ni kachi
a.

S0'o ni xaa a kii' ni san tlaku]esus fa'
si e]alro te ni sanda'a tu a iin fia’ ndo'o’
kui'e nii'

(Mr. 5:21-43; Lc. 8:40-56)

18 Te kii' ka'dn ka Jesus fia jaan' xiin'
te yivi' jaan' iin' a ndii, ni kuyatin iin te
xa'ndia chuun', te ni xikuiin xiti' ra nuu' a
ka'an ra ndii:

—Na'a' si'e i ndii, sakan' ni xi'i kuiti' a'.
Ndisu naa' ku'un un' te chikanu' un' nda'a'
un' xata' fiu'u' nde'i a' ndii, natiaku a' —ni
kachi ra xiin' a.

19 Sakan' te ni ndondichi a, te ni
xikundikun fia'a' a xiin' te nda'a' xa'a' a.
20 Sakan' te nj kuyatin iin fia'a' xata' Jesus,
fia' jaan' ndii, xa kua'an uxi uvi kuiya fia
ndo'o' a' kui'e nii', te ni tondia nda'a' a'
yu'u' toto a. 21 Sakan' fia ni ka'an a' xiin'
nima a' ndii: “Naa' kuvi tondia i tee' totg
kuiti' a ndii, nda'a i”, ni kachi a'. 22 [kan'
te ni nandiko' kuiin Jesus, te ni xini a fia'a’
jaan', te ni ka'an a xiin' a' ndii:

—XKiindi'ni ka un', pia'un, xa ninda'a un'
xa'a' fia ini un' xini un' yu'u —ni kachi a.

Te ndee Kkii' sakan' ndii ni nda'a a'.

23 Te kii' ni xaa Jesus, te ni ki'vi a vi'e te
xa'ndia chuun' jaan' ndii, nji xini a ndiee'
te tivi yaa ndii xiin' tun' yoq'. Te ni xini tu
a ndiee' ne kuaa' xaku' ti'e'. 24 Sakan' te ni
ka'an a xiin' ne yivi' jaan' ndii:

—Kua'an kiee sakuu' ndo'. Kuachi ndii
kuésa' ni xi'i fia' sie kaa', siu' jaan' ndii
kixin kuiti' a' —ni kachi a.

Te ni xaku ndiaa ichi fia'a' ne yivi' jaan'.
25 Ndisy kii' ndi'i ni tava' Jesis ne yivi'
jaan' ndii, ni ki'vi @ mii' kandu'u' fia' ni xi'i
jaan’, te ni tiin a nda'a’ a', te ni natiaku a’,
te ni ndokog a'. 26 Te nj tiaku kuento xa'a'
fia ni yoo ikan' sakuu' fiuu fia fiu'u' jaan'.

So'o ni xaa a kii' ni sanda'a Jests uvi
ta'an te kui'e nduchi' nuu'

27 Te kii' ni keta Jesus ikan' kua'an a
ndii, ndikin uvi ta'an te kui'e nuu' xata'
a kua'an ra kuaa' ti'e' ra ka'an ra ndii:

—Yo0'6, fia nduu' siani' xika' David,
kuvita ini un' xa'a' ndu —ni kachi ra.

28 Te kii' ni nda'ni a tixin vi'e a ndii, ni
kuyatin te kui'e nuu' jaan' nuu' a. Te ni
ka'an a xiin' ra ndii:

—;:Néé ini ndo' fia kuvi sanda'a i ndo'6?
—ni kachi a.

Sakan' te ni nakuiin ra nuu' a ndii:

—Uun ndo', tdkui'e —ni kachi ra.

29 Sgkan' te ni tondia nda'a' a nduchi'
nuu' uvi saa' ra. Te ni ka'an a xiin' ra ndii:

—Saa nii' ini ndo' xini ndo' yu'u ndii,
nda'a ndo' —ni kachi a.

30 Sakan' te ni natuvi nduchi' nuu' ra. Te
ni ka'an ndiee' a xiin' ra ndii:

—XKoto va ndo' te kiini ndee iin ne yivi'
fia ni yoo yo'o' —ni kachi a.

31 Sgkan' te ni kiee ra kua'an ra, te ni
sakiki ndoo ra kuento kanii' nuu' fiu'u'
jaan' xa'a' fia ni xaa a xiin' ra.

So'o ni xaa a kii' ni xta'ni' Jestus fia
ndiva'a nimd iin te yivi'
32 Te kii' ni kiee te jaan' kua'an ra ndii,
ni kixin ndiaka ne yivi' nuu' a iin te i'in'.
Te jaan' ndii, fia ndiva'a, fia xaa' i'in' ne

yivi', nad nim4 ra. 33 Te kii' ni xta'ni' Jesus
fia jaan' nimd te jaan' ndii, numj' te ni
naka'anra. Te ni nandani va ne yivi' kua'a’
ya'a jaan', te ni ka'an nia ndii:

—Ndee iin kivi' tia'an kuni e' fia kaa'
tein ne ta'an' e', ne Israel —nji kachi nia.

34 Ndisu ni ka'an te fariseo ndii:

—Xiin' fia ndiee' fia ndiva'a kuu' nuu'
tava' te kaa' nda'a' xa'a' fia ndiva'a nima
ne yivi' —nij kachi ra.

Yo'o' sania'd Jesus fia kakan e' nuu'
Ndiosi te ti'vi' ka a ne sachuun' xa'a’ tu'un
a

35 Te nj xa'an xinu'ni tu Jesus saa fiuu
xiin' nda'a' fiuu jaan' sania'a a ne yivi' vi'e
mii' nakaya nia, te ka'dn ndoso' a tu'un
va'a xa'a' saa kuni Ndiosi ka'ndia chuun'
anima e', te sanda'a tu a sakuu' nuu' kui'e
xiin' sakuu' fia xini u'vi ne yivi', ne ndiee'
fiuu jaan'. 36 Kii' ni xini a ne yivi' kua'a’
koo' chukuu' jaan' ndii, ni kuvita ini a
xa'a' nia. Sakan' fia xavi va nimd nia, te
koo' yoo ka chindiee' fia'a’' ndee naa ndo'o'
mbee kii' kdo' te paxto xito' fia'a’. 37 Sakan'
te ni ka'an a xiin' te nda'a' xa'a' a ndii:

—Na ndixa nduu' a ndii, yoo kua'a' fia
savi', ndisu ko' kua'a' te tatd xachuun'
xa'a' a. 38Xa'a' ajaan' na ka'an nda'vi ndo'
xiin' te xiin' fia'a fia savi' na ti'vi' kua'a' ka
ra te tatd xa'a' fia savi' ra —ni kachi a.

10

So'o ni xaa a kii' ni nakaxin Jests uxi
uvi ta'an te nda'a' xa'a' a
(Mr. 3:13-19; Lc. 6:12-16)

1Sakan' te ni kana Jesds uxi uvi ta'an te
nda'a' xa'a' a. Te ni taxi a ndiee' ra te tava'
ra fia ndiva'a fia fiu'u' nima ne yivi'. Te
ni taxi tu a ndiee' ra, te sanda'a ra sakuu'
nuu' kui'e fia ndo'o' ne yivi', xiin' sakuu'
fla u'vi xini nia.

2 Na yo'o' nduu' kivi' i'in te uxi uvi
ta'an jaan': iin te jaan' nani' Simén, te ni
chindu'u' Jesus inga kivi' ra Pedro, xiin'
fiani ra, te nani' Andrés, te inga ra nani'
Jacobo, xiin' fiani ra, te nani' Juan. Te si'e
Zebedeo nduu' uvi saa' te jaan'. 3 Te inga
tuku ra nani' Felipe, te inga tuku ra nani'
Bartolomé, te inga tuku ra nani' Tomads,
te inga tuku ra nani' Mateo, te kendiaa'
ya'vi' xa'a' fiuu Roma nduu' te jaan'. Te
inga tuku ra nani' Jacobo, te jaan' ndii,
si'e Alfeo nduu' ra, te inga tuku ra nani'
Lebeo, te nani' tu ra Tadeo, 4te inga tuku ra
nani' Simon, te jaan' ndii, kuenta iin ti'vi te
nani' cananista nduu' ra. Te inga tuku ra
nani' Judas Iscariote, te jaan' nduu' te ni
sanakua'a Jesus so'o' ndi'i' nda'a' te kuu'
ka'nu'.

5 Ni tianu' a te uxi uvi ta'an te nda'a'
xa'a' a jaan', ka'adn a xiin' ra ndii:

—Ki'un ndg' fiuu mii' ndiee' ne tuku',
ni ndee kii'un tu ndo' fiuu mii' ndiee' ne
Samaria. 6 Siiu' jaan' ndii va'a ka ku'un
ndo' fiuu mii' ndiee' ne ta'an' e', ne Israel,
sakan' fia ne jaan' nduu' ndee naa mbee,
ti' ni xitia i'nu. 7 Te kii' kua'an ndo'
ndii, ka'an ndoso' ndo' fia xa kuyatin' kuii
ka'ndia chuun' Ndiosi niméa nia. 8 Sanda'a
ndo' ne kuni kuvi, sanatiaku ndo' ne ni
xi'i, sanda'a ndo' ne kumi' kui'e te'i, te
tava' ndo' fia ndiva'a, fia fiu'u' nima ne
yivi'. Ki'in ndo' xu'un' xa'a' fia jaan' na ni
xamani' mii' Ndiosi fia ndiee' jaan' nda'a’
ndo'.

9 ’Koni'i ndo' xu'un' oro, ni ndee xu'un'
yuu' yaa, ni ndee xu'un' yuu' ya'a, 19 ni
ndee koni'i tu ndo' tindaa' ndo', ni ndee
inga ndinji ndo', ni ndee inga na'a ndixan'
ndo', ni ndee itun' katuvi' ndo'. Sakan' fia
te xachuun' ndii, kuni a fa taxi e' fia kuxi
ra.

11°Te ndee ka fiuu na'nu' uun fiuu kuali'
xaa' ndo' ndii, ndatu'un' ndo' ndee te yivj'
nduu' te ka'dn va'a ne yivi' xa'a' jkan'. Te
kundiee ndo' vi'e te jaan' ndee kiee ndo'
fiuu jaan'. 12 Te kii' ndekuie ndo' vi'e te
jaan' ndii, ka'an ndo' fia Ndiosi na taxi fia
mani' koo xiin' nia. 13 Naa' xata'an ndoo
fla manj' jaan' xiin' nia ndii, ndog a xiin'
nia, ndisu naa' xdta'an fia ndog a xiin' ne
jaan' ndii, nandiko' a xiin' ndo'é. 14 Te naa'
yoo ka ndtiin' ndo'6, uun taxi so'o nia fia
ka'an ndoso' ndo' ndii, kiee' ndo' vi'e ne
jaan' uun fiuu jaan', te sakoyé ndg' yaka'
ndixan' ndo'. 15Na ndaku ka'an i xiin' ndo'
ndii, chie ka tundo'o’ kundo'o ne fiuu jaan'
kivi' fia sana'mé Ndiosi ne yivi', te sakan'
ne ni ndiee fiuu Sodoma xiin' ne ni ndiee
fiuu Gomorra.

Yo'o' ka'dn Jestis fig sando'o’ ne yivi', ne
ndikun ichi' a
16 ’Koto ndo', tianu' i ndo'é te ku'un ndo'
ndee naa mbee, ti' kua'an mii' fiu'u' kua'a'
lobo. Sakan' na kuii' kuni a fia kama koo
ndo' ndee naa koo', ndisu ndasun koo ini
ndo' ndee naa paloma. 17 Te kot xiin' mii'
ndo' nuu' te yivi', kuachi ndii sanakua'a ra
ndo'6 nda'a' te xa'ndia chuun' nuu' fiuy, te
kutun' tu ra ndo'6 tixin vi'e mii' nakaya ra.
18 Te sanakua'a tu ra ndo'6 ndee nda'a' te
xa'ndia chuun' ka'nu', xiin' nda'a' rey xa'a’
a fia ndikun ndo' ichi' yu'u. Sakan' te kuvi
ndiee' yu'u' ndo' xa'a' i nuu' te jaan' xiin'
nuu' ne tuku'. 19 Te kii' sanakua'a ra ndo'6
ndii, kiindi'ni ndo' ndee fia ka'an ndo', uun
saa ka'an ndo', sakan' fia mii' Ndiosi taxi

fia ka'an ndo' kivi' jaan'. 20 Kuachi ndii,
stiu' ndo'6 nduu' te ka'an kii' sakan', siiu'
jaan' ndii Espiritu yuva' e¢' nduu' fia taxi
fia ka'an ndq'.

21 'Te Kkii' sakan' ndii, xa ta‘'an' mii' ne
yivi' kunduu ne sanakua'a fia'a' te ka'ni'
fia'a’ te yivi', te yuva' kunduu te sanakua'a
si'e ra te ka'ni' fia'a’ te yivi', te si'e ndii,
ndoni'i nda'a' nia nuu' yuva' si'i' nia te
ka'ni' fia'a' nia. 22 Te sakuu' ne yivi'
kundasi' ndo'é xa'a' a fia ndikin ndo' ichi'
yu'y, ndisu ne kundieni nuu' fia jaan' ndee
s0'0' ndi'i' nduu' ne kaku saa Ndiosi. 23 Te
kii' sando'o' ne yivi' ndo'é iin fiuu ndii,
kunu ndo' fiuu jaan', te ku'un ndo' tuku
fiuu. Sakan'fia, ia ndaku ka'ani xiin' ndo'
fla ndi'i fiuu ne ta'an' e', ne Israel, ka'an
ndoso' ndo' xa'a'j, te xaa' kivi' fia nandiko'
tukuu' yu'y, fia nduu' tu te yivi'.

24 'Sgkan' fia stiu' te ka'nu' ka nduu'
te nda'a' xa'a' te sakan' te sania'a na'a',
te ni ndee siiu' te ka'nu' ka tu nduu' te
xika' nuu' te sakan' xto'o ra. 25 Xa va'a
ndiva'a naa' nani'j' te nda'a' xa'a' jaan'
te ni sania'a fia'a’, te te xika' nuu' jaan'
nani'i' xto'o ra. Naa' ka'dn ne yivi' fia
Beelzebu nduu' yu'u, fia nduu' xto'o ndo'
ndii, ¢saa ka vi' tu' ka'an nia xa'a' ndo'o,
ne nduu' kuenta ji?

Kiiyi'vi e' ne yivi' xiin' e', Ndiosi kuiti'
kuni a kuyi'vi e'
(Lc. 12:2-9)

26 *Sakan' na kuii' kuén yi'vi fia'a' ndo',
sakan' fla koo' ndee iin fia iin' sa'vi fia
ndtuvi, te ko' tu ndee iin fia fiu'u' si'e
fla nituvi saa Ndiosi. 27 Na ka'dn si'e i
xiin' ndo' ndii, ka'an ndg' fia jaan' mii'
kuvi kuni so'o sakuu' ne yivi' a. Te sakan'
tu fia ka'dn yaa' i xiin' ndo' ndii, ka'an
ndoso' ti'e' ndo' a ndee xini' vi'e. 28 Te
kuén yi'vi ndo' ne xa'ni' ne yivi', sakan'
fia kiivi sandofiu'u' njia nimé ne yivi'. Va'a
ka kuyi'vi ndo' Ndiosi, fia kuvi sandofiu'u’
fiu'u' nde'i ne yivi' xiin' nimé4 nia vi'e
ndiaya'.

29 'Na ndaku nduu' a ndii, xiin' xu'un'
kuachi' kuiti' sata' ne yivi' uvi ta'an saa,
ndee saa ka ni ndii, ndee jin ndaa' ti' jaan'
nidma kuein' fiu'u' naa' téxi' yuva' e'. 30 Te
ndo'6 ndii, ndee ixi' xini' ndo' xini Ndiosi
saa ta'an kuu'. 31 Sakan' na kuii' kuén yi'vi
ndo'6, sakan' fia ndiaa ya'vi' ka ndo' nuu'
Ndiosi te sakan' kua'a' saa.

32 'Yoo ka ndiee' yu'u' xa'a' i nuu' ne
yivi' ndii, ndiee yu'u' tu yu'u xa'a' nia nuu'
yuva' e' Ndiosi, fia ndu'u' ndivi'. 33 Ndisu
yoo ka ka'dn nuu' ne yivi' fia Xini nia yu'u'
ndii, ka'an tu yu'u' nuy' yuva' ¢', fia ndu'u'
ndivi', fia Xini i ne jaan'.

Nata'vi' ta'an’ ne yivi' xa'a' Jesus
(Lc. 12:49-53; 14:26-27)

34 ’Kénini ndo' fia ni xaa i te natandiee
mani' i ne yivi' iin yivi'. Stiu' ni xaa i te
natandiee mani' i ne yivi', siu' jaan' ndii
ni xaa i te sakunta'an' fia'a' i. 35 Kuachi
ndii ni xaa i te sakunta'an' i iin tiaa si'e
xiin' yuva' ra, uun iin fia' si'e xiin' si'i' a',
uun iin fia' xanu xiin' Na' tiso a'. 36 Sakan'
na kuii' ne ndasi' ta'an' xiin' i'in ne jaan'
ndii, xa suvi kunduu ne xa ndiee' vi'e mii'
nia.

37'Yoq ka kundani ya'a ka yuva' nia uun
si'i' nia te sakan' fia kundani nia yu'u ndii,
xdta'an kunduu nia ne ndikun ichi' i. Te
yoo ka kundani ya'a ka tiaa si'e nia uun
fla'a’ si'e nia te sakan' fia kundani nia yu'u
ndii, xdta'an tu kunduu ne jaan' ne ndikun
ichi'ji. 38 Te na yoo ka y6o tu'va, te kundo'o
nia ndee naa kundo'o i nuu' krusin, te
kundikun nia yu'u ndii, xdta'an kunduu
nia kuenta i. 39 Kuachi ndii, yoo ka kuni
sakaku xiin' mii' mii' ndii, kuvi nia. Ndisu
yoo ka taxi' kivi' fiuu nia xa'a' ichi' yu'u
ndii, natiin nia kivi' fiuu fia ko' kivi' ndi'i'.

Yo'o' ka'dn Jesus xa'a’ fia va'a, fia
natiin ne ndikun ichi' a
(Mr. 9:41)

40 "Yoo ka natiin' va'a ndo'é ndii, ndee
naa yu'u natiin' va'a nia, te yoo ka natiin'
va'a yu'u ndii, natiin' va'a tu nia fia ni
tianu' yu'u. 41 Te yoo ka natiin' va'a iin te
ka'an tiaka tu'un Ndiosi xa'a' a fia nduu' ra
te ka'an tiaku tu'un a ndii, fia va'a, fia taxi
Ndiosinda'a' te jaan', natiin tu ne jaan' saa
a. Te yoo ka natiin' va'a iin te xachuun'
ndaku xa'a' fia nduu' ra te xachuun' ndaku
ndii, fia va'a, fia taxi Ndiosi nda'a' te jaan',
natiin tu ne jaan' saa a. 42 Te yoo ka taxi'
tee' tikui vixin tio' ko'o iin te kuali' kuso'o
yo'o' xa'a' fia nduu' ra te ndikun ichi' i
ndii, fia ndaku ka'dn i xiin' ndo' fia natiin
nia fia va'a saa Ndiosi —ni kachi Jesus.

11

Ka'dn Jesus xiin' ne yivi' xa'a' Juan, te
ni sgkuchi' ne yivi' kuenta Ndiosi
(Lc. 7:18-35)

1Te kii' ndi'i ni ka'an Jesus xiin' te nda'a’
xa'a' a, te uxi uvi ta'an, ndee fia kuni a saa
ra ndii, nj keta a kua'an a te sania'a a, te
ka'an ndoso' tu a nuu' ne ndiee' fiuu fa
fiu'u' ikan'.

2 Kii' nad Juan vi'e kaa, te ni xini ra
kuento xa'a' fia xaa' Cristo, fia ni tianu'
Ndiosi ndii, ni ti'vi' ra uvi ta'an te nda'a’
xa'a' ra nuu' a, 3te ndatu'un' fia'a' ra ndii:

—:Naa yo'é6 nduu' fia ni ka'an Ndiosi
ti'vi' a sakaki ndu'u, uun fada kuni a
ndiatu' ndu xaa inga ra? —ni kachi ra.

4 Sakan' te nj ka'an Jesus xiin' te jaan'
ndii:

—Kua'an te ka'an ndo' xiin' Juan fia xini
s0'o ndo' xiin' fia xini nduchi' nuu' ndo',
Sfla ne kui'e nuu' ndii, nunia' nduchi' nuu'
nia, ne kui'e xa'a' ndii, nakaka' nia, ne
kumi' kui'e te'i ndii, nda'a nia, ne so'o'
ndii, nunid' so'o nia, ne ni xi'i ndii, natiaku
nia, te ne nda'vi kuu' ndii, ka'an ndosq' i
tu'un va'a nuu' nia. 6 Te safiu'u' va Ndiosi
ne ndkoo fa ini nia xini nia yu'u —ni kachi
a.

7Te kii' kiee' te jaan' kua'an ra ndii, ni
xa'a' Jesus ndatu'un' a ne yivi' xa'a' Juan
ndii:

—¢:Yoo ni xa'an koto ndo' kii' ni xa'an
ndo' mii' taxin' kaa'? ¢N4a ni xa'an koto
ndo' jiin te yivi', te xiko' ndee naa xiko'
tun' yoo' xaa' tachi'? 8 Siiu' sakan' nduu'
a. ¢Yoo ni xan koto ndo' na sakan'? ¢Naa
iin te yivi', te ni'nu' toto ndatun' va? Siu'
sakan' nduu' a, sakan' fia te yivi', te ni'nu'
toto ndatun' jaan' ndii, vi'e rey ndiee' te
jaan'. 9 Sakan' na kuii', ;yoo nduu' ra ni
xan koto ndo'? ¢Nad iin te ka'dn tiaka
tu'un Ndiosi? Na ndaku ka'an i xiin' ndo'
ndii, suvi xna'a ra, ndisu ya'a ka te sakan'
te ka'dn tiaku tu'un Ndiosi kuiti' nduu' te
jaan'. 10 Sakan' fia Xa'a' Juan jaan' yoso' a
nuu' tutu Ndiosi mii' ka'an a ndii:

Koto un', ti'vi' i xi'na iin te xika' nuu' nuu'
_i:

te te jaan' sakoo' tu'va ne yivi' xa'a' un'.

Sakan' yoso' a.

11'Na ndaku ka'dn i xiin' ndo' fia tia'an
tuvi iin te ka'nu' ka iin yivi' te sakan'
Juan jaan', ndisu tein ne xa xa'ndia chuun'
Ndiosi nimd ndii, ne yivi', ne nda'vi so'o
kuiti', nduu' ne ka'nu' ka te sakan' Juan
jaan'. 12Ndee kivi' fia ni xa'a' ka'dn ndoso'
Juan te sakuchi' ne yivi' kuenta Ndiosi, te
ndee vitin ndii, ndiee' va xika' ne yivi' kuni
ko'ni nia nda'a' Ndiosi te ka'ndia chuun' a
nima nia, te ne xandieni xiin' mii' kuiti'
nduu' ne ko'ni' ikan'. 13 Kuachi ndii, ndee
fia kuni ka tuvi Juan, te ni ka'an sakuu' te
ni ka'an tiaku tu'un Ndiosi xiin' fia ka'dn
tu'un ndei' a xa'a' fla xka'ndia vitin. 14 Te
naa' kuni kandixa' ndo' fia ka'dn i xiin'
ndo' ndii, Juan jaan' nduu' Elias, te ni
ka'an Ndiosi ti'vi' a. 15 Naa' yoo so'q ndo'
ndii, chuun xa'a' va ndo' fia nji ka'an i xiin'
ndo'.

16 ';Ndee fia nakata i xiin' ne ndiee' iin
yivi' vitin? Nakuitd nia xiin' ndee naa ne
kuachi', ne xasiki' xiin' ta'an' ma'in' ya'vi.
17Te ka'dn xiin' ta'an' nia ndii: “Ni tivi ndu
tun' yog', te nitaxa'a' ndo'. Nixita ndu yaa
nda'vi kua'an, te ni xaku ndo'”, kachi xiin'
ta'an' nia. 18 Sakan' kuu' nia, kuachi ndii
ni kixin Juan, te ni xixi va'a ra, te ni ndee
ni xi'i tu ra vino, te ni ka'an ndo' fia fa
ndiva'anad nimé ra. 19Ikan' te ni xaa yu'u,

fla nduu' tu te yivi', te xixi' va'a i, te xi''
i, te ka'an ndo' fia iin te xixi' ndasi' nuu'
nduu' i, te nduu' tu i iin te xini, te ka'an
tu ndo' fia nduu' i te ndiaka' ta'an' xiin' te
kendiaa' ya'vi xa'a' fiuu Roma, xiin' tuku
te xaa' kuachi, kachi ndo'. Ndisu ne kumi'
fla ndichi ndii, nia'd nia a xiin' fia xaa' nia
—ni kachi Jesus.

Yo'o' ka'dn Jests fia nda'vi va kundo'o
ne ndiee' fiuu mii' ni xiin nia ini nia kuni
fia'a' nia

(Lc. 10:13-16)

20 Sakan' te ni xa'a' ka'dn kuachi Jesus
xa'a' ne ndiee' fiuu mii' ni xaa a kua'a’
ka chuun ka'nu' koo' chukuu', xa'a' a fia
ni nama nia nimd nia te saa nia fia kuni
Ndiosi, ka'an a ndii:

21 _Nda'vi va kuu' ndo'é, ne ndiee'
fiuu Corazin, xiin' ndo'd, ne ndiee' fiuu
Betsaida. Naa' ni xaa'i chuun ka'nu', fia
ni xaa i fiuu ndo'd jaan' fivuu Tiro xiin' fiuu
Sidén ndii, xta'an' vi' ni nama ne jaan'
nima nia ni'nu' nia toto ndei' te ndiee'
nia nuu' yaa' nu'u. 22 Sakan' na kuii'
ka'dn i xiin' ndo' ndii, chie ka tundo'o'
kundo'o ndo'é kivi' fia sana'ma Ndiosi ne
yivi' te sakan' ne ndiee' fiuu Tiro xiin'
fiuu Sidén jaan'. 23 Te ndo'é, ne ndiee'
filuu Capernaum ndii, tuu ndo' fia kaa ndg'
ndee ndivi', ndisu ndee yavi ndii ko'ni
Ndiosi ndo'6. Sakan' fia naa' ni xaa' i
chuun ka'nu' fia ni xaa i filuu ndo'é jaan'
filuu Sodoma ndii, Xa ni nama ne jaan'
nima nia, te kandu'u' fiuu nia ndee vitin.
24 Sakan' na kuii' ka'dn i xiin' ndo' ndii,
chie ka tundo'o' kundo'o ndo'é kivi' fia
sana'md Ndiosi ne yivi' te sakan' ne ni
ndiee fiuu Sodoma jaan' —nj kachi Jesus.

Nakuatia' nimd Jesus xaa' Espiritu
Santo
(Lc. 10:21-22)

25 Xa kivi' jaan' ni nakuatia' ya'a nima
Jesus ni xaa Espiritu Santo, te ni ka'an a
xiin' Ndiosi ndii:

—Tataa, xaka'nu' yu'u yo'6. Yo'6 nduu'
xtg'o nuu' ndivi' xiin' nuy' fiu'u' iin yivi'.
Ni tisi'e un' fia ndiee' un' nuu' ne xini tuni
xiin' nuu' ne ndichi, ndisu ni nia'a un' fia
jaan' nuu' ne nda'vi kuu' nima. 26 Uun
ndo', tataa, ni xaa un' sakan' xa'a' a fia
fia jaan' ni xtani mji' un' —nj kachi a xiin'
Ndiosi.

27 Te ni ka'an Jesus xiin' ne yivi', ne ita'
ikan' ndii:

—Ni sanakua'a yuva' i sakuu' fia yoo
nda'a' i. Te ndee iin kdo' xini yoo nduu'
yu'u, fia nduu' si'e Ndiosi. Stiu' jaan' ndii,
yuva' i jaan' kuiti' xini yoo nduu' i. Te
ndee iin koo' xini yoo nduu' yuva' i jaan'.

nuu'. 28 Yoo ka nduu' ndo'é, ne xa ni xavi
va xachuun', te ni xavi va tu ndo' xiin' fia
ndiso' ndo' ndii, nia'a ndo' nuu' i te taxi
i nandiee' ndo'. 29 Natiin ndo' chuun fia
taxi' yu'u saa ndo' te kunduu a ndee naa
yoko', tun' kanu' siki' toro nuu' ndg', te
kuni ndo' kuu ndo' ndee naa yu'y, fia iin
te va'a nimda nduu' i, te maso tu i, te taxi
inandiee' nima ndo'. 39 Nia'a ndo', sakan'
fia chuun nuy' yu'u ndii, stiu' chyun vie
nduu' a, te vita tu fia ndiso' i —ni kachi
Jesus.

12

Jestus nduu' fig kumi' ndiee' nuu' ndee
kivi' sdbado, fia xinandiee' e'
(Mr. 2:23-28; Lc. 6:1-5)

1Kii' sakan' ndii, xka'ndi4 Jesus kua'an
a iin xaan' mii' yoo trigo kivi' sdbado, fia
xinandiee' ne yivi', te ni xa'a' xi'i te nda'a’
xa'a' a soko, sakan' na tu'un' ra yoko' trigo
jaan', te xaxi' ra a kua'an ra. 2 Kii' ni xini
te fariseo fia xaa' ra fia jaan' ndii, ni ka'an
ra xiin' Jesus ndii:

—Koto un', ¢ndichun na xaa' te nda'a’
xa'a' un' fia xdta'an saa e' kivi' sdbado, fia
xinandiee' e'? —ni kachi ra.

3 Te ni ka'an Jesus xiin' te fariseo jaan'
ndii:

—:Naa tia'an ka'vi ndo' tutu Ndiosi mii'
ka'dn a xa'a' fia ni xaa David xta'an' kii' ni
xi'i ra soko xiin' te ndiaka' ta'an' xiin' ra?
4Sakan' fia ni xka'ndia ra tixin vi'e Ndiosi,
te ni xixi ra xita' va'a su'un, tee' ndee
xéta'an kuxi ra fia jaan', ni ndee te ndiaka'
ta'an' xiin' ra jaan', sakan' fia sutu kuiti'
xata'an kuxi fia jaan'. 5 Uun, ¢fidd tia'an
ka'vi ndo' tu'un ndei' Ndiosi fia xa'nu tu
sutu kivi' sabado, fia xinandiee' e', xa'a’
chuun fia xaa' ra tixin yukun' ka'nu'? Te
stiu' kuachi nduu' a nuu' ra. 6 Ndisu ka'an
ixiin' ndo' fia yu'y, te iin' nuu' ndo' yo'o',
nduu' te ka'nu' ka te sakan' yukun' jaan'.
7 Kiindani ndo' fia ka'an tutu Ndiosi mii'
ka'dn a ndii: “Kiini i fia nasoko' ndo' fia'a
kuiti' nuu' i, stiu' jaan' ndii kuni tu j fia
kuyvita ini ndo' xa'a' ne yivi'.” Naa' ni
kundani ndo' fia jaan' ndii, kdtun' ndo' ne
koo' kuachj kumi'. 8 Sakan' fia yu'y, fia
nduu' tu te yivi' ndii, kumi' i ndiee' xa'a'
kivi' sdbado, fia Xinandiee' e' —ni kachi a
xiin' ra.

So'o ni xaa a kii' ni sanda'a Jesus iin te
kui'e nda'a’
(Mr. 3:1-6; Lc. 6:6-11)

9 Kua'an Jesus ikan' xiin' te nda'a' xa'a'
a, te ni ko'ni ra vi'e mii' nakayd ne fiuu
jaan'. 10 Te ka'ni iin te kui'e nda'a' ikan'.
Te xa'a' a fia ni kuni te fariseo jaan' tiin
kuachi ra Jesus ndii, ni ndatu'un' fia'a’ ra
ka'an ra ndii:

—Ka'an un' xiin' nduy, ¢(fidd taxi' tu'un
ndei' Ndiosi fia sanda'a e' ne kuni kuvi
kivi' sabado, fia xinandiee' e'? —ni kachi
ra.

11 Te nj ka'an Jesus xiin' ra ndii:

—Naa' iin ndo'é kumi' iin mbee, te nama
ri' yavi iin kivi' sdbado, fia xinandiee'
e' ndii, ¢Nda tiin ndo' ri', te xta'ni' ndo'
ri' ikan'? 12 Kachi ka e' ne yivi' ndii,
ndiaa ya'vi' ka ne jaan' te sakan' iin mbee.
Sakan' na kuii' taxi' tu'un ndei' Ndiosi fia
saa e' fla va'a xa'a' ne yivi' kivi' sdbado,
fla xinandiee' ¢' —ni kachi a.

13Sakan' te ni ka'an a xiin' te kui'e nda'a’
jaan' ndii:

—Sanakad yn' nda'a' un' —nj kachij a.

Sakan' te ni sanakaa ra nda'a' ra, te ni
nda'a a ndee naa kaa' inga a. 14 Ni kiee sg'o
te fariseo jaan' jkan', te ni xa'a' ndatu'un’
tuni ra saa kuvi ka'ni' ra Jesus.

So'g ka'dn fig ni ke'i Isalas xa'a' Jesus
15 Te kii' ni xinj Jesus fia jaan' ndii, ni
keta a ikan', te kua'a' va ne yivi' ni ndikun
xata' a kua'an nia, te ni sanda'a a sakuu'
ne kuni kuvi. 16 Te ni ka'an ndiee' a xiin'
ne jaan' fia kd'an nia xiin' ndee iin ne
yivi' yoo nduu' a. 17 Nj ka'an a sakan' te
xXinu tu'un Ndiosi fia ni ka'an tiaku Isaias
xta'an' kii' ka'an ra ndii:

18 Koto ndo', yo'o' iin' te nda'a' xa'a' i, te ni
nakaxin i.

Te yo'Q' nduu' te kundani i, te va'a va kuni
ixinijifa'a'i.

Sko'ni' i Espiritu i nimd ra,

te ka'an ndoso' ra nuu' ne tuku' fia koo fia
ndaku saa i.

19 Kéni ta'an' kuento ra xiin' ne yivi', te
ndé'i loco ti'e' tu ra,

te ni ndee kini so'o tu ndee iin ne yivi'
tachi' yu'u' ra ya'ya.

20 Te sando'o' ra ne kuni kuvi nimd, ne
nduu' ndee naa tun yoQ' tun' xa
kua'an ta'nq,

ni ndee tixi tu ra fia nda'va ndi'i ndee sie
fia ndiatu' ini ne yivi',

stiu' jaan' ndii taxi ra ndiee' ne kdo' ndiee'
ndee keta va'a fia ndaku saa ra,

21 te ini sakuu' ne tuku' kuni fia'a' nia.

Sakan' kachi a.

Kania'a te fariseo xa'a' Jesus
(Mr. 3:20-30; Lc. 11:14-23; 12:10)

22 Sgkan' te ni kixin ndiaka ne yivi' iin te
naa fia ndiva'a nimd nuu' Jesus. Te jaan'
ndii, te i'in' nduu' ra, te kui'e tu nduchi'
nuu' ra. Te ni sanda'a fia'a’ a, te ni naka'an
tukuu ra, te ni natuvi tu nduchi' nuu' ra.
23 Te sakuu' ne yivi' kua'a' ya'a, ne yoo
ikan' ndii, ni nandani va nia ka'dn xiin'
ta'an' nia ndii:

—Tee' te kaa' tu nduu' fia tiany' Ndiosi
sakaku yoo', fia nduu' siani' xika' David ni
—ni kachi nia.

24 Kii' ni xini so'o te fariseo fia ka'an ne
yivi' jaan' ndii, ni ka'an ra ndii:

—Xiin' ndiee' Beelzebu tava' te kaa' fna
ndiva'a nimd ne yivi' —ni kachi ra.

25 Ndisu Jesus ndii, ni Xinj a saa xanini
te jaan', te ni ka'an a ndii:

—Naa' nata'vi' ne yivi', ne ndiee' iin fiuu
ka'nu' kuu' nuu', te kunta'an' nia ndii,
ndofiu'u' fiuu jaan'. Te naa' nata'vi' ne
ndiee' iin fiuu uun ne ndiee' tixin iin vi'e,
te kunta'an' nia ndii, nduxin tu fia jaan'.
26 Te nii' sakan' nduu' tu a naa' kunta'an'
fia ndiva'a kuu' nuu' xiin' nda'a' xa'a' a, te
nata'vi' ta'an' a ndii, sandofiu'u' xiin' mii'
mii' a. 27 Naa' ndixa xna'a fia xiin' ndiee'
Beelzebu tava' i fia ndiva'a fia fiu'u' nima
ne yivi' ndii, ¢yoo taxi' ndiee' te nduu'
kuenta ndo'é te tava' ra fia ndiva'a jaan'
nimd ne yivi'? Sakan' na kuii' te jaan' nia'a
fla stiu' fia ndaku nduu' fia ka'dn ndo' xa'a'
i.

28 'Ndisu naa' tava' i fia ndiva'a jaan'
xiin' fia ndiee' Espiritu Ndiosi ndii, xiin'
fia jaan' nia'4 i fla xa ni xa'a' xna'a Ndiosi
xa'ndia chuun' a tein ndo'. 29 Sakan' fia,
¢saa kuvi ki'vi iin ne yivi' te sakui'na' nia
vi'e iin te ndiee' va naa' satiin fia'a' nia fia
nuu'? Te sakan' vi' kuvi ki'vi nia vi'e ra
te sakui'na' nia fia'a ra jaan'. 30 Yoo ka
xdchuun' inga' xiin' yu'u ndii, ne ndasi'
ta'an' xiin' i nduu' nia, te yoo ka chindiee'
ta'an' xiin' i ndii, ne xikuita'nd nuu' i
nduu' nia.

31’Sakan' na kuii' ka'dn i xiin' ndo' ndii,
sakuu' nuu' kuachi fia xaa' ndee ka ne yivi'
xiin' sakuu' nuu' fia kania'a nia ndii, koo
ka'nu' ini Ndiosi xa'a' nia. Ndisu yoo ka
kania'a xa'a' Espiritu Santo ndii, koo' kivi'
koo ka'nu' ini Ndiosi xa'a' ne jaan'. 32 Te
yoo ka kania'a xa'a' yu'u, fia nduu' tu te
yivi' ndii, kuvi koo ka'nu' ini Ndiosi xa'a’
nia. Ndisu yoo ka kania'a xa'a' Espiritu
Santo ndii, kdo' kivi' koo ka'nu' ini Ndiosi
xa'a' ne jaan', ni ndee iin yivi' yo'o', te ni
ndee inga iin yivi' nuu' ku'un e'.

Yo'o' sania'd Jesus fig xiin' fig ka'dn ne
yivi' nakuni e' ndee nuu' ne yivi' nduu' nia
(Lc. 6:43-45)

33 ’Iin tun' tata va'a ndii, nduu' va'a
kuun' nda'a' nu', te iin tun' tata va'a ndii,
nduu' véd'a kuun' nda'a' nu'. Kuachi ndii,
xiin' nduu' fia kuun' nda'a' nu' xini e' ndee
nuu' tun' tata nduu' nu'. 34 Ndo'é ndii,
ndee naa si'e koo' nduu' ndo'. ¢Saa kuvi
kiee fia va'a yu'u' ndo' kii' ne nia'a nduu'
ndo'? Kuachi ndii fia fiu'u' chitu' nima ne
yivi' nduu' fia ka'dn nia. 35 Ne yivi' va'a
ndii, fia va'a, fia taxa'a nia nima nia, ka'an

nia, te ne nia'a ndii, fia nia'a, fia taxa'a
nia nima nia, ka'an nia. 36 Ndisu ka'dn i
xiin' ndo' fia kivi' fia sana'ma Ndiosi ne
yivi' ndii, sakuu' nia nataxi kuenta nuu' a
xa'a' i'in yu'u' fia kudsa' kuni fia ni ka'an
nia. 37 Sakan' fia xa'a' tu'un yu'u' mji' ndo'
sandaku Ndiosi nima ndg' nuu' a, te xa'a’
tu'un yu'u' mii' tu ndo' katun' a ndo'é —ni
kachi Jesus.

Na yg'o' ka'dn Jestis xa'a' te xikdn fia
saa a iin chuun ka'nu' nuu' nia
(Mr. 8:12; Lc. 11:29-32)

38 Sakan' te ni ndekuie sava te sania'a
tu'un ndei' Ndiosi xiin' sava te fariseo, te
ni ka'an ra xiin' Jesus ndii:

—Tékui'e, kuni kuni ndu iin chuun
ka'nu' fia xaa' yo'é —ni kachi ra.

39 Te ni ka'an a xiin' ra ndii:

—Ndo'6, ne nia'a, ne xa'ni ndoso' Ndiosi
ndee naa xaa' iin ne kumi' musa ndii, kuni
kuni ndo' iin chuun ka'nu' fia xaa' Ndiosi.
Ndisu tdxi ka Ndiosi kuni ndo' inga chuun
ka'nu', siiu' jaan' ndii, fia ni xaa a xiin'
Jonas, te ni ka'an tiaku tu'un a, kuiti' nia'a
1 nuu' ndo'. 40 Kuachi ndii, naa ni naa
Jonas tixin iin tiaka' chie va uni ta'an kivi'
xiin' uni ta'an fiuu ndii, sakan' kunaa tu
fiu'u' nde'i yu'y, fia nduu' tu te yivi', tixin
fiu'u' uni ta'an kivi' xiin' uni ta'an fiuu.
41Ne ni ndiee xta'an' fiuu Ninive jaan' ndii,
tiin kuachi nia ndo'6, ne ndiee' iin yivi'
vitin, kii' sana'md Ndiosi sakuu' ne yivi',
sakan' fia ni nama ne jaan' nimd nia kii' ni
xinj so'o nia tu'un va'a fia ni ka'an ndoso'
Jonas. Ndisu fia iin' ka'dn xiin' ndo' vitin
ndii, fia ka'nu' ka nduu' a te sakan' Jonas
jaan'. 42 Te sakan' tu fia' ni nduu reina
nuu' fiuu Saba xta'an' ndii, tiin kuachi a'
ndo'd, ne ndiee' iin yivi' vitin, kii' sana'ma
Ndiosi sakuu' ne yivi', sakan' fia ndee mii'
xan ndi'i iin yivi' ni kiee a', te ni kixin a',
te ni xXini so'o a' fia xini tuni te ni nduu
rey Salomoén. Ndisu fia iin' ka'adn xiin' ndg'
vitin ndii, fila ka'nu' ka nduu' a te sakan'
Salomon jaan'.

Ka'dn Jesus fig ndo'o' ka iin ne yivi' kii'
nandiko' fig ndiva'a nimd nia mii' xa ni naa
a

(Lc. 11:24-26)

43 ’Kiji' keta' iin fla ndiva'a nima iin ne
yivi' ndii, kua'an a te xika' a mii' kaa' ichi
nanduku' a mii' nandiee' a. Te kii' kuédsa'
ni'i' fa'a' a, 44 sakan' te ka'an a xiin' mii'
mii' a ndii: “Nandiko' tukuu' i nima te
yivi' vi'e e' mii' ni keta i”, kachi a. Te
kii' nandiko' a ikan' ndii, ndatun' nima te
jaan' ndee naa kaa' jin vi'e fia xa ni nati'vi'
te ni ndasandoo ne yivi' tixin a, te ni
ndasandatun' tu nia a. 45 Sakan' te kua'an
nakaya a inga uxa ta'an fia ndiva'a, fia kini
ka kuu' te sakan' mii' a, te ko'ni sakuu' a

nimd te jaan', te kundiee a ijkan'. Sakan'
na kuii' te yivi' jaan' ndii, kini ka kuu ra
so'0' ndi'i' te sakan' fia nuu'. Te sakan' tu
kundo'o ndo'6, ne nia'a, ne ndiee' iin yivi'
vitin —ni kachi a.

fiani @ nanduku' fig'a’ nia
(Mr. 3:31-35; Lc. 8:19-21)

46 Te kij' iin' ka Jesus ka'an a xiin' ne yivi'
kua'a' jaan' ndii, ni xaa si'i' a xiin' fiani a,
te ita' nia ki'e kuni ka'an nia xiin' a. 47 Te
ni ka'an iin ne yivi' xiin' Jesus ndii:

—Takui'e, si'i' yn' xiin' fiani un' ndii,
ki'e ita' nia te kuni ka'an nia xiin' un' —ni
kachi nia.

48 Sgkan' te ni ka'an a xiin' ne ni ka'an
xiin' a jaan' ndii:

—:Naa xini ndo' yoo nduu' ndee naa si'i'
iuun fiani i? —ni kachi a.

49 Sakan' te ni nia'a nda'a' a mii' ita' ne
ndikun ichi' a, te ni ka'an a ndii:

—Koto ndo', ne yo'o' nduu' ndee naa si'i'
ixiin' fiani i. 50 Kuachi ndii, yoo ka xaa' fia
kuni yuva' i Ndiosi, fia ndu'u' ndivi' ndii,
ne jaan' nduu' si'i' i xiin' ku'va i xiin' fiani
i—ni kachi a.

So'o ni xaa a kii' ni kixin si't' Jesus xiin'

So'o kua'an fig ni sania'd Jests xa'a' iin
fiu'u' mii' kiku' iin te yivi' ndikin'
(Mr. 4:1-9; Lc. 8:4-8)

1 Te xa kivi' jaan' ni keta Jesus vi'e mii'
ndu'u' a, te ni xaa a yu'n' minj, te ni
xikundu'u' a jkan'. 2 Te ni nakaya kua'a’
xava'a ne yivi' nuu' a ikan'. Sakan' te ni
sko'nu' a tixin iin tundoo', te ni xikundu'u'
a ikan'. Te sakuu' ne yivi' ndii, ita' nia
yu'u' mini te kuni so'g nia fia ka'an a. 3 Te
ni xa'a' a sania'a fia'a' a kua'a' fia'a xiin'
fla ka'an ndiaa ka'adn a ndii:

—Unta' ndii, ni keta iin te yivi' kua'an
kiku' ra ndikin' trigo mii' xika' ra. 4 Te kii'
kiku' ra ndikin' jaan' ndii, sava a ni koyo
nuu' ichi'. Te ni ndekuie saa, te ni xaxi' ri'
a. 5 Te sava tuku ndikin' nj koyo mii' yaxin'
va ndosg' fiu'u' xata' yuu'. Te yachi va ni
ndutia a sakan' fia koo' kua'a' fiu'u' ndoso'
xata' yuu' jaan'. ¢ Ndisu kii' ni keta fiu'u
ndii, ni saxii fia'a' a, te xa'a' fia kuali' tio'o
a ndii, ni ichi a. 7 Te sava tuku a ni koyo
tein ku'u ifiu'. Te kii' ni ndutia ifiu' jaan'
ndii, ni tavi a itia trigo jaan', te ni xa'ni'
ndi'i' fia'a' a. 8 Te sava ka tuku a nj koyo
nuu' fiu'u' fia'ma. Te ni kuun ya'a ndikin'
i'in a. Sava itia trigo jaan' ni taxi ciento
ndikin', te sava a ni taxi uni xiko ndikin', te
sava tuku a nj taxi oko uxi ndikin'. 9Ndo'o,
ne xini so'o ndii, chuun xa'a' ndo' fia ni
ka'an i —ni kachi a.

Yo'o' sanakuachi' Jesus fia ka'dn ndiaa
(Mr. 4:10-12; Lc. 8:9-10)
10 Te ni kuyatin te nda'a' xa'a' a nuu' a,
te ni ndatu'un' fia'a' ra ndii:
—Taékui'e, ¢ndichun na xiin' fia ka'an
ndiaa ka'dn un' nuu' ne yivi' kaa'? —ni
kachi ra.
11 Te ni nakuiin a ka'adn a xiin' ra ndii:
—Sakan' fia ndo'6 ndii, taxi' Ndiosi fia
kundani ndo' fia xini mii' kuiti' a xa'a' saa
xa'ndia chuun' a nimé ne yivi'. Ndisu ne
jaan' ndii, stiu' sakan' nduu' a. 12 Sakan'
fia ne taxi' Ndiosi fia kundani nia fia xini
mii' kuiti' a xa'a' saa xa'ndia chuun' a
ndii, taxi a te kundani kua'a' ka nia fa
jaan'. Ndisu ne sie kuiti' kundani xa'a’
saa xa'ndia chuun' a ndii, ndee fia sie
fia kundani nia sanandoso' ndi'i fia'a' a.
13 Sakan' na ka'dn i nuu' ne jaan' xiin' fia
ka'an ndiaa kuiti'. Sakan' te tee' ndee xito'
nia ndii, ko' xachi' a kuvi kuni nia. Te
tee' ndee xini so'o, te xini so'o nia ndii,
kindani nia. 14 Sakan' te xinu fia ni ka'an
tiaku Isafas xa'a' ne jaan' xta'an' ndii:
Tee' ndee xini so'o te xini so'o nia ndii,
kiindani nia.

Tee' ndee xito' nia ndii, kéo' xachi' a kuvi
kuni nia.

15 Sakan' fia ni kuxii va nima nia,

te ni ndasi kutu' sg'o nia,

te ni ndasi tu nduchi' nuu' nia.

Sakan' te kiini xachi' nia xiin' nduchi' nuu'
nia jaan',

te ni ndee kiini so'o tu nia xiin' sg'o nia,

te ni ndee kiindani tu nja xiin' nima nia,

te nandiko' nia nuu' i, te sanda'a fia'a' i.

Sakan' ni kachi ra.

16 *Ndisu ni safiu'u' va Ndiosi ndo'd,
sakan' fia xini nduchi' nuu' ndo' yu'y, te
xini so'o tu ndo' tu'un i. 17 Na ndaku ka'an
ixiin' ndo' fia kua'a' te ni ka'an tiakua tu'un
Ndiosi xta'an' xiin' kua'a' te ni xachuun'
ndaku ndii, ni kuni ra kuni nduchi' nuu'
ra fia xini nduchi' nuu' ndo'é vitin, ndisu
ni xini ra a. Te ni kuni tu ra kuni so'o ra
fla xini so'o ndo'6 vitin, ndisu ni xXini so'o
ra a.

Ka'dn Jestus ndee fia kuni kachi fig
ka'dn xa'a’ te kiku' ndikin' jaan'
(Mr. 4:13-20; Lc. 8:11-15)

18 'Kuni so'o ndo' ndee fia kuni kachi
fia ka'dn ndjaa xa'a' te kiku' ndikin' jaan'.
19 Kii' xini so'o yoo ka tu'un fia ka'dn xa'a'
saa xa'ndia chuun' Ndiosi nima ne yivi',
te kiindani nia fna ka'dn a ndii, kuaxi fa
ndiva'a, te tu'un' a fia jaan' nimda nia. Te
ne jaan' nduu' ndee naa ndikin' fia ni koyo
nuu' ichi'. 20 Te sakan' tu, fiu'u' yaxin'
va fia ndosg' xata' yuu' mii' ni koyo sava
ndikin' fia ni kiku' te jaan' nduu' ndee naa
nimd sava tuku ne yivi', ne xini sg'o tu'un

Ndiosi, te va'a kuni nia natiin' nia a iin
xa'a'. 21 Ndisu koo' tio'o a nimé nia, xa'a'
a jaan' na iin kani' tio' kandixa' nia a. Te
kii' ndo'o' nimd nia uun kii' sando'o' fia'a'
ne yivi' xa'a' fia kandixa' nja tu'un jaan'
ndii, nakoo' nia a. 22 Te fiu'u' mii' yoo
ku'u ifiu', mii' ni koyg sava ndikin' jaan'
nduu' ndee naa nim4 sava ne yivi', ne xini
s0'o tu'un Ndiosi. Ndisu ndi'ni va nim4 nia
xa'a' fia yoo iin yivi', te xini xa'an' fia'a' fia
vika'. Te tavi sakuu' fia jaan' tu'un jaan',
te nanduu' nia ndee naa fia ko' ndikin'
kuun' nda'a'. 23 Te fiu'u' fia'ma mii' ni
koyo ndikin', fia ni kiku' te jaan', nduu'
ndee naa nimd sava ne yivi', ne xini so'o
tu'un Ndiosi te kundani nia a. Te kua'a' va
xachuun' nia nuu' Ndiosi. Sakan' fia sava
ne jaan' nduu' ndee naa itia trigo fia ni taxi
ciento ndikin', te sava nia nduu' ndee naa
itia trigo fia ni taxi uni xiko ndikin', te sava
tuku nia nduu' ndee naa itia trigo fia ni
taxi oko uxi ndikin' —ni kachi Jesus.

Yo'o' sania'd Jesus iin fig ka'dn ndiaa
Xxa'a' itia nia'a

24 Te ni ka'an Jesus inga fia ka'dn ndiaa
nuu' ne yivi' kua'a' jaan' ndii:

—Na xa'ndia chuun' Ndiosi nimé ne yivi'
ndii, nduu' a ndee naa iin te yivi', te ni
chi'i iin nuu' ndikin' va'a nuu' fiu'u' ra.
25 Ndisu kij' kixin sakuu' ne yivi' fiuu ndii,
ni kixin te ndasi' ta'an' xiin' ra, te ni kiku'
ra ndikin' itia nia'a mii' xa ni chi'i te xiin'
fia'a ndjkin' trigo jaan', te kua'an ra. 26 Te
kii' ni nakun trigo, te ni xa'nu a, te ni xa'a'
a kiee' yoko' a ndii, ni xini te tatu fia ni
kiee yoko' tu itia nia'a xiin' a. 27 Sakan' te
ni ndekuie, te xika' nuu' nuu' xto'o jaan',
te ni ndatu'un' fia'a' ra ndii: “Takui'e, naa'
ndikin' va'a ni kiku' un' mii' xika' un' ndii,
¢ndichun na kuii' ni nakun tu itia nia'a
xiin' a na sakan'?” ni kachi ra. 28 Te ni
nakuiin te xiin' fia'a a ndii: “Iin te ndasi'
ta'an' xiin' e' ni xaa fia jaan'”, ni kachi
ra. Sakan' te ni ndatu'un' ka te xika' nuu'
jaan' ka'an ra ndii: “¢N44 kuni un' ku'un
nduy, te tu'un ndu itia nia'a jaan'?”, ni kachi
ra. 29 Te ni nakuiin te xiin' fia'a jaan' ndii:
“Utun’, koto ka naa' saa ndo' sakan' ndii,
kuain' tu'un tu ndo' sava itia trigo xiin' itia
nia'ajaan'. 30 Taxi ndo' na kua'nu inga' uvi
saa' nuu' a ndee nakuixa fia savi'. Sakan'
vi' te ka'an i xiin' te nakaya fia savi' i ndii:
Xi'ma ka itia nia'a ka'ndia ndo', te satiin
nu'ni ndo' a, te ka'mi ndo' a. Sakan' te
ka'ndia ndo' trigo, te taxa'a ndo' a tixin
yaka i, kachi i xiin' ra”, kachi te xiin' fia'a
jaan' —ni kachi Jesus.

Yo'o' ka'dn Jesus iin fig ka'dn ndiaa
xa'a' ndikin' ma'd fig nani' mostaza
(Mr. 4:30-32; Lc. 13:18-19)

31 Te ni ka'an tu Jesds inga fia ka'dn
ndiaa nuu' ne yivi' jaan' ndii:

—Saa xa'ndia chuun' Ndiosi nima ne
yivi" ndii, nduu' a ndee naa ndikin'
mostaza, fia ni ki'in iin te yivi', te ni chi'i
ra a mii' xika' ra. 32 Ndikin' jaan' ndii, fia
lulu ma'a ka nduu' a te sakan' sakuu' nuu'
ndikin' fia chi'i' e', ndisu kii' xa'nu' a ndii,
sukun ka jtun' a te sakan' sakuu' nuu' ku'u
xitin', te nanduu' a iin itun' ko'é xava'a
nda'a’, te ndee saa, ti' ta'nu' ndivi', kuvi
xa'a' cho'ori' nda'a' nu' —ni kachi Jesus.

Yo'o' ka'dn Jesus iin fia ka'dn ndiaa
xa'a' yuchi' levadura, fig saki'vi pachi xita'
va'a

(Lc. 13:20-21)

33 Te ni ka'an ka Jesus inga fia ka'dn
ndiaa nuu' ne jaan' ndii:

—Saa xa'ndia chuun' Ndiosi nimda ne
yivi' ndii, nduu' a ndee naa yuchi'
levadura kii' ki'in' iin fia'a' a, te nasaka'
a xiin' unj ta'an yaxin' yuchi' harina, te
saki'vi pachi a sakuu' ixan' —ni kachi a.

Yo'o' ka'dn Jesus xiin' ne yivi' xa mit'
ndi'i' fig ka'dn ndiaa

(Mr. 4:33-34)

34 Te ni ka'an Jesus sakuu' fia jaan' xiin'
fla ka'dn ndiaa nuu' ne yivi' jaan'. Te xa
xiin' fia jaan' kuiti' ni ka'an a xiin' nia.
35 Sakan' ni xaa a te xinu fia ni ka'an te
ni ka'an tiakud tu'un Ndiosi xta'an' kii' ni
ka'an ra ndii:
te satuvi i fia yoo si'e nda'a' Ndiosi ndee

kii' ni xa'a a iin yivi'.
Sakan' ni kachi ra.

Yo'o' ka'dn Jesus ndee fig kuni kachi fia
ka'dn ndiaa xa'a’ ndikin' itia nia'a

36 Sakan' te ni ndei' Jesus ne yivi' kua'a’
jaan', te kua'an nu'u a vi'e a. Te ni kuyatin
te nda'a' xa'a' a nuu' a, te ni ka'an ra xiin'
a ndii:

—Saa un' fia va'a te sanakuachi' un' fia
ka'dn ndiaa xa'a' itia nia'a jaan' nuu' ndu
—ni kachi ra.

37 Sakan' te ni ka'an Jesus xiin' ra ndii:

—Te kiku' ndjkin' va'a jaan' ndii, ndee
naa yu'u, fia nduu' tu te yivi', nduu' ra.
38 Te fiu'u' mii' kiku' ra ndikin' jaan' ndii,
ndee naa iin yivi' nduu' a. Te ndikin' va'a
ndii, ndee naa ne yivi' ne xa'ndia chuun'
Ndiosi nima nduu' a. Te ndikin' itia nia'a
ndii, ndee naa ne yivi' ne xa'ndia chuun'
fla ndiva'a nima nduu' a. 39 Te te ndasi'
ta'an' xiin' ¢', te ni kiku' ndikin' nia'a jaan'
ndii, ndee naa fia ndiva'a nduu' a. Te
kivi' fia nachii' nia fia savi' ndii, ndee naa
kivi' fia kun ndiko' iin yivi' nduu' a. Te
te nakaya fia savi' jaan' ndii, ndee naa
angele, fia xika' nuu' nuu' Ndiosi, nduu' a.

40 [in kachi naa nj xaa te jaan' ni tu'un ra
itia nja'a jaan', te ni xa'mi ra a nuu' fiu'y
ndii, sakan' tu xka'ndia a kii' kun ndiko'
iin yivi'. 41 Yu'y, fia nduu' tu te yivi' ndii,
ti'vi'i ki'in' 4ngele, fia xika' nuu' nuu' j, te
tava' ndoo' a ne xaa' kuachi xiin' ne sakoyo
ne yivi' nuu' kuachi tein ne nduu' kuenta
i. 42 Te ko'nj fia'a' a yavi mii' xixi fiu'y,
te ikan' kuaku nia ndee ke'i vi' nakaxi'
nu'u nia. 43 Sakan' te ne ndaku niméa nuu'
Ndiosi ndii, yi'e ndatun' nia mii' xa'ndia
chuun' yuva' e' Ndiosi ndee naa yi'é fiu'u.
Ndo'd, ne xini so'o ndii, chuun xa'a' ndo'
fla ni ka'an i.

Yo'6 sania'a Jesus iin fia ka'dn ndiag
xa'a' fig ndiaa ya'vi'

44 'Na xa'ndia chuun' Ndiosi nima ne
yivi' ndii, nduu' a ndee naa iin fia ndiaa
ya'vi', fia nad si'e nuu' fiu'u' mii' xika' iin
te yivi'. Te kii' ni xini inga te yivi' naa a
ndii, ni tisi'e tukuu ra a, te va'a va kuni ra
xa'a' a, sakan' na kuii' kua'an ra te ni xiko'
ra sakuu' fia ni kumi' ra, te ni sata' ra fiu'u'
jaan'.

Yo'o' sania'd Jestus xa'a' te ni na'in iin
yuu' ndatun'

45 ’'Sakan' tu nakuita fia xa'ndia chuun'
Ndiosi nima ne yivi' xiin' fia ni xaa iin
te yivi', te sata' fia'a te naxiko' ra a. Te
jaan' ndii, xika' nduku' ra yuu' ndatun'
koo' chukuu'. 46 Te kii' ni xini ra iin ndaa'
yuu', fia iin ndiaa ya'vi' koo' chukuu' jaan'
ndii, kua'an ra te ni xiko' ra sakuu' fia
kumi' ra, te nj sata' ra a.

Yo'o' sania'd Jestus xa'a' iin fig ka'dn
ndiaa xa'a’ iin fiuny'

47 'Te sakan' tu nakuitd fia xa'ndia
chuun' Ndiosi nimd ne yivi' xiin' iin fiunu'
fig tava' te yivi' tiaka' kii' ské'ni' ra a tixin
mini, te tava' a sakuu' nuu' tiaka'. 48 Te
kii' chitu' a ndii, xtd'ni' ra a ndee yu'u'
mini, te xikundieé ra nakaxin ra ti' va'a,
te taan' ra ri' tixin ika', te xatia ra ti' vd'a.
49 Sakan' tu xka'ndia a kii' kun ndjko' iin
yivi' ndii, kixin dngele te saxioo a ne nja'a
tein ne ndaku nima nuu' Ndiosi, 50 te ko'ni
a ne nia'a jaan' yavi mii' xixi fiu'y, te jkan'
kuaku nia ndee ke'i vi' nakaxi' nu'u nia
—ni kachi a.

Yo'o' sania'd Jesus xa'a’ fig xaa' xiin' fig
yata'

51 Te ni ndatu'un' Jesus te nda'a' xa'a' a
ndii:

—:Naa kundani ndo' sakuu' fia nj ka'an
ikaa'? —ni kachi a.

Te ni nakuiin ra ndii:

—Uun ndo', tdkui'e —ni kachi ra.

52 Sakan' te ni ka'an ka a xiin' ra ndii:

—I'in te sania'a tu'un ndei' Ndiosi, kii'
nanduu' ra iin te xa'ndia chuun' Ndiosi

nima ndii, nduu' ra ndee naa iin te xiin'
vi'e. Te xiin' vi'e jaan' ndii, mii' taxa'a ra
fla ndiaa ya'vi' fia kumi' ra, tava' ra fia xaa'
xiin' fia yata' —ni kachi a.

So'o ni xaa g kii' ni nandiko' Jests fiuu
a Nazaret
(Mr. 6:1-6; Lc. 4:16-30)

53 Kii' ndi'i ni ka'an Jesis sakuu' fia
ka'dn ndiaa jaan', te ni keta a kua'an a,
54 te ni naxaa a fiuu mii' ni xa'nu a. Te
ni xa'a' a sania'd a ne yivi' tixin vi'e mii'
nakaya ne fiuu jaan', te ni nandani va nia
ka'an nia ndii:

—¢Mii' ka vi' tu' kuaxi fia xini tuni te
kaa'? Te, ¢mii' ka vi' tu' kuaxi chuun
ka'nu' koo' chukuu' fia xaa' ra? 55 Si'e te
tuxi' itun' viti' nduu' ra. Te xini e' fia Maria
nani' si'i' ra. Te fiani ra nduu' Jacobo, xiin'
José, xiin' Judas, xiin' Simén. 56 Te fiuu
yo'o' ndiee' tu sakuu' fia'a' ta'an' ra. Na
sakan' ndii, smii' ka vi' tu ni sakuaan te
kaa' fia jaan'? —ni kachi nia.

57 Xa'a' a jaan' na ni nasaa' nja, te ni
kandixa' fia'a' nia. Sakan' te ni ka'an Jesus
xiin' nia ndii:

—Te ka'dn tiaku tu'un Ndiosi ndii, xito'
ka'nu' fia'a' sakuu' ne yivi'. Ndisu ne
ndiee' fiuu mii' ra xiin' ne ndiee' vi'e ra
ndii, xito' ka'nu' fia'a' nia —ni kachi a.

58 Te ni xaa a kua'a' chuun ka'nu' koo'
chukuu' fiuu jaan', sakan' fia ni ini nia xini
fia'a' nia.

14

So'o ni xaa a kii' ni xi'i Juan, te sakuchi'
ne yivi' kuenta Ndiosi
(Mr. 6:14-29; Lc. 9:7-9)

1 Kii' sakan' ndii, ni xini so'o Herodes,
te ni xa'ndia chuun' kuu' nuu', kuento fia
ka'dn ne yivi' xa'a' Jesus. 2 Te ni ka'an ra
xiin' te xika' nuu' nuu' ra ndii:

—Te jaan' nduu' Juan, te ni sakuchi' ne
yivi', te ni natiaku ra. Sakan' na kuii' kumi'
ra ndiee' fia taxi' xaa' ra kua'a' chuun
ka'nu' —ni kachi ra.

3 Ni ka'an Herodes jaan' sakan', kuachi
ndii suvi ra ni ka'an chuun', te ni tiin te
xfin' ra Juan jaan'. Te ni satiin fia'a' ra
xiin' karena, te ni chinad fia'a' ra vi'e kaa
xa'a' a fia ni kuni ra ndoo va'a ra xiin' fia'
Herodias. Kuachi ndii ni tunda'a' Herodes
xiin' a' tee' ndee fia' si'i' Felipe, fiani ra,
nduu' a'. 4 Sakan' na kuii' ni ka'an Juan
jaan' xiin' Herodes ndii: “Vd'a yoo a fia ni
tunda'a’' un' xiin' fia' si'i fiani un'”, ni kachi
ra.

5Xa'a' a jaan' na ni kuni Herodes ka'ni'
ra Juan, ndisu ni yi'vi ra ne yivi' kua'a’,
sakan' fia kandixa' ne jaan' fia te ka'dn
tiakd tu'un Ndiosi nduu' Juan jaan'. ¢ Te
kii' ni nakuiin kivi' fia ni kaku Herodes

ndii, ni xa'a ra iin viko'. Te fia' si'e fia'
Herodias jaan' ndii, ni taxa'a' sii' a' nuu'
ra xiin' nuu' ne ni tatu ra. Te ni Xtani va ra
fia ni xaa a'. 7Xa'a' jaan' na ni chikandia
ra kuento ra fia taxi ra nda'a' a' ndee ka
fla kakan a' nuu' ra. 8 Te kii' ndi'i ni tianu'
fla'a' si'i' a' ndii, ikan' te ni ka'an a' xiin'
Herodes ndii:

—Xini' Juan, te sakuchi' ne yivi', taxi un'
nda'a' i tixin iin ko'o' —ni kachi a'.

9Te ni kusuchi' va ini te jaan', ndisu xa'a'
fla xa ni chikandia ra kuento ra, te ni xini
sQ'o tu sakuu' te ndiee' xixi' xiin' ra jaan'
ndii, ni ka'an chuun' ra fia taxi te xiin' fia
jaan' nda'a' a'. 10 Te nj ka'an chuun' ra, te
ni kendosg' te xiin' jaan' sukun' Juan tixin
vi'e kaa. 11 Te ni sko'ni' ra a tixin iin ko'o',
sakan' te ni xan ndiaka ra a nda'a' ia' sava
jaan'. Te ni taxi fia' jaan' a' nda'a' si'i' a'.
12 Te ni ndekuie te nda'a' xa'a' Juan, te ni
ndani'i ra fiu'u' nde'i te jaan', te ni nataan'
ra a. Sakan' te ni kiee ra kua'an ka'an ra
xiin' Jesus fia ni xka'ndia ikan'.

So'o ni xaa a kii' ni sakuxi' Jesus u'un
mil te yivi'

(Mr. 6:30-44; Lc. 9:10-17; n. 6:1-14)

13Kii' nj xini Jesus fia ni yoo ikan' ndii, ni

keta a jkan' xiin' iin tundoo' te kua'an siin'
a iin xaan' mii' taxin' kaa'. Kii' ni xini ne
yivi' kuento fia xa kua'an a ndii, ni kiee nia
ki'in' fiuu te kua'an xa'a' nia mii' kua'an a
jaan'. 14Kii' keta' a tixin tundgo' jaan' ndii,
ni xini a ne yivi' kua'a’ jaan', te ni kuvita
ini a xa'a' nia, te ni sanda'a a ne kuni kuvi
ndiee' xiin' nia. 15 Te kii' ni kuaa' kua'an
ndii, ni kuyatin te nda'a' xa'a' a nuu' a, te
ni ka'an ra xiin' a ndii:

—Takui'e, mii' ko' yoo ndiee' ', te xa
ni kuaa' va vitin. Va'a ka sandutiad un' ne
yivi' te kiku nia ku'un nia fiuu kuali' kaa'
te sata' nia fia kuxi nia —ni kachi ra xiin'
a.

16 Te ni ka'an a xiin' ra ndii:
—XKiini a ndutia nia, sakan' fia ndo'6 taxi
fla kuxi nia —ni kachi a.

17 Te ni nakuiin ra ndii:

—U'unta'an so'o xita' va'a xiin' uvi ta'an
tiaka' kuiti' kumi' ndu —ni kachi ra.

18 Te ni ka'an a xiin' ra ndii:

—Taxi ndo' a nda'a' i —ni kachi a.

19 Sakan' te ni ka'an chuun a fia kundiee
ne yivi' nuy' itia. Te ni ki'in a u'un saa'
xita'va'ajaan'xiin' uvi saa' tiaka' jaan'. Te
ni nakoto a ndjvi', te ni taxi a fia chindani
Ndiosi. Sakan' te ni sakuachi' a xita' va'a
jaan' xiin' uvi saa' tiaka' jaan', te ni taxi
fla'a' a nda'a' te nda'a' xa'a' a. Te ni
xaxa'te jaan'anda'a' sakuu' ne yivi' kua'a’
jaan'. 20 Sgkan' te ni xixi sakuu' nia ndee
ni nda'ni nia. Ndi'i jaan', te ni nakaya te
nda'a' xa'a' a jaan' xita' va'a fia'in' xiin'

tiaka'. Te ni chitu' uxi uvi ta'an ika' na'nu'
xiin' fia ni ndog ndoso' jaan'. 2! Te ne ni
Xixi jaan' fia mii' ndi'i' te yivi' kuiti' ndii,
u'un mii ni kuu ra, fia kiiu kuenta fia'a’
xiin' ne kuachi'.

So'o ni xaa a kii' ni xika Jesus nuu' tikui
mini
(Mr. 6:45-52; Jn. 6:16-21)

22 Xa ka'an ¢', te ni ka'an Jesus xiin' te
nda'a' xa'a' a, te ni ko'ni ra tixin tundgo'
te ki'in ichi' ra ku'un ra tuku ta'vi' yu'u'
mini jaan'. Te kii' kua'an ra ndii, ni ndoo a
sandutia a ne yivi' kua'a' jaan'. 23Kii' ndi'i
ni sandutia fia'a' a ndii, ni kaa a iin xiki'
kua'an a te ndatu'un' siin' a xiin' Ndiosi.
Te kii' ni kufiuu ndii, iin ndaa' a sakan'
ndu'u' xiki' jaan'. 24 Te xa ma'in' mini
kua'an te nda'a' xa'a' jaan' xiin' tundoo',
te ndiee' kani' tikui tun' jaan', sakan' fia
kuaxi suma' tachi'. 25 Te kii' xa kiti' kua'an
ndii, kua'an xa'a' Jesus nuu' tikui mini
jaan' ndee mii' fiu'u' te jaan'. 26 Te kii'
ni xinj ra fia kuaxi xa'a' a nuu' tikui jaan'
ndii, ni yi'vi koo' chukuu' ra ka'dn ra ndii:

—il'na' kuaxi! —ni kachi ra.

Kuaa' ra yi'vi ra. 27 Ndisu numj' te ni
ka'an Jesus xiin' ra ndii:

—iSandieni xiin' mii' ndo' te kuén yi'vi
ndg', sakan' fia yu'u nduu' i! —ni kachi a.

28 Te ni ka'an Pedro xiin' a ndii:

—Takui'e, naa' yo'é xna'a nduu' un' ndii,
ka'an chuun' un' te xaa xa'a' i nuu' tikui
ndee mii' iin' un' fiaa' —ni kachi ra.

29 Te ni ka'an a xiin' ra ndii:

—Nia'a —ni kachi a.

Sakan' te ni keta Pedro tixin tundogo', te
ni xa'a' kua'an xa'a' ra nuu' tikui mii' iin'
Jesus. 30Ndisu kii' ni xini ra fia ndiee' xika'
tachi' ndii, ni yi'vi ra, te ni xa'a' ndeka'nu
ra, te ni ka'an ti'e' ra ndii:

—ijTdakui'e, sakaku un' yu'u! —ni kachi
ra.

31 Numj' te ni sanakad Jesus nda'a' a, te
ni natiin fia'a' a, te ni ka'an a xiin' ra ndii:

—Iin te sie va ini xini yu'u nduu' un'.
¢(Ndichun na ni ini kua'a' un' xini un'
yu'u? —ni kachi a.

32 Kii' ni sko'nu' a xiin' ra tixin tundoo'
jaan' ndii, ni xikuiin tachi'. 33 Te ni xikuita
xiti' ra nuu' a ka'an ra xiin' a ndii:

—Ndixa xna'a ndii, si'e Ndiosi nduu' un'
—ni kachi ra.

So'o ni xaa a kii' ni sanda'a Jests ne
kuni kuvi nuu' fiu'u’ Genesaret
(Mr. 6:53-56)

34 Te kii' ni xka'ndia Jesus xiin' te jaan'
mini jaan' ndii, ni xaa a iin fiu'u' fia nani'
Genesaret. 35 Te kii' ni nakuni te ndiee'
jaan' Jesus ndii, ni ti'vi' ra kuento kanii'
nuu' fiv'u' jaan', te ni kixin ndiaka ne yivi'
sakuu' ne kuni kuvi nuu' a. 36 Te ni ka'an

nda'vi nia fia taxi a tondia nda'a' kuiti'
ne kuni kuvi jaan' yu'u' toto a. Te ni
nda'a sakuu' ne ni tondia nda'a' yu'u' toto
a jaan'.

15

Yo'o' sania'd Jesus fia va'a ka saa e' fia
kuni Ndiosi, te sda e' fig kuni te yivi'
(Mr. 7:1-23)

1Sakan' te ni kuyatin sava te fariseo xiin'
sava te sania'a tu'un ndei' Ndiosi, te ni kiee
fiuu Jerusalén, te ni ka'an ra xiin' Jesus
ndii:

2 —Te nda'a' xa'a' yo'é ndii, séxind ra
fia xi xaa e', fia ni nakoo te xii' yata' e'.
Kuachi ndii natia' ra nda'a' ra ki'in' ichi'
fia kuni ka kuxi ra naa ni xaa te xixa jaan'
—ni kachi ra xiin' a.

3Te ni ka'an a xiin' ra ndii:

—Te, ¢ndichun na xa'nu tu ndo'dé fia
ka'dn chuun' Ndiosi, te ndikin ndo' fia xi
xad mii' ndo'? 4 Kuachi ndii ka'an chuun'
Ndiosi ndii: “Kotg ka'nu' ndq' yuva' si'i'
ndo'.” Te ka'an tu a ndii: “Yoo ka kania'a
xiin' yuva' si'i' nia ndii, kuni a fia kuvi
nia”, kachi a. 5 Ndisu ndo'6 ka'dn ndii,
kuvi ka'an iin ne yivi' xiin' yuva' si'i' nia
ndii: “Kivi chindiee' i ndo'6, sakan' fia
sakuu' fia'a i ndii, xa ni taxi kuento i fia
nditia Ndiosi kunduu a.” ¢ Te ndo'6 ka'an
ndii, naa' ka'dn iin ne yivi' sakan' ndii,
kiini a fia chindiee' ka nia yuva' si'i' nia
xiin' fia'a nia. Te xiin' fia jaan' xa'nd ndo'
fla ka'dn chuun' Ndiosi, te ndikin ndo' fia
xi xad mii' ndo'. 7 Ndo'6, te xasuvi' xiin'
mii' ndii, ndaku va ni ka'an Isaias xa'a'
ndo' kii' ni ka'an tiaku ra tu'un Ndiosi mii'
ka'adn a ndii:

8 Ne yivi' yo'o' ndii, xiin' yu'u' kuiti' nia
xito' ka'nu' nia yu'u.

Ndisu nima nia ndii, xika' yoo a nuu' i.

9 Tiin' ka'nu' saka nia yu'u,

kuachi ndii ka'an chuun' nia fia xini tuni
ne yivi' kuiti".

Te ka'dn nia fia tu'un ndei' yu'u nduu' a,
kachi a.

—ni kachi Jesus.

10 Sakan' te ni kana ni tukuu a ne yivi'
kua'a' jaan', te ni kuyatin nia nuu' g, te ni
ka'an a xiin' nia ndii:

—Kuni so'o va sakuu' ndo' te kundani
ndo' fia ka'an i xiin' ndo'. 11 Ndee iin fa
xaxi' ne yivi' sdtivi' nimd nia nuu' Ndiosi.
Stu' jaan' ndii kuento fia kiee' yu'u' nia
nduu' fia sativi' nimd nia nuu' a —ni kachi
a.

12 Sakan' te ni kuyatin te nda'a' xa'a' a
nuu' a, te ni ka'an ra xiin' a ndii:

—Takui'e, te fariseo ndii, ni xtini ra fia
ni ka'an un' jaan' —ni kachi ra.

13 Te nj ka'an a xiin' ra ndii:

—Sakuu' fia tata, fia ni chi'i yuva' i
Ndiosi, fia ndu'u' ndivi' ndii, tu'un a ndee
tio'o a. 14 Sda ndo' kuenta kuu' ra. Sakan'
fla ndee naa te kui'e nuy' ndiaka' ne kui'e
nuu' nduu' te jaan'. Te naa' iin ne kui'e
nuu' ndiaka' inga ne kui'e nuu' ndii, koyo
uvi saa' nia ta'vi' —ni kachi a.

15 Te nj ka'an Pedro xiin' a ndii:

—Saa un' fia va'a te sanakuachi' un' nuu'
ndu ndee fia kuni kachi fia ni ka'an ndiaa
un' jaan' —ni kachi ra.

16 Sakan' te ni ka'an a xiin' ra ndii:

—¢Na sakan' ndii, ni ndee ndo'é6 ni
kundani fia ni ka'an i jaan', un? 17 ;N4a
xini ndo' fia sakuu' fia xaxi' e' jaan' ndii,
xiti e' ko'ni' a, te xitid a kii' kua'an e' nuu'
ku'u? 18 Ndisu fia ka'dn ne yivi' ndii, tixin
nimd nja kuaxi a, te fia jaan' nduu' fia
sativi' nima nia nuu' Ndiosi. 19 Sakan' fia
nima nia kuaxi fia nia'a, fia xanini nia, naa
kuu' fia xa'ni' nia ne yivi', xiin' fia kumi'
nia musa nia, xiin' fia xiin nia, xiin' fia
xakui'na' nia, xiin' fia ndiee' yu'u' siki' nia
xa'a' ne yivi', xiin' fia kanja'a nia xa'a' ne
yivi'. 20 Na jaan' sativi' fia'a’ nuy' Ndiosi.
Ndisu fia ndtia' ne yivi' nda'a’ nia ki'in'
ichi' fia kuni ka kuxi nia ndii, sativi' fia'a’
fia jaan' nuu' Ndiosi —ni kachi a xiin' ra.

So'o ni xag a kii' ni sanda'a Jesus fa'
si'e iin fia' tuku'
(Mr. 7:24-30)

21Te ni keta Jesus ikan', te kua'an a xiin'
te nda'a' xa'a' a fiu'u' yatin fiuu Tiro xiin'
filuu Sidén. 22 Jkan' te iin fia'a’, fia' ndu'u'
fiu'u' jaan', fia' nduu' kuenta ne Canaan
ndii, ni xaa a' mii' kua'an Jesus, te ni ka'an
ti'e' a' xiin' a ndii:

—iTédkui'e, fla nduu' siani' xika' David,
kuvita ini un' xa'a' i! Na' si'e i ndii, fia
ndiva'a naa nima a', te sando'o' va fia'a' a
—ni kachj a'.

23 Ndisu ni nakuiin Jesds ndee iin yu'u'.
Sakan' te ni kuyatin te nda'a' xa'a' a, te ni
ka'an nda'vi ra xiin' a ndii:

—Tékui'e, saa un' fia va'a te nati'vi' fia'a’
un', sakan' fia ti'e' va ka'an a' ndikun a'
xata' e' —ni kachi ra.

24 Te ni nakuiin a ndii:

—Ni tianu' Ndiosi yu'u nuu' ne ta'an' e',
ne Israel kuiti', ne nduu' ndee naa mbee,
ti' ni xitia i'nu —ni kachi a.

25 Sakan' te nji kuyatin fia' jaan', te ni
xikuiin xiti' @' nuu' a, te ni ka'an a' xiin'
a ndii:

—Saa va un' fia va'a te chindiee' un'
yu'y, tdkui'e —ni kachi a'.

26 Te ni ka'an Jesus xiin' a' ndii:

—Va'a na'in e' fia Xaxi' nuu' ne kuali' te
ko'ni e' fia jaan' nuu' naya' —ni kachi a.

27Te ni ka'an fia' jaan' xiin' a ndii:

—Na ndaku ka'dn un', tdkui'e, ndisu
ndee naya' ndii, xaxi' ri' xi'e fia koy¢ tixin
mesa yu'u' xto'o ri' —ni kachi a'.

28 Sakan' te ni ka'an Jesus xiin' a' ndii:

—Nakui'e kua'a, yo'6 ndii, ini kua'a' va
un' xini un' yu'u. Na saa Ndiosi fia kuni
nima un' jaan' —ni kachi a.

Sakan' te numi' te ni nda'a fia'a' si'e a'
jaan'.

So'o ni xaa a kii' ni sanda'a Jesus kua'a’
ne yivi'
(Mr. 1:32-34)

29 Te ni keta Jesus ikan' te kua'an a yu'u'
mini Galilea. Ikan' te ni kaa a iin xiki', te ni
xikundu'u' a ikan'. 30 Te ni ndekuie kua'a'
koo' chukuu' ne yivi' nuu' a ndiaka' nia ne
kuni kuvi, naa kuu' ne kivi kaka, xiin' ne
kui'e nduchi' nuu', xiin' ne i'in', xiin' ne
kui'e nda'a' uun xa'a’, xiin' ne kumi' kua'a’
nuu' tuku kui'e. Te ni tandiee nia ne jaan'
nuu' a. Te ni sanda'a fia'a' a. 31 Te kii' ni
xini ne kua'a' jaan' fia ni yog ikan' ndii, ni
nandani va nia, sakan' fia ni naka'an ne
i'in', te ni nda'a ne kui'e nda'a' uun xa'a’,
te ni nakaka ne kivi kaka, te ni nakoto'ni
tu ne kui'e nduchi' nuu'. Te ni xaka'nu'
sakuu' ne jaan' Ndiosi, fia xaka'nu' yoo',
ne Israel, kii' ni xini nia fia jaan'.

So'o ni xaqg a kii' ni sakuxi' Jests kumi'
mii ne yivi'
(Mr. 8:1-10)

32 Sakan' te ni kana a te nda'a' xa'a' a, te
ni ka'an a xiin' ra ndii:

—Kuvitavainjixa'a' neyivi' kua'a' kaa',
sakan' fia xa kua'an uni kivi' ndiee' nia
xiin' e, te koo' a kumi' nia kuxi nia. Kiini
inati'vi' sgko fia'a' i, sakan' fia iyo kunjaa'
nia ichi' —ni kachi a.

33Sakan'te ni ka'an tenda'a' xa'a' a xiin'
a ndii:

—Ndisu mii' taxin' kaa' ndiee' e', takui'e.
Saa kuvi taxi e' fia kuxi ne yivi' kua'a' kaa'
te nda'ni nia —ni kachi ra.

34 Sakan' te ni ndatu'un' fia'a' a ndii:

—¢Saa ta'an xita' va'a kumi' ndo'? —ni
kachi a.

Te ni nakuiin ra ndii:

—0Uxa ta'an a xiin' ndia'vi' tiaka' kuali'
—ni kachi ra.

35 Sakan' te ni ka'an chuun' a nuu' ne
yivi' kua'a' jaan', te kundiee nia nuu' fiu'u'
jaan'. 36 Te ni ki'in a uxa saa' xita' va'a xiin'
tiaka' jaan', te ni taxi a fia chindani Ndiosi.
Te ni sakuachi' fia'a' a, te ni taxi fia'a' a
nda'a' te jaan', te ni xaxa' ra fia jaan' nda'a’
ne kua'a' jaan'. 37 Ni xixi sakuu' ne yivi'
jaan' ndee ni nda'ni nia, te ni sakutu' ra
uxa ta'an ika' na'nu' va xiin' fia xaxi', fia ni
ndoo ndosq'. 38 Te ne ni xixi jaan' fia mii'
ndi'i' te yivi' kuiti' ndii, kumi' mif ni kuu
ra fla kilu kuenta fia'a' xiin' ne kuachi'.

39Ndi'i jaan' te ni sandutia a ne yivi' kua'a'
jaan'. Te ni sko'nu' a tixin jin tundoo’, te
kua'an a xiin' ra ndee fiu'u' fia kandu'u'
yatin fiuu Magdala.

16

Xikdn ne yivi' fia sag Jesus iin chuun
ka'nu' koo' chukuu'
(Mr. 8:11-13; Lc. 12:54-56)

1Sakan' te ni ndekuie te fariseo xiin' te
saduceo mii' iin' Jesus te koto kua'a fia'a’
ra. Sakan' na kuii' ni ka'an ra xiin' a fia saa
a iin chuun ka'nu' fia taxi' Ndiosi. 2 Ndisu
ni ka'an a xiin' ra ndii:

—XKii' ketd fiu'u te kua'a xa'a' ndivi' ndii,
ka'an ndo'6 ndii: “Kivi' va'a kunduu a
tiaan, sakan' fia kua'a xa'a' ndivi'”, kachi
ndo'. 3 Te kii' kuaxi kitd' te ka'an ndo' ndii:
“Kuun kui'e savi' nunu', sakan' fia kua'a
xa'a' ndivi', te viko' tuun' va”, kachi ndo'.
Ndo'6, te xasuvi' xiin' mii' ndii, kundani
ndo' saa kuni kachi fia yoo ndivi', ndisu
kiini kundani ndo' saa kuni kachi chuun
ka'nu' fia xini ndo' kivi' vitin. 4 Ndo'd, ne
nia'a, ne xa'ni ndoso' Ndiosi ndee naa xaa'
iin ne kumi' musa ndii, kuni kuni ndo' iin
chuun ka'nu' fia xaa' Ndiosi. Ndisu taxi ka
Ndiosi kuni ndo' inga chuun ka'nu’, siu'
jaan' ndii fia ni xaa a xiin' Jonds, te ni
ka'an tiakd tu'un a, kuiti' nia'a i nuu' ndo'
—ni kachi a.

Te kii' ndi'i ni ka'an a iia jaan', te ni
nakoo fia'a’ a, te ni keta a kua'an a

Ka'dn Jesus xa'a' fig vd'a fia sania'd te
fariseo
(Mr. 8:14-21)

5 Te ni xaa a xiin' te nda'a' xa'a' a
jaan' tuku ta'vi' yu'u' mini jaan', ndisu ni
nandoso' ra koni'i ra xita' va'a. 6 Sakan' te
ni ka'an Jesus xiin' ra ndii:

—Koto na xito' xiin' mii' ndo' nuu' yuchi'
levadura, fia tiin' te fariseo xiin' te saduceo
—ni kachi a.

7Te ni xa'a' ndatu'un' xiin' ta'an' ra ndii:

—Ka'an a sakan' xiin' e' sakan' fia ko'
xita' va'a ndiso' e' —kachi ra.

8 Te ni xini Jesus fia ndatu'un' xiin' ta'an'
ra, te ni ka'an a ndii:

—Sie va ini ndo' xini ndg' yu'u.
¢(Ndichun ndatu'un' xiin' ta'an' ndo' xa'a’
fia koo' xita' va'a ni'i' ndo'? 9 ;N44 kusaa'
kivi nakuni ndo' fia ka'dn i te kundani
ndo' a? ¢;N4a nika'an' ndo' fia ni xaa i kij'
ni sakuachi'iu'unta'an xita' va'a, te ni xixi
u'un mii ne yivi'? ;Saa ta'an ika' na'nu' va
nj sakutu' ndo'? 10 ;N44 naka'an' tu ndo'
saa ta'an ika' ni sakutu' ndo' kii' ni sakuxi'
i kumi' mif te yivi' xiin' uxa ta'an xita'
va'a? 11 ;Saa tu na kusaa' kiivi kundani
ndo' fia stiu' xa'a' xita' va'anika'ani? Siu'
jaan' ndii fia ni ka'an i xiin' ndo' jaan' kuni

kachi a fia kuni a koto xiin' mii' ndo' nuu'
yuchi' levadura fia tiin' te fariseo xiin' te
saduceo —ni kachi a.

12 Sakan' vi' te ni kundanj ra fia ni ka'an
Jesus xiin' ra fia koto xiin' mii' ra nuu'
yuchi' levadura, fia saki'vi pachi xita' va'a.
Stu' jaan' ndii kuni a fia koto xiin' mji'
ra nuu' fia sania'a te fariseo xiin' nuu' fa
sania'a te saduceo.

Ka'dn Pedro fig Jesus nduu' Cristo, fig
ni tianu' Ndiosi sakakii yoo'
(Mr. 8:27-30; Lc. 9:18-21)

13 Kii' ni xaa Jesus xiin' te nda'a' xa'a’
a jaan' fiuu fia nduu' nda'a' fiuu Cesarea
Filipo, te ni ndatu'un' fia'a' a ndii:

—¢ Yoo nduu' yu'y, fia nduu' tu te yivi',
kachi ne yivi'? —ni kachi a.

14 Te ni ka'an ra xiin' a ndii:

—Sava ne yivi' ka'dn fia Juan, te ni
sakuchi' ne yivi' kuenta Ndiosi, nduu' un'.
Te sava tuku nia ka'an fia Elias nduu' un'.
Te sava tuku nia ka'dn fia Jeremias nduu'
un', uun inga te ni ka'an tiakd tu'un Ndios{
xta'an' nduu' un' —ni kachi ra.

15 Sakan' te ni ka'an ka a xiin' ra ndii:

—Te ndo'é ndii, ¢yoo nduu' yu'u, kachi
ndo'? —ni kachi a.

16 Te nj ka'an Simén Pedro xiin' a ndii:

—Yo0'6 nduu' Cristo, si'e Ndiosi tiaku, fia
ni tianuy' a sakaku ne yivi' —ni kachi ra.

17 Te ni ka'an a xiin' ra ndii:

—Simo6n, si'e Jonds, safiu'u' va Ndiosi
yo0'6, sakan' fia stiu' ne yivi' ni satuvi fia
jaan' nuy' un'. Siu' jaan' ndii yuva' ¢'
Ndiosi, fia ndu'u' ndivi', ni satuvi a nuu'
un'. 18 Te ka'dn tu yu'u xiin' un' fia yo'6
nduu' Pedro, te fia jaan' kuni kachi a
yuu', te yuu' jaan' kunduu kuei, ne nduu'
kuenta i. Te ni ndee ndiee' yavi ndii kivi
sandofiu'u' fia'a'. 19 Te nda'a' yo'é taxi i
nda'a', te ka'ndia chuun' un' nuu' ne xa
xa'ndia chuun' Ndiosi nima. Te ndee ka fia
katun' un' iin yivi' yo'o' ndii, xa ni katun'
tu fia'a'’ Ndiosi ndee ndivi'. Te ndee ka
fla ndaxin' un' iin yivi' yo'o' ndii, xa ni
ndaxin' tu fia'a' Ndiosi ndee ndivi' —ni
kachi a.

20 Sakan' te ndiee' nji ka'an chuun' a xiin'
sakuu' te nda'a' xa'a' a jaan' fia kd'an ra
xiin' ndee iin ne yivi' fia Cristo, fia ni tianu'
Ndiosi sakaku ne yivi', nduu' a.

Ka'dn Jests ndee fia kundo'g a te kuvi

Q

(Mr. 8:31—9:1; Lc. 9:22-27)
21 Ndee kii' sakan' te ni xa'a' Jesus ka'dn
xiin' te nda'a' xa'a' a fia kuni a ku'un
fiuu Jerusalén te kundo'o u'vi a saa te
xXixa nuu' fiuy, xiin' sutu kuu' nuu', xiin' te
sania'a tu'un ndei' Ndiosi. Te ka'ni' fia'a'
ra, ndisu natiaku a kivi' fia uni. 22Sakan' te

jab]

ni xta'ni' siin' fia'a’ Pedro, te ni xa'a' kani'
kuento fia'a' ra ka'an ra xiin' a ndii:

—Mii' Ndiosi na sakaku na yo'é nuu' fia
jaan', tdkui'e. Te ko' kivi' kundo'o un'
sakan' —ni kachi ra.

23 Te ni nandiko' kuiin a, te ni ka'an a
xiin' ra ndii:

—Kua'an ndia'a fiaa'. Ka'dn un' ndee
naa fia ndiva'a, te kuni sanama' un' yu'u
nuu' kuachi, sakan' fia xadnini un' saa kuni
Ndiosi. Siiu' jaan' ndii xanini un' naa
xanini ne yivi' kuiti' —ni kachi a.

24Te nj ka'an Jesus xiin' te nda'a' xa'a' a
ndii:

—Naa' yoo ka kuni kundikun ichi' yu'u
ndii, kuni a fia nakoo nia fia kuni mii' nia,
te na koo tu'va tu nia te kundo'o nia ndee
naa kundo'o i nuu' krusin, te kundikun nia
yu'u. 25 Kuachi ndii, yoo ka kuni sakaku
xiin' mii' mii' ndii, kuvi nia. Ndisu yoo ka
taxi' kivi' fiuu xa'a’ ichi' yu'u ndii, natiin
nia kivi' fiuu fia koéo' kivi' ndi'i'. 26 Te
kuésa' kuni tu kivi' fiuu iin ne yivi' naa'
kanando nia sakuu' fia'a fia yoo iin yivi', te
kuvi nia nuu' Ndiosi. Sakan' fia kéo' ndee
iin fia'a iin yivi' fia kuvi chikandia nia xa'a’
kivi' fiuu fna koo' kivi' ndi'i'. 27 Kuachi
ndii kixin tukuu yu'y, fia nduu' tu te yivi',
xiin' fia ndiee' yuva' i Ndiosi xiin' fia ndiee'
sakuu' 4ngele fia xika' nuu' nuu' a, te
cha'viii'in ne yivi' xa'a' saa ni xika nia iin
yivi'. 28 Na ndaku ka'dn j xiin' ndg' ndii,
ka'nj sava ne yivi' tein ndo'é yo'o' vitin
ndii, kiivi nia ndee kuni nia kuaxi yu'u, fia
nduu' tu te yivi', te ka'ndia chuun' i —ni
kachi a.

17

So'o ni xaa a kii' ni nanduu ndatun' va
nuu' Jests, te ni yi'e tu toto a
(Mr. 9:2-13; Lc. 9:28-36)

1Tfiu ta'an kivi' ni xka'ndia, te ni naka
Jesus Pedro xiin' Jacobo xiin' Juan, fiani ra,
te kua'an siin' a xiin' ra iin tindu' sukun.
2 Te ni xini te jaan' fia ni nanduu ndatun'
va a. Te nuu' a ndii ni yi'e a ndee naa fiu'u,
te toto a ndii, ni nanduu yaa a ndee yi'é vi'
a. 3Ikan' te ni xini ra fia ni tuvi Elias xiin'
Moisés, te ndatu'un' ra xiin' a. 4Ikan' te ni
ka'an Pedro xiin' Jesus ndii:

—Va'a fia kuaxi ndu yo'o', tdkui'e. Naa'
kuni un' ndii, kasa'a ndu uni ta'an tia'va'
yo'o'". Iin a kundu'u' yo'6, te iin a kundu'u'
Moisés, te iin a kundu'u' Elias —ni kachi
ra.

5Ka'an ka Pedro fia jaan' iin' ra, te iin ni
tisa'vi tio' iin viko' yi'é va sakuu' ra. Te tein
viko' jaan' ni ka'an jin tachi' yu'u' ndii:

—Na fiaa' nduu' si'e mani' i, te va'a va
kuni i xini fia'a' i. Kuni so'o ndo' fia ka'an
a xiin' ndo' —ni kachi a.

6Kii' ni Xini so'o te nda'a' xa'a' ajaan' fi
jaan' ndii, iin ni xikundiee ndjee' ra ndee
nuu' fiu'u', te ni yi'vi xava'a ra. 7 Te ni
kuyatin Jesus mii' ndiee' ra, te ni tondia
nda'a' fia'a' a ka'an a xiin' ra ndii:

—Kuén yi'vi ndo', ndokog ndq' —ni
kachi a.

8Te kii' ni ndani'i ra nuu' ra ndii, ni xini
ka ra ndee iin te yivi'. Ndee iin ndaa' mii'
Jesus kuiti' ni xini ra.

9 Te kii' ni nakaa' a xiin' ra tindu' jaan'
ndii, ni ka'an chuun' a xiin' ra ndii:

—Ka'an ndo' xiin' ndee iin ne yivi' xa'a’
fla ni satuvi Ndiosi nuu' ndo' kaa'. Ndee
kii' natiaku tukuu yu'y, fia nduu' tu te yivi',
te sakan' vi' kuvi ka'an ndo' xa'a' a —ni
kachi a.

10 Te ni ndatu'un' ra Jesus ndii:

—¢Ndichun na ka'dn te sania'da tu'un
ndei' Ndiosi fia xi'na ka Elias Kkixin, te
sakan' vi' kixin fia sakaku ne yivi'? —ni
kachi ra xiin' a.

11 Te nj ka'an a xiin' ra ndii:

—Na ndixa nduu' a ndii, xi'na ka Elias
kixin te sakoo' tu'va ra sakuu' fia yoo.
12Ndisu ka'dn yu'u xiin' ndo' fia xa ni kixin
Elias jaan', te ni nakuni fia'a' nia, te ni
xXaa nia saa ka ni kuni nia xiin' ra. Te nii'
sakan' sando'o’ tu nia yu'u, fia nduu' tu te
yivi' —ni kachj a xiin' ra.

13 Tkan' te ni kundani te nda'a' xa'a' a
jaan' fia xa'a' Juan, te ni sakuchi' ne yivi'
kuenta Ndiosi, ka'an a.

D

So'o ni xaa a kii' ni sanda'a Jesus iin te
savaq, te nad fig ndiva'a nimd
(Mr. 9:14-29; Lc. 9:37-43)

14 Te kii' nj xaa Jesus xiin' te jaan' mii'
ndiee' ne yivi' kua'a' ya'a ndii, ni kuyatin
iin te yivi', te ni xikuiin xiti' ra nuy' a ka'an
ra ndii:

15 __T4akui'e, saa un' fla va'a te kuvita ini
un' xa'a' tiaa si'e i, sakan' fia fia ndiva'a
naa nimdra, texa'nj'i'i'fia'a' a, te sando'o’
xava'afia'a' a. Te ki'in' ichi' nduva ra nuu'
fiu'y, te ki'in' ty ichi' nama' ra nuy' tikui.
16 Te xa ni kixin ndiaka fia'a' i nuu' te
nda'a' xa'a' un', ndisu ni kuvi sanda'a fia'a'
ra —ni kachi ra.

17 Sakan' te ni ka'an a xiin' ne yivi' jaan'
ndii:

—iNe ini xini Ndiosi nduu' ndo'é, ne
ndiee' iin yivi' vitin, te ne nia'a nduu' tu
ndo'! ¢Saa ka vi' ta'an ka kivi' koo i xiin'
ndo'? Te, ¢saa ka vi' ta'an ka kivi' kundieni
ifaxaa'ndg'? Nia'ando'yo'o' xiin' te sava
fnaa' —ni kachi a.

18 Tkan' te ni ka'an ndiee' Jests xiin' fia
ndiva'a jaan' te ni keta a nimd te sava
jaan'. Te ndee kii' sakan' ndii, ni nda'a
xachi' ra. 19 Te ni kuyatin siin' te nda'a’
xa'a' anuu' a, te ni ndatu'un' fia'a' ra ndii:

24

—¢Ndichun na ni kuvi xta'ni' ndu fia
ndiva'a jaan'? —ni kachi ra.

20 Te ni ka'an Jesus xiin' ra ndii:

—Xa'a' ka sie va ini ndo' xini ndo'
Ndiosi. Sakan' na fia ndaku ka'an i xiin'
ndo' fia naa' sakan' te ini ndo' xini ndo'
Ndiosi tee' lulu ma'a kuiti', ndee naa lulu
iin ndjkin' mostaza ndii, kuvi ka'an ndo'
xiin' jku' kaa' ndii: “Kuan keta mii' iin' un'
flaa’, te ku'un un' kuiin un' kaa'”, te nama
a mii' iin' a. Te koo' ndee iin fia kiivi saa
ndo'. 21 Ndisu fia ndiva'a naa fia kaa' ndii,
kuni a fia ka'an va e' xiin' Ndiosi, te kuni
tu a fia koo nditia e', te kuvi xta'ni' ¢' fia
kaa' —ni kachi a.

Tuku ni ka'dn Jesus xa'g' fig kundo'o a
te kuvi g
(Mr. 9:30-32; Lc. 9:43-45)

22 Te kii' xika' Jesus xiin' te nda'a' xa'a' a
nuu' fiu'u' Galilea ndii, ni ka'an a xiin' ra
ndii:

—Yu'y, fla nduu' tu te yivi' ndii,
sanakua'a ne yivi' yu'u nda'a' te yivi', 23 te
ka'ni' ra yu'u. Ndisu kivi' fia uni te natiaku
i—ni kachi a.

Te ni kusuchi' xava'a inj sakuu' te jaan'.

Ka'dn Jesus xa'a' xu'un' xani' xa'a'
yukun' ka'nu'

24 Te kii' ni xaa Jesus xiin' te nda'a’'
xa'a' a fluu Capernaum ndii, ni kuyatin
te kendiaa' ya'vi' xu'un' xani' xa'a' yukun'
ka'nu' nuu' Pedro, te ni ndatu'un' fia'a' ra
ndii:

—:Naa cha'vi te sania'd ndo'6 xu'un'
xani' xa'a' yukun'? —ni kachi ra.

25 Te ni nakuiin Pedro ndii:

—Uun, cha'vi ra —nj kachi ra.

Te Kkii' ni nda'ni Pedro vi'e ndii, xi'na ka
Jesus ni ndatu'un' fia'a' ka'dn a ndii:

—¢Saa tuu yo'6, Simén? Sakuu' rey iin
yivi' ndii, ¢yoo nduu' ne cha'vi fia'a' xu'un'
xani'? ;N4 ne fiuu ra, uun ne tuku', ne
ndiee' fiuu ra? —ni kachi a.

26 Te ni nakuiin Pedro ndii:

—Ne tuku', ne ndiee' fiuu ra —ni kachi
ra.
Te ni ka'an ka Jesus xiin' ra ndii:
—Sakan' na kuii' ne fiuu ra jaan' ndii,
ndee sie chd'vi fia'a' nia. 27 Ndisu xa'a'
fia kiini sanasad' ¢' te kendiaa' ya'vi' jaan'
ndii, kua'an mini, te sko'ni' un' tiku un',
te tiaka' nuu' ti' xta'ni' un' ndii, kuni un'
naa iin xu'un' yu'u' ri' kii' nunia' un' un.
Na'in un', te cha'vi un' te kendiaa' ya'vi'
xu'un' xani' xa'a' yukun' jaan' xa'a' yo'é
xiin' xa'a' yu'u —ni kachi a xiin' ra.

18

Ka'dn Jesus ygo nduu' ne ka'nu'
(Mr. 9:33-37; Lc. 9:46-48)

1 Kii' sakan' ndii, ni ndekuie te nda'a'
xa'a' Jesus nuu' a, te ni ndatu'un' fia'a' ra
ka'an ra ndii:

—¢Yoo nduu' te ka'nu' ka nuu' ne xa
xa'ndia chuun' Ndiosi nima? —ni kachi ra
xiin' a.

2Sakan' te ni kana a iin te lulu, te ni xani
fia'a' a ma'in' ra. 3 Te ni ka'an a xiin' te
nda'a' xa'a' a jaan' ndii:

—Na ndaku ka'an i xiin' ndo' ndii, naa'
ndma ndo' nimd ndo' te kunduu ndo'
ndee naa ne kuali' ndii, kiivi kunduu ndo'
kuenta ne xa xa'ndia chuun' Ndiosi nima.
4 Sakan' fia ne maso nimé ndee naa te lulu
yo'o' nduu' ne ka'nu' ka tein ne xa xa'ndia
chuun' Ndiosi nim4. 5 Te yoo ka natiin' iin
te lulu ndee naa te yo'o' xa'a' a fia nduu'
nia kuenta i ndii, yu'u natiin' nia.

Ka'an Jesus fia iyo va kundo'o ne
kaviko' ne xa ini xini Ndiosi te saa nia
kuachi

(Mr. 9:42-48; Lc. 17:1-2)

6 'Te ne yivi', ne kaviko' iin ne lulu, ne
ini xini yu'u ndee naa te yo'o', te saa nia
kuachi ndii, ndee chaa' ka na kotiin jin
yuu' molino sukun' ne kaviko' fia'a' jaan',
te sko'ni' nia ndee maa' tixin mini. 7Iyo va
ndo'o' ne yivi' iin yivi', sakan' fia yoo va fia
kaviko' fia'a' te saa nia kuachi, te kuni a fa
xka'ndia fia jaan' nuu' kivi' fivu nia. Ndisu
iyo ka kundo'o ne kaviko' ne yivi' jaan' te
saa nia kuachj jaan'.

8 ’Sakan' na kuii', naa' nda'a' un' uun
xa'a'’ un' xaa' sakan' te xaa' un' kuachi
ndii, va'a ka kendoso' un' un te skana' un'
un. Kuachi ndii ndee chaa' ka kunduu
un' te tikundu' iin ndaa' nda'a' uun iin
xa'a', te natiin un' kivi' fiuu fia kéo' kivi'
ndi'i', te sakan' fia ku'un un' xiin' uvi saa'
nda'a' un' uun xiin' uvi saa' xa'a' un' vi'e
ndiaya' mii' ko' kivi' nda'va fiu'u. 9 Te
naa' nduchi' nuu' un' xaa' sakan' te xaa'
un' kuachi ndii, va'a ka xta'ni' un' un te
skana' un' un. Kuachi ndii ndee chaa' ka
kunduu un' te kui'e iin ndaa' nduchi' nuu',
te natiin un' kivi' fiuu fia kgo' kivi' ndi'i', te
sakan' fia ku'un un' xiin' uvi saa' nduchi'
nuu' un' vi'e ndiaya' mii' xixi fiu'u.

Ka'dn Jesus iin fig ka'dn ndiaa xa'a’ iin
mbee, ti' ni xita

(Lc. 15:3-7)

10 'Koto va ndo' te mii' kuu ndo' xiin'
ndee iin ne kuali' naa te yo'o. Sakan'
fia ka'dn i xiin' ndg' ndii, yoo angele fia
xito' fia'a' nuu' Ndiosi, yuva' ', fia ndu'u'
ndivi'. 11 Kuachi ndii yu'y, fia nduu' tu
te yivi' ndii, ni xaa i iin yivi' te sakaku
i ne ni kuxioo nuy' Ndiosi. 12 ;Saa tuu
ndo'6? Naa' sakan' te kumi' iin te yivi'
ciento mbee, te ni xita iin ri' ndii, ¢ida
ndkoo ra ti' kumi' xiko xa'un kumi' jaan'

xini' iin jku', te ku'un nanduku' ra ti' ni
xita jaan' ndee na'in ra ri'? 13 Na ndaku
ka'an i xiin' ndo' ndii, naa' na'in ra ri'
ndii, nakuatia' ka nima ra xa'a' ti' jaan' te
sakan' xa'a' ti' kumi' xiko xa'un kumi' ti' ni
xitia jaan'. 14 Te iin kachi tu nduu' a xiin'
yuva' e¢' Ndiosi, fia ndu'u' ndivi' ndii, kiini
a fla ndofiu'u' ndee iin ne kuali' ndee naa
te yo'o' nuu' a.

Yo'o' sania'd Jesus fig kuni g koo ka'nu'
Ini¢' xa'a’ ne yivi'
(Lc. 17:3)

15 'Te naa' ni xaa iin fnani ta'an' ndo'
iin kuachi xiin' ndo' ndii, ku'un ndo' te
saki'in' fia'a' ndo' kuento kundiee uvi saa'
mii' ndo'. Naa' taxi so'o ra fia ka'an ndo'
ndii, xa ni nduiin tukuu ndg' xiin' te jaan'.
16 Te naa' taxi' so'o ra fla ni ka'an ndo' ndii,
ku'un naka ndo' iin ndaa' uun uvi ta'an te
ndiee yu'u' xa'a' tu'un kui'e jaan', te sakan'
kuniani sakuu' tu'un kui'e nuu' uvi ta'an
uun unj ta'an te ndiee' yu'u'. 17 Te naa'
tdxi' so'o tu ra fia ka'an te uvi ta'an jaan'
ndii, ka'an ndo' xiin' ne nduu' kuenta i
xiin' ndo'. Te naa' ni ndee tixi so'o tu ra
fia ka'an ne jaan' ndii, na kunduu ra ndee
naa iin te xini yoo Ndiosi nuy' ndo' uun
ndee naa iin te kendiaa' ya'vi' xa'a' fiuu
Roma. 18 Na ndaku ka'an i xiin' ndo' ndii,
ndee ka fia katun' ndo' jiin yivi' yo'o' ndii,
xa ni katun' tu fia'a' Ndiosi ndee ndivi'. Te
ndee ka fia ndaxin' ndo' iin yivi' yo'o' ndii,
xXa ni ndaxin' tu fia'a' Ndiosi ndee ndivi'.

19'Te ka'an tu i xiin' ndo' fia naa' nakata
uvi ta'an ndo'6 kuento ndo' iin yivi' yo'o’
xa'a' ndee ka fia'a, te kakan ndo' a nuu'
yuva' e' Ndiosi, fia ndu'u' ndivi' ndii, taxi
fia'a' a nda'a' ndo'. 20 Kuachi ndii, mii'
ka nakayéd uvi ta'an uun uni ta'an ne yivi'
kuenta yu'u ndii, ikan' yoo i xiin' nia —ni
kachi Jesus.

21 Sakan' te ni kuyatin Pedro nuu' Jesus,
te ni ndatu'un' fia'a' ra ndii:

—Tékui'e, ¢saa vi' ta'an ichi' kuni a koo
ka'nu' ini i xa'a’ fiani ta'an' i, ne xaa'
kuachi xiin' j? ;/N&a ndee uxa ta'an ichi'
vi'? —ni kachi ra.

22 Sakan' te ni nakuiin a nuu' ra ndii:

—Siiu' ka'dn i xiin' un' fia koo ka'nu'
ini un' xa'a' nia ndee uxa ta'an ichi' kuiti',
stiu' jaan' ndii ka'an i fia ndee uni xiko uxi
ichi', te uxa ichi' saa un' sakan'.

Yo'o' ka'dn Jesus xa'a' iin te ni xiin koo
ka'nu' ini xa'a' te ndiso' ika' fig'a’

23 'Xa'a' a jaan' na fia xa'ndia chuun'
Ndiosi nima ne yivi' ndii, nduu' a ndee
naa iin rey, te kuni nakan kuenta nuu' te
xika' nuu' nuu' ra. 24 Kii' ni xa'a' natava'
ra kuenta ndii, ni kixin ndiaka nda'a' xa'a’
ra iin te xika' nuu' nuu' ra, te ndiso' ika'
fia'a' uxi mif xy'un' yuu' oro nuu' ra. 25 Te

xa'a' a fia ni kuvi cha'vi ra ndii, ni ka'an
chuun' xto'o ra jaan' fia ke'vi ra xiin' fia'
si'i ra, xiin' sakuu' si'e ra, xiin' sakuu' fia
kumi' ra, te nacha'vi ra fia ndiso' ika' ra
jaan'. 26 Sakan' na kuii' nji xjkuiin xiti' te
xika' nuu' nuy' ra jaan', te ni ka'an nda'vi
ra xiin' xto'o ra ndii: “Takui'e, saa va un'
fla va'a te ndiatu' ka un' sie te nacha'vi
yo'6 sakuu' a”, ni kachi ra. 27 Te xa'a' a
fia ni kuvita ini xto'o ra jaan' xa'a' ra ndii,
ni sandoyo' ra fia ndiso' ika' te jaan', te ni
safia' ra te jaan'.

28 'Ndisu kii' ni keta te jaan' kua'an ra
ndii, ni nata'an' ra xiin' iin te xika' nuu'
inga' xiin' ra nuu' xto'o ra jaan'. Te ndiso'
ika' fia'a' te jaan' ciento xu'un' yuu' plata.
Te ni natiin fia'a' ra, te ni xa'a' ku'ni'
ra sukun' te jaan' ka'dn ra xiin' ra ndii:
“Nacha'vi ki'i' un' fia ndiso' ika' un' yu'u”,
ni kachi ra. 29 Sakan' te ni xikuiin xiti' te
xika' nuu' inga' xiin' ra jaan' nuu' ra ka'dn
nda'vi ra ndii: “Takui'e, saa va un' fia
va'a te ndiatu' ka un' sie te nacha'vi yo'6
sakuu' a”, ni kachi ra. 30 Ndisu ni xiin te
jaan' kundijatu ra, stiu' jaan' ndii ni xa'an
chinad fia'a' ra vi'e kaa ndee nacha'vifia'a'
te jaan' fia ndiso' jka' fia'a' ra. 31 Te kii' ni
xini inga ka te xika' nuu' inga' xiin' ra jaan'
fia ni yoo jkan' ndii, ni kusuchi' va inira, te
ni xan ka'an ra xiin' xto'o ra sakuu' fia ni
yoo ikan'. 32 Sakan' te ni kana fia'a' xto'o
ra jaan', te ni ka'an ra xiin' ra ndii: “Te
xika' nuu' nia'a va nduu' yo'6, sakuu' fia
ni ndisg jka' un' yu'u jaan' ni yoo ka'nu'
iniixa'a'un'xa'a' afia ni ka'an nda'vi un'
xiin' i. 33 Sakan' tu ni kuni a kuvita inji yo'6
xa'a' te xika' nuu' inga' xiin' un' jaan' naa
ni kuvita ini yu'u xa'a' un'”, ni kachi xto'o
jaan'. 34 Te xa'a' a fia ni xi'e va xtg'o ra
jaan' ndii, ni sanakua'a fia'a' ra nda'a’' te
xiin' te sando'o' fia'a' ra ndee skachi' ndi'i
cha'vi ra sakuu' fia ndiso' jka' ra xtg'o ra
jaan' —ni kachi a.

35 Te ni ka'an ka a ndii:

—Iin kachi saa tu yuva' e' Ndiosi, fia
ndu'u' ndivi', xiin' i'in ndo'é naa' koo
ka'nu' ini ndo' xiin' jin kanii' nima ndo'
xa'a' fiani ta'an' ndo' —ni kachi Jesus.

19

Ka'dn Jesus fia vd'a nata'vi' ta'an' ne
yivi'
(Mr. 10:1-12; Lc. 16:18)
1Te kii' ndi'i ni ka'an Jesus fia jaan' ndii,
ni keta a xiin' te nda'a' xa'a' a nuu' fiu'u'
Galilea, te kua'an a tuku ta'vi' itia Jordén,
te ni xaa a nuu' fiv'u' Judea. 2 Te kua'a'
koo' chukuu' ne yivi' ndikun fia'a' kua'an
nia, te ni sanda'a a ne kuni kuvi ikan'.
3Sakan' te ni kuyatin sava te fariseo nuu' a
te koto kua'a fia'a' ra ka'an ra xiin' a ndii:

—Tékui'e, ¢1d4 kandei' fia nata'vi' ta'an'
iin te yivi' xiin' fia' si'i ra ndee ka xa'a'?
—ni kachi ra.

4 Sakan' te ni nakuiin a nuu' ra ndii:

—Xa xini ndo' fia ka'an tu'un Ndiosi mii'
ka'dn a ndii, ndee fia nuu' kii' ni xa'a
Ndiosi ne yivi' ndii, iin tiaa xiin' iin fia'a' ni
xa'a a. >Tenika'an a ndii: “Sakan' na kuii'
nakoo tiaa yuva' si'i' ra te nduiin ra xiin'
fa' si'i ra, te uvi saa' nia ndii, iin ndaa'
nanduu nia”, kachi a. ¢ Xa'a' a jaan' na
stiu' uvi ta'an ka kuu' ne jaan', siiu' jaan'
ndii iin ndaa' nduu' nia. Sakan' na kuii' ne
ni ndasaiin Ndiosi ndii, vd'a nata'vi' fia'a’'
ndee iin ne yivi' —ni kachi Jesus.

7Sakan' te ni ndatu'un' ka fia'a' ra ndii:

—Naa' sakan' nduu' a ndii, ¢ndichun na
ni taxi Moisés fia ke'i iin te yivi' iin tutu
mii' ka'dn a fia nakoo' ra fia' si'i' ra, te xiin'
fia jaan' kuvi nata'vi' ta'an' nia? —ni kachi
ra xiin' a.

8 Sakan' te ni nakuiin a nuu' ra ndii:

—Xa'a' fia xii va nima ndo' na ni taxi
Moisés fia nata'vi' ta'an' ndo' xiin' fia' si'i'
ndg', ndisu fia nuu' ndii, stiu' sakan' ni yoo
a. 9 Te yu'u ka'dn xiin' ndo' fia naa' ni
kandu'u' fia' si'i' jin te yivi' xiin' inga tiaa,
te nata'vi' ta'an' ra xiin' a' te tunda'a' ra
xiin' tuku fa'a' ndii, xaa' ra kuachi xiin'
a' nuu' Ndiosi. Te naa' tunda'a' iin te yivi'
xiin' fia' ni nakoo ra jaan' ndii, xaa' tu te
jaan' kuachi xiin' fia' jaan' nuu' Ndiosi —ni
kachij a.

10Sakan' te ni ka'an te nda'a' xa'a' a xiin'
a ndii:

—Naa' sakan' nduu' a xiin' te yivi' xiin'
fia' si'i ra ndii, ndee chaa' ka kaka iin ndaa'
¢' iin yivi' —ni kachij ra xiin' a.

11 Sakan' te ni ka'an a xiin' ra ndii:

—Suu' sakuu' ne yivi' kuvi natiin fia
kaa', stiu' jaan' ndii ne ni nakaxin Ndiosi
kuiti' kuvi natiin a. 12 Sakan' fia sava te
yivi' ndii, tinda'a' mii' ra, kuachi ndii xa
sakan' yoo mii' ra ndee ni tuvi ra, te sava
tuku ra ndii, te yivi' ni xafia'ma fia'a’, te
sava tuku ra ndii, xa'a' fia kuni sachuun' ra
xa'a' fia ka'ndia chuun' Ndiosi nima kua'a’
ka ne yivi' tinda'a' ra. Ne kuvi natiin fia
kaa' ndii, na natiin nia —ni kachi a.

So'o ni xaa a kii' ni safiu'u’ Jesus ne
kuali'
(Mr. 10:13-16; Lc. 18:15-17)

13 Ni ndekuie ne yivi' xiin' ne kuali' nuu'
Jesus te tondia nda'a' a xini' nia, te ka'an
tyu a xiin' Ndiosi xa'a' nia. Ndisu te nda'a’
xa'a' a ndii, ni xa'a' xi'é ra nuu' ne kuaxi
xiin' ne kuali' jaan'. 14 Ndisu ni ka'an Jesus
xiin' ra ndii:

—Taxi ndo' na kixin ne kuali' nuu' i
te ndkasi fia'a' ndo'. Kuachi ndii xa'ndia
chuun' Ndiosi nima ne ini xini fia'a' ndee

naa ini ne kuali' kaa' xini nia yuva' si'i' nia
—ni kachi a xiin' ra.

15 Te kii' ndi'i ni tondia nda'a' a xini'
1'in ne kuali' jaan' ndii, ni keta a ikan' te
kua'an a.

So'o ni ka'an Jestis xiin' iin te vika'
(Mr. 10:17-31; Lc. 18:18-30)

16 Te kii' kua'an a ndii, ni kuyatin iin te
sava nuu' a, te ni ndatu'un' fia'a' ra ndii:

—Takui'e, fia va'a nim4, ¢ndee fia va'a
kuni a saa i te natiin i kivi' fiuu fia kgo'
kivi' ndi'i'? —nj kachij ra xiin' a.

17 Sakan' te ni ndatu'un' fia'a' Jesus ndii:

—XKii' ka'an un' fa fia va'a nima nduu'
yu'u ndii, ¢ndichun ka'dn un' fia jaan'?
Kuachi ndii iin ndaa' Ndiosi kuiti' nduu'
fla va'a nimd. Ndisu naa' kuni natiin un'
kivi' fiuu fia koo' kivi' ndi'i' ndii, saxinu
un' fla ka'an chuun' Ndiosi —ni kachi a.

18 Te ni ndatu'un' na'a' ra ndii:

—¢Ndee fia kuni a saxinu i? —ni kachi
ra.

Te ni ka'an a xiin' ra ndii:

—Ka'ni' un' ne yivi'. Kiimi' un' musaun'.
Sdkui'na' un'. Ka'an un' tun vixi. 19 Koto
ka'nu' un' yuva' si'i' un'. Te kundani un'
sakuu' ne yivi' xiin' un' ndee naa kundani
xiin' mii' mii' un' —ni kachi a. 20 Sakan' te
ni ka'an te sava jaan' ndii:

—Sakuu' fia ka'dn tu'un ndei' jaan' xa
saxinu i ndee kii' lulu vi' i. ¢(Ndee fia kuni
ka saa i? —ni kachi ra xiin' a.

21 Te ni ka'an a xiin' ra ndii:

—Naa' kuni kunduu un' te ndoo ndi'i
nima nuu' Ndiosi ndii, kua'an te xiko' un'
sakuu' fia kumi' un', te taxi un' xu'un' a
nda'a' ne nda'vi kuu'. Sakan' te kixin un',
te kundikun yn' yu'u. Sakan'vi' te kumi'
un' fia vika' ndivi' —ni kachi a xiin' ra.

22Te kii' nj xini so'o te sava jaan' fia jaan'
ndii, ni kusuchi' va ini ra, te ni keta ra
kua'an ra, sakan' fia te vika' xava'a nduu'
ra. 23Sakan' te ni ka'an Jesus xiin' te nda'a’
xa'a' a ndii:

—Na ndaku ka'an i xiin' ndo' ndii, vixi
xava'a nuu' ne vika' te taxi nia ka'ndia
chuun' Ndiosi nim& nia. 24 Tuku ni ka'an
ixiin' ndo' fia vixi ka nuu' ne vika' te taxi
nia ka'ndia chuun' Ndiosi nima nia, ndee
naa fia kiivi tu xka'ndia ndee iin camello
yavi xa'a' iin tiku —ni kachi a.

25 Te kii' ni xini so'o te nda'a' xa'a’
fia jaan' ndii, so'o ndiee' ka ni nandani r.
ka'an xiin' ta'an' ra ndii:

—Naa' sakan' ndii, syoo tu kuvi kaku
nuu' kuachi nia? —kachi ra.

26 Sakan' te ni nakoto ndiaa fia'a
te ni ka'an a xiin' ra ndii:

—Ne yivi' ndii, kiivi saa nia fia jaan',
ndisu Ndiosi ndii, kuvi saa fia'a' '

a fia jaan' ndii, sakuu' fia'a kuvi xaa' a
—ni kachi a xiin' ra.

27 Sakan' te ni ka'an Pedro xiin' a ndii:
—Tékui'e, koto un', ndu'u ndii, ni nakoo
ndu sakuu' fia kumi' ndu, te ndikin ndu
yo0'6. ¢Yoo nduu' a kanando ndu xa'a' fia
jaan'? —nj kachi ra.

28 Te ni ka'an Jesus xiin' te nda'a' xa'a' a
jaan' ndii:

—Na ndaku ka'dn i xiin' ndo' fia kii'
nduxaa' iin yivi' kii' kundu'u' yu'u, fia
nduu' tu te yivi', tei ka'nu' ndatun' koo'
chukuu' mii' ka'ndia chuun' i ndii, kundiee
tu ndo'd, ne ndikun yu'u, nuu' uxi uvi tei
ka'nu' jkan', te ka'ndia chuun' ndo' nuu'
i'in ti'vi ne ta'an' e', ne Israel, ne nduu'
ne uxi uvi ti'vi. 29 Te yoo ka nduu' ne ni
nakoo vi'e nia, uun tiaa ta'an' nia, uun
fla'a' ta'an' nia, uun yuva'si'i' nia, uun si'e
nia, uun fiu'u' nia xa'a' fia ndikun nia yu'u
ndii, safiu'u' kua'a' va fia'a' Ndiosi vitin iin
yivi' yo'o’, te taxi tu a Kivi' fiuu nia fia koo'
kivi' ndi'i'. 30 Ndisu kua'a' va ne nduu' ne
nuu' vitin ndii, ne so'o' ndi'i' nanduu nia
nuu' ku'un e'. Te kua'a' tu ne nduu' ne
s0'0' ndi'i' vitin ndii, ne nuu' nanduu nia
nuu' ku'un e' —ni kachi a xiin' ra.

20

Sania'd Jesus iin fia ka'dn ndiaa xa'a’

iin te chi'i' uva

1Te nj ka'an ka Jesus xiin' ra ndii:

—Sakan' tu fia xa'ndia chuun' Ndiosi
nima ne yivi' ndii, nduu' a ndee naa iin
te chi'i' yo'o' uva, te ni keta nia'a nduku'
ra te tatud, te sachuun' xa'a' yo'o' uva jaan'.
2 Te Kkii' ni xini ta'an' ra xiin' te tatd ndii,
ni ndog ra kuento xiin' te jaan' fia cha'vi
fla'a’ ra saa xiku'un ya'vi' te yivi' xa'a'
iin kivi', te ni ti'vi' fia'a' ra xa'a' uva ra.
3 Te kuyatin' ka iin nia'a nj keta ra kua'an
ra ma'in' ya'vi, te ni xini ra ndiee' so'o
inga te kuni sachuun'. 4 Te ni ka'an ra
xiin' te jaan' ndii: “Kua'an tu ndo'é, te
sachuun' ndo' xa'a' yo'o' uva i. Te cha'vi
i ndo'6 fa xata'an ki'in ndo'”, ni kachi
ra. Sakan' te ni kiee te jaan' kua'an ra.
5 Te iin ke'in' xiin' ka uni ndii, ni xa'an ni
tukuu ra, te iin kachi ni xaa ra. 6 Te kii'
xa kuyatin' ka u'un, te ni keta ni tukuu ra,
te ni xini ni tukuu ra ndiee' sg'o inga ka
te kuni sachuun', te ni ndatu'un' fia'a' ra
ndii: “¢Ndichun na ndiee' sgo'o ndo' yo'o'
nduvi' te kdo' a xaa' ndo'?” ni kachi ra.
7 Te ni nakuiin te jaan' ndii: “Sakan' fia
koo' ndee iin te yivi' ni ka'an xiin' ndu te
sachuun' ndu xiin' ra”, ni kachi ra. Sakan'
te ni ka'an te xiin' fia'a uva jaan' xiin' ra
ndii: “Kua'an tu ndo'd, te sachuun' ndg'
xa'a' uva i”, ni kachi ra. 8 Te kii' xa kuu'
fiuu kua'an ndii, nj ka'an te xiin' fia'a jaan'

xiin' te xito' te tatu ra jaan' ndii: “Kana
un' te tatd te cha'vi un' ra. Xi'na ka te ni
ko'ni ndee so'o' ndi'i' xa'a' un' cha'vi un',
te sakan' vi' cha'vi un' te ni ko'ni nuu'”,
ni kachi ra. 9 Sakan' te ni kuyatin te ni
ko'ni ka u'un jaan', te ni cha'vi xinu fia'a’
ra saa ki'in' te yivi' xa'a' iin kivi'. 10 Te
kii' ni kuyatin te ni ko'ni nyu' jaan' ndii,
ni xanini ra fia kua'a' ka xu'un' ki'in ra,
ndisu jin kachi ni cha'vi fia'a' ra saa ki'in'
te yivi' xa'a' iin kivi' kuiti'. 1! Jkan' te ni
ka'an kui'e ra xa'a' te xiin' fia'a uva jaan'
ndii: 12 “Te ni ko'ni ndee so'o' ndi'i' kaa'
ndii, iin ndaa' hora so'o ni xachuun' ra, te
iin kachi ni cha'vi un' ra xiin' ndu'y, ndu'u
te ni xandieni xiin' mii' nuu' chuun nduvi'
ka'ni' ti'e'”, ni kachi ra. 13 Te ni ka'an
te xiin' fia'a jaan' xiin' iin te tatu jaan'
ndii: “Chie kua'a, kfo' ndee iin fia vé'a ni
xaa i xiin' yo'6. ¢N4a ndka'an' un' fia ni
ndoo e' kuento fia cha'vi' i yo'é saa ki'in'
te yivi' xa'a' iin kivi'? 14 Sakan' na kuii',
na'in un' xy'un', fia ni xiku'un ya'vi' un'
te ku'un un'. Koo' a ndi'ni yo'é naa' kuni
yu'u cha'vi'ite so'o' ndi'i' kaa' ndee naa ni
cha'vi' i yo'6. 15 ;N44 tuu un' fia kiivi saa
i xiin' fia'a mii' i ndee ka fia kuni i? Uun,
ctee' te ndasi' nuu' nduu' un' xa'a' a fia
nduu' i va'a te yivi' xiin' inga ne yivi'?”,
ni kachi ra. 16 Sakan' na kuii' kua'a' va
ne nduu' ne nuu' vitin ndii, ne so'o' ndi'i'
nanduu nia nuu' ku'un e'. Te kua'a' tu
ne nduu' ne so'o' ndi'i' vitin ndii, ne nuu'
nanduu nia nuu' ku'un e', sakan' fia kua'a'
va ne yivi' kana' Ndiosi, ndisu xaku' kuiti'
nia natiin' fia kaku nia saa a —ni kachi a.

Tuku ni ka'dn Jesus xa'a' fia kundo'o a
te kuvi a
(Mr. 10:32-34; Lc. 18:31-34)

17 Te kii' kua'an kaa Jesus ichi' fiuu
Jerusalén ndii, ni naka siin' a te uxi uvi
ta'an te nda'a' xa'a' a, te ni ka'an a xiin' ra
ndii:

18 —Xini ndo' fia ichi' fiuu Jerusalén kaa'
e' kua'an e' vitin. Te jkan' sanakua'a te
yivi' yu'y, fia nduu' tu te yivi', nda'a’ ki'in'
sutu kuu' nuu' xiin' nda'a’' te sania'a tu'un
ndei' Ndiosi. Te katun' ra yu'y, te nakuita
kuento ra fia kuni a kuvi i, 19 te sanakua'a
ra yu'u nda'a' te tuku', te sandiee kui'e te
jaan' yu'y, te suku' yo'o' u'vi tu ra yu'u, te
ka'ni' ra yu'u nuu' krusin. Ndisu kivi' fia
uni te natiaku i —ni kachi Jesus xiin' ra.

So'o ni ka'an Jesus xiin' Juan xiin'
Jacobo, fiani ra
(Mr. 10:35-45)

20 Sakan' te ni kuyatin si'i' Jacobo xiin'
Juan nuu' Jesus ndiaka' a' uvi saa' te jaan'.
Te ni xikuiin xiti' a' nuu' a, te ni xikan a'
iin fla va'a nuu' a. 21 Te ni ndatu'un' fia'a’
Jesus ndii:

—¢Yoo nduu' a kuni un'? —ni kachj a
xiin' a'.

Te ni nakuiin a' ndii:

—Saa un' fia va'a, takui'e, te ka'an
chuun' un' te kundiee uvi saa' tiaa si'e i
yo'o' xiin' un' mii' ka'ndia chuun' un'. [in
ra kundu'u' nda'a' kua'a un', te inga ra
kundu'u' nda'a' itin un' —ni kachi a'.

22 Sakan' te ni ka'an a xiin' ra ndii:

—Kiindani ndo'é ndee fia xikdn ndo'
nuu' i. ¢Naa kundieni ndo'é6 koo ndo'
tundo'g' chie koo' chukuu' fia kundg'o
yu'u? ¢Naa kundieni ndg' fia sando'o' ne
yivi' ndo'é6 ndee naa saa nia xiin' yu'u?
—ni kachi a xiin' ra.

Te ni nakuiin te jaan' ndii:

—Uun ndo', kundieni ndu —ni kachi ra.

23 Sakan' te ni ka'an a xiin' ra ndii:

—Ndixa nduu' a ndii, kundieni ndo'é
koo ndo' tundo'o' chie koo' chukuu' ifia
kundo'o yu'u, te kundieni tu ndo' fia
sando'o' ne yivi' ndo'é ndee naa saa nia
xiin' yu'u. Ndisu fia kundiee ndo' nda'a’
kua'a i, uun nda'a' itin i ndii, stiu' yu'u
kuni a taxi' fia jaan', siiu' jaan' ndii ne
Xa yoo tu'va fia jaan' xa'a' ni xaa yuva' i
Ndiosi kuiti' natiin a —ni kachi a xiin' ra.

24 Te kii' nj xinj so'o inga te uxi ta'an fia
jaan' ndii, ni nasaa' ra ni xini ra uvi saa' te
fiani jaan'. 25 Ikan' te ni kana Jesus sakuu'
ra, te ni ka'an a xiin' ra ndii:

—Xini ndg' fia kua'a' te kuu' nyu' nuy'
ne yivi' iin yivi' ndii, sananduu' fia'a' ra
ndee naa fia'a ra, te te kuu' ka'nu' ka tein
nia ndii, xiko' ni'i' fia'a' ra te fia ka'an mii'
ra yoo. 26 Ndisu siiu' sakan' kunduu a tein
ndo'o, suu' jaan' ndii yoo ka kuni kunduu
te ka'nu' ka tein ndo'é ndii, kuni a kunduu
ra te kaka nuu nuu' ndo'. 27 Te yog ka kuni
kunduu te nuu' tein ndo'6 ndii, kuni a fia
kunduu ra te kaka nuu nuu' ndo'. 28 Sakan'
tu yu'y, fia nduu' tu te yivi' ndii, kuéxi i te
kaka nuu ne yivi' nuu' i. Suu' jaan' ndii
kuaxi i te kaka nuu i nuu' nig, te cha'vi i
xiin' kivi' fiuu i xa'a' kuachi kua'a' ne yivi'
—ni kachi Jesus xiin' ra.

So'o ni xaa a kii' ni sanda'a Jests uvi
ta'an te kui'e nduchi' nuu' yatin fiuu Jerico
(Mr. 10:46-52; Lc. 18:35-43)

29 Kii' keta' Jesus xiin' te nda'a' xa'a’'
a fiuu Jericé kua'an a ndii, kua'a' koo
chukuu' ne yivi' ndikun xata' a kua'an nia.
30 Te ndiee' uvi ta'an te kui'e nduchi' nuu'
yu'u' ichi' mii' xka'ndid a kua'an a jaan'.
Te kii' ni xini so'o ra fia Jesus nduu' fia
xka'ndia kua'an ndii, ni kuaa' ti'e' ra ka'an
ra ndii:

—iTékui'e, yo'é fia nduu' siani' xika'
David, kuvita ini un' xa'a' ndu! —ni kachi
ra.

31 Te ne yivi' ndii, ni xi'e nia nuu' ra, te
koo taxin' yu'u' ra, ndisu so'g ti'e' ka ka'dn
ra ndii:

—iTékui'e, yo'é fia nduu' siani' xika'
David, kuvita ini un' xa'a' ndu! —ni kachi
ra.

32 Sakan' te ni xikuiin Jesus, te ni kana
fla'a’ a, te ni ndatu'un' fia'a' a ndii:

—¢:Ndee fia kuni ndo' saa i xa'a' ndo'?
—ni kachi a.

33 Te ni nakuiin uvi saa' te kui'e nduchi'
nuu' jaan' ndii:

—Takui'e, kuni ndu ndii, nakoto'ni ndu
saa un' —ni kachi ra xiin' a.

34 Sakan' te ni kuvita inj a xa'a' ra, te ni
tondia nda'a' a nduchi' nuu' uvi saa' ra. Te
iin ni nunia' tio' nduchi' nuu' ra jaan'. Te
ni xikundikun fia'a' ra.

21

So'o ni xaa a kii' nda'ni' Jesus fiuu
Jerusalén
(Mr. 11:1-11; Lc. 19:28-40; Jn. 12:12-19)

1 Kii' xa kuyatin' Jesus xiin' te nda'a’
xa'a' a fiuu Jerusalén ndii, ni xaa nia fiuu
Betfagé, fia nad yatin xa'a' xiki' fia nani'
Olivos. Ikan'teniti'vi' a uvi ta'an te nda'a’
xa'a' a, 2ka'an a xiin' ra ndii:

—Kua'an ndo' fiuvu lulu, fia tuvi'

andu'u' tuku ta'vi' kaa'. Te kii' ko'ni ndo
kandu'u' tuku ta'vi' kaa'. Te kii' ko' do'
kua'an ndo' fiuu kaa' ndii, kuni ndo' tiin
iin mburra xiin' iin mburru sie. Ndaxin'
ndo' ri' te kixin ndo' xiin' ri' yo'o'. 3 Te naa'
ka'dn yoo ka xiin' ndo' ndee ka fia'a ndii,
ka'an ndo' xiin' nia ndii: “Nuu' xto'o e'
kuni ri' jin xa'a', ndi'i jaan' te kixin ndiaka
tukuu a ri' yo'o'”, kachi ndo' —ni kachi a
xiin' ra.

4Sakan' ni xka'ndia a, te xinu fia ni ka'an
te ni ka'an tiaku tu'un Ndiosi xta'an' kii' ni
ka'an ra ndii:

5 Ka'an ndo' xiin' ne ndiee' fiuu Sién ndii:
“Koto ndo' kaa' kuaxi rey ndo'.

Na maso va nduu' a,

te ndu'y' a xata' iin mburru sie kuaxi a,
te si'e iin kiti', ti' ndiso' fia'a, nduu' ri'.”
Ni kachi ra.

6 Sakan' te ni kiee te
kua'an ra, te ni xaa ra saa nii
chuun' a xiin' ra. 7 Te ni naka ra ri' te
kua'an ra xiin' ri' mii' iin' Jesus, te ni
tandiee ra toto fia titi ra xata' uvi saa' ri',
te ni xikundu'u' a xata' ti' sie. 8 Te ne yivi'
kua'a' ya'a jaan' ndii, ni xakin nia toto fia
ndiso' nia ichi'. Te sava tuku nia ni xa'nu
nda'a' nii' itun', te ni xakin nia ichi' mii'
xka'ndid Jesus kua'an a jaan'. 9 Te ne yivi',
ne ni'i' ichi' kua'an nuu' a xiin' ne ndikun
xata' a ndii, ti'e' va ni kuaa' nia ka'an nia
ndii:

—iNa natiin fia nduu' siani' xika' David
fla xaka'nu' fia'a' e¢'! jSafiu'u' va xtg'o €'
fla kuaxi kuenta a kaa'! {Na natiin Ndiosi,
fla ndu'u' ndienu, fia xaka'nu' fia'a' e'!
—ni kachi nia.

10 Te kii' ndi'vi a fiuu Jerusalén kua'an a
ndii, ni ndi'ni va nimé sakuu' ne fiuu jaan'
ndatu'un' ta'an' nia ndii:

—¢Yoo nduu' tu te kaa'? —kachi nia.

11 Te ne yivi' kua'a’, ne kuaxi xiin' Jesus
jaan', ka'an ndii:

—Te kaa' nduu' te ka'dn tiakd tu'un
Ndiosi, te nani' Jesus, te fiuu Nazaret, fia
kandu'u' nuu' fiu'u' Galilea —kachi nja.

So'o ni xaa a kii' ni xa'an Jesus nuu' ki'e
yukun' ka'nu', te ni taxi' a ne xiko' xiin' ne
sata'

(Mr: 11:15-19; Lc. 19:45-48; Jn. 2:13-22)

12 Te ni nda'ni Jesus nuu' ki'e yukun'
ka'nu', te ni taxi' u'vi a sakuu' ne xiko' fia'a
xiin' ne sata' nuu' ki'e jaan'. Te ni sandiko
kava tu a mesa te nama' xu'un' xiin' tei te
xiko' paloma, 13 te ni ka'an a xiin' nia ndii:

—Yoso' a nuu' tutu Ndiosi mii' ka'dn a
ndii: “Vi'e i ndii, iin xaan' mii' ndatu'un'
ne yivi' xiin' i nduu' a”, kachi a. Ndisu
ndo'6 ndii, xa ni ndasanduu ndo' a vi'e ne
kui'na' —ni kachi Jesus.

14 Te ni ndekuie ne kui'e nduchi' nuu'
xiin' ne kui'e xa'a' nuu' a nuu' ki'e jaan', te
ni sanda'a fia'a' a. 15 Ndisu ni nasaa' sutu
kuu' nuu' xiin' te sania'a tu'un ndei' Ndiosi
kii' ni xini ra fia ka'nu' fia ni xaa Jesus
ikan'. Te ni nasaa' tu ra Kii' ni xini so'o ra
fia kuaa' ne sava nuu' ki'e jaan' xaka'nu'
nia Ndiosi ka'dn nia ndii: “Na natiin fia
nduu' siani' xika' David fia xaka'nu' fia'a’
e'”, kachi nia. 16 Te nj ka'an ra xiin' Jesus
ndii:

—;Naa xini so'o un' fia ka'an ne kaa'?
—nij kachi ra.

Te ni ka'an a xiin' ra ndii:

—Uun, xini so'o i. ¢Naa tia'an ka'vi
ndo'é fia yosg' nuy' tutu Ndiosi? Na jaan'
ka'an ndii: “Ne sava xiin' ne kuafiu'u, ne
chichin' ka, kata yaa nuu' un' xaka'nu' nia
yo0'6”, kachi a —ni kachi a.

17 Sakan' te ni nakoo fia'a' a, te ni keta a
nuu' fivu jaan', te kua'an a fiuu Betania, te
ikan' ni kixin a.

So'o ni xaa a kii' ni saichi Jests iin tun'
ndoko' higuera
(Mr. 11:12-14,20-26)

18 Nia'a ya'a tuku kivi' kii' kua'an tukuu
Jesus xiin' te nda'a' xa'a' a fiuu Jerusalén
ndii, ni xi'i a soko. 19 Jkan' te ni xXini a iin'
iin itun' ndoko' higuera yatin yu'u' ichi'
jaan', te ni xa'an @ mii' iin' nu'. Ndisu kgo'
ndoko' nu' iin', stiu' jaan' ndii yuku kuiti'
nu' yoo. Sakan' te ni ka'an Jesus xiin' nu'
ndii:

—Koo' kivi' xachi' ka kuun ndoko' yo'6
—ni kachi a.

Xa ka'an e' te iin ni ichi tio' nu'. 20 Te
kii' ni xinj te nda'a' xa'a' a fia jaan' ndii,
ni nandani va ra ka'an ra ndii:

—¢Saa tu na iin ni ichi kuiti' tun' kaa'?
—ni kachi ra.

21 Sakan' te ni ka'an a xiin' ra ndii:

—Na ndaku ka'an i xiin' ndo' ndii, naa'
ini ndo' xini ndo' Ndiosi, te sidxii ndo' niméa
ndo' ndee sie ndii, siiu' naa fia kaa' kuiti'
kuvi saa ndo'. Stiu' jaan' ndii kuvj tu ka'an
ndo' ndee xiin' ijku' kaa' ndii: “Kua'an keta
mii' iin' yn' fiaa’, te ku'un sko'ni' xiin' mii'
un' ndee mini ka'nu'”, kachi ndo', te sakan'
xna'a xka'ndia a. 22 Te sakuu' iia kakan
ndo' nuu' Ndiosikii' ini ndo' xini fia'a' ndo'
ndii, taxi fia'a' a nda'a' ndo' —nij kachi a.

Ndatu'tin' te ndiso' chuun' kuu' nuu'
Jesus yoo taxi' ndiee' a
(Mr. 11:27-33; Lc. 20:1-8)

23 Te kii' ni ndi'vi a nuu' ki'e yukun'
ka'nu', te ni sania'd a ne yivi' ndii, ni
kuyatin ki'in' sutu kuu' nuu' xiin' ki'in' te
Xixa nuu' fiuu jaan' nuu' a. Te ni ndatu'un'
fa'a' ra ndii:

—¢Yoo ni taxi ndiee' nuu' un' te xaa' un'
fia xaa' un'? ;Yoo ni sakuiso' chuun' yo'6?
—ni kachi ra.

24 Sakan' te ni ka'an a xiin' ra ndii:

—Ndatu'un' tu yu'u ndo'é jin fia'a. Te
naa' nakuiin ndo' a ndii, nakuiin tu yu'u
yoo ni taxi ndiee' i, te xaa' i hia jaan'.
25 ;Yoo ni sakuiso' chuun' Juan, te ni
sakuchi' ra ne yivi' kuenta Ndiosi? ¢Naa
Ndiosi ni sakuiso' chuun' fia'a' uun fiaa te
yivi' ni sakuiso' chuun' fia'a'? —nj kachi
a.

Sakan'te ni ndatu'un' xiin' ta'an' ra ndii:

—¢:Ndee fia kuvi ka'an e'? Naa' ka'an
e' fia Ndiosi ni sakuiso' chuun' fia'a' ndii,
ka'an ra xiin' e' ndii: “¢Ndichun na ni
kandixa' fia‘'a' ndo'?” 26 Te kiivi ka'an tu e'
fia te yivi' ni sakuiso' chuun' fia'a’, sakan'
fia yi'vi e' ne yivi' kua'a' kaa'. Kuachi ndii
sakuu' nia kandixa' fia iin te ni ka'an tiaka
tu'un Ndiosi ni nduu Juan jaan' —ni kachi
xiin' ta'an' ra.

27 Sakan' na kuii' ni ka'an ra xiin' Jesus
ndii:

—Xini ndu yoo —ni kachi ra.

Te ni ka'an ka Jesus xiin' ra ndii:

—Sakan' tu yu'u ndii, kéd'an i xiin' ndo'
yoo ni taxi ndiee' i te xaa' i fia kaa'.

Sania'd Jesus iin figa ka'dn ndiaa xa'a’
uvi ta'an tiag si'e iin te yivi'

28 ’;Saa tuu ndo' xa'a' fia yo'o? Iin te
yivi' ndii, ni yoo uvi ta'an si'e ra, te unta'
ni ka'an ra xiin' te xkua'a' ndii: “Kua'an,
yuva' i, te sachuun' un' xa'a' yo'o' uva i
vitin”, ni kachi ra. 29 Te ni nakuiin te jaan'

ka'adn ra ndii: “Kiini ku'un i”, ni kachi ra.
Ndisu iin kani' te ni nama ra nima ra, te
kua'an sachuun' ra. 30 Sakan' te iin kachi
ni ka'an tu yuva' jaan' xiin' inga si'e ra.
Te ni nakuiin te jaan' ndii: “Va'a, tdkui'e
ku'un i”, ni kachi ra. Ndisu ni xa'an ra
nuu' chuun jaan'. 3! ;Ndee te uvi ta'an
jaan' ni saxinu fia kuni yuva' ra, tuu ndo'?
—ni kachi a.

Te ni nakuiin ra ndii:

—Te nuu' —ni kachi ra.

Sakan' te ni ka'an a xiin' ra ndii:

—Na ndaku ka'dn i xiin' ndo' ndii,
kanuu' ka te kendiaa' ya'vi' xa'a' fiuu
Roma, xiin' fla'a'’ ne xiin taxi ka'ndia
chuun' Ndiosi nima te sakan' nimda ndo'é.
32 Kuachi ndii nj kixin Juan te sania'a ra
ndo'd ichi' fia xachuun' ndaku. Te ndii
ni kandixa' fia'a' ndo', ndisu te kendiaa'
ya'vi' xiin' fia'a' ne xiin jaan' ndii, ni
kandixa' fia'a' nia. Te ndo'é ndii, tee' ndee
ni xini ndo' fia ni xaa ne jaan' ndii, ni
nama ndo' nima ndg' te kandixa' ndq' fia
ni ka'an Juan jaan'.

Yo'o' ka'dn Jesus iin fia ka'dn ndiaa
xa'a' te tatu nia'a
(Mr. 12:1-12; Lc. 20:9-19)

33 ’Kuni so'o ndo' inga fia ka'dn ndiaa
yo'o. Ni yoo jin te xiin' fiu'u', te nduu’
yuva' si'i', te ni chi'i ra kua'a' yo'o' uva,
te ni ndasi i'nu ra a, te ni xatia tu ra mii'
kuein ra uva jaan' te kasa'a ra vino xiin'
a. Te ni xa'a ni tu ra iin vi'e sukun mii'
kuvi koto ndose' ra kanii' nuy' fiu'u' jaan'.
Sakan' te ni nduku' ra te tatu, te koto fa
jaan', te ni keta ra kua'an ra tuku fu'u'.
34 Te kii' xa kuyatin' xaa kivi' fia nakuixa
nduu' uva jaan' ndii, ni ti'vi' ra ki'in' te
xika' nuu' nuu' ra te kun naso te jaan'
chaa' uva fia ndoo nda'a' te xiin' fu'u'
jaan'. 35 Ndisu kii' ni ndekuie te xika' nuu'
jaan' ndii, ni tiin te taty, te xito' uva jaan',
sakuu' te xika' nuu' jaan'. Sava te jaan'
ndii, ni kani u'vi fia'a’ ra, te sava ra ndii,
ni xa'ni' fia'a' ra, te sava tuku ra ndii, ni
kuun yuu' xava'a fia'a' ra. 36 Te ni ti'vi' ka
te xiin' fiu'u’ jaan' kua'a' ka te xika' nuu'
nuu' ra te sakan' fia nuu', te nii' sakan' tu
ni xaa te tatd jaan' xiin' te jaan'. 37 Te so'Q’
ndi'i' ndii, nj ti'vi' ra tiaa si'e ra mii' fiu'u'
te tatu jaan', ka'dn ra xiin' nimd ra ndii:
“Koto ka'nu' ra tiaa si'e e'”, kachi ra.

38 Ndisu ni ka'an xiin' ta'an te tatd jaan'
kii' ni xini ra kuaxi tiaa si'e te xiin' fiu'u'
jaan' ndii: “Te kaa' nanduu te xiin' fiu'u’
yo'o' kii' kuvi yuva' ra. To'o' ndo' te ka'nj'
e' ra, te sakan' nanduu yoo' te xiin' fiu'u'
yo'0'”, ni kachi ra. 39 Sakan' te ni tiin fia'a’
ra xta'ni' ra xa'a' uva jaan', te ni xa'nj'
fla'a' ra. 40 Te kii' nandiko' te xiin' fiu'u'
mii' yoo yg'o' uva jaan' ndii, ,ndee fia tuu

ndo'd saa ra xiin' te tati jaan'? —ni kachi
Jesus.

41 Sakan' te ni nakuiin ra nuu' a ndii:

—Ka'ni' saa ni kuu ra te nia'a jaan', te
taxi ra yo'o' uva jaan' nda'a' tuku te yivi',
te sanakua'a nduu' uva jaan' nda'a’ te xiin'
fia'a a kii' nakuixa so'o a —nij kachij ra.

42 Tkan' te ni ka'an a xiin' te jaan' ndii:

—;:Néa tia'an ka'vi ndo'6 fia yoso' nuu'
tutu Ndiosi mii' ka'an a ndii?

Yuu', fia ni xtani te xa'a vi'e ndii,

fia jaan' ni nanduu yuu' kuu' nuu' xa'a'
xiki' vi'e.

Na jaan' nj xaa xto'g e' Ndiosi, te nandani
xava'a e'.

Sakan' yosg' a. 43 Sakan' na kuii' ka'adn

i xiin' ndo' fia tdxi ka Ndiosi fia ka'ndia

chuun' a nimd ndo', stiu' jaan' ndii ka'ndia

chuun' a nimé ne saxinu fa ka'an a. 44 Te

yoo ka nama xata' yuu' jaan' ndii, ka'nu

fia'a' a. Ndisu yoo ka xata' nama yuu' jaan'

ndii, sakuachi' xi'e xachi' fia'a' a —ni kachi

Jesus.

45 Te sutu kuu' nuu' xiin' te fariseo ndii,
ni kundani ra fia ni tiin kuachi fia'a' Jesus
xiin' fia ka'dn ndjaa jaan'. 46 Te ni xika
te kuu' ka'nu' jaan' tiin ra Jesds, ndisu
ni kuvi saa ra fia jaan' xa'a' a fia yi'vi ra
ne yivi', sakan' fia kandixa' ne jaan' fia te
ka'an tiakd tu'un Ndiosi nduu' a.

22

Yo'o' ka'dn Jesus xa'a' te ni tatu kua'a’
ne yivi', ne ku'un viko' fig tunda'd' vi'e ra
(Lc. 14:15-24)

1 Te tuku ichi' ni ka'an Jesus inga ka fia
ka'dn ndiaa nuu' te kuu' nuu' jaan' ndii:

2 _Na xa'ndia chuun' Ndiosi nimé ne
yivi' ndii, nakuitd a xiin' ndee naa iin rey,
te ni xa'a viko' chie xa'a' fia ni tunda'a’
tiaa si'e ra. 3 Te ni ti'vi' ra te xika' nuu'
nuu' ra te ku'un naka te jaan' ne ni tatu ra
jaan', ndisu ni xiin nia kixin nia. 4 Te ni
ti'vi' ni tukuu' ra inga te xika' nuu' nuu' ra
ka'adn ra ndii: “Ka'an ndo' xiin' ne ni tatu i
jaan' ndii, xa yoo tu'va fia xaxi' xa'a' viko',
sakan' fia xa ni xa'ni' i toro, te ni xa'ni'
tu i sindiki' kuachi' xa'an koo' chukuu'. Te
sakuu' a xa yoo tu'va. Nia'a ki'i' ndo' viko',
kachi ndo'”, ni kachi rey jaan'. 5 Ndisu ne
ni tatu ra jaan' ndii, ni xaa nia kuenta vi'.
Iin nia kua'an mii' xika' nia, te inga tuku
nia kua'an mii' xiko' nia fia'a. ¢ Te inga
ka nia ndii, ni tiin nia te xika' nuu' jaan',
te ni kuun fia'a' nia ndee ni xa'ni' fia'a’'
nia. 7 Sakan' te ni nasaa' va rey jaan', te
ni tianu' ra te xiin' ra, te ni xa'ni' ra ne
ni xa'ni' te xika' nuu' nuy' ra jaan', te ni
Xa'mi tu ra fiuu nia. 8 Sakan' te ni ka'an
rey jaan' xiin' te xika' nuu' nuu' ra ndii:
“Xa yoo tu'va fia tunda'd’, ndisu ne ni tatu

ijaan' ndii, siiu' ne xata'an kixin nduu' nia.
9Xa'a' a jaan' na kua'an ndo' mii' ta'vi'
ichi' te naka ndo' saa ka ta'an ne yivi' kuni
ndo' te kixin nia viko' xa'a' fia tunda'a'”, ni
kachira. 10Sakan' te ni kiee te jaan' kua'an
ra mii' ta'vi' ichi', te ni naka ra sakuu' ne
ni xini ra, ne nia'a xiin' ne yivi' va'a. Te ni
chitu' vi'e mii' yoo fia tunda'd’ jaan'.

11 'Te kii' ni nda'ni rey jaan' tein ne ni
tatu ra ndii, ni xini ra ndu'u' iin te koo'
toto naa fia ni'nu' te kua'an mii' yoo fia
tunda'ad' ni'nu' ra. 12 Te ni ka'an ra xiin'
ra ndii: “Chie kua'a, ¢saa ni xaa un' te
ni xka'ndia un' yo'o', fia koo' totgo naa fia
ni'nu' ne kua'an mii' yoo fia tunda'ad' ni'nu’
un'?”, ni kachi ra. Te te yivi' jaan' ndii,
koo' a ni kuvi nakuiin ra. 13 Sakan' te ni
ka'anreyjaan'xiin' te xika' nuu'jaan' ndii:
“Satiin ndo' uvi saa' xa'a' ra xiin' uvi saa'
nda'a' ra, te skana' fia'a' ndo' ki'e mii' jiin
yavi, te ikan' kuaku u'vi ra ndee ke'i vi'
nakaxi' nu'u ra”, ni kachi ra. 14 Sakan' na
kua'a' va ne yivi' kana' Ndiosi kaka ichi' a,
ndisu chaa' kuiti' nia nakaxin a —ni kachi
Jesus.

So'o ni nakuiin Jesus nuu' te fariseo
xa'a’ xu'un' yoo'
(Mr. 12:13-17; Lc. 20:20-26)

15Sakan' te ni kiee te fariseo jaan' kua'an
ra, te ni ndatu'un' tuni ra saa saa ra te koto
kua'a ra Jesus xiin' tu'un yu'u' a. 16 Te ni
ti'vi' ra sava te ndikun ichi' ra xiin' sava te
nda'a' xa'a' Herodes. Te ni ka'an te jaan'
xiin' Jesus ndii:

—Tékui'e, xini ndu fia fia ndaku kuiti'
ka'dn un'. Te sania'd un' ichi' Ndiosi xiin'
fia ndixa kuiti'. Te kuén yi'vi un' fia ka'dn
neyivi' xa'a' un', sakan' fia ndkaxin un' ne
yivi'. 17Xa'a' a jaan' na kuii' ka'an yn' xiin'
ndu saa tuu un' xa'a' xu'un' yoo'. (N&a
va'a yoo a fia cha'vi ¢' César, te xa'ndia
chuun' fivu Roma, xu'un' yoo' uun fida
va'a yoo a? —nij kachi ra.

18 Ndisu Jesus ndii, ni xini a fia nia'a, fia
chituni te jaan', sakan' na ni ka'an a xiin'
ra ndii:

—Ndo'6, te xasuvi' xiin' mii' ndii, kuni
koto kua'a ndo' yu'u xiin' tu'un yu'u' i
19 Taxi ndo' na kotg i iin xu'un' yoq' jaan'
—ni kachi a xiin' ra.

Te ni taxi ra iin xy'un' jaan' nda'a' a.
20 Te ni ka'an a xiin' ra ndii:

—¢Yoo nuu' nduu' fia ni niania xata'
xu'un' yo'o', te yoo kivi' yoso' xata' a? —ni
kachi a.

21 Te ni ka'an ra ndii:

—Nuu' César, te xa'ndia chuun' fiuu
Roma xiin' kivi' ra, nduu' a —ni kachi ra.

Sakan' te ni ka'an a xiin' ra ndii:

—Xa'a' a jaan' na kuii' taxi e' nda'a’
César ila nduu' nia'a César, te nda'a' Ndiosi

na taxi e' fia nduu' fia'a Ndiosi —ni kachi
a

22 Te kij' ni xini so'o ra fia ni ka'an a jaan'
ndii, ni nandani ra, te ni nakoo fia'a' ra te
kua'an ra.

So'o ni nakuiin Jesus nuu' te saduceo
xa'a' Aig natiaku ne xi't
(Mr. 12:18-27; Lc. 20:27-40)

23 Te kivi' jaan' ni kuyatin te saduceo
nuu' Jesus, te jaan' ndii, ka'dn ra fia ko'
fia natiaku ne yivi' kii' xi'l nia, sakan' na
kuii' ni ndatu'un' fia'a' ra ndii:

24 —T4kui'e, yoso' fia ni ke'i Moisés mii'
ka'dn ra xiin' €', fia naa' ni xi'i iin te yivi' te
koo' si'e ra nj yoo xiin' fia' si'i' ra ndii, fiani
ra kuni a tunda'a’ xiin' fia' jaan', te koo si'e
raxiin'a'. Tesi'erajaan' nanduu ndee naa
si'e fianji ra, te ni xi'i jaan'. 25 Va'a, unta'
ndii ni yoo uxa ta'an fiani fiuu mii' ndiee'
ndu yo'o'. Te ni tunda'a' te nuu' xiin' iin
fna'a', ndisu ni xi'i ra fia kuni ka koo si'e ra
xiin' fia' jaan', te ni ndog a' nda'a' fiani ra,
te uvi. 26 Te iin kachi ni ndo'o tu fiani ra
te uvi, xiin' te uni. Te iin sakan' ni ndo'o
sakuu' te uxa ta'an jaan' xiin' fia' jaan',
koo' si'e ra ni yoo xiin' a' ndee ndi'i ra ni
xi'i. 27Te so'q"' ndi'i' te ni xi'i tu fia'a’ jaan'.
28 Sakan' na kuii' kii' natiakuy nia ndii, ¢yo0
fia' si'i kunduu tu fia' jaan', kuachi ndii
uxa saa' te jaan' ni tunda'a’ xiin' a'? —ni
kachi ra xiin' Jesus.

29 Sakan' te ni nakuiin Jesus nuu' ra ndii:

—Ndo'6 ndii, kiindanj ndo' fia yoso' nuu'
tutu Ndiosi, te ni ndee xini tu ndo' saa
xachuun' fia ndiee' a. 30 Kuachi ndii, kii'
natiaku ne ni xi'i ndii, tiinda'a' ka ndee
iin ne yivi' jkan'. Stu' jaan' ndii kunduu
nia ndee naa angele fia ndiee' ndivi', fia
xika' nuu' nuu' Ndiosi. 31 Ndisu xa'a' fia
naa' natiaku ne xi'i ndii, kuvi ka'vi ndo'
tutu mii' yosq' fia ni ka'an Ndiosi ndii:
32 “Yu'u nduu' Ndiosi Abraham, te yu'u
nduu' tu Ndiosi Isaac, te yu'u tu nduu'
Ndiosi Jacob”, ni kachi a. Sakan' na kuii'
Ndiosi ndii, stiu' Ndiosi ne ni xi'i nduu' a,
sliu' jaan' ndii, Ndiosi ne tiaku nduu' a —nj
kachi Jesus.

33 Te kii' ni xini so'o ne yivi' kua'a’ jaan'
fia ni ka'an a xiin' te jaan' ndii, ni nandani
va nia xa'a' fia sania'a a.

Yo'o' ka'dn Jesus ndee fia nduu' tu'un
ndei' ka'nu' ka fia ka'dn chuun' Ndiosi
(Mr. 12:28-34)

34 Te kii' ni xini so'o te fariseo jaan'
fla koo' a ni kuvi ka'an te saduceo xiin'
Jests ndii, ni nakaya sakuu' ra. 35 Te
ni ndatu'un' fia'a' iin te fariseo jaan', te
sanakuachi' tu'un ndei' Ndiosi, te koto
kua'a na'a' ra ka'an ra ndii:

36 —T4kui'e, ¢ndee fia nduu' tu'un ndei'
ka'nu' ka fia ka'an chuun' Ndiosi? —ni
kachi ra.

37 Te ni ka'an Jesus xiin' ra ndii:

—“Kundani un' xto'o e' Ndiosi xiin'
kanii' nima un', xiin' kanii' te nduu' un',
xiin' sakuu' fia xanini un'.” 38 Na kaa'
nduu' fia kuu' nuu', te fia ka'nu' ka tu fa
ka'dn chuun' a. 39 Te fia uvi ndii, yatin' iin
kachi ka'nu' a xiin' fia kaa' ka'dn a ndii:
“Kundani un' sakuu' ne yivi' xiin' un' ndee
naa kundani xiin' mii' mii' un'”, kachi a.
40 Te fia uvi ta'an kaa' nduu' xa'ndu sakuu'
fla ka'dn tu'un ndei' Ndiosi xiin' sakuu' fia
ni ka'an te ni ka'an tiakd tu'un Ndiosi —ni
kachi Jesus.

Sania'd Jesus, yoo siani' xika' nduu'
Cristo, fig sakaku yoo'
(Mr. 12:35-37; Lc. 20:41-44)

41 Te kii' ita' ka te fariseo jaan', te ni
ndatu'un' fia'a’ Jesus ndii:

42—;Saatuundo'd xa'a' Cristo, fia tianu'
Ndiosi sakaku ne yivi'? (Yoo siani' xika'
nduu' a? —ni kachi a xiin' ra.

Te ni nakuiin ra ndii:

—Siani' xika' David nduu' a —ni kachi
ra.
43 Sakan' te ni ka'an ka a xiin' ra ndii:
—¢Ndichun na ka'dn David fia xto'o ra
nduu' fia jaan' naa' sakan'? Sakan' fia ni
saka'dn fia'a' Espiritu Santo ndii:
44 Nj ka'an xto'o e' Ndiosi xiin' xto'o i ndii:
“Kundu'u' nda'a' kua'a i
na sando6 kui'e xachi' i te ndasi' yo'6.”
Ni kachi a, ni kachi ra. 45 Sakan' na kuii'
naa' mii' David jaan' ka'dn fia xto'o ra
nduu' Cristo jaan' ndii, ¢saa kuvi ka'dn nia
fia nduu' a siani' xika' ra? —ni kachi Jesus.

46 Te ndee iin te jaan' ni kuvi nakuiin
ndee iin yu'u' sie. Te ndee kivi' jaan' ndii,
ndee iin ra ni kundieni ndatu'un' ka tu
fia'a' ndee iin yu'u'.

23

Ka'dn Jesus xa'a' fig vd'a fia xaa' te
fariseo xiin' xa'a' fig vd'a fig xaa' te sania'd
tu'un ndei' Ndiosi

(Mr. 12:38-40; Lc. 11:37-54; 20:45-47)

1 Sakan' te ni ka'an Jesus xiin' ne yivi'
kua'a' jaan' xiin' te nda'a' xa'a' a ndii:

2 —Te sania'a tu'un ndei' Ndiosi xiin'
te fariseo ndii, ndiso' chuun' ra te
sanakuachi' ra fia ni ke'i Moisés. 3 Sakan'
na kuii' kuni a kandixa' fia'a' ndo' te saa tu
ndo' fia ka'dn ra. Ndisu sda ndo' fia Xaa'ra,
kuachi ndii sania'a ra iin fia'a, ndisu siin'
ndoo' fia xaa' mjii' ra. 4Sakan' fia chituni ra
fia ndei' vie xava'a nuu' ne yivi', te ka'dn
chuun' ra xiin' nia fia saxinu nia fia jaan',
ndisu mii' ra ndii, ni ndee xiin' iin ndaa'
nuu' nda'a' ra kiini chindiee' fia'a' ra. 5 Te

sakuu' fla xaa' ra ndii, xaa' kuu' tiQ' ra,
ndiani te kuni fia'a' ne yivi', te nandani nia
xa'a' fia jaan' kuiti'. Sakan' fia chindikdn
ra iin xatun' chie ka ti'e' ra mii' fiu'u' tuty,
fig yosq' fia ka'dn Ndiosi, te ni'nu' ra toto
fia taa' yo'o' yu'va nani' va yu'u'. ¢ Te xtani
va ra fia kundiee ra nuu' tei, tun' kuu'
nuu', mii' yoo viko' xiin' tei ka'nu', tun' ita'
tixin vi'e mii' nakayd e'. 7 Te xtani tu ra fia
nakuatu va'afia'a' ne yivi' ma'in' ya'vi mii'
chitu' kaa'. Te xtanj tu ra fia ka'an ne yivi'
xiin' ra maestro.

8 'Ndisu ndo'é ndii, tixi ndo' ka'an ne
yivi' xiin' ndo' maestro, sakan' fia Cristo,
fla sakaku ne yivi', kuiti' nduu' Maestro
nuu' ndo'. Te sakuu' ndo'é ndii, fiani ndo'
kuni ta'an' ndo'. 9 Ni ndee kd'an ndq' tata
yuva ixiin' ndee jin te yivi' iin y1v1 sakan'
fia yoo jin ndaa' kuiti' Yuva' e', fia ndu'u’
ndivi'. 10 Te ni ndee tdxi tu ndo' ka'an
ne yivi' xiin' ndo' xto'o i, sakan' fia yoo
iin ndaa' kuiti' Xto'o ndo', fia jaan' nduu'
Cristo. 11 Te nduu' te ka'nu' ka tein ndo'é
ndii, kuni a kunduu ra te xika' nuu nuu'
ndo'. 12 Sakan' fia yoo ka xachié xiin' mii'
mii' ndii, saka'an' fia'a' Ndiosi. Te yoo ka
sanuu' xiin' mii' mii' ndii, sachié fia'a' a.

13 'Ndo'6, te fariseo xiin' ndo'é, te
sania'a tu'un ndei' Ndiosi ndii, te xa-
suvi' xiin' mii' nduu' ndo', te chie va
tundo'o' kundo'o ndo' saa Ndiosi, sakan'
fia xikuita'ni ndo' nuu' ne yivi' te taxi'
nia fia ka'ndia chuun' Ndiosi nimd nia.
Te ndee mii' ndo' téxi' fia ka'ndia chuun'
a nima ndo', te ni ndee tixi' tu ndo' fia
taxi ne jaan' fia ka'ndia chuun' a nima
nia. 14 Ndo'6, te fariseo xiin' ndo'o, te
sania'a tu'un ndei' Ndiosi ndii, chie va
tundo'o' kundo'o ndo' saa Ndiosi, sakan'
fla xakui'na' ndo' vi'e ne kuaan'. Te
na'a' va ka'dn ndo' xiin' Ndiosi, ndiani te
nandani ne yivi'.

15 ’'Ndo'6, te fariseo xiin' ndo's, te
sania'd tu'un ndei' Ndiosi ndii, te xa-
suvi' xiin' mii' nduu' ndo', te chie va
tundo'o' kundo'o ndo' saa Ndiosi, sakan'
fla saa kanii' jin yivi' xika' nduku' ndg'
iin ne kundikun fia kandixa' ndo', te Kii'
xikundikun ne jaan' fia jaan' ndii, uvi ichi'
ka xata'an ku'un nia vi'e ndiaya' te sakan'
mii' ndo'.

16 'Chie va tundo'e' kundg'o ndg' saa
Ndiosi, sakan' fia nduu' ndo' ndee naa te
sania'a niani. Sakan' fia ka'dn ndo' ndii:
“Naa' tiin ndiaa iin ne yivi' yukun' ka'nu'
e'kii' taxi' nia kuento nia ndii, kdo' a xaa'a
tee' ndee séxinu nia fia jaan'”, kachi ndo'.
Ndisu ka'dn tu ndo' fia naa' yoo ka tiin'
ndiaa oro, fia yoo tixin yukun' jaan' kii'
taxi' nia kuento nia ndii, kuni a saxinu nia
fia jaan', kachi ndo'. 17 Ndo'6 ndii, te kiiu'
kaxi' nduu' ndq', te te yoo niani nduu' tu

ndo' nuu' ichi' Ndiosi. ;N44a xini ndo' fia
fia ka'nu' ka nduu' yukun' jaan' te sakan'
oro jaan'? Kuachi ndii suvi a safiu'u' oro
jaan'. 18 Te ka'dn tu ndo' ndii: “Naa'
tiin ndjaa iin ne yivi' mii' nasoko' ne yivi'
fia'a nuu' Ndiosi kii' taxi' nia kuento nia
ndii, ko' a xaa' a tee' ndee sdxinu nia fia
jaan'”, kachindg'. Te ka'adn tu ndo' fia naa'
yoo ka tiin' ndiaa tumani', fia ndiee' ikan'
ndii, kuni a saxinu nia kuento jaan', kachi
ndo'. 19Xa'a' a jaan' na kuii' ndo'é ndii,
te kiiu' kaxi' nduu' ndo', te te yoo niani
nduu' tu nde' nuu' jichi' Ndiosi. ¢Né4 xini
ndo' fia fia ka'nu' ka nduu' mii' nasoko'
ne yivi' jaan' te sakan' tumani', fia ndiee'

ikan'? Kuachi ndii suvi a safiu'u' tumanj'

jaan'. 20 Kuachi ndii, yoo ka tiin' ndiaa
mii' nasoko' jaan', te taxi' nia kuento nia
ndii, tiin' ndiaa nia fia jaan' xiin' sakuu'
fia ndiee' nuu' a. 2! Te yoo ka tiin' ndiaa
yukun' ka'nu' e' ndii, tiin' ndiaa nia fia
jaan' xiin' sakuu' fia su'un, fia yoo tixin
a. 22 Te yoo Kka tiin' ndiaa ndivi' ndii,
tiin' ndiaa nia tei ka'nu' mii' ndu'u' Ndiosi,
te tiin' ndiaa tu nia ndee mii' Ndiosi, fia
ndu'u' nuu' tun' jaan'.

23 'Ndo'6, te fariseo xiin' ndo'd, te sa-
nia'a tu'un ndei' Ndiosi ndii, te xasuvi'
xiin' mii' nduu' ndo', te chie va tundo'o’
kundo'o ndo' saa Ndiosi, sakan' fia cha'vi
ndo' uxi ta'an nu'ni xata' iin ciento nu'ni
fla nduu' minu menta, Xiin' minu anfs,
xiin' comino. Ndisu nakoo' ndo' fia ka'nu'
ka, fia ka'dn tu'un ndei' Ndiosi, naa kuu'
fia xachuun' ndaku, xiin' fia kuvita ini,
xiin' fia ini ndo' xini ndo' Ndiosi. Na kaa'
ni kuni a saxinu ndo', te saa na xaa' tu
ndo' fia jaan'. 24 Ndo'é ndii, nduu' ndo'
ndee naa te sania'a niani, sakan' fia saxinu
ndo' fia kuali' kuu' so'o fia ka'dn fia jaan',
ndisu séxinu ndg' fia ka'nu' ka, te xaa' ndg'
ndee naa ne saxixin tikun' te koko' nia iin
camello kii' xi'i' nia tikui.

25 'Ndo'6, te fariseo xiin' ndo'd, te sa-
nia'a tu'un ndei' Ndiosi ndii, te xasuvi'
xiin' mii' nduu' ndo', te chie va tundo'o’
kundo'o ndo' saa Ndiosi, sakan' fia natia'
ndo' xata' yaxin' xiin' xata' ko'e' kuiti'.
Ndisu tixin a ndii, ni sakutu' ndo' a xiin'
mii' ndi'i' fla ni xakui'na' ndo' xiin' fia
x4chuun' ndaku ndo'. 26 Ndo'd, te fariseo
ndii, ndee naa te yoo niani nduu' ndo'.
Kuni a fia natia ndo' xi'na ka tixin yaxin'
jaan'xiin' ko'o' jaan', te sakan' ndundoo tu
xata' a.

27 'Ndo'6, te fariseo xiin' ndo'6, te sa-
nia'a tu'un ndei' Ndiosi ndii, te xasuvi'
xiin' mii' nduu' ndg', te chie va tundo'q’
kundo'o ndo' saa Ndiosi, sakan' fia nduu'
ndo' ndee naa fiafia', fia ni nake'i yaa ra.
Na jaan' ndii, ndatun' xata' a, ndisu tixin a

ndii, chitu' vi' fiu'u' iki' ne ndii xiin' sakuu'
nuu' fia kini. 28 Sakan' tu ndo'6 ndii, ndee
naa te xachuun' ndaku nduu' ndo' nuu' ne
yivi'. Ndisu chitu' vi' nimd ndo' fiu'u' fia
xasuvi' xiin' mii' ndo' xiin' fia kini.

29 'Ndo'6, te fariseo xiin' ndo'd, te sa-
nia'a tu'un ndei' Ndiosi ndii, te xasuvi'
xiin' mii' nduu' ndo', te chie va tundo'o’
kundo'o ndo' saa Ndiosi, sakan' fia xa'a
ndo' fiafia' te ni ka'an tiaku tu'un Ndiosi
xta'an' iin yivi', te ndasandatun' tu ndg'
mii' ita' flafia' te ni xachuun' ndaku nuu'
Ndiosi. 30 Te ka'dn tu ndo' ndii: “Naa' ni
xika e' iin yivi' kii' ni tiaku te ichi' yata'
e' ndii, chindiee' fia'a' e' te ka'ni' ra te
ni ka'an tiakd tu'un Ndiosi”, kachi ndo'.
31 Sakan' na kuii' xa mii' ndo' nduu' ndo'
te ka'dn ndo' fia xii' yata' ndo' nduu' te ni
xa'ni' te ni ka'an tiaku tu'un Ndiosi jaan'.
32 Sakan' na kuii' saxinu ndi'i ndo' na ni
taxi xa'a' te jaan'.

33’Ndo'6 ndii, koo' nduu' ndo', sakan' fia
si'e kog' nduu' ndq'. ¢Saa tu xanini ndo'
fia kuvi kaku ndo' nuu' fia kundo'o' ndo'
vi'e ndiaya'?

34 'Sakan' na kuii' ti'vi' i nuu' ndo' te
ka'an tiakd tu'un Ndiosi, xiin' te xini tuni
xa'a' ichi' a, xiin' te sania'a tu'un ndei' a.
Te sava te jaan' ndii, ka'ni' fia'a’' ndo' nuu'
krusin. Te sava ra ndii, suku' yo'o' fia'a’
ndo' tixin vi'e mii' nakayd e', te kundikun
u'vi ndo' taxi' fia'a' ndq' saa fiuu. 35 Xa'a'
a jaan' na kuii' ndo'é nduu' ne nacha'vi
xa'a' nii' ne ndaku nimd nuu' Ndiosi, ne
ni xa'ni' ne xii' yata' ndo'. Xa'a' ndee nii'
Abel, te ndaku nima nuu' Ndiosi, te ndee
nii' Zacarias, te ni nduu si'e Berequias.
Zacarias jaan' ndii, ni xa'ni' fia'a' te xii'
yata' ndo' yi'e' yukun' ka'nu' e' yatin mii'
nasoko' ne yivi' fia'a nuy' Ndiosi. 36 Na
ndaku ka'an j xiin' ndo' ndii, ndo'6, ne
ndiee' iin yivi' vitin, nacha'vi xa'a' sakuu'
fia jaan'.

Xaku' Jesus xa'a' fiuu Jerusalén
(Lc. 13:34-35)

37 ’iNdo'6 kua'a, ndo'é kua'a, ne ndiee'
fiuu Jerusalén, ne xa'ni' te ka'dn tiaku
tu'un Ndiosi, te kuun' yuu' ndo' te tianu'
anuu' ndo' ndee kuvi ra! jKi'in' va ichi' ni
kuni i ndasaiin i ndo'6 ndee naa xaa' iin
nduxi' fia ndasaiin' ri' nduxi' kuali' si'e ri'
tixin ndixin ri', ndisu ni xiin ndo'!l 38 Na
ndaku ka'dn i xiin' ndo' ndii, nduxin fiuu
ndo'. 39 Te ka'an tu i xiin' ndo' fia kiini ka
ndo' yu'u ndee xaa kivi' fia ka'an ndo' xa'a'
indii: “Safiu'u' va xto'o e' Ndiosi fia kuaxi
kuenta a”, kachi ndo' —ni kachi Jesus.

24

Ka'dn Jesus xa'a’ fia nduxin xachi'
yukun' ka'nu'
(Mr. 13:1-2; Lc. 21:5-6)

1Kii' keta' Jesus nuu' ki'e yukun' ka'nu'
kua'an a ndii, ni kuyatin te nda'a' xa'a' a
nuu' a, te ni xa'a' nia'a fia'a' ra saa kaa'
yukun' jaan'. 2 Te ni nakuiin Jesus nuu' ra
ka'an a ndii:

—¢Xa'a' vi'e na'nu' nia kaa' ka'an ndo'
nu'? Suu fia ndaku ka'an i xiin' ndo' fa
sakuu' fia kaa' nduxin xachi', te ndee iin
yuu' kiitoto ta'an' ka —ni kachi a.

Ka'dn Jesus ndee fia xka'ndia kii' xa
kuyatin' ndi'i iin yivi'
(Mr. 13:3-23; Lc. 21:7-24; 17:22-24)

3 Ndi'i jaan' te kua'an Jesus xiki' fia
nani' Olivos xiin' te nda'a' xa'a' a, te ni
xikundu'u' a xiki' jaan'. Ikan' te ni kuyatin
siin' te nda'a' xa'a' a jaan' nuu' a, te ni
ndatu'un' fia'a' ra ndii:

—¢Ama koo Tia ni ka'an un' xa'a' jaan'?
¢Te ndee fia ka'nu' nduu' fia xka'ndia te
kundani ndu fia xa kuyatin' nandiko' un',
te xakuyatin' tu ku'un ndiko' iin yivi'? —ni
kachi ra xiin' a.

4 Te ni nakuiin a nuu' ra ndii:

—XKoto xiin' mii' va ndo', taxi ndo' kuni
xa'an' ndee iin ne yivi' ndo'6. 5 Sakan' fia
kixin kua'a' te yivi', te tiin ndiaa kivi' i,
te ka'an ra fia mii' ra nduu' Cristo, fia ni
tianu' Ndiosi sakaku ne yivi', te kuni xa'an'
ra kua'a' ne yivi'. 6 Te kii' kuni ndo' kuento
fia yoo fiu'u mii' ka iin yivi', te kuni tu ndg'
fia yoo a xika' iin yivi' ndii, koto xiin' mii'
ndo' te kiindi'ni ndo'. Kuachi ndii, kuni
a fia koo fa jaan', ndisu tia'an kundi'i iin
yivi' kii' sakan'.

7’Kuachi ndii kunta'an' ne ndiee' iin fiuu
xiin' ne ndiee' tuku fiuy, te kunta'an' tu iin
te xa'ndia chuun' nuu' iin fiuu xiin' inga
te xa'ndia chuun' nuu' inga fiuu. Te kanii'
xXaan' taan iin yivi', te koo tu kui'e, te koo
va tu soko. 8 Te sakuu' fia jaan' ndii, sakan'
xa'ndu fa xito' koo kuiti' nduu' a.

9 'Sakan' te sanakua'a ne yivi' ndo'é
nda'a' te yivi', te sando'o' u'vi ra ndo'é,
te ka'ni' ra ndo'é6. Te kundasi' sakuu' ne
yivi' iin yivi' ndo'é xa'a' a fia ndikun ndo'
yu'u. 10 Kii' sakan' ndii, kua'a' ne yivi'
nakoo ichi' Ndiosi, te sanakua'a ta'an' nia,
te kundasi' ta'an' tu nia. 11 Te kua'a' va tu
te ka'an tiakud tun vixi nakoo kivi' jaan'. Te
kunj xa'an' ra kua'a' ne yivi'. 12 Te xa'a' a
fla xa mii' ndi'i' fia nia‘a yoo iin yivi' ndii,
kua'a' va ne yivi' nakoo fia kundani ta'an'
nia. 13Ndisu yoo ka kundieni naa kundieni
nuu' tundo'e' jaan' ndee so'Q' ndi'i' ndii,
natiin nia kivi' fiuu fia koo' kivi' ndi'i'.
14 Te fia nuu' ndii, kuni a fia ka'an ndoso'
ne yivi' kanii' jin yivi' tu'un va'a xa'a' saa

xa'ndia chuun' Ndiosi nimd ne yivi', te
kuvi kuni so'o sakuu' ne yivi' iin yivi' xa'a’
1, sakan' vi' te kundi'i iin yivi".

15 'Sakan' na kuii' kii' kuni ndo' iin' fia
kini kaa' mii' su'un naa ni ka'an te ni
ka'an tiaku tu'un Ndiosi xta'an', te ni nani'
Daniel ndii, ndo'd, ne ka'vi' fia yo'o' ndii,
kuni a kundani ndo' a. 16 Ne ndiee' fiu'u'
Judea kii' sakan' ndii, na kunu nia ku'un
nia tein jku'. 17 Te yoo ka ndiee' xini' vi'e
nia kii' sakan' ndii, na ndéd'ni nia vi'e nia
nachii' nja fia'a nia. 18 Te yoo ka xachuun'
nuu' fiu'u' nia kii' sakan' ndii, na ndndiko'
nia vi'e nia xa'a' totg nia. 19Kivi' jaan' ndii,
kundo'o va ne fiu'u' si'e, te kundo'o va tu
ne sachichin' si‘e kuafiu'u. 20Ka'an va ndo'
xiin' Ndiosi te na taxi a fia xaa kivi' jaan'
yoo' vixin uun kivi' sdbado, fia xinandiee'
e'.
21 'Kuachi ndii, kivi' jaan' ndii, koo
tundo'o' fia ndee iin kivi' tia'an koo ndee
kii' ni xa'a Ndiosi iin yivi' te ndee vitin,
te ni ndee koo' ka tu a koo. 22 Te naa' ni
xakuiti xto'g e' Ndiosi kivi' jaan' ndii, ndee
iin ne yivi' kdku. Ndisu sakuiti fia'a' a xa'a'
fla kundani a ne ni nakaxin a ndikun ichi'
a.
23’Sakan' na kuii' naa' yoo ka ka'an xiin'
ndg' kivi' jaan' ndii: “Aan', koto ndo', yo'o'
yoo fia nduu' Cristo, fia sakaku yoo'”, uun
ka'an nia ndii: “Aan’, koto ndg', kaa' yoo
fia nduu' Cristo”, kachi nia ndii, kdndixa'
fia'a' ndo'. 24 Kuachi ndii kixin te kuni
xa'an', te ka'an fia Cristo nduu' ra. Te
sakan' tu kixin te ka'an tiaku tun vixi. Te
yivi' jaan' ndii, saa ra chuun' ka'nu' xini
xa'an' xiin' chuun ka'nu' fia nandani ne
yivi'. Te naa' ni kuvi ndii, ndee ne ni
nakaxin Ndiosi ndikan ichi' a kuni xa'an'
ra. 25 Te naka'an' ndo' fia ni ka'an i fia kaa'
xiin' ndo' fia kuni ka koo a. 26 Sakan' na
kuii', kii' ka'an nia xiin' ndo' ndii: “Aan’,
koto ndo', mii' taxin' kaa' xika' Cristo” ndii,
kii'un ndo'. Uun kii' ka'an njia xiin' ndo'
ndii: “Aan’, koto ndo', tixin vi'e jaan' yoo
si'e a” ndii, kdndixa' fia'a' ndo'. 27 Kuachi
ndii, kii' nandiko' tukuu' yu'u, fia nduu'
tu te yivi' ndii, kuni sakuu' ne yivi' yu'u
ndee naa xaa' a kii' xini nia yi'é fiu'u savi'
kanii' ndjvi'. 28 Sakan' tu sakuu' e' xini fia
mii' kandu'u' fia te'i ndii, ikan' kaku kua'a’
tikoxii.

So'o saa a kii' nandiko' Jests iin yivi'
(Mr. 13:24-37; Lc. 21:25-36; 17:25-36;
12:41-48)

29 'Te xa numi' tio' kii' ndi'i xka'ndia
tundo'o' kivi' jaan' ndii, nda'va fiu'y, te
sakan' tu yoo' ndii, ndtuun ka a, te koyo
tu tiuun', te taan ndiee' sakuu' fia ndiee',
fia yoo ndjvi'. 30 Sakan' te tuvi iin fia
nia'd ndivi' fia xa kuaxi yu'y, fia nduu' tu

te yivi'. Ikan' te kuaku suchi' ini sakuu'
nuu' ti'vi ne yivi' iin yivi'. Te kuni nia
kuaxi yu'y, fia nduu' tu te yivi' jaan', nuy'
viko' xiin' kua'a' ya'a fia ndiee' xiin' fia yi'é
ndatun' koo' chukuu'. 31 Te kii' nde'i ti'e'
iin ndachuun' tun' nichi', te ti'vi' i kua'a’
angele, te nakaya a ne ni nakaxin Ndiosi.
Te ndasaiin a sakuu' ne jaan', ne ndiee'
kumi' saa' xaan' iin yivi' mii' kuaxi tachi',
ndee mii' xa'a' iin yivi', te ndee mii' xa'a'
ndivi'.

32 ’Kundani ndo' fia ka'dn ndjaa yo'o'
xa'a' saa xaa' tun' higuera kii' nduitia’
nda'a' nu', te naka'ndi yuku nu' ndii, xini
ndo' fia xa kuyatin' kuii kuun savi'. 33 Te
iin kachi tu saa a xiin' ndo'é kii' kuni ndo'
koo fia ni ka'an i xiin' ndg' jaan' ndii,
kundani ndo' fia xa kuyatin' kuii kixin
tukuu yu'u, fia nduu' tu te yivi'.

34 °'Na ndaku ka'dn j xiin' ndo' ndii, fia
kuni ka kuvi sakuu' ne ndiee' iin yivi' vitin
te xka'ndia sakuu' fia jaan'. 35 Ndivi' xiin'
fiu'u' iin yivi' ndii, ndofiu'u' a, ndisu tu'un
yu'u' yu'u ndii, kgo' kivi' ndofiu'u’ a.

36 'Ndisu ndee kivi' xiin' ndee hora
xka'ndia fia jaan' ndii, ndee iin ne yivi' xini
a, ni ndee angele fia ndiee' ndjvi'. Siu'
jaan' ndii mii' yuva'i kuiti' xini amaa xaa'
kivi' jaan'.

37’Kuachi ndii, saa nii' ni kuu ne yivi' kii'
ni xika Noé xta'an' iin yivi' ndii, nii' sakan'
kuu tu ne ndiee' iin yivi' kii' kixin tukuu
yu'y, fia nduu' tu te yivi'. 38 Kuachi ndii saa
nia naa ni xaa ne jaan' kii' tia'an ndofiu'u'
iin yivi' xiin' savi'. Kivi' jaan' ndii, xaxi' ne
yivi' fia'a, te xi'l' nia, te tunda'd' nia ndee
ni xaa kivi' fia ni ndi'vi Noé tixin tundgo'
chie. 39 Te k§o' a nad nima nia ndee kii'
ni xaa fia ni kafiuu fia'a' tikui savi', te ni
ndofiu'u' iin yivi'. Sakan' tu saa ne yivi'
kii' kixin tukuu yu'y, fia nduu' tu te yivi'.

40 ’Kivi' jaan' ndii, naa' xachuun' inga'
uvi ta'an te yivi' ndii, iin ndaa' ra na'in i
te inga ra ndii, ndoo ra. 41 Te naa' ndiko'
inga' uvi ta'an fia'a' ndii, iin ndaa' a' na'in
i, te inga a' ndoo. 42Xa'a' a jaan' na koo
tu'va naa yoo tu'va ndo', sakan' fia xini
ndo' ndee kivi' kixin tukuu yu'y, fia nduu'
xto'o ndo'.

43 'Ndisu kundani ndo' fia ka'an i xiin'
ndo', kuachi ndii, naa' xini te xiin' vi'e
ndee hora fiuu kixin te kui'na' vi'e ra ndii,
koo tu'va ra te tdxi ra ki'vi te jaan' vi'e ra.
44 Sakan' na kuii' kuni a koo tu'va tu ndo'o,
kuachi ndii xini ndo' ndee kivi' kuiti' kixin
tukuu yu'y, fia nduu' tu te yivi'.

Yo'o' sania'd Jesus saa xaa' iin te xika'
nuu' te yoo tu'va kii' nandiko' xto'o ra
(Lc. 12:41-48)
45’Naa' yoo iin te xika' nuu', te nduu' te
xachuun' ndaku, te kuu' kaxi' tu ra ndii,

te jaan' sakuiso' chuun' xtg'o ra te ka'ndia
chuun' ra nuu' inga te xachuun' nuu' xtg'o
ra jaan', te taxi ra fia kuxi te jaan' sava ni
hora fia kuni a. 46 Va'a va keta te xika'
nuu' jaan' naa' kii' nandiko' xto'o jaan'
te kuni ra fia xaa' te jaan' chuun jaan'.
47 Na ndaku ka'an i xiin' ndo' ndii, taxi
xto'o jaan' fia ka'ndia chuun' te jaan' nuu'
sakuu' fia kumi' ra. 48 Ndisu naa' ka'an te
xika' nuu' jaan' xiin' nim4 ra ndii: “Kuu
kuachi va xto'o e' te nandiko' a”, kachi ra.
49 Te xa'a' ra kutun' ra inga ne xika' nuu'
nuu' xto'o jaan', te xa'a' ra kuxi saka ra,
te ko'o ra xiin' te xini. 50 Te nandjko' xto'o
jaan' kivi' fia kdo' a nad nim4 ra xiin' hora
fia xini ra, 51 te sando'o' u'vi xava'a fia'a’
xto'o jaan', te sko'ni' fia'a' a mii' fiu'u' ne
xasuvi' xiin' miji', te ikan' kuaku u'vi ra
ndee ke'l vi' nakaxi' nu'u ra.

25

Yo'o' ka'dn Jesus iin fig ka'dn ndiaa
xa'a' uxi ta'an fig'a' sava
1'Kii' sakan' ndii, kunduu fia xa'ndia
chuun' Ndiosi nimd ne yivi' ndee naa ni
ndo'o uxi ta'an fia'a' sava, ne ni ki'in kaa
tuin te ni kiee nia kua'an nata'an' nia
xiin' te tunda'a'. 2 U'un ta'an nia ndii, ne
naa' kuu' nduu' nia, te inga u'un ta'an nia
ndii, ne kuu' kaxi' nduu' nia. 3 Ne naa'
kuu' jaan' ndii, ni ki'in nia kaa tuun nia,
ndisu ni ni'i' ka nia xa'an oliva fia taan
nia tixin a. 4 Ndisu ne kuu' kaxi' jaan'
ndii, ni'i' siin' ka nia xa'an oliva xiin' kaa
tuun nia. S Te xa'a' a fia kuachi xika' te
tunda'd' jaan' ndii, ni ko'ni ma'na nuu'
sakuu' nia, te ni kixin ndi'i njia. ¢ Te na
fiuu jaan' ni tiaku ka'dn ti'e' ne yivi' ndii:
“Xa kuaxi te tunda'ad’, kuan kiee ndo' te
natiin fia'a' ndo'”, ni kachi nia. 7 Sakan'
te sakuu' ne sava jaan' ndii, ni ndokoo nia,
te ni ndasava'a nia kaa tutin nia. 8 Ikan'
te ni ka'an ne naa' kuu' jaan' xiin' ne kuu'
kaxi' ndii: “Saa ndo' fia va'a te taxi ndo' sie
xa'an ndo' nda'a' ndu, sakan' fia xa kuni
nda'va kaa tuin nuu' ndu”, ni kachi nia.
9Ndisu ni ka'an ne kuu' kaxi' jaan' xiin' nia
ndii: “Kivi taxi ndu a, kuachi ndii niani
a koo tuun nuu' sakuu' e'. Va'a ka ku'un
ki'in ndo' a mii' ndiee' ne xiko' a, te sata'
ndo' a xa'a' mii' ndo'”, ni kachi nia. 10 Te
kii' kuan sata' nia xa'an jaan' ndii, ni xaa
te tunda'd’ jaan'. Te ni ko'ni ne kuu' kaxi'
jaan' xiin' ra vi'e mii' yoo viko' jaan', te ni
ndasira vitu'yi'e' vi'e. 11 Te ni kuna'a' te ni
ndekuie ne naa' kuu' jaan', te ni ka'an nia
ndii: “Takui'e, saa un' fla va'a, te nunia'
un' yi'e' nuu' ndu. Takui'e, saa va un' fia
va'a te nunia' un' yi'e' nuu' ndu”, ni kachi
nia. 12Ndisu ni ka'an te jaan' xiin' nia ndii:
“Na ndaku ka'dn i xiin' ndo' ndii, xinf i

ndo'6”, ni kachi ra. 13Xa'a' a jaan' na kuii'
koo tu'va va ndo', sakan' fia Xini ndo' ndee
kivi' uun amaa kuiti' kixin tukuu yu'y, fia
nduu' tu te yivi'.

Yo'o' ka'dn Jesus iin fia ka'dn ndiaa
xa'a’ uni ta'an te xika' nuu'
(Lc. 19:11-27)

14 ’Sakan' fia, Nla xa'ndia chuun' Ndiosi
nimd ne yivi' ndii, nduu' a ndee naa jin
te yivi', te ni keta kua'an xika'. Kii' kuni
ka ku'un ra ndii, ni kana ra te xika' nuu'
nuu' ra, te ni sakuiso' chuun' fia'a' ra nuu'
fia'a ra. 15 Te yivi' jaan' ndii, xini ra saa
xito' kuvi sachuun' i'in te xika' nuu' nuu'
ra jaan', sakan' na kuii' ni taxi ra u'un
mii xu'un' oro nda'a' iin ra, te nda'a' inga
ra ni taxi ra uvi mii xu'un' oro, te nda'a’
inga ka ra ni taxi ra iin mii xu'un' oro.
Sakan' te nj keta xto'o jaan' kua'an ra. 16 Te
te ni ki'in u'un mif xy'un' oro jaan' ndii,
numi' te ni xa'a' xachuun' ra xiin' a, te ni
kanando ra inga u'un mii xu'un' oro xiin'
a. 17 Te sakan' tu, te ni ki'in uvi mii xu'un'
oro jaan' ndii, iin kachi nji xaa ra, te ni
kanando ra inga uvi mif xu'un' oro xiin'
a. 18 Ndisu te ni ki'in iin mii kuiti' ndii, ni
keta ra kua'an ra, te ni xatia ra fiu'u', te ni
tisi'e ra xu'un' xto'o ra jaan'.

19 'Te kii' ni xka'ndia kua'a' kuiya ndii,
ni nandiko' xto'o jaan', te ni xa'a nakan
ra kuenta nuu' sakuu' te xika' nuu' jaan'
xa'a' xu'un' jaan'. 20 Te nj xaa xi'na te
ni ki'in u'un mif xy'un' oro jaan' ni'i' ra
inga u'un mii ka a ka'dn ra xiin' xto'o ra
jaan' ndii: “Tdkui'e, ni taxi un' u'un mii
xu'un' oro nda'a' i, ijkan a ni'i' i yo'o’, te
ni kanando a inga u'un mii ka”, ni kachi
ra. 21 Sakan' te ni ka'an xto'o ra xiin' ra
ndii: “Va'a va ni xaa un'. Yo'¢ ndii, iin
te xika' nuu' va'a nduu' un'. Xa'a' a fla
ni xachuun' ndaku un' xiin' fia sie ndii,
sakuiso' chuun' i yo'6 nuu' kua'a' ka fia'a.
Nia'a, te nduiin un' xiin' fia kuatia' nima
yu'u, fila nduu' xto'o un'”, ni kachi ra. 22 Te
ni xaa tu te ni ki'in uvi mii xu'un' oro jaan',
te ni ka'an ra ndii: “Takui'e, ni taxi un' uvi
mii xu'un' oro nda'a' j, te yo'o' ni'i' i inga
uvi mii ka fia ni kanando a”, ni kachi ra.
23 Sakan' te ni ka'an xto'o ra xiin' ra ndii:
“Va'a va ni xaa un'. Yo'é ndii, iin te xika'
nuu' va'anduu' un'. Xa'a' a fia ni xachuun'
ndaku un' xiin' fia sie ndii, sakuiso' chuun'
iyo'6 nuu' kua'a' ka fia'a. Nia'a, te nduiin
un' xiin' fia kuatia' nima yu'y, fia nduu'
xto'o un'”, ni kachi ra. 24 Te ni xaa tu te
ni ki'in iin mif xu'un' oro jaan', te ni ka'an
ra ndii: “Tdkui'e, xini yu'u fia iin te kui'e
va nduu' yo'd, te kendiaa' un' fia'a mii'
koo' a ni chi'i un', te nakaya tu un' fia'a
mii' nj kiku' un' ndikin'. 25Xa'a' a jaan' na
ni yi'vi j, te ni xa'an j, te nj tisi'e i xu'un'

yo'o' tixin fiu'u'. Sakan' na kuii' yo'o' ni'i' i
xu'un' fia nduu' fia'a un'”, ni kachi ra xiin'
xto'o jaan'. 26 Ndisu ni ka'an xto'o ra jaan'
xiin' ra ndii: “Yo'é ndii, te xika' nuu' nia'a
nduu' un', te suxan' tu un'. Sakan' fia naa'
xini un' fla kendiaa' i fia'a mii' ni chi'i i,
te nakaya tu i fia'a mii' ni kiku' i ndikin'
ndii, 27 va'a ka naa' ni chinad un' xu'un'i
jaan' mii' kanando a xata' a, te na'in j a kii'
nandiko' i”, ni kachi ra xiin' te xika' nuu'
nia'ajaan'. 28 Sakan' te ni ka'an xtg'o jaan'
xiin' inga te ita' jaan' ndii: “Tu'un ndo'
xu'un' oro jaan' nda'a' te kaa', te nataxi
ndo' a nda'a' te xa kumi' uxi ta'an xu'un'
oro. 29 Kuachi ndii, yoo ka kumi' fia'a ndii,
natiin ka nia a, te yoo ka kdo' a kumi' ndii,
ndee fia sie fla kumi' nia kiee nda'a' nia.
30 Te te xika' nuu' te kuésa' kuni kaa' ndii,
xita' ndo' nda'a' ra skana' ndo' ndee ki'e
mii' iin yavi, te ikan' kuaku ra ndee ke'i
vi' nakaxi' nu'u ra”, kachi xtg'o jaan'.

Yo'o' ka'dn Jesus saa saa a kii' sana'md
a ne yivi'

31 ’Kiji' kixin yu'y, fia nduu' tu te yivi'
ndii, kixin i xiin' ndiee' ndatun' koo'
chukuu', te saa xinunduu xiin' i kixin
sakuu' dngele, fia xika' nuu' nuu' i. Te
kundu'u' i nuu' tei ka'nu' ndatun' koo'
chukuu' mii' ka'ndia chuun' i. 32 Te sakuu'
nuu' ne yivi' iin yivi' nakaya nuu' i. Te
nakaxin siin' fia'a' i ndee naa xaa' te paxto
kii' natava' siin' ra mbee tein tixu'u'. 33 Te
tandiee i ne nduu' ndee naa mbee jaan'
nda'a' kua'a i, te ne nduu' ndee naa tixu'u'
jaan' nda'a' itin i. 34 Sakan' te ka'an
yu'y, te nduu' rey, xiin' ne ndiee' nda'a’
kua'a i ndii: “Ndo'd, ne nj safiu'u' yuva' i
ndii, nia'a ndo' te ndi'vi ndo' mii' xa'ndia
chuun' a, mii' ni sakoo' tu'va a xa'a' ndo'
ndee kii' kuni ka kua'a iin yivi'. 35 Kuachi
ndii ni taxi ndo' fia ni xixi i kii' ni xi'i i
soko, te ni taxi tu ndo' tikui ni xi'i i kii' ni
ichiini i, te ni natiin ndo' yu'u vi'e ndo' kii'
ni nduu i te kua'an ichi', 36 te ni taxi ndo'
toto kui'nu i kii' ni xika iin' vichi' i, te ni
xa'an koto ndo' yu'u kii' ni kuni kuvi i, te
ni xa'an koto tu ndo' yu'u kii' ni naaivi'e
kaa”, kachi i xiin' nia. 37 Sakan' te ka'an
ne ndaku nima nuu' Ndiosi ndii: “Takui'e,
¢ama ni xini ndu nj xi'i un' soko, te ni taxi
ndu fia ni xXixi un'? Uun, ¢ama ni ichi un'
tikui, te ni taxi ndu ra' ni xi'i un'? 38 Te,
¢ama ni xini ndu kua'an un' ichi', te ni
natiin ndu yo'é vi'e ndu? Uun, ¢ama nj
xini ndu xika' iin' vichi' un' te ni taxi ndu
toto kui'nu un'? 39 Uun, ¢ama ni xini ndu
kuni kuvi un', te ni xa'an koto ndu yo'6?
Uun, ¢ama ni xini ndu naa un' vi'e kaa, te
ni xan koto tu ndu yo'6?”, kachi nia. 40 Te
ka'an yu'y, te nduu' rey, xiin' ne jaan' ndii:
“Na ndaku ka'an i xiin' ndo' ndii, sakuu'

fla va'a fia ni xaa ndo' Xa'a' ne ta'an' i, ne
kuali' kuu' so'o yo'o' ndii, ndee naa xiin'
mii' i ni xaa ndo' a”, kachi i xiin' nia.

41’Sakan' te ka'an tu yu'y, te nduu' rey,
xiin' ne ndiee' nda'a' itin i ndii: “Ndo'o,
ne ni nacha'an ni xaa Ndiosi ndii, kuan
ndia'a ndo' nuu' i te ku'un ndo' mii' koo'
kivi' nda'va fiu'u, fla ni xa'a Ndiosi xa'a’
fla ndiva'a xiin' xa'a' sakuu' angele, fia
xika' nuu' nuu' fia jaan'. 42 Kuachi ndii
ni taxi ndo' fia kuxi i kii' ni xi'i i soko, te
ni taxi tu ndo' tikui ko'o i kii' ni ichi ini
i, 43 te ni natiin tu ndo' yu'u vi'e ndo' kij'
ni nduu i te kua'an ichi', te ni taxi tu ndo'
toto kui'nu i kii' ni xika iin' vichi' i, te ni
xa'an koto tu ndo' yu'u kii' nj kuni kuvi i,
ni ndee Kkii' ni naa i vi'e kaa”, kachi i xiin'
nia. 44 Sakan' te ndatu'un' tu ne jaan' yu'u
ndii: “Takui'e, ;ama ni xini ndu ni xi'i un'
soko, uun ni ichi un' tikui, uun amaa ni
xini ndu kua'an un' ichi', uun ni xini ndu
xika' iin' vichi' un', uun amaa ni xini ndu
kuni kuvi un', uun ni naa un' vi'e kaa, te ni
xa'an koto tu ndu yo'6?”, kachi nia. 45 Te
ka'an yu'y, te nduu' rey, xiin' ne jaan' ndii:
“Na ndaku ka'dn i xiin' ndo' ndii, sakuu'
fla va'a, fia ni xaa ndo' Xa'a' ne ta'an' i, ne
kuali' kuu' so'o yo'o' ndii, ndee naa xiin'
mii' i ni xaa ndo' a”, kachi i xiin' nia. 46 Te
sakuu' ne jaan' ku'un mii' koo nia tundo'o
ndee ndi'i' ni kivi'. Te ne ndaku nima nuu'
Ndiosi jaan' natiin kivi' fiuu fia kdo' kivi'
ndi'i' —ni kachi Jesus.

26

S0'0 ni xaa a kii' ni ndatu'un' tuni te
kuu' ka'nu' saa kuvi ka'ni' ra Jesus
(Mr. 14:1-2; Lc. 22:1-2; Jn. 11:45-53)
1Kii' ndi'i nj ka'an Jesus sakuu' fia jaan',
te ni ka'an a xiin' te nda'a' xa'a' a ndii:

2 —Xini ndo' ndii, ndee uvi ta'an kivi'
kuni te koo viko' pascua, te yu'u, fia nduu'
tu te yivi' ndii, sanakua'a te yivi' yu'u
nda'a' te kuu' nuu' te ka'ni' ra yu'u nuu'
krusin —ni kachi a.

3 Te kivi' jaan' ni nakaya ki'in' sutu kuu'
nuu' xiin', te sania'd tu'un ndei' Ndiosi,
xiin' te xixa nuu' fiuu vi'e sutu ka'nu', te
ni nani' Caifas. 4 Te ni ndatu'un' tuni ra
saa saa ra te tiin ra Jesus xiin' fia mafia
te ka'ni' fia'a' ra. 5 Te ka'dn xiin' ta'an' ra
ndii:

—Séa ¢' fia jaan' kii' yoo viko' koto ka
nakuchi ne ndiee' fiuu yo'o' —ni kachi ra.

So0'o ni xaa a kii' ni sakaa' iin fig'a’
xa'an xavixin' xini' Jesus fiuu Betania
(Mr. 14:3-9; Jn. 12:1-8)

6 Te kii' ndu'u' Jesus fiuu Betania vi'e
Simon, te ni kuni kuvi kui'e te'i ndii, 7 ni
kuyatin iin fia'a' nuu' a xiin' iin limita yuu'
fia ni kua'a xiin' alabastro. Te chitu' vi' fia

jaan' fiu'u' xa'an xavixin' koo' chukuu' fia
ndiaa ya'vi' xava'a. Te ni ta'vi' a' limita
jaan', te ni sakaa' a' xa'an jaan' xini' Jesus
kii' ndu'u' a xixi' a nuu' mesa. 8 Te kii' ni
xini te nda'a' xa'a' Jesus fia jaan' ndii, ni
nasaa' ra te ka'an xiin' ta'an' ra ndii:

—Va'a xachi' xitid saka xa'an xavixin'
kaa'. 9 Sakan' fia, va'a ka naa' ni ke'vi a
te kondia ya'vi' a kua'a' xu'un', te xiin' fia
jaan' kuvi chindiee' e' ne nda'vi kuu' —nij
kachi ra.

10 Te kii' ni xini so'o Jesus fia ni ka'an ra
jaan', te ni ka'an a xiin' ra ndii:

—Na koo a' sakan', kuachi ndii iin chuun
va'a ni xaa a' xa'a' i. ¢Ndichun na
satafla'a' fia'a' ndo'? 11Sakan' fia ne nda'vi
kuu' ndii, ndee ndi'i' ni kivi' koo nia xiin'
ndo' te kuvi chindiee' fia'a' ndo' amaa ka
kuni ndo', ndisu yu'u ndii, stiu' ndee ndi'i'
ni kivi' kaka i tein ndo'. 12 Sakan' fia ni
sakaa' a' xa'an xavixin' fiu'u' nde'i i te koo
tu'va i te ndiee i kii' kuvi i. 13 Na ndaku
ka'dn i xiin' ndo' fia mii' ka iin yivi' mii'
ka'an ndoso' ne yivi' tu'un va'a xa'a' i ndii,
ka'an tu nia xa'a' fia ni xaa fia'a' yo'o' xiin'
i, tenaka'an' fia'a' ne yivi' —ni kachi Jesus.

So'o ni xaa a kii' ni taxi Judas kuento ra
fia sangkua'a ra Jesus nda'a’ te kuu' ka'nu'
(Mr. 14:10-11; Lc. 22:3-6)

14 Sakan' te, iin te uxi uvi, te ni nani'
Judas Iscariote ndii, ni xa'an ra nuu' sutu
kuu' nuu', 15 te ni ka'an ra xiin' te jaan'
ndii:

—¢Saa cha'vi ndo' yu'u te sanakua'a i
Jesus nda'a' ndo'? —ni kachi ra.

Te nj taxi te jaan' oko uxi ta'an xu'un'
plata nda'a' ra. 16 Te ndee kii' sakan',
te ni xa'a' ra nanduku' ra saa saa ra te
sanakua'a ra Jesus nda'a' te jaan'.

So'o ni xaa a kii' ni xixi Jesus fig xaxi'
xakuaa' xa'a' viko' pascua

(Mr. 14:12-25; Lc. 22:7-23; Jn. 13:21-30;
1 Co. 11:23-26)

17 Te kivi' nuu' fia yoo' viko', fia xixi' nia
xita' va'a fia kdo' yuchi' levadura sakd xiin'
ndii, ni kuyatin te nda'a' xa'a' Jesus nuu'
a. Te ni ndatu'un' fia'a' ra ndii:

—¢Mii' kuni un' ku'un sava'a ndu fia
kuxi e' xa'a' viko' pascua? —nj kachi ra.

18 Te ni ka'an a xiin' ra ndii:

—Kua'an ndo' fiuu mii' ndu'u' iin te yivi'
te ka'an ndo' xiin' ra ndii: “Ka'an xto'o e'
ndii: Nd'a' ka te kuvi i, te kuni kuxi i fa
xaxi' xa'a' viko' pascua xiin' te nda'a' xa'a’
ivi'e un'”, kachi ndo' —nj kachi a.

19 Te ni saxinu te nda'a’ xa'a' a jaan' saa
nii' ni ka'an chuun' a xiin' ra, te ni xava'a
ra fia xaxi' xa'a' viko' pascua jaan'.

20 Te kii' ni kufivu nuu' ndii, ni xaa Jesus
ikan', te ni xikundu'u' a xiin' te uxi uvi

ta'an jaan' nuu' mesa. 21 Te kii' ndu'u' a
xixi' a, te ni ka'an a xiin' ra ndii:

—Na ndaku ka'adn i xiin' ndo' fia iin
ndo'6 sanakua'a yu'u nda'a' te kuu' nuu'
—ni kachi a.

22 Sgkan' te ni xa'a' kusuchi' ini sakuu'
te jaan', te ni xa'a' ndatu'un' fia'a' i'in ra
ndii:

—c:Tee' yu'u kachi un' ni, tdkui'e? —ni
kachi i'in ra xiin' a.

23 Sakan' te ni nakuiin a ka'an a ndii:

—Iin ndo'6, te sé'vi inga' xita' va'a xiin'
i tixin ko'o' i vitin, nduu' te sanakua'a
yu'u nda'a' te jaan'. 24 Ndee saa kani ndii,
yu'y, fia nduu' tu te yivi' ndii, xa ikan'
yoo i kua'an i naa yoso' a nuu' tutu Ndiosi
mii' ka'an xa'a' i. Ndisu chie va tundo'q'
kundo'o te sanakua'a yu'u. Ndee va'a ka
nduu' a nuu' te jaan' naa' ni tuvi ra —ni
kachi a.

25 Sakan' te ni ndatu'un' fia'a' Judas, te
xito' sanakua'a fia'a' jaan' nda'a' te kuu'
nuu' ndii:

—¢Tee' yu'u kachi un' ni, maestro? —ni
kachi ra xiin' a.

Te ni nakuiin a nuu' ra ndii:

—Uun, suvi un' —ni kachi a.

26 Te kii' ndu'u' Jesus xixi' a xiin' ra ndii,
ni ki'in a xita' va'a, te ni taxi a fia chindani
Ndiosi xa'a' a, te ni sakuachi' fia'a' a, te ni
taxi fia'a' anda'a' te nda'a' xa'a' aka'dn a
ndii:

—Ki'in ndo' a te kuxi ndo', fia yo'o'
nduu' fiu'u' nde'i i —nj kachij a.

27Sakan' te ni ki'in a iin copa, te ni taxi a
fia chindani Ndiosi, te ni taxi fia'a' a nda'a’'
te jaan' ka'dn a ndii:

—Kao'o sakuu' ndo' te' yo'o'. 28 Kuachi
ndii te' nad tixin fia yo'o' nduu' nii' i fia
kuitia xa'a' kuachi kua'a' ne yivi', te xiin'
fia kaa' taxi' xa'a' Ndiosi fia chikandu'u'
a iin kuento xaa' xa'a' nia te sandoyo' a
kuachi nia. 29 Na ndaku ka'an i xiin' ndo'
fa ndee vitin ndii, ké'o ka i vino, te' kuva'a
xiin' uva, ndee kii' xaa' kivi' fia ko'o tukuu
i vino xaa' xiin' ndo' mii' xa'ndia chuun'
Ndiosi —ni kachi Jesus.

30 Te kii' ndi'i ni xita ra yaa, nuu' Ndiosi,
te ni kiee ra kua'an ra xiki' fia nani' Olivos.

Yo'o' ka'dn Pedro fia ndkoo iin ndaa' ra
Jestus

(Mr. 14:26-31; Lc. 22:31-34; Jn. 13:36-
38)

31 Sakan' te ni ka'an Jesus xiin' te jaan'
ndii:

—Sakuu' ndo'6 nakoo iin ndaa' yu'u fiuu
nunu' naa yoso' a nuu' tutu Ndiosi mii'
ka'dn a ndii: “Taxiika'ni' te yivi' te paxto,
te kiku mbee sana ra”, kachi a. 32 Ndisu
kii' natiaku i ndii, Xi'na yu'u ku'un fiu'u’'
Galilea te sakan' ndo'6 —ni kachi a.

33 Sakan' te ni ka'an Pedro xiin' a ndii:

—Tee' ndee nakoo sakuu' te kaa' yo'o
ndii, koo' kivi' saa yu'u sakan' —ni kachi
ra.

34 Te ni ka'an Jesus xiin' ra ndii:

—Na ndaku ka'dn i xiin' un' fia fiuu
vitin, kii' kuni ka kana nduchié ndii, xa
uni ichi' ni ka'an un' fia xini un' yu'u —nj
kachi a.

35 Te ni ka'an Pedro xiin' a ndii:

—Tee' ndee xata'an kuvi i xiin' un' ndii,
ké'an i fia xini i yo'é6 —ni kachj ra.

Te iin ni nda'a' ni ka'an sakuu' ra xiin'
a.

Ka'dn Jesus xiin' Ndiosi iin xaan' mii'
nani' Getsemani
(Mr. 14:32-42; Lc. 22:39-46)

36 Sakan' te ni xaa Jesus xiin' te nda'a’
xa'a' a iin xaan' mii' nani' Getsemani, te
ni ka'an a xiin' ra ndii:

—Kundiee ndo' yo'o'. Na ku'un i kaa' te
ka'an i xiin' Ndiosi —ni kachi a.

37 Te ni naka a Pedro xiin' uvi saa' tiaa
si'e Zebedeo. Te ni xa'a' ndi'ni nima a, te
suchi' ya'a tu ini a. 38 Te nj ka'an a xiin' ra
ndii:

—Suchi' xava'a ini i ndee xa yoo' i kuvi
1. Ndoo ndo' yo'o’, te kundito ndo' xiin' i
—ni kachi a.

39 Sakan' te ni xa'an a ndos (_)
ni xikuiin xiti' a, te ni ka'an a xi
ndii:

—Tata yuva' i, naa' kuni un' ndii, taxi
un' kundo'o i tundo'o’ chie yo'o' fia nduu'
ndee naa tikui uva. Ndisu sda un' fia kuni
yu'y, stiu' jaan' ndii fia kuni mji' un' —nij
kachi a.

40 Tkan' te ni nandiko' a mii' ndiee' te
nda'a' xa'a' a, te ni xini a ndiee' ra kixin
ra. Te ni ka'an a xiin' Pedro ndii:

—Saa ka vi' tu ni kuvi kundito ndo'
ndee iin ndaa' hora xiin' i. 4! Koo fiu'u'
ini va ndo' te ka'an ndg' xiin' Ndiosi,
sakan' te koyo ndo' nuu' fia xito' kua'a fia
kini ndo'6. Kuni nimd ndo' saa ndo' fia
kuni Ndiosi, ndisu fiu'u' nde'i ndo' ndii,
kiindieni a —ni kachi a xiin' ra.

42 Te ni xa'an ni tukuu a, te ni ka'an a
xiin' Ndiosi ichi' fia uvi ndii:

—Tata yuva' i, naa' kivi katani nda'a’
un' te kiindo'o i tundo'q' chie yo'o' ndii,
na xinu fia kuni mii' un' —nji kachi a.

43 Te kii' ni nandiko' tukuu a mii' ndiee'
rajaan' ndii, ni xini a ndiee' ra kixin tukuu
ra. Sakan' fa chitu' vi' nduchi' nuu' te
jaan' fiu'u' ma'na. 4 Te ni nakoo fia'a’ a,
te kua'an ni tukuu a te ka'an a xiin' Ndiosi
naa fia xa ni ka'an a fia nuu'. 45 Sakan' te
ni nandiko' ni tukuu a mii' ndiee' te nda'a'
xa'a' a jaan', te ni ka'an a xiin' ra ndii:

jaan', te
in' d1051

—Xa kuvi kusun ndo' vitin te nandiee'
ndo'. Koto ndo', Xxa ni xaa hora ia
sanakua'a ra yu'y, fia nduu' tu te yivi,
nda'a' te ndiso' kuachj. 46 Ndondichi ndg'
te ku'un €', xa kuyatin' te sanakua'a yu'u
nda'a' te jaan' —ni kachi a.

So'o ni xag a kii' ni tiin te yivi' Jesus
(Mr. 14:43-50; Lc. 22:47-53; Jn. 18:2-11)

47 Te kii' iin' ka Jesus ka'dn a, te ni xaa
Judas, te ni nduy' iin te uxi uvi ta'an te
nda'a' xa'a' a, xiin' kua'a' va ne yivi' ndiso'
nia ichi xiin' karoti. Te ne jaan' ndii, sutu
kuu' nuu' xiin' te xixa nuu' fiuu nj tianu'
fna'a'. 48 Te te sanakua'a fia'a' ndii, xa ni
ka'an ra saa nia'a ra yoo nduu' Jesus ka'dn
ra ndii:

—Te chito i nuu' kii' nakuatu fia'a' i
nduu' te jaan', te jaan' tiin ndo' —ni kachi
ra.

49 Sakan' te ni kuyatin ra mii' iin' a, te ni
ka'an ra xiin' a ndii:

—Ndee kaa' tuku' uun, maestro —nji
kachi ra.

Te ni chito ra nuu' a. 59 Te ni ka'an Jesus
xiin' ra ndii:

——Chie kua'a, ¢ndichun kuaxi un'? —ni
kachij a.

Sakan' te ni kuyatin te yivi' kua'a’ jaan',
te ni tiin ra Jesus. 5! Ndisu iin te iin'
xiin' a ikan' ndii, ni xta'ni' ra ichi ra, te
ni xa'ndia ra so'o te xika' nuu' nuu' sutu
ka'nu'. 52 Sakan' te ni ka'an Jesus xiin' ra
ndii:

—Taxa'a un' ichi un' mii' nad a. Sakan'
fia yoo ka xa'ni' xiin' ichi ndii, xiin' fia
jaan' tu kuvi mii' ra. 53 ;N44 xini un' fia
kuvi ka'an nda'vi i xiin' yuva' i vitin, te
ti'vi' a ya'a uxi uvi ti'vi angele te chindiee'
a yu'u? 54 Ndisu naa' saa a sakan' ndii,
kiivi xinu fia yoso' nuu' tutu Ndiosi xa'a' i
mii' ka'adn a fia kuni a kundo'o i —ni kachi
a.

55 Xaka'dn e' te ni ndatu'un' Jesds ne
jaan' ndii:

—¢Ndichun na kuaxi ndo' te tiin ndo'
yu'u xiin' ichi xiin' itun' ndee naa iin te
kui'na' vi'? Kua'a' kivi' ni iin i tein ndo'
sania'd i nuu' ki'e yukun', te ni tiin' ndo'
yu'u. 56 Ndisu kuni a xka'ndia fia yo'o' te
xinuy fia yoso' nuu' tutu Ndiosi mii' ka'dn
fia ni ke'i te ni ka'an tiaku tu'un a xta'an'
—ni kachi Jesus.

Sakan' te ni nakog fia'a' sakuu' te nda'a’
xa'a' a, te ni xinu ra.

S0'0 ni xaa a kii' ni sana'md te kuu'

ka'nu' Jestus
(Mr.  14:53-65; Lc. 22:54,63-71; Jn.
18:12-14,19-24)
57 Te yivi', te ni tiin Jesus ndii, ni xan

ndiaka fia'a' ra vi'e sutu ka'nu', te nani'
Caifas. Te ikan' ni nakaya te sania'd tu'un

ndei' Ndiosi xiin' te xixa nuu' fiuu jaan'.
58 Ndisu Pedro ndii, xika' xika' ndikin
ra kua'an ra xata' te yivi' jaan' ndee ni
nda'ni ra nuu' ki'e sutu ka'nu' jaan'. Te ni
xikundu'u' ra xiin' te xiin', te xito' yukun',
te kuni ra saa kun ndiko' sakuu' fia jaan'.
59 Te sutu kuu' nuu' xiin' te xixa nuu' fiuu
xiin' sakuu' te kuu' ka'nu', te ni nakaya
ikan' ndii, nanduku' ra te ka'an tun vixi
xa'a' Jesus te kuvi ka'an ra fia xata'an kuvi
a xa'a' fia jaan'. 60 Ndisu koo' ndee iin
a ni na'in ra, tee' ndee kua'a' ne yivi' ni
tiin kuachi ndii' fia'a'. Te ndii, ndee ndi'i'
ndosg' te ni ndekuie uvi ta'an te yivi', te ni
tiin' kuachi ndii' fia'a' ra 61 ka'an ra ndii:

—Ni ka'an Jesus yo'o' ndii: “Kuvi tani i
yukun' Ndiosi, te uni kivi' kuiti', te xa ni
nakani i inga a”, ni kachi ra —ni kachi te
jaan'.

62 Sakan' te ni ndondichi sutu ka'nu'
jaan', te ni ndatu'un' ra Jesus ndii:

—¢Ndichun na kgo' a kuvi ka'an xachi'
un'? ¢Ndee xa'a' na tiin' kuachi ne yivi'
kaa' yo'6? —ni kachi ra.

63 Ndisu Jesus ndii, ni nakuiin xachi' a.
Sakan' te ni ka'an sutu jaan' xiin' a ndii:

—Xiin' ndiee' Ndiosi tiaku ka'an chuun'
ixiin' un' fia ka'an un' xiin' ndu naa' yo'é
nduu' Cristo, si'e Ndiosi —ni kachi ra.

64 Te ni ka'an Jesus xiin' ra ndii:

—Mii' yo'6 ka'dn fia suvii. Te ka'dn ka i
xiin' ndo' fia ndee vitin kuni ndo' fia yu'u,
fia nduu' tu te yivi', kii' kundu'u' i nda'a’
kua'a Ndiosi ka'nu' koo' chukuu', te kuni
tu ndo' kii' kixin i nuu' viko' ndivi' —ni
kachi a xiin' ra.

65 Sakan' te ni ndata' sutu jaan' totg ra
xXa'a' a fia ni nasaa' ra, te ni ka'an ra ndii:

—Ni kania'a ra xa'a' Ndiosi, sakan' na
kuii' kiini ka ne yivi' ndiee yu'u' nuu' ¢'
xa'a' ra. Sakuu' ndo' ni xini so'o fia kania'a
ra xa'a' Ndiosi. 66 ;Saa tuu ndo'? —ni
kachi sutu jaan'.

Te ni nakuiin ne jaan' ka'an nia ndii:

—Xata'an kuvi ra —ni kachi nia.

67 Sakan' te ni kondia tiasi'i te yivi' nuu'
a, te ni kuun iki' tu fia'a' ra. Te sava tuku
ra ni sa'ndia' nuu' a 68 te ka'an ra xiin' a
ndii:

—Yo0'6, te ka'dan fia nduu' un' Cristo,
nakuni un' yoo ni kani yo'é —kachi ra.

Ka'dn Pedro fig xini ra Jesus
(Mr. 14:66-72; Lc. 22:55-62; Jn. 18:15-
18,25-27)

69 Te kii' ndu'u' Pedro nuu' ki'e ndii, ni
kuyatin iin fia' xika' nuu', te ni ka'an a'
xiin' ra ndii:

—Ni xika tu yo'é xiin' Jesus, te ni kiee
fiu'u' Galilea, kaa' —ni kachi a'.

70 Ndisu ni kiee yu'u' ra ka'dn ra xiin' a'
nuu' sakuu' ne ndiee' jaan' ndii:

—Xini i ndee xa'a' ka'dn un' —ni kachi

ra.
71 Te kii' kua'an keta ra yi'e' jaan' ndii,

ni xini fia'a' inga ka fia' xika' nuu'. Te ni
ka'an a' xiin' ne ita' yatin jaan' ndii:

—Ni xika tu te yo'o' xiin' Jesus, te ni kiee
fiuu Nazaret, kaa' —ni kachi a'.

72 Ndisu tuku ni ni ka'an ra fia xini fia'a’
ra naka'an' ra ndee kivi' Ndiosi ka'an ra
ndii:

—Xini yu'u te yivi' kaa' —ni kachj ra.

73 Te nuu' va ni xka'ndia, te ni kuyatin
ne ita' jaan', te ni ka'an nja xiin' ra ndii:

—Na ndaku xna'a nduu' a ndii, ni xika
tu yo'é xiin' te kaa', sakan' fia iin kachi
ndatu'un' un' naa ndatu'un' ne Galilea
—ni kachi nia.

74 Sakan' te ni xa'a' ra kanja'a xiin' mii'
mii' ra, te ka'dn tu ra kivi' Ndiosi ndii:

—Xini yu'u te yivi' kaa' —ni kachj ra.

Te na ni fia jaan' ka'dn ra, te ni kana
nduchié. 75 Sakan' te ni naka'an' Pedro fia
xXa ni ka'an Jesus xiin' ra ndii: “Na kuni
ka kana nduchié ndii, xa uni ta'an ichi' ni
ka'an un' fia xinf un' yu'u”, ni kachi a xiin'
ra. Te Kkii' ni keta ra ikan' ndii, ni xaku
suchi' inj va ra.

27

So0'o ni xaa a kii' ni sanakua'a te yivi'
Jesus nda'a’ Pilato
(Mr. 15:1; Le. 23:1-2; Jn. 18:28-32)

1Nj kitu' so'o, te ni nakaya sakuu' sutu
kuu' nuu' xiin' te xixa nuu' fiuu, te ni
nakata ra kuento ra te sanakua'a ra Jesus
nda'a' te romano te ka'ni' fia'a' ra. 2 Ndi'i
jaan', te ni satiin fia'a’ ra, te ni naka fia'a’
ra, te ni xa'an sanakua'a fia'a' ra nda'a’
Poncio Pilato, te xa'ndia chuun' nuy' fiu'u'
jaan'.

Yo'6 ka'dn a saa ni xa'ni' xiin' mii' mii'
Judas

3 Kii' nj xini Judas, te ni sanakua'a fia'a’
nda'a' te kuu' ka'nu', fia xa ni katun' te
jaan' Jesus te kuvi a ndii, nj natuvi' ini va
ra. Te ni sanandiko' ra oko uxi ta'an xu'un'
plata jaan' nda'a' sutu kuu' nuu' xiin' te
xixa nuu' fiuu jaan'. 4 Te ni ka'an ra ndii:

—Ni xaa i kuachi, sakan' fia ni sanakua'a
iiin te koo' kuachi —ni kachi ra.

Te ni ka'an te jaan' xiin' ra ndii:

—Kgo' kuenta kumi' ndu xa'a' fia jaan',
kuachi mii' un' nduu' a —ni kachi ra.

5 Sakan' te ni xatia ra xu'un' jaan' tixin
yukun' ka'nu', te kua'an ra, te ni chu'un ra
yo'o' sukun' ra, ni kataxko' xiin' mii' ra, te
ni xi'i ra.

6 Te sutu jaan' ndii, ni nakaya ra xu'un'
jaan', te ni ka'an ra ndii:

—Vé'a yoo a fia taan' e' xu'un' yo'o' tixin
xatun' xu'un' yukun', sakan' fia xu'un' fia

ni cha'vi e' te ka'ni' ' iin te yivi' nduu' a
—ni kachi ra.

7Te ni nakata ra kuento ra, te xiin' xu'un'
jaan' ni sata' ra fiu'u' mii' ni tava' te yivi'
fiu'u' kixin', te kunduu a mii' ndiee ne
kuaxi tuku xaan'. 8 Sakan' na kuii' ndee
vitin nani' a fiu'u' nii'. 9 Sakan', te ni xinu
fia ni ka'an Jeremias, te ni ka'an tiaku
tu'un Ndiosi xta'an', kii' ni ka'an ra ndii:
Te ni nachii' ra oko uxi ta'an xu'un' plata,
fia nduu' ya'vi kivi' fiuu a,
fla ni chindu'u' ne Israel,
10 te xiin' fia jaan' ni sata' ra fiu'u' te tava'

fiu'u' kixin',

saa nii' ni ka'an chuun' xto'o e' xiin' i.
Ni kachi ra.

So'o ni xaa a kii' ni iin Jesus nuu' Pilato
(Mr. 15:2-5; Lc. 23:3-5; Jn. 18:33-38)

11 Te kif' iin' Jesus nuu' te xa'ndia chuun'
jaan', te ni ndatu'un' fia'a' ra ndii:

—¢N&4a yo'6 nduu' rey nuu' ne judio?
—ni kachi ra.

Te ni nakuiin a ndii:

—Uun, mii' un' ni ka'an sakan' —ni
kachi a.

12 Te kii' tiin' kuachj fia'a' sutu kuu' nuu'
jaan' xiin' te Xxixa nuu' fiuu jaan' ndii, ni
nakuiin xachi' a. 13 Sakan' te ni ka'an
Pilato xiin' a ndii:

—:Naa xini so'o un' sakuu' fia tiin'
kuachi te kaa' yo'6? —ni kachi ra.

14 Ndisu ndee iin yu'u' ni nakuiin xachi'

Jesus xa'a' fia jaan', te ni nandani va Pilato.

So'o ni xaa g kii' fig xa yoo kuvi nduu'
Jesus

(Mr. 15:6-20; Lc. 23:13-25; Jn. 18:38—
19:16)

15 Va'a, sakuu' ichi' kii' nasuku viko'
jaan' ndii, xi safia' te xa'ndia chuun' jaan'
iin te fiu'u' vi'e kaa naa xi xad ra, te safia'
ra ndee ka te kuni ne yivi'. 16 Te nad iin te
xini sakuu' ne yivi' vi'e kaa Kkii' sakan', te
nani' Barrabds. 17 Te kii' ni nakaya kua'a'
ne yivi' ikan', te ni ndatu'un' fia'a' Pilato
ndii:

—iYoo kuni ndg' safia' j? ¢Naa
Barrabds, uun fida Jesus, te ka'dn ndo'
nduu' Cristo? —ni kachi ra.

18 Ni ka'an ra sakan', kuachi ndii ni
kundani ra fia ni sanakua'a fia'a’ te jaan'
xa'a' a fia ndasi' nuu' ra xini fia'a' ra kuiti'.

19 Te kii' ndu'u' Pilato mii' xa'nd ra
kuachi ndii, ni ti'vi' fa' si'i ra kuento
nda'a' ra, ka'dn a' ndii: “Chi'ni xiin' mii'
un' nuu' fia kuni saa ra xiin' te xachuun'
ndaku fiaa'. Sakan' fia ni sando'o' va xani
yu'u fiuu ndi'e' ni xaa ra”, ni kachj a'.

20 Ndisu sutu kuu' nuu' jaan' xiin' te xixa
nuu' fiuu ndii, ni chu'u’ ra ne yivi' kua'a’
jaan' te ka'an nia fia va'a ka na safia' ra

San Mateo 27:32

Barrabds, te na ka'ni' ra Jesus. 21 Te ni
ka'an ni tukuu Pilato xiin' nia ndii:

—¢Ndee te uvi ta'an yo'o' kuni ndo'
safia' i? —ni kachi ra.

Te ni ka'an nia ndii:

—Va'a ka Barrabas safia' un' —ni kachi
nia.

22 Te ni ka'an Pilato xiin' nia ndii:

—¢:Te ndee fia kuni ndo' saa i xiin' Jesus,
te ka'an ndo' nduu' Cristo? —ni kachi ra.

Te iin ni nda'a' ni ka'an sakuu' nia ndii:

—Nuu' krusin kuxi un' ra —ni kachi nia.

23 Te ni ka'an ni tukuu Pilato xiin' nia
ndii:

—¢Ndichun? ¢(Ndee fia nia'a ni xaa ra?
—ni kachi ra.

Ndisu ni kuaa' ti'e' ka ne jaan' ka'dn nia
ndii:

—Nuu' krusin kuxi un' ra —ni kachi nia.

24 Te ni xini Pilato fia kiivi nama ra fia
kuni ne yivi' kua'a' jaan', siiu' jaan' ndii
so'o ndiee' ka nasad' nia, sakan' na kuii' ni
xikan ra tikui, te ni natia ra nda'a' ra nuu'
ne jaan' ka'dn ra ndii:

—Koéo' kuachi kumi' yu'u xa'a' fia kuvi
te xachuun' ndaku yo'o', ndo'6 kuiti' nduu'
ne kumi' kuachi —nji kachi ra.

25 Te iin ni nda'a' ni ka'an sakuu' nia
ndii:

—Ndu'u na kuiso kuachi xa'a' fia kuvi
ra, te na kuiso tu fia'a' si'e ndu —ni kachi
nia.

26 Sakan' te ni safia' ra Barrabas, te ni
ka'an chuun' ra fia suku' yo'o' te xiin'
Jesus. Ndi'i jaan' te ni sanakua'a fia'a' ra
te kuxi fia'a' ra nuu' krusin.

27 Sakan' te ni xan ndiaka te xiin' nda'a'
xa'a' Pilato Jesus tixin vi'e ka'nu', te ni
nakaya sakuu' te xiin' ra saa xinunduu
xiin' Jesds mii' iin' a jaan'. 28 Sakan' te
ni tava' ra toto a, te ni sakui'nu fia'a' ra
iin toto kua'a ndukun'. 29 Te ni xa'a ra iin
corona yo'o' ifiu', te ni chindu'u' ra a xini'
a. Te ni chi'nj ra iin tun' yoo' nda'a' kua'a
a. Te ni xikuita xiti' ra nuu' a xandi'i' ra
xiin' a ka'dn ra ndii:

—Yoo va'a yo'é, te nduu' rey ne judio
—ni kachi ra.

30 Te kondia tiasi'i fia'a' ra, te tu'un' ra
tun' yoq' jaan' nda'a’ a, te kutun' ra xini' a
xiin' tun' jaan'. 31 Te kii' ndi'i ni kundi'i ra
xiin' a ndii, ni xta'ni' ra toto kua'a jaan', te
ni sanakui'nu fia'a' ra toto mii' a. Sakan'
te kua'an ra xiin' a te kuxi fia'a' ra nuu'
krusin.

So'o ni xaa a kii' ni kuxi te xtin' Jests
nuu' krusin
(Mr. 15:21-32; Lc. 23:26-43; Jn. 19:17-
27)
32Kii' ni kiee te xfin' kua'an ra xiin' Jesus
ndii, ni nata'an' ra xiin' iin te ni kiee fiuu

Cirene, te nani' Simoén, te ni tiin u'vi ra te
jaan' fia koni'i ra krusin Jesus ku'un ra.

33 Te ni xaa ra iin xaan' mii' nani' a
Golgota, te kivi' jaan' kuni kachi a jki' xini'
te ni xi'i. 34 Te ikan' ni xika ra sako'o' fia'a’
ra vino, te sakda xiin' iin nuu' suxa uva.
Ndisu kii' ni xito yu'u' a ra' ndii, ni xiin
akg'oara'

35Te kii' ndi'i ni kuxi fia'a' ra nuu' krusin
jaan' ndii, ni katin ra toto a te kuni ra yoo
nda'a' ndoo i'in a. Sakan' te xinu fia ni
ka'an te ni ka'an tiaku tu'un Ndiosi kii' ni
ka'an ra ndii: “Ni katin te yivi' toto i, te ni
nata'vi' ra a”, ni kachi ra. 36 Sakan' te ni
xikundiee te xiin' ikan' xito' fia'a' ra. 37 Te
ni ke'ira jin tu'un' yu'u' nuu' iin vitu', te ni
chindu'u' ra a xini' krusin jaan' xa'a' fia ni
tiin kuachi fia'a' ra ka'dn a ndii: “Te yo'Q'
nduu' Jesus, te nduu' rey ne judio”, kachi
a.

38 Te kii' sakan' ndii, ni kuxi tu ra tata'vi'
xiin' a iin te kui'na' nuu' iin krusin. Iin ra
nda'a' kua'a a, te inga ra nda'a' itin a.

39 Te ne xka'ndia ikan' ndii, ni xandi'i nia
xiin' a seko' nia xini' nia 40 ka'an nia ndii:

—Jan', yo'é, te ka'adn fia tani un' yukun'
ka'nu' e', te nakani un' tuku a kivi' fia uni
ndii, sakaku xiin' mii' un'. Te naa' si'e
Ndiosi xna'a nduu' un' ndii, kuan nuu un'
nuu' krusin fiaa' —ni kachi nia.

41 Te nii' sakan' ni xandi'i tu sutu kuu'
nuu', xiin' te sania'd tu'un ndei' Ndiosi,
xiin' te fariseo, xiin' te Xixa nuu' fiuu xiin'
a ka'dn ra ndii:

42 —Inga ne yivi' ni sakaku ra, te kivi
sakaku xiin' mii' mii' ra. Naa' rey yoo' e',
ne Israel, xna'a nduu' ra ndii, na nuu ki'i'
ra nuu' krusin vitin, te kandixa' fia'a' e'.
43 Ini ra xini ra Ndiosi. Na sakaku fa'a’
a vitin naa' ndixa kundani fna'a' a, sakan'
fla ni ka'an ra ndii: “Si'e Ndiosi nduu' i”,
ni kachi ra —ni kachi sakuu' te jaan'.

44 Te nj xandi'i tu uvi saa' te kui'na', te
ndondia nuy' krusin jaan', xiin' a.

So'o ni xaga a kii' ni xi'i Jesus nuu' krusin
(Mr. 15:33-41; Lc. 23:44-49; Jn. 19:28-
30)

45 Te Kkii' ni xaa iin ke'in' ndii, ni kuu iin
yavi kanii' iin yivi' ndee nji xa'an' ndiko'
a kaa unj xakuaa'. 46 Te kuyatin' kaa uni
jaan' ni ka'an ti'e' Jests ndii:

—Eli, Eli, ;lama sabactani? —ni kachi
a. Na jaan' kuni kachi a ndii: Ndiosi miji'
i, Ndiosi mii' i, ¢ndichun na ni nakoo un'
yu'u?

47 Te ni ka'an xiin' ta'an' sava ne ita'
ikan'Kii' ni xini so'o nia nj ka'an a fia jaan'
ndii:

—Elias kana' te kaa' —ni kachi nia.

48 Xa ka'an e', te ni ndava iin te iin' ikan',
te ni ki'in ra iin pachj, te ni se'vi ra a vino

42

San Mateo 27:63

iya'. Te ni satiin ra a nuu' iin tun' yoaq',
te ni katani ra a nuu' Jesus te ko'o a ra'.
49 Ndisu sava ne yivi' jaan' nji ka'an xiin'
ra ndii:

—Ndiatu' un', te kuni e' naa' kixin Elias
te sakaku fia'a' ra —ni kachi nia.

50 Te Jesus ndii, tuku nj ni nde'i ti'e' a, te
ni keta nimd a. 51 Sakan' te, totg fia ta'nu'
i'nu tixin yukun' ka'nu' ndii, ni ndata' a.
Ni xa'a' a ndee ndieny, te ni kiee nuy a
ninu. Te ni taan iin yivi', te ni ndata' tu
kava'. 52 Te ni nunja' tu yavi ndii, te kua'a'
va fiu'u' nde'i, ne nduu' kuenta Ndiosi, ne
ni xi'i ndii, ni natiaku nia. 53 Te ne ni
natiaku jaan' ndii, ni kiee nia yavi jaan'
ndee kii' ni natiaku Jesus, te ni ko'ni nia
fiuu Jerusalén, fia su'un, te ni xini fia'a’
kua'a' ne yivj'.

54 Te kii' ni xini te xiin' kuu' nuu' xiin' te
ita' xiin' ra xito' ra Jesus fia ni taan' xiin'
sakuu' fia ni xka'ndia ikan' ndii, ni yi'vi
xava'a ra ka'an ra ndii:

—Ndixa xna'a nduu' a ndii, si'e Ndiosi ni
nduu' te kaa' —ni kachi ra.

55Te ni ita kua'a' fia'a' ndee ndosq' jaan'
Xito' nia fia yoo jaan'. Ne jaan' ndii, ni
ndikun nja Jesus, ni kixin nia ndee fiu'u'
Galilea xika' nuu nia nuu' a. 56 Te tein
ne jaan' ni ka'ni Maria Magdalena, xiin'
Maria si'i' Jacobo xiin' fiani ra José, xiin'
si'i' si'e iin te nani' Zebedeo.

So'o ni xaa a kii' ni ndiee fiu'u' nde'i
Jesus

(Mr. 15:42-47; Lc. 23:50-56; Jn. 19:38-
42)

57 Te xakuaa' nuu' kii' sakan' ndii, ni
xXaa iin te vika', te ni kiee fiuu Arimatea,
te nani' José. Te ni nduu tu te jaan' te
ndikun ichi' Jesds. 58 Sakan' na ni xa'an ra
nuu' Pilato, te ni xikan ra fiu'u' nde'i Jesus.
Sakan' te ni ka'an chuun' Pilato fia taxi te
xiin' filu'u' nde'i a jaan' nda'a' José. 59 Te
kii' ndi'i ni sanuu' ra a ndii, ni tisuku' ra a
iin toto yaa ndika. 60 Te ni xa'an chinad ra
a tixin yavi ndii, fia ni xatia ra toko' kava'.
Na jaan' ndii, yavi xaa' fia sakan' ni xa'ara
nduu' a. Te ni satuvi' ra iin yuu' chie, te ni
ndasi ra yu'u' yavi jaan'. Sakan' te ni keta
ra kua'an ra. 61 Te yatin jaan' ndu'u' Maria
Magdalena xiin' inga ka Maria xto'ni' nia
yavi jaan'.

Xito' te xiin' yavi ndii mii' ni naa fiu'u'
nde'i Jests

62 Te inga kivi', kii' ni xka'ndia kivi'
fla sakoo' tu'va xiin' mii' nia xa'a' kivi'
sdbado, fia xinandiee' nia jaan' ndii, ni
nakaya sakuu' sutu kuu' nuu' xiin' te
fariseo nuu' Pilato. 63 Te ni ka'an ra ndii:

—T4ékui'e, naka'an' ndu fia ni ka'an te
jaan', te ni xinj xa'an' ne yivi', kii' ni tiaku
ra ndii: “Kivi' fia uni, te natiaku tukuu i”,

ni kachi ra. 64Xa'a' a jaan' na kuii' tianu'
un' te xiin' te na koto va'a ra yavi ndii jaan'
ndee kivi' fia uni. Saa' iin kii' ku'un te
ndikun jichi' ra fiuu te sakui'na' ra fiu'u'
nde'i jaan', te ka'an ra xiin' ne yivi' ndii:
“Ni natiaku ra tein ne ni xi'i.” Naa' saa ra
sakan' ndii, iin tun vixi ndiaa' ka kunduu a
te sakan' fia nuu' —ni kachi ra xiin' Pilato.

65 Te ni ka'an Pilato xiin' ra ndii:

—Naa' naka ndo' iin ti'vi te xfin' te ku'un
koto ndo' yavi jaan' saa va'a ka tuu mii'
ndo' —ni kachi ra.

66 Te ni kiee ra kua'an ra, te ni xaa ra
ikan', te ni chindu'u' ra iin tuni xata' yuu'
fla ndasi yu'u' yavi jaan'. Sakan' te ni
nakoo ra te xiin' jaan' te koto ra a.

28

So'o ni xaq g kii' ni natiaku Jests
(Mr. 16:1-8; Lc. 24:1-12; Jn. 20:1-10)

1 Kii' ni xka'ndia kivi' sdbado, fia
xinandiee' ne yivi' ndii, nia'a va kivi' nuu'
xa'a' ximana, te ni xa'an Maria Magdalena
xiin' inga ka Maria yavi ndii mii' naa fiu'u'
nde'i Jesus. 2 Te ndjee' va ni kanda, sakan'
fla ni nyu iin dngele, fia xika' nuu' nuy'
xto'o e' Ndiosi, ndivi', te ni xaa a yavi ndii
jaan', te ni satuvi' a yuu' fia ndasi yi'e'
jaan', te ni xikundu'u' a xata' yuu' jaan'.
3Yi'é a ndee naa fiu'u savi', te toto a ndii,
yaa kachi' vi'a. 4Te xa'a' a fia ni yi'vi va te
xiin' ni xaa angele jaan' ndii, kisi' vi' fia'a’
a ndee ni kuniaa' xachi' ra. 5 Jkan' te ni
ka'an 4dngele xiin' fia'a' jaan' ndii:

—Kuén yi'vi ndo', xini i fia Jesus, fia ni
xi'i nuu' krusin, nanduku' ndo'. 6 Koo'
ka fiu'u' nde'i a nad yo'o', sakan' fia xa
ni natiaku a saa nii' ni ka'an a. Nia'a
ndo' te kuni ndo' mii' ni naa a. 7 Te vitin
ndii, kua'an ki'i' ndo' te ka'an ndo' xiin'
te nda'a' xa'a' a fla Xa ni natiaku a. Te
xi'ma mii' a ni'i' ichi' nuu' ndo' kua'an a
fiu'u' Galilea, ikan' kuni fia'a' ndo'. Na
kaa' nduu' fia ka'an i xiin' ndo' —ni kachi
angele xiin' nia.

8 Sakan' te yachi va ni kiee ne jaan' yavi
jaan' kua'an nia. Yi'vi nia, te va'a tu kuni
nia. Taxta'an' nia te ka'an nia fia jaan'
xiin' te nda'a' xa'a' a. 9 Xa sakan' nj, te ni
nata'an' Jesus xiin' nia, te ni ka'an a ndii:

—Na koo na fla mani' xiin' ndo' —ni
kachi a.

Te ni kuyatin nia mii' iin' a, te ni xikuita
xiti' nia nuu' a, te ni numi nia xa'a' a tiin'
ka'nu' fia'a' nia. 10 Sakan' te ni ka'an a
xiin' nia ndii:

—Kuén yi'vi ndo'. Kua'an ndo' te ka'an
ndo' xiin' fiani i na ku'un ra fiu'u' Galilea,
te ikan' kuni ra yu'u —ni kachi a.

Na yo'o' nduu’' tun vixi fig ni ka'an te
xiin'

11 Te kii' kua'an fia'a' jaan' ndii, kua'an
tu sava te xiin' jaan' fiuy, te ni ka'an ra
xiin' suty kuu' nuu' sakuu' fia ni yoo jaan'.
12 Te ni nakaya sutu jaan' xiin' te Xixa nuu'
fluu jaan', te ni nakata ra kuento ra. Ndi'i
jaan' te ni taxi ra kua'a' xu'un' nda'a' te
xiin' jaan', 13 te ka'dn ra ndii:

—Ka'an ndo' ndii: “Kii' kixin ndu ndiee'
ndu fiuy, te ni Kixin te ndikdn ichi' ra, te ni
xakui'na' ra fiu'u' nde'i jaan'”, kachi ndo'.
14 Te naa' kuni Pilato kuento xa'a' fia kaa'
ndii, ndu'u sakandixa' fia'a' te ko' a saara
xiin' ndo' —ni kachi ra xiin' te xfin' jaan'.

15 Te ni ki'in te xfin' jaan' xu'un', te ni
xXaa ra saa ni ka'an sutu jaan' xiin' ra, te
ni kiku kuento jaan' tein ne ta'an' e', ne
judio, ndee kivi' vitin.

Ka'dn chuun' Jests xiin' te nda'a' xa'a’
a fig ka'an ndosqo' ra tu'un a

(Mr. 16:14-18; Lc. 24:36-49; Jn. 20:19-
23)

16 Te uxi iin te nda'a' xa'a' a jaan' ndii,
ni kiee ra kua'an ra xiki' fia kandu'u' fiu'u'
Galilea mii' ni ka'an chuun' Jesus xiin' ra.
17 Te kii' ni xini fia'a' ra ndii, ni xaka'nu'
fla'a' ra. Ndisu sava ra ni kandixa' va'a.
18 Te nj kuyatin Jesds nuu' ra ka'an a xiin'
ra ndii:

—Nda'a' yu'u ni taxi Ndiosi sakuu' fia
ndiee', te ka'ndia chuun' i ndivi' xiin' iin
yivi'. 19Xa'a' a jaan' na kuii' kua'an ndo',
te sania'd ndo' sakuu' ne yivi' iin yivi te
kundikun nia ichi' i. Te sakuchi' fia'a' ndo'
xiin' fia ndiee' yuva' e' Ndiosi, xiin' fia
ndiee' si'e a, xiin' fia ndiee' Espiritu Santo.
20 Te sania'a tu fia'a' ndo' fia na saxinud nia
sakuu' fia ni ka'an chuun'i xiin' ndo' kaa'.
Te yu'u ndii, koo i xiin' ndo' ndee ndi'i' ni
kivi' ndee ku'un ndiko' iin yivi' —ni kachi
a. Sakan' na kunduu a.

Tutu yo'o' nduu' iia ni
ke'i San Marcos iia ka'an
xa'a' Jesus

So'o ni xaa a kii' ni sakuchi' Juan ne
yivi' kuenta Ndiost itia Jorddn
(Mt. 3:1-12; Lc. 3:1-9,15-17; Jn. 1:19-28)
1S0'0 ni xa'a' tu'un va'a fia ka'an xa'a’
Jesucristo, si'e Ndiosi. 2 Naa yoso' a mii' ni
ka'an Isaias te ni ka'an tiaka tu'un Ndiosi,
kii' ni ke'i ra fia ni ka'an Ndiosi ndii:
Yu'u ndii, tianu' i nda'a' xa'a' i,
te xXi'na ra ku'un, te ndasava'a ra ichi' nuu'
un'.
3 Te te jaan' nduu' te tiaku tachi' yu'u'
ka'dn ti'e' ra mii' taxin' kaa' ndii:
“Ndasava'a ndo'é ichi' mii' kixin xto'o e',
te ndasandaku tu ndo' a.”
Kachi a.

4 Sakan' na kuii' ni xa'a' iin te nani'
Juan sakuchi' ra ne yivi' kuenta Ndiosi mii'
taxin' kaa'. Te ka'dn ndoso' ra nuu' nia
kuenta fia nama nia niméa nia xa'a' kuachi
fla xaa' nia. Sakan' te koo ka'nu' ini Ndiosi
xa'a' nia, te kuchi nia kuenta a. 5 Te sakuu'
ne ndiee' fiuu Jerusalén xiin' nda'a' a, fia
fiu'u' nuu' fiu'u' Judea ndii, ni xa'an nia
mii'iin' Juan jaan', te kuni so'o fia'a’ nia, te
na'ma nia kuachi nia, te ni sakuchi' fia'a'
ra kuenta Ndiosi jtia Jordan jaan'. © Toto
Juan ndii, xiin' ixi' camello ni kua'a a. Te
ki'i' iin' toko' ra. Te tika xiin' fiufiu' itun'
ni xaxi' ra. 7 Ni ka'an ndoso' ra nuu' nia
ndii:

—Na kuaxi xata' i ndii, fia koo' chukuu'
ka nduu' a te sakan' yu'u. Te yu'u ndii, ni
ndee va'a i kunduu te ndaxin' iin' ndixan'
ki'i' a. 8 Yu'u ndii, sakuchi' i ndo'é xiin'
tikui kuiti', ndisu fia jaan' ndii, sakuchi'
a ndo'6 kuenta a xiin' fia ndiee' Espiritu
Santo —ni kachi ra xiin' nia.

So'o ni xaa a kii' ni chichi tu Jesus itia
Jorddn
(Mt. 3:13-17; Lc. 3:21-22)

9 Te kii' sakan' ndii, ni keta Jestis ndee
fiuu Nazaret, fia nad nuu' fiu'u' Galilea, te
ni xaa a mii' iin' Juan jaan', te ni sakuchi'
fia'a' ra itia Jorddn. 10 Te ndi'i so'o ni
chichi Jesus, te ni keta a tikui. Ikan' te
ni xini a ni nunia' ndivi', te nuu' Espiritu
Ndiosi, naa kaa' paloma kaa' a, te ni ndog
a xiin' a. 11 Sakan' te ni ka'an iin tachi'
yu'u' ndee ndivi' ndii:

—Yo0'6d nduu' si'e mani' i, te va'a va kuni
ixiniiyo'6 —ni kachi a xiin' a.

So'g ni xaa a kii' ni kuni fig ndiva'a
sanama' a Jesus nuu' kuachi
(Mt. 4:1-11; Lc. 4:1-13)

12 Ndi'i so'o fia jaan', te ni saka'dn
Espiritu Santo nimd Jesus te ku'un a mii'
taxin' kaa'. 13 Te ikan' ni xika a nii' uvi xiko
kivi', te ni xito kua'a fia'a' fia ndiva'a. Te
ni xika a tein ti' iku', te ni ndekuie dngele
ikan', te ni xika nuu a nuu' Jesus.

S0'0 ni xaa a kii' ni xa'a' Jesus ka'dn
ndoso' a nuu' ne ndiee' fiu'u' Galilea
(Mt. 4:12-17; Lc. 4:14-15)

14 Te kii' ni xiku'un Juan nad ra vi'e
kaa ndii, ni xa'an Jesus nuu' fiu'u' Galilea
ka'dn ndoso' a tu'un va'a xa'a' saa kuni
Ndiosi ka'ndia chuun' a nima e'. 15 Te
ka'an a ndii:

—Xa ni xinu kivi' fia ni chituni Ndiosi,
te xa ni kuyatin ka'ndia chuun' a nimd ne
yivi'. Na jaan' na kuii' nama ndo' nimd
ndo' xa'a' kuachi fia xaa' ndqg', te kandixa'
ndo' tu'un va'a xa'a' ichi' a —ni kachi a.

So'o ni xaa a kii' ni kana Jestus kumi'
ta'an te tava' tigka' te kunduu ra nda'a’
xa'a' a

(Mt. 4:18-22; Lc. 5:1-11)

16 Te kii' xika' Jesus yu'u' mini Galilea
ndii, ni Xinj a uvi ta'an te yivi'. [in ra nani'
Simdn, te inga ra nani' Andrés. Te jaan'
ndii, fiani ra kuni ta'an' ra. Te ské'ni' ra
flunu' ra tixin tikui mini jaan', sakan' fia
te tava' tiaka' nduu' ra. 17 Te ni ka'an a
xiin' ra ndii:

—Nia'a ndo', te kundikun ndo' ichi' i,
te sania'd i ndo'6 tava' ndo' ne yivi' nuu'
kuachi nia te kundikun nia yu'u —nj kachi
a.

18 Xaka'dn e' te ni nakoo ra fiunu' ra, te
ni xikundikun ra Jesus.

19 Te kii' ni ya'a a ndoso' ka ndii, nj xini
a Jacobo xiin' fiani ra Juan, te uvi saa' te
jaan' nduu' si'e Zebedeo. Te jaan' ndii,
ndiee' ra xiin' yuva' ra tixin tundoo' ra
na'ma' ra fiunu' ra. 20 Sakan' te ni kana
Jesus Jacobo xiin' Juan, te ni nakoo te jaan'
yuva' ra tixin tundoo' xiin' te tatu ra, te ni
xikundikun ra Jesus.

So'o ni xaa a kii' ni xta'ni' Jesus fig
ndiva'a nimd iin te yivi'
(Lc. 4:31-37)

21 Te ni xaa Jesus fiuu Capernaum xiin'
tenda'a' xa'a' a. Te kii' ni xaa kivi' sdbado,
fia xinandiee' ne yivi' ndii, ni sko'nu' a
xiin' te jaan' tixin vi'e mii' nakayd ne fiuu
jaan', te ni sania'd a ne yivi'. 22 Te ni
nandani nia saa sania'a fia'a' a, sakan' fia
ni ka'an a ndee naa ka'an iin te kumi' fia
ndiee', te sliu' naa sania'a te sania'a tu'un
ndei' Ndiosi.

23 Te ni yoo iin te nad fia ndiva'a nimé
tixin vi'e jaan', te ni nde'i ti'e' fia jaan'
ka'an a ndii:

24 —Kua'an Jesus, te Nazaret. ¢(Ndichun
kuaxi satafia'a’' un' ndu? ¢N4aa kuaxi un' te
sandofiu'u' un' ndu? Xini yu'u yoo nduu'
yo'6. Na su'un kuenta Ndiosi nduu' un'
—ni kachi a.

25 Jkan' te ni ka'an ndiee' Jesus xiin' fia
jaan' ndii:

—Taxin' koo yu'u' un' te kua'an keta
nim4 te fiaa' —ni kachi a.

26 Te ni kisi ndiee' fia ndiva'a jaan' t
jaan', te ni nde'i ti'e' a, te ni keta a nima
ra kua'an a. 27 Te sakuu' ne jaan' ndii, ni
nandani xava'a nia, te ni ka'an xiin' ta'an'
nia ndii:

—¢Mii' tu kuaxi fia ka'dn te yivi' kaa'?
¢Tee' iin ichi' xaa' nduu' fia sania'a ra,
cho'? Sakan' fia xiin' fia ndiee' ka'dn
chuun' ra nuu' fia ndiva'a, te xini so'o a
—kachi xiin' ta'an' nia.

28 Te yachi va ni kiku kuento xa'a' Jesus
kanii' nuy' fiu'u' Galilea jaan'.

[¢’]

So'o ni xaa a kii' ni sanda'a Jesus fa'
tiso Simon Pedro
(Mt. 8:14-15; Lc. 4:38-39)

29 Sakan' te ni keta Jesus xiin' te nda'a’
xa'a' a jaan' vi'e jaan' te kua'an a xiin'
Simén xiin' Andrés vi'e uvi saa' te jaan'.
Te kua'an tu Jacobo xiin' Juan xiin' a. 30 Te
fia' tiso Simon jaan' ndii, ka'ni' ndiee' tiin'
fig'a' kandu'u' a' vi'e jaan'. Te kii' ni
xaa Jesus xiin' ra ikan' ndii, ni ka'an ne
yivi' xiin' a xa'a' fia' jaan'. 3! Sakan' te
ni kuyatin a mii' kandu'u' a', te nj tiin a
nda'a' a', te ni ndani'i fia'a' a. Xaka'dn e'
te ni kiee fia'a' ka'ni', te ni xa'a' a' nduku'
a' fia kuxi a xiin' te jaan'.

So'o ni xaa a kii' ni sanda'a Jesus kua'a’
ne yivi'
(Mt. 8:16-17; Lc. 4:40-41)

32 Te xakuaa' nuu' kii' xa ni keta fiu'u
kivi' jaan' ndii, ni xan ndiaka te ni xan
ndiaka ne ndiee' fiuu jaan' sakuu' ne kuni
kuvi nuu' Jesus. Te ni xan ndiaka tu nia
ne fiu'u' fia ndiva'a nimd. 33 Te ni ndekuie
kua'a' xava'a ne ndiee' fiuu jaan' yi'e' vi'e
jaan'. 34 Te ni sanda'a a kua'a' va ne kuni
kuvi nuu' ndee ka nuu' kui'e. Te sakan' tu
ni tava' a kua'a' fia ndiva'a fia fiu'u' nima
ne jaan'. Te ni taxi Jesus ka'an fia ndiva'a
sakan' fia xini fia jaan' yoo nduu' Jesus.

Ka'dn Jesus xiin' Ndiost iin xaan' mii'
taxin' kaa'
(Lc. 4:42-44)

35 Te nia'a va kuaxi kitd', te ni ndokoo
Jesus, te ni keta a vi'e jaan' te kua'an a iin
xaan' mii' taxin' kaa' xa'a' ku'u, te ikan'
ni ndatu'un' a xiin' Ndiosi. 36 Te ni xa'an
nanduku' fia'a' Simo6n xiin' inga te nda'a’
xa'a' a. 37 Te ni ka'an ra xiin' a kii' ni xa'an
kuni fia'a' ra ndii:

—Sakuu' ne yivi' nanduku' yo'6, takui'e
—ni kachi ra.

38 Sakan' te ni ka'an a xiin' ra ndii:

—To'o' ndo' tuku fiuy, fia fiu'u' yatin, te
ka'an ndoso' tu i tu'un va'a nuu' ne yivj'
jaan'. Kuachi ndii xa chuun jaan' ni keta i
nuu' Ndiosi kuaxi i —ni kachi a.

39 Sakan' na kuii nji keta a xiin' te nda'a’
xa'a' a jaan', te ni xa'an ka'an ndosg' a
tu'un va'a nuu' ne ndiee' kanii' nuu' fiu'u'
Galilea. Sakan' ni xaa a tixin i'in vi'e mii'
nakayd ne ndiee' fiuu jaan'. Te sakan' tu ni
tava' a fia ndiva'a fia fiu'u' nima ne ndiee'
ikan'.

So'o ni xaa a kii' ni sanda'a Jesus iin te
kumi' kui'e te'i
(Mt. 8:1-4; Lc. 5:12-16)

40 Te ni kuyatin iin te kumi' kui'e te'i
nuu' Jesus, te ni xikuiin xiti' ra nuu' a, te
ni ka'an nda'vi ra xiin' a ndii:

—Taéakui'e, naa' kuni un' ndii, kuvi
sanda'a un' yu'u nuu' kui'e fia ndo'o' i —ni
kachi ra.

41 Te ni kuyvita ini a xa'a’ te jaan', te ni
sanakaa anda'a' a, te ni tondia nda'a' fia'a'
a ka'dn a xiin' ra ndii:

—Kuni sanda'a i yo'é nda'a kii' un' —nj
kachi a.

42 Sakan' na, kii' ka'dn a fia jaan' ndii,
xaka'dn e', te ni kiee fia'a' kui'e jaan', te ni
nda'a ra. 43 Ndi'i jaan' te ni ka'an chuun'
ndiee' a xiin' ra, te ni ndei' fia'a' a ka'an a
xiin' ra ndii:

44 —Kua'an, ndisu ki'an un' xiin' ndee
iin ne yivi' fia ni xaaixa'a' un' yo'o'. Stiu'
jaan' ndii kua'an te nia'a xiin' mii' un' nuu'
sutu fla xa ni nda'a un'. Te nasokq' un'
fla'a nuu' Ndiosi xa'a' fia xa ni nda'a un'
naa ni ka'an chuun' Moisés, te kuni ne
yivi' fia ni nda'a xna'a un' —ni kachi a.

45 Ndisu nj keta so'o te jaan' kua'an ra, te
ni xa'a' kiku ra kuento nuu' sakuu' ne yivj'
xa'a' fia ni xka'ndia jaan'. Xa'a' a jaan'
na ni kuvi ka ku'un tuvi' Jesus ndee iin
fiuu jaan', stiu' jaan' ndii ni ndoo a mii'
kataxin', ndee saa ka ni ndii, ni xa'an ne
ndiee' sakuu' fiuu jaan' mii' ni yoo a.

2

So'o ni xaa a kii' ni sanda'a Jesus iin te
kui'e xa'a'
(Mt. 9:1-8; Lc. 5:17-26)
1Te kii' ni xka'ndia ndia'vi' kivi' ndii, ni
nandiko' tukuu' Jesus fiuu Capernaum. Te
ni xa'a' xika' kuento fia ndu'u' a iin vi'e.
2 Numi' te ni nakaya kua'a' ya'a ne yivi'
mii' ndu'u' a. Te chitu' ni'i vi' ndee yi'e'
vi'e a jaan'. Te ka'dn Jesus tu'un Ndiosi
nuu' nia.
3Ikan' te ni ndekuie kumi' ta'an te yivi'
ndiso' ra iin te kui'e xa'a' kandu'u' ra nuu'

iin tun' xto. 4 Te Kkii' ni ndekuie ra xiin'
te jaan' vi'e mii' iin' Jesus ndii, ni kuvi
kuyatin ra nuu' a, kuachi ndii kua'a' va
ne yivi' ita'. Sakan' na ni kaa ra xini' vi'e
xiin' te kuni kuvi jaan', te ni xa'a ra iin
yavi ikan' sava ni mii' iin' Jesus. Sakan' te
ni sanuu' ra tun' xto mii' kandu'u' te kuni
kuvi jaan' nuu' a. 3 Te kii' ni xinj Jesus fia
ini te yivi' jaan' xini fia'a’ ra ndii, nj ka'an
a xiin' te kuni kuvi jaan' ndii:

—Xa ni ndoyo kuachi un', pia‘'un —ni
kachi a.

6 Sava te sania'a tu'un ndei' Ndiosi, te
yoo ikan' ndii, ni ka'an ra xiin' nim4 ra
ndii: 7 “Te yivi' kaa' ndii, kania'a ra xa'a'
Ndiosi, sakan' fia Ndiosi kuiti' yoo ndiee'
te sandoyo' a kuachi ne yivi'”, ni kachi ra
xiin' nima ra.

8 Ndisu numi' te ni xini Jesus xiin' nim4 a
fia ka'dn te jaan' xiin' nimd ra. Te ni ka'an
a xiin' ra ndii:

—Va'a ka'dn ndo' xiin' nima ndo' xa'a’
i, taa. 9 ¢/Ndee fia nduu' fia xaku' ka vixi
ka'an i xiin' te kaa', tuu ndo'6? ¢Naa fia
xa ni ndoyo kuachi ra, uun fidé fia ndokoo
ra te na'in ra tun' xto ra, te ku'un ra?
10 Sakan' na kuii' nia'a yu'u, fia nduu' tu
te yivi', ndo'é fia kumi' i ndiee' iin yivi' te
sandoyo' i kuachi ne yivi' —ni kachi a.

11 Sakan' te ni ka'an a xiin' te kui'e xa'a’
jaan' ndii:

—Xiin' yo'é ka'dn i. Ndokog un', te na'in
un' tun' xto un', te nu'u un' vi'e un' —ni
kachi a.

12 Xaka'dn e' te ni ndondichi ra, te ni
na'in ra tun' xto ra, te nuu' ni'nu' sakuu'
ne yivi' jaan' te ni keta ra kua'an ra. Te ni
nandani va nia xaka'nu' nia Ndiosi ka'dn
nia ndii:

—Ndee iin kivi' tia'an kuni e' naa fia kaa'
—ni kachi nia.

So'o ni xag a kii' ni kana Jesus Levi
Mateo
(Mt. 9:9-13; Lc. 5:27-32)

13Ndi'i fia jaan' te ni keta Jesus vi'e jaan'
te kua'an ni tukuu a yu'u' mini Galilea.
Te kua'a' va ne yivi' kua'an mii' iin' a,
te sania'a fia'a' a tu'un Ndiosi. 14 Te kii'
xka'ndia a kua'an a ndii, ni xini a ndu'u'
Levi, si'e Alfeo, mii' kendiaa' ya'vi' ra xa'a'
fiuu Roma. Te ni ka'an a xiin' ra ndii:

—Nia'a, te kundikun un' yu'u —ni kachi
a.

Sakan' te ni ndondichi ra, te ni
xikundikun fia'a' ra.

15 Te kii' ndu'u' Jests nuu' mesa xixi' a
vi'e Levi jaan' ndii, kua'a' tu te kendiaa'
ya'vi xa'a' iuu Roma xiin' kua'a' tu ne
kéd'dn va'a ne yivi' xa'a' ndiee' inga' nia
nuu' mesa xiin' Jesus, xiin' tenda'a'xa'a' a
xixi' nia, sakan' fia xa yoo kua'a' te ndikin

xata' a. 16 Te kii' ni xini te sania'a tu'un
ndei' Ndiosi, te nduu' kuenta te fariseo, fia
xixi' Jesus xiin' te kendiaa' ya'vi' jaan' xiin'
inga ka ne kéd'dn va'a ra xa'a' jaan' ndii, ni
ka'an ra xiin' te nda'a' xa'a' a ndii:

—Koto ndo' saa vi' kuu' te sania'a ndo'é
kaa'. Va'a xachi' xaa' ra xixi' ra xiin' te
kendiaa' ya'vi', xiin' inga te xaa' tu kuachi
kaa' —ni kachi ra.

17 Te nj ka'an Jesus xiin' ra kii' nji xini
so'o a fia ni ka'an ra jaan' ndii:

—Ne va'a kuni ndii, kiini nia te tatan',
stiu' jaan' ndii ne kuni kuvj kuiti' kuni ra.
Te yu'u ndii, kuéxi i te kana i ne tuu fia
xachuun' ndaku nia. Stu' jaan' ndii kuaxi
1, te kana i ne xini fia yoo kuachi nia —ni
kachij a.

Yo'o' ka'dn Jests fia nduu' a ndee naa
iin te tunda'd’
(Mt. 9:14-17; Lc. 5:33-39)

18 Kii' ni xini sava ne yivi' fia yoo nditia
te nda'a' xa'a' Juan xiin' te nda'a’' xa'a' te
fariseo ndii, ni xa'an ndatu'un' nia Jesus
ndii:

—Te nda'a' xa'a' Juan ndii, yoo nditia
chito vara. Te sakan' tu xaa' te nda'a' xa'a'
te fariseo. Te, ¢;ndichun na y6o nditia te
nda'a' xa'a' yo'6? —ni kachi nia xiin' a.

19 Te ni ka'an Jesus xiin' nia ndii:

—:Naa kuvi koo nditia ne yivi', ne fiu'u'
mii' yoo fia tunda'd’, kii' ndu'u' ka te
tunda'd' xiin' nia? Kuvi saa nia fia jaan',
sakan' fia ndu'u' ka te tunda'a' jaan' xiin'
nia. 20 Ndisu xaa iin kivi' kii' tu'un ne yivi'
te tunda'd’ jaan', te kii' sakan' ndii, kuni a
kaka nditia ne jaan' —ni kachi a xiin' nia.

21Te ni ka'an ka a xiin' nia ndii:

—Ndee iin ne yivi' nd'ma’' iin toto yata'
xiin' iin tu'un' toto xaa'. Kuachi ndii, kii'
ndoo toto jaan' ndii, nandii toto xaa' jaan'
te kuachi ndi'i ka toto yata' jaan'. 22 Te
ndee iin tu ne yivi' ndii, tdan' nia vino
xaa' tixin iin' yata'. Sakan' fia naa' saa nia
sakan' ndii, kii' kuiya' ra' ndii, tia'ndja iin'
jaan', te kuitia ndoo ra', te ndofiu'u' saka
tuiin'jaan'. Sakan'na kuii' kuni a fia taan'
e' vino xXaa' tixin iin' xaa' —ni kachi a xiin'
ne jaan'.

Jesus nduu' fia kumi' ndiee' nuu' ndee
kivi' sdbado, fia xinandiee' e'
(Mt. 12:1-8; Lc. 6:1-5)

231in kivi' sdbado, fia xinandiee' ne yivi',
kii' xka'ndia Jesus kua'an a xiin' te nda'a’
xa'a' a mii' yoo trigo ndii, ni xa'a' te jaan'
tu'un' ra yoko' trigo jaan'. 24 Te ni ka'an
sava te fariseo ndii:

—Koto un', ¢ndichun na xaa' ndq' fa
xdta'an saa e' kivi' sdbado, fia xinandiee'
e'? —ni kachi ra.

25 Te ni ka'an Jesus xiin' ra ndii:

—;N4é tia'an ka'vi ndo' tutu Ndiosi mii'
ka'adn a xa'a' fla ni xaa David xta'an' kii' ni
natiin ra, te ni xi'i ra soko xiin' te ndiaka'
ta'an' xiin' ra? 26 Sakan' te ni xka'ndia ra
tixin vi'e Ndiosi kii' ni nduu' Abiatar sutu
ka'nu', te ni xixi ra xita' va'a su'un, tee'
ndee sutu kuiti' xata'an kuxi fia jaan', te
ni taxi tu ra a ni xixi ndee te ndiaka' ta'an'
xiin' ra —ni kachi a.

27Te ni ka'an tu a xiin' te jaan' ndii:

—Kivi' sdbado, fia xinandiee' e' ndii, ni
xa'a fa'a’ Ndiosi xa'a' fla va'a ne yivi'
Te stiu' ne yivi' ni xa'a a xa'a' kivi' jaan'.
28Xa'a' ajaan' na yu'u, fia nduu' tu te yivi'
ndii, kumi' i ndiee' ndee xa'a' kivi' sdbado,
fa xinandiee' e' —ni kachij a.

3

So'o ni xaa a kii' ni sanda'a Jesus iin te
kui'e nda'a’
(Mt. 12:9-14; Lc. 6:6-11)

1Tuku ni ni nda'nj Jesus vi'e mii' nakaya
ne fiuu jaan', te ni ka'nj jin te kui'e nda'a’
ikan'. 2 Te ni chuun xa'a' va te fariseo te
kuni ra naa' sanda'a a te kui'e nda'a' jaan'
kivi' sdbado, fia xinandiee' ne yivi', sakan'
te kuvi tiin kuachi ra Jesus. 3 Te ni ka'an a
xiin' te kui'e nda'a' jaan' ndii:

—Ndondichj, te kuiin un' ma'in' kaa'
—ni kachi a.

4 Sakan' te ni ka'an Jesus xiin' te kuni
tiin kuachi fia'a' jaan' ndii:

—¢:Ndee fia taxi' tu'un ndei' Ndiosi saa
e' kivi' sébado, fia xinandiee' e'? ¢(Naa fia
va'a taxi' a saa e' uun 144 fia nia'a taxi' a
saa e'? ¢Naa sakaku e' ne yivi', uun ka'nj'
ndi'i' e' nia, kachi a? Nakuiin ndo' —ni
kachi a.

Ndisu te jaan' ndii, kdo' a ni ka'an xachi'
ra. S Sakan' te ni nakoto'ni xi'é a nuu' te
jaan', te nda'vi tu kuni a xa'a' fia xii va
nima ra. Sakan' te ni ka'an a xiin' te kui'e
nda'a' jaan' ndii:

—Sanakad un' nda'a' un' —ni kachi a.

Sakan' te ni sanakaa ra nda'a' ra, te ni
nda'a a.

6 Ni kiee so'o te fariseo jaan' ikan', te ni
xa'a' ndatu'un' tuni ra xiin' te nda'a' xa'a’
Herodes saa kuvi ka'ni' ra Jesus.

So'o ni xaa a kii' ni sanda'a Jesus kua'a’
ne yivi' yu'u' mini

7 Sakan' te ni keta Jesus te kua'an a
xiin' te nda'a' xa'a' a yu'u' mini Galilea,
te kua'a' ya'a ne yivi' ndikun fia'a' kua'an
nia. Sava ne yivi' jaan' ni kiee fiuu fia
fiu'u' nuu' fiu'u' Galilea, te sava nia ni kiee
fiuu fia fiu'u' nuu' fiu'u' Judea, 8 te sava
tuku ne jaan' ni kiee fiuu Jerusalén. Te
sava tuku nia ni kiee fiuu fia fiu'u’ nuu'
fiu'u' Idumea. Te sava tuku nia ni kiee
fiuu fia fiu'u' tuku ta'vi' itia Jordan. Te ni

kiee tu sava ne yivi' jaan' yatin fiuu Tiro
xiin' fiuu Sidén. Kua'a' ya'a nanduu' ne
yivi' jaan', te kua'an nia mii' kua'an Jesus.
Sakan' xaa' nia xa'a' fia ni xini nia kuento
xa'a' kua'a' ya'a chuun ka'nu' fia xaa' a.
9Sakan' te ni ka'an chuun' a xiin' te nda'a’
xa'a' a fia na koo tu'va ra xiin' iin tundoo'
mii' kunaa a ka'an ndoso' a, koto ka tavi
fia'a' ne kua'a' ya'a jaan'. 10 Kuachi ndii
xa ni sanda'a a kua'a' ne yivi', xa'a' a jaan'
na ndekuie' te ndekuie' kua'a' va ne kuni
kuvi nuu' a te tondia fia'a' nia te nda'a
nia. 11 Te kii' xini fia'a' ne fiu'u' fia ndiva'a
nima ndii, xikuita xiti' nia nuu' a, te ka'an
ti'e’ fia ndiva'a jaan' xiin' Jesus ndii:

—Yo0'6 nduu' si'e Ndiosi —kachi a.

12 Ndisu ni ka'an chuun' ndiee' Jesus
nuy' fia ndiva'a jaan' te koo taxin' yu'u' g,
sakan' te kd'an a nuu' ne yivi' yoo nduu'
Jesus.

So'o ni xaa g kii' ni nakaxin Jesus uxi
uvi ta'an te nda'a’ xa'a' a
(Mt. 10:1-4; Lc. 6:12-16)

13 Nj ya'a te ni kaa Jesus xini' iin jku', te
ni xaka a te kuni nakaxin a. Te kii' xa ita'
ti'vi sakuu' ra nuu' a ndii, 14 ni nakaxin
a uxi uvi ta'an te jaan' te kaka ra xiin' a
te tianu' fia'a' a sania'a ra ichi' a. 15 Te
kumi' ra ndiee' te sanda'a ra ne kuni kuvi,
te kumi' tu ra ndiee' te tava' ra fia ndiva'a
fia fiu'u' nimd ne yivi'. 16 [in te jaan' nani'
Simodn, te ni chindu'u' Jesus inga kivi' ra
Pedro. 17 Te inga ra nani' Jacobo, xiin' fiani
ra, te nani' Juan. Te si'e Zebedeo nduu’
uvi saa' te jaan'. Te ni chindu'u' Jesus
kivi' uvi saa' te jaan' Boanerges. Te fia
jaan' kuni kachi a ndii: Te kui'e va ndee
naa nde'i savi'. 18 Te inga tuku ra nani'
Andrés, te inga ra nani' Felipe, te inga ra
nani' Bartolomé, te inga ra nani' Mateo,
te inga ra nani' Tomds, te inga ra nani'
Jacobo, te jaan' ndii, si'e Alfeo nduu' ra.
Te inga ra nani' Tadeo, te inga ra nani'
Simén, te jaan' ndii, kuenta iin ti'vi, te
nani' cananista nduu' ra. 19 Te inga ra
nani' Judas Iscariote, te ni sanakua'a Jesus
s0'0' ndi'i' nda'a' te kuu' ka'nu'. Ndi'i fa
jaan' te ni nandiko' sakuu' nia vi'e.

Ka'dn kini te sania'd tu'un ndei' Ndiosi
xa'a' Jesus
(Mt. 12:22-32; Lc. 11:14-23)

20 Te tuku ni ni nakaya kua'a' xava'a
ne yivi' nuy' a. Xa'a' a jaan' na ndee ni
kunia'a a kuxi a ni ndee te nda'a' xa'a'
a. 21 Kii' ni xini tu'un ne jiin kuu' xiin'
Jesus xa'a' fia jaan' ndii, ni kiee nia vi'e
nia kua'an nia kuni naka fia'a' nia, sakan'
fia ka'dn ne jaan' ndii:

—Te loco nduu' ra —kachi nia.

22 Te ni ka'an tu sava te sania'd tu'un
ndei' Ndiosi, te ni kiee fiuu Jerusalén ndii:

—Na ndiva'a kuu' nuu' fia nani'
Beelzebu naéd nimd Jesus kaa', sakan' na
chindiee' fia'a' a te kuvi tava' ra fia ndiva'a
fia fiu'u' nimd ne yivi' —kachi te jaan'.

23 Sakan' te ni kana Jesus te jaan' nuu' a,
te ni ka'an a xiin' ra jin fia ka'dn ndiaa a
ndii:

—:Naa ka'an' ndo'é ndii, kuni fia
ndiva'a kuu' nuu' tava' ta'an' a nima ne
yivi'? 24 Naa' nata'vi' ne yivi', ne ndiee' iin
fiuu ka'nu' kuu' nuu', te kunta'an' nia ndii,
ndofiu'u’ fivuu jaan', 25 uun naa' nata'vi' ne
ndiee' tixin iin vi'e te kunta'an' nia ndii,
nduxin tu vi'e ne jaan'. 26 Te nii' sakan'
nduu' tu a naa' kunta'an' fia ndiva'a kuu'
nuu' jaan' xiin' nda'a' xa'a' a, te nata'vi'
ta'an' a ndii, sandofiu'u' xiin' mii' a, te
xa ikan' nduxin ndi'i fia xa'ndia chuun' a.
27 Te ndee iin ne yivi' kv ki'vi vi'e iin te
ndiee' va te na'in nia fia'a ra, naa' sitiin
fia'a' nia fia nuu'. Sakan' kuiti' te kuvi
sakui'na' nia fia kumi' ra.

28 'Na ndaku ka'dn i xiin' ndo' ndii,
sakuu' nuu' kuachi fia xaa' ndee ka ne yivi'
xiin' sakuu' nuu' fia kania'a nia ndii, koo
ka'nu' ini Ndiosi xa'a' nia. 29 Ndisu yoo ka
kania'a xa'a' Espiritu Santo ndii, koo' kivi'
koo ka'nu' ini Ndiosi xa'a' ne jaan'. Suu'
jaan' ndii kuiso kuachi nia ndee ndi'i' ni
kivi' —nj kachi a xiin' te jaan'.

30 Ni ka'an Jesus fia jaan', kuachi ndii
ka'an te jaan' fia fia ndiva'a nad nim4 a.

So'o ni xaa a kii' ni kixin si't' Jesus xiin'
fiani a nanduku' fig'a’ nia
(Mt. 12:46-50; Lc. 8:19-21)

31 Sakan' te ni xaa si'l' Jesds xiin' fiani
a vi'e mii' iin' a. Te ni ndoo nia ita' nia
ki'e, te ni saya'a nia kuento te kana fia'a’
ne yivi'. 32 Te ne yivi' kua'a’', ne ndiee' saa
xinunduyu mii' iin' a jaan', ni ka'an xiin' a
ndii:

—Tékui'e, si'i' un' xiin' fiani un' ndii, ki'e
ita' nia nanduku' nia yo'6 —ni kachi nia.

33Sakan' te ni ka'an a xiin' ne jaan' ndii:

—Kuniifia kundani ndo' yoo nduu' ndee
naa si'i' i xiin' flani i —ni kachi a.

34 Sakan' te ni nakoto a nuu' ne ndiee'
saa xinunduu jaan' ka'dn a ndii:

—Koto ndo', ne yo'o' nduu' ndee naa si'i'
i xiin' fiani i. 35 Kuachj ndii, yoo ka xaa'
fia kuni Ndiosi ndii, ne jaan' nduu' ndee
naa fani i, xiin' fia' ku'va i, xiin' si'i' i —ni
kachi Jesus xiin' ne yivi' jaan'.

4

So'o kua'an fig ni sania'd Jesus xa'a' iin
fiu'u' mii' kiku' iin te yivi' ndikin'
(Mt. 13:1-9; Lc. 8:4-8)
1Unta' kii' kua'an tukuu Jesus yu'u' mini
jaan' ndii, ni nakaya kua'a' xava'a ne yivi'
nuu' a ikan'. Sakan' te ni sko'nu' a tixin iin

tundoo' nuu' tikui jaan'. Te ne yivi' jaan'
ndii, yu'u' mini ita' nia te kuni so'o fa'a’
nia. 2Te ni xa'a' sania'a fia'a' a kua'a' fia'a
xiin' fia ka'dn ndiaa ka'an a ndii:

3 —Chuun xa'a' va ndo' fia ka'an i xiin'
ndo'. Unta' ndii, ni keta iin te yivi' kua'an
kiku' ra ndikin' trigo mii' xika' ra. 4 Te kii'
kiku' ra ndikin' jaan' ndii, sava a ni koyo
nuu' ichi'. Te ni ndekuie saa, te ni xaxi' ri'
a. 5 Te sava tuku ndikin' nj koyo mii' yaxin'
va ndosQ' fiu'u' xata' yuu'. Te yachi va ni
ndutia a sakan' fia koo' kua'a' fiu'u' ndoso'
xata' yuu' jaan'. ¢ Ndisu kii' ni keta fiu'u
ndii ni saxii fia'a' a, te xa'a' fia kuali' tio'o
a ndii, ni ichi a. 7 Te sava tuku a ni koyo
tein ku'u jfiu’. Te Kii' ni xa'nu ifiu' jaan'
ndii, ni tavi a itia trigo jaan', te ni xa'ni'
ndi'i' fia'a' a, sakan' na kuii' kgo' ndikin' a
ni kuun. 8 Te sava ka tuku a ni koyo nuu'
fiu'u' fla'ma. Te ni ndutia a, te ni xa'nu
a, te ni kuun ya'a ndikin' i'in a. Sava itia
trigo jaan' ni taxi oko uxi ndikin', te sava
a ni taxi uni xiko ndikin', te sava tuku a ni
taxi ciento ndikin' —ni kachij Jesus.

9 Te ni ka'an ka a ndii:

—Ndo'6 ne xini so'o ndii, chuun xa'a' va
ndo' fia ni ka'an i —ni kachi a.

Yo'o' sanakuachi' Jesus figa ka'dn ndiaa
(Mt. 13:10-17; Lc. 8:9-10)

10 Kii' ni ndog iin ndaa' Jesus ndii, ni
ndatu'un' fia'a’ ne ita' yatin xiin' te uxi uvi
jaan' xa'a' ndee fia kuni kachi fia ni ka'an
ndiaa a jaan'.

11 Te nji ka'an a xiin' nia ndii:

—Ndo'6 ndii, taxi' Ndiosi fia kundani
ndo' fia xini mii' kuiti' a xa'a' saa xa'ndia
chuun' a nimd ne yivi'. Ndisu nuu' ne xika'
ndika ndii, xiin' fia ka'an ndiaa kuiti' ka'an
i. 12 Sakan' te tee' ndee xito' nia ndii, koo’
xachi' a kuvi kuni nia. Te tee' ndee xini
s0'o te xini so'o nia ndii, kiindani nia a te
nandiko' nia nuu'i te koo ka'nu' ini i xa'a’
kuachi nia —ni kachi a.

Ka'dn Jestis ndee fia kuni kachi fia
ka'dn ndiaa xa'a' te kiku' ndikin' jagn'
(Mt. 13:18-23; Lc. 8:11-15)

13 Te ni ka'an tu Jesus xiin' ne ni ndoo
ita' jaan' ndii:

—Naa' kiindani ndo' fia ka'an ndiaa
jaan’ ndii, ;saa kuvi kundani ndo' inga fia
ka'dn ndiaa fia ka'an ka i xiin' ndo'? 14 Te
kiku' ndikin' jaan' nduu' te ka'dn ndoso'
tu'un Ndiosi. 15 Te ichi' mii' ni koyo sava
ndikin', fia ni kiku' te jaan', nduu' ndee
naa nim4 sava ne yivi', ne xini so'o tu'un
Ndiosi. Te kii' ndi'i' xini so'o nia a ndii,
numi' te tu'un' fia ndiva'a fia jaan' nima
nia. 16 Te sakan' tu fiy'u' yaxin' va fia
ndoso' xata' yuu' mii' ni koyo sava ndikin'
fia ni kiku' te jaan' ndii, nduu' a ndee
naa nim4é sava tuku ne yivi', ne xini sg'o

tu'un Ndiosi. Te kii' ndi'i' xini so'o nia
a ndii, numj' te taxi' so'o nia, te va'a va
kuni nia. 17 Ndisu koo' tio'o a nima nia,
xa'a' a jaan' na kivi kuita ni'i nia xiin'
tu'un jaan'. Sakan' na kii' ndo'o' nima
nia uun kii' sando'o' fia'a' ne yivi' xa'a' fia
kandixa' nia tu'un jaan' ndii, nakoo' nia a.
18 Te fiu'u' mii' yoo ku'u ifiu' mii' ni koyo
sava ndikin' fia nj kiku' te jaan' nduu' ndee
naa nima sava ne yivi', ne xini sg'o tu'un
Ndiosi. 19Ndisu ndi'ni va nimd nia xa'a' fia
yoo iin yivi', te xini xa'an' fia'a' fia vika',
te ndiog' ini nia xa'a' inga ka fia'a. Sakan'
na kuii' tavi sakuu' fia jaan' tu'un jaan',
te nanduu' nia ndee naa fia ko' ndikin'
kuun'nda'a'. 20 Te fiu'u' fia'ma mii' ni koyo
ndikin' fia ni kiku' te jaan' nduu' ndee naa
nimd sava tuku ne yivi', ne xini so'o tu'un
Ndiosi, te natiin' va'a nia a. Sava ne jaan'
nduu' ndee naa itia trigo, fia ni taxi oko
uxi ndikin', te sava ne jaan' nduu' ndee
naa itia trigo, fia ni taxi uni xiko ndikin',
te sava tuku ne jaan' nduu' ndee naa itia
trigo, fia ni taxi ciento ndikin' —ni kachi
Jesus.

Sania'd Jesus iin fig ka'dn ndiga xa'a’
kaa tutin

(Lc. 8:16-18)

21 Ni ka'an tu Jesus xiin' ne yivi' kua'a’
jaan' ndii:

—Ndee iin ne yivi' ndii, ndkun' nia kaa
tuun, te kani nia a tixin iin xatun', ni ndee
kéni tu nia a tixin jiin tun' xto. Stu' jaan'
ndii nakun' nia a, te xani' nia a mii' sukun
te tuvi' tutn a. 22 Kuachi ndii kgo' ndee iin
fia yoo si'e fia nédtuvi, te kgo' ndee iin tu
fig xaa' si'e ne yivi' fia ndtuvi saa Ndiosi.
23 Ndo'6, ne xini so'o ndii, chuun xa'a' va
ndo' fla ka'dn i —nj kachi a.

24 Te ni ka'an tu a xiin' nia ndii:

—Chuun xa'a' va ndo' saa xini so'o ndo'
fia ka'an i xiin' ndo'. Kuachi ndii, saa nii'
xini sgo'o ndo' fia ka'dn i jaan' ndii, nii'
sakan' taxi i fia chuun va ndo', te kundani
ndo' a. Te taxi i fia ndee kundani kua'a’
ka ndo' a. 25 Kuachi ndii, yoo ka kundanj
sava fia ka'dn j jaan' ndii, taxi i fia kundani
kua'a' ka nia a. Ndisu yoo ka taxi' so'o
xa'a' a jaan' ndii, sanandose' fia'a’ i fia sie
fia kundani nia —ni kachi a.

Ka'dn Jesus iin fig ka'dn ndiaa xa'a' saa
xa'nu' mii' ndikin'

26 Te ni ka'an tu Jesus ndii:

—Na xa'ndia chuun' Ndiosi nimd ne
yivi' ndii, nduu' a ndee naa xka'ndi4 xiin'
ndikin' fia ni kiku' iin te yivi' nuu' fiu'u'.
27 Te yivi' jaan' ndii, kixin ra, te ndoko6
ra. Te ndikin' jaan' ndii, ndutia a, te xa'nu'
a fiuu nduu' a, uun jin ke'in' nduu' a.
Te ndee xini te jaan' saa ndutid ndikin'
jaan'. 28 Sakan' fia mii' fiu'u' jaan' nduu'

fla sakua'nu' fia'a'. Xi'na ka itun' a xikod,
ikan' te kiee' yoko' a, ya'a sie te xikod tu
ndikin' a. 29 Te kii' nakuixa' ndjkin' jaan'
ndii, kua'an ra te xa'ndia ra a xiin' ichi ki'i',
kuachi ndii xa ni kiee savi' —ni kachi a.

Yo'o' ka'dn Jesus iin fig ka'dn ndiaa
xa'a' ndikin' ma'd fia nani' mostaza

(Mt. 13:31-35; Lc. 13:18-19)

30 Te ni ka'an tu Jesus ndii:

—¢Ndee fia nakuitd xiin' fia xa'ndia
chuun' Ndiosi nimd ne yivi', uun ndee fia
ka'dn ndiaa va'a ka nakata e' xiin' a te
kuvi kundani ndo' a? 31 Na xa'ndia chuun'
a jaan' ndii, nduu' a ndee naa ndikin'
mostaza. Ndikin' jaan' ndii, fia lulu ma'a
ka nduu' a te sakan' sakuu' nuu' ndikin' fia
chi'i' e'. 32 Ndisu kii' xa'nu' a ndii, sukun
ka itun' a te sakan' sakuu' nuu' ku'u xitin',
te na'nu' va nda'a' nu' nata'vi'. Sakan' na
kuii' ndee saa ti' ta'nu' ndivi' kuvi kundiee
kati' nda'a' nu' —ni kachi Jesus.

33Te xiin' kua'a' fia ka'an ndiaa ndee naa
fla jaan' ni ka'an Jesus xiin' ne jaan' saa
kuvi kundani kuiti' nia. 34 Te xa nuu' fia
ka'dn ndiaa jaan' kuiti' ni ka'an a xiin' ne
yivi' jaan'. Ndisunuu' te nda'a' xa'a' a ndii,
ni sanakuachi' ndi'i fia'a' a tuku xaan'.

So'o ni xaa a kii' ni ka'an chuun' Jesus,
te ni xikuiin tachi' ndiee'
(Mt. 8:23-27; Lc. 8:22-25)

35Kii' ni xaa fiuu kivi' jaan' ndii, ni ka'an
Jesus xiin' te nda'a' xa'a' a ndii:

—To'e"' ndo' tuku ta'vi' xioo mini —ni
kachi a.

36 Sakan' te ni nakoo ra ne yivi' kua'a’
jaan', te kua'an ra xiin' a tixin tundogo'
mii' Xxa nad a jaan'. Te kua'an tu ki'in'
ne yivi' xiin' sava ka tundoo'. 37 Sakan'
te ni xa'a' xika' ndiee' tachi' nuu' tikui
jaan'. Te ni xa'a' a satuvi' a tikui nuu' minji
jaan', te ko'ni' ra' tixin tundoo' jaan', te
xa kua'an chitu' nu'. 38 Ndisu Jesus ndii,
su'ma’ tundgo' jaan' kandu'u' a kixin a
nuu' fia ki'i' xini' a. Ikan' te ni sandoto'
fna'a' ra ka'an ra ndii:

—iTékui'e, ndoto nuu' un'! ;N44 ndi'ni
yo0'6 naa' ndofiu'u' e'? —ni kachi ra xiin'
a.

39 Sakan' te ni ndokoo a, te ni ka'an
chuun' a xiin' tachi' ndiee' jaan' xiin' tikui
mini jaan' ndii:

—Taxin' koo un', nakunaa taxin' un' —ni
kachi a.

Xaka'an e, te ni xikuiin ndoo tachi' jaan',
te ni nakunaa taxin' tu tikui mini jaan'.
40 Sakan' te ni ka'an a xiin' te jaan' ndii:

—;Ndichun na yi'vi nia ndo'? ¢Naa
tia'an tu ini ndo' xini ndo' yu'u? —ni kachi
a.

41 Te nj yi'vi xava'a ra ka'dn xiin' ta'an'
ra ndii:

—¢Yoo nduu' tu te yivi' kaa', na kuii'
ndee tachi' xiin' tikui mini ka'an chuun'
ra xiin', te kandixa' fia'a' a? —ni kachi ra.

5

So'o ni xaa a kii' ni tava' Jesus fig
ndiva'a nimd iin te Aiu'u' Gadara
(Mt. 8:28-34; Lc. 8:26-39)

1 Sakan' te ni xaa Jesus xiin' te nda'a’
xa'a' a ndee tuku ta'vi' yu'u' mini jaan'
nuu' fiu'u' ne Gadara. 2 Te kii' ni nuu a
tundoo' jaan' ndii, xaka'dn e', te ni keta iin
te yivi' iin yavi ndii, te ni nata'an' ra xiin'
a. Te jaan' ndii, fia ndiva'a nad nimd ra.
3 Te xa yavi jaan' ni ndu'u' ra, te ndee iin
ne yivi' ni kuvi satiin fia'a' ni ndee xiin'
karena. 4 Te kua'a' va ichi' ndii, ni xikotiin
ra xiin' karena ndu'u', uun xiin' kaa fia yoo
tivi. Ndisu xa'ndia ra fia jaan', te sakuachi'
ra a. Te ndee iin te yivi' kiivi satiin fia'a'.
5 Ni xika ra iin ke'in' xiin' fiuu tein ku'u
xiin' mii' ita' yavi ndii jaan' nde'i ra, te
satuxu'vi xiin' mii' ra xiin' yuu' kua'an ra.
6 Kii' ni xini ra Jesus ndee xika' ndii, ni
ndava ra kua'an ra mii' iin' a, te ni xaa ra,
te ni xikuiin xiti' ra nuu' a. 7 Te ni ka'an
ti'e' ra xiin' a ndii:

—¢Ndichun kuaxi un' satafia'a’ un' yu'y,
Jesus, si'e Ndiosi ndu'u' ndivi'? Ka'dn
nda'vi i xiin' yn' fia séndo'o' u'vi un' yu'u
—ni kachi ra.

8 Ni ka'an ra sakan' xiin' a sakan' fia xa
ni ka'an chuun' a xiin' fia ndiva'a jaan'
ndii:

—Na ndiva'a, kuan keta nima te yivi'
flaa' —ni kachi a.

9 Te ni ndatu'un' fia'a' Jesus ndii:

—¢Saa nani' yo'6? —ni kachi a.

Sakan' te ni ka'an ra xiin' a ndii:

—Legion nani' i, sakan' fia kua'a' va ndu
—nij kachij ra.

10 Sakan' te ni ka'an nda'vi va fia ndiva'a
jaan' nuu' Jesus fia ti'vi' fia'a’ a tuku xaan'.
11 Yatin jkan' ni yoo iin itun, te ndosq' iin
ti'vi chie kini xaxi' ri' ku'u. 12 Te ni ka'an
nda'vi tukuu a xiin' Jesus ndii:

—Saa un' fia va'a, te ti'vi' un' ndu'y, te
kun ko'ni ndu tixin kini kaa' —ni kachij a.

13 Sakan' te ni taxi Jesus fia jaan'. Te ni
kiee fia ndiva'a jaan' nima te yivi' jaan’, te
ni ko'ni a tixin kini jaan'. Te ni taxta'an'
ri' ni nakaa' ri' mii' nako' itun jaan' ndee
ni koyo ri' mini jaan', te ni xi'i ri'. Yatin'
uvi mii ni kuu ri'.

14 Te yivi', te ndiee' xito' kini jaan' ndii,
ni xinu ra kuan nu'u ra. Te ni ka'an ra
xiin' ne ndiee' fiuu ra ndee fia ni xka'ndia.
Te ni ka'an tu ra xiin' ne ndiee' yatin fiuu
jaan'. Te ni kiee ne yivi' kuan kuni nduchi'
nuu' nia ndee fia ni xka'ndia ikan'. 15 Te
ni ndekuie nia mii' iin' Jesus, te ni xini

nia te ni fiu'u fia ndiva'a nima ndu'u' ra
yatin nuu' Jesus ni'nu' ra toto, te xa kuvi tu
xXanini va'a ra. Kii' ni xini ne yivi' fia jaan'
ndii, ni yi'vi va nia. 16 Te ne yivi', ne ni xini
nduchi' nuu' fia ni xka'ndia jaan' ndii, ni
ka'an nja xiin' inga ne yivi' ndee fia ni xaa
Jesus xiin' te ni fiu'u fia ndiva'a nimd jaan',
xiin' fia ni ndo'o kinj jaan'. 17 Sakan' te ni
xa'a' ka'dn nda'vi nia xiin' Jesus fia keta
a nuy' fiu'u' nia jaan'. 18 Te kii' ské'nu' a
tixin tundoo' kua'an a ndii, ni xikan te ni
fiu'u fia ndiva'a nim4 jaan' fia saa Jesus fia
va'a te taxi a fia ku'un ra xiin' a. 19 Ndisu
ni taxi a ku'un ra xiin' a. Stiu' jaan' ndii ni
ka'an a xiin' ra ndii:

—Kuan nu'u vi'e un' mii' ndiee' ne iin
kuu' xiin' un', te ka'an un' xiin' nia sakuu'
fla ka'nu' fia ni xaa xto'o e' Ndiosi xa'a’
un'. Te ka'an tu un' xiin' nia xa'a' saa ni
kuvita ini a xa'a' un' —ni kachi a.

20 Sakan' te ni keta te jaan' kua'an ra, te
xa'a' ka'dn ra xiin' sakuu' ne ndiee' nuu'
fiu'u' Decdpolis xa'a' fia ka'nu' fia ni xaa
Jesus xa'a' ra. Te ni nandanj sakuu' nia kii'
ni xini so'o nia fia ni ka'an ra jaan'.

So'o ni xaa a kii' ni sgnatiaku Jesus fa'
si'e Jairo, te ni sanda'a tu a iin fia' ndo'o’
kui'e nii'

(Mt. 9:18-26; Lc. 8:40-56)

21 Kii' ni nandiko' Jesus xiin' tundoo'
jaan' tuku ta'vi' yu'u' mini jaan' ndii,
kua'a'ya'aneyivi' ni nakaya saa xinunduu
xiin' a ikan', sakan' na ni nuu a te ni ndog
aiin' a ikan'. 22 Sakan' te ni xaa iin te nani'
Jairo. Te jaan' ndii, te xa'ndia chuun' xa'a’
vi'e mii' nakaya ne fiuu jaan' nduu' ra. Te
kii' ni xini ra Jesus ndii, ni kuyatin ra, te ni
xikuiin xiti' ra nuuy' a, 23 te ni ka'an nda'vi
va ra xiin' a ndii:

—Na'a' si'e i ndii, xa kuni kuvi kuii a'.
Ndisu saa un' fia va'a te ku'un un', te
chikanu' un' nda'a' un' xini' a' te nda'a a'
te kutiaku a' —ni kachi ra.

24 Sakan' te kua'an Jesus xiin' te jaan'.
Te kua'an tu ne yivi' kua'a' jaan' xiin' a.
Ndee ku'ni' vi' fia'a’ ne yivi' jaan' kua'an
nia. 25 Te tein ne yivi' jaan' ka'ni iin fia'
ndo'o’ kui'e nii', te xa uxi uvi kuiya kua'an
fia ndo'o' a' kui'e jaan'. 26 Te xa kua'a' va
ni ndo'o a' nda'a' kua'a' te tatan'. Te ni
ndi'i ndoo xu'un' a' ni xa'ni' a' xa'a' kui'e
jaan'. Ndisu stiu' so'o nda'a a', stiu' jaan'
ndii so'o kundiee' ka kui'e jaan' xiin' a'.
27 Te kii' ni xinj a' kuento fia ka'an ne yivi'
xa'a' Jesus ndii, ni kixin a' xata' a tein ne
yivi' kua'a' jaan', te ni tondia nda'a' a' toto
a. 28 Sakan' fla ni ka'an a' xiin' nima a'
ndii: “Naa' kuvi tondia i tee' toto kuiti' a
ndii, nda'ai”, ni kachi a' xiin' nima a'. 29 Te
kii' ni tondia nda'a' a' toto a ndii, xa numj'
sakan', te ni xikuiin fia'a' nfi' jaan'. Te ni

xini a' ndii, ni kiee fia'a’ kui'e jaan'. 30 Xa
numi' sakan', te ni xinj tu Jesus fia xiin'
fia ndiee' a ni nda'a iin ne yivi'. Jkan' te
ni nakoto a xata' a tein ne yivi' jaan', te ni
ka'an a ndii:

—¢Yoo ni tondia nda'a' totg i? —ni kachi
a.

31 Sakan' te ni nakuiin te nda'a' xa'a' a
ndii:

—Koto un', saa vi' kua'a' ne yivi' ku'ni'
yo'6, te kusaa' ndatu'un' un' ndii: “¢Yoo ni
tondia nda'a’' toto i kachi un'?” —ni kachi
ra.

32 Ndisu Jesus ndii, xito' a saa Xinunduu
xiin' a te kuni a yoo ni tondia nda'a’ toto
a. 33 Te fia'a' jaan' ndii, xa xini a' fia xa ni
nda'a a' fia ni tondia nda'a' a' toto a, sakan'
na kuii' tee' ndee Kkisi' vi' fia'a’ fia yi'vi a'
ndii, ni kuyatin a', te ni xikuiin xiti' a' nuu'
Jesus, te ni ka'an a' ndaku a' xiin' a sakuu'
fla ni xaa a' te ni nda'a a'. 34 Sakan' te ni
ka'an Jesus xiin' a' ndii:

—Xaninda'a un', pia‘un, xa'a’ fia ini un'
xini un' yu'u. Kua'an te Ndiosi na taxi fia
mani' koo xiin' un', sakan' fia xa ni nda'a
un' nuu' kui'e fia ni ndo'o un' —ni kachi a.

35 Kii' kusaa' ka'dn ka Jesus xiin' fia'
jaan' ndii, ni ndekuie iin uvi te ni kiee vi'e
Jairo, te xa'ndia chuun' jaan', te ni ka'an
ra xiin' Jairo jaan' ndii:

—Tékui'e, xa ni ndofiu'u' ndi'i fia' si'e
un'. Sdtafia'a'’ ka un' nuu' maestro faa'
—ni kachi ra.

36 Te Jesus ndii, ni Xini so'o a fia ni ka'an
te jaan', ndisu ni ka'an a xiin' Jairo ndii:

—Kéka nimda un', ini kuiti' un' kuni un'
yu'u —ni kachi a.

37 Te nj taxi a ku'un ndee iin ne yivi'
jaan' xiin' a. Suu' jaan' ndii, Pedro xiin'
Jacobo xiin' Juan, fiani Jacobo jaan', kuiti'
ni taxi a ku'un xiin' a. 38 Te kii' nj xaa a
vi'e te xa'ndia chuun' jaan' xiin' te nda'a’
xa'a' ajaan' ndii, ni xini a fia kuaa' ne yivi'
xaku' nia, te kuaa' xi'f xachi' tu nia xa'a’
fia' sie, fia' ni xi'i jaan'. 39 Sakan' te ni
nda'ni a vi'e, te ni ka'an a xiin' ne fiu'u'
jaan' ndii:

—¢Ndichun na kuaa' ndo' te xaku' ndg'
sakan' vi'? Kuachi ndii kuédsa' ni xi'i a',
stu' jaan' ndii kixin kuiti' a' —ni kachi a.

40 Te ni xaku ndiaa ichi fia'a' ne yivi'
jaan'. Sakan' te ni tava' Jesus sakuu' nia
ki'e, te ni naka a yuva' si'i' fia' sie jaan',
xiin' te kua'an xiin' a jaan'. Te ni ko'ni
nia xiin' a mii' kandu'u' fia' ni xi'i jaan'.
41 Sakan' te ni tiin a nda'a’ fia' sie jaan', te
ni ka'an a xiin' a' ndii:

—Talita, cumi —ni kachi a. Tu'un jaan'
kuni kachi ndii: Na' sie, xiin' yo'é ka'an i,
ndokoo un'.

42 Xaka'an e', te ni ndokoo fia' sie, fia'
kumi' uxi uvj kuiya jaan', tenixa'a' a' xika'

a'. Te kii' ni xini ne ita' xiin' Jesds fia ni
xaa a jaan' ndii, ni nandani ya'a nia. 43 Te
ni ka'an ndiee' va Jesus xiin' nia fia kd'an
nia xiin' ndee iin ne yivi' fia ni xaa a ikan'.
Sakan' te ni ka'an tu a xiin' yuva' si'i' fia'
jaan' fia taxi nia fia kuxi a'.

6

So'o ni xaa a kii' ni nandiko' Jesus fiuu
a Nazaret
(Mt. 13:53-58; Lc. 4:16-30)

1 Sakan' te ni keta Jesus ikan' xiin' te
nda'a' xa'a' a, te ni nandiko' a fiuu mii' ni
xa'nu a. 2 Te kii' ni xaa kivi' sdbado, iia
xinandiee' ne yivi' ndii, ni xa'a' a sania'd a
ne yivi' tixin vi'e mii' nakaya ne fiuu jaan'.
Te kua'a' ne ni nakaya ikan'kii' ni Xini so'o
nia fia ka'dn a ndii, ni nandani nia, ka'an
nia ndii:

—¢Mii' ka vi' tu ni sakuaan te kaa'? Te,
¢mii' tu kuaxi fia xini tuni ra? Te, ¢mii'
ka vi' tu kuaxi fla ndjee' ra te kuvi xaa'
ra chuun ka'nu' koo' chukuu' jaan'? 3 Te
tuxi' itun' kuiti' nduu' ra. Te xini e' fia
si'e Maria nduu' ra. Te xini tu e' flani ra
Jacobo, xiin' José, xiin' Judas, xiin' Simén.
Te fiuu yo'o' ndiee' tu fia'a’ ta'an' ra —ni
kachi xiin' ta'an' nia.

Xa'a' a jaan' na ni nasaa' nia, te ni
kandixa' fia'a' nia. 4 Sakan' te ni ka'an
Jesus xiin' nia ndii:

—Te ka'an tiaku tu'un Ndiosi ndii, xito'
ka'nu' fia'a’ sakuu' ne yivi'. Ndisu ne
ndiee' fiuu miji' ra xiin' ne iin kuu' xiin'
ra, xiin' ne ndiee' vi'e ra ndii, xito' ka'nu'
fla'a’' nia —ni kachi a xiin' ne jaan'.

5 Te ni kuvi saa a ndee iin chuun ka'nu'
koo' chukuu' jkan'. Ndia'vi' kuiti' ne yivi'
ni sanda'a a kii' chindu'u' a nda'a' a xini'
nia. 6 Te ni nandani va Jesus xa'a' fia
Ini ne jaan' xini fia'a' nia. Te ni xinu'ni
a sakuu' fivu fia fiu'u’ yatin ikan' sania'a
tu'un Ndiosi.

So'o ni xaa a kii' ni tianu' Jesus te nda'a’
xa'a' g te ku'un ka'an ndoso' ra tu'un a
(Mt. 10:5-15; Lc. 9:1-6)
7Sakan' te ni kana siin' Jesus te uxi uvi
ta'an te nda'a' xa'a' a, te ni tianu' a uvi
ta'an uvi ta'an ra te kun ka'an ndosq' ra
tu'un a. Te ni taxi tu a ndiee' ra te tava'
ra fia ndiva'a fia fiu'u' nim4 ne yivi'. 8 Te
ni ka'an chuun' a xiin' ra fia koni'i ra ndee
iin fia'a ku'un ra ichi', stiu' jaan' ndii tun'
katuvi' kuiti' ra koni'i ra. Te koni'i ra
tindaa', ni ndee fia xaxi', ni ndee xu'un'.
9 Te ni ka'an a xiin' ra fia ku'un ra xiin'
ndixan' fia xa ki'i' kuiti' ra, te sakan' tu
toto fia xa ni'nu' kuiti' ra ku'un ra xiin'.
10 Te ni ka'an ka a xiin' ra ndii:
—Ndee ka vi'e ne yivi' mii' xaa ndo' ndii,
ikan' kuiti' kundiee ndo' ndee kiee ndo'

fiuu jaan'. 11 Te naa' xaa' ndo' iin xaan'
te nétiin' va'a ne yivi' ndo'6, te ni ndee
taxi' so'o tu nia fia ka'an ndoso' ndo' ndii,
kiee ndq' fiuu jaan', te sakoy6 ndo' yaka'
ndixan' ki'i' ndo'. Te xiin' fia jaan' sakuni'
fia'a’' ndo' fia koo nia tundo'o'. Na ndaku
ka'dn i xiin' ndo' ndii, chie ka tundo'o'
kundo'o ne fiuu jaan' kii' sana'mé Ndiosi
ne yivi', te sakan' ne ni ndiee fiuu Sodoma
xiin' filuu Gomorra —nj kachi Jesus.

12 Te nj kiku ra kua'an ra ka'dn ndoso'
ra fila nama ne yivi' nimd nia xa'a' kuachi
fla xaa' nia. 13 Te ni tava' tu ra kua'a' fia
ndiva'a nimd ne yivi'. Te ni xakin ra xa'an
oliva xini' kua'a' ne kuni kuvi, te ni nda'a
nia.

So'o ni xaa a kii' ni xi'i Juan, te sakuchi'
ne yivi' kuenta Ndiosi
(Mt. 14:1-12; Lc. 9:7-9)

14 Kanii' jkan' ni kiku kuento xa'a' Jesus.
Te ni xini so'o tu Herodes, te xa'ndia
chuun' kuu' nuu', kuento fia ka'adn ne yivj'
xa'a' Jesus. Sakan' fia sava nia ka'an ndii:
“Juan, te ni sakuchi' ne yivi' kuenta Ndiosi
ndii, nj natiaku ra, te suvi nduu' Jesus. Na
jaan' na kuii' kumi' ra fia ndjee' te xaa' ra
kua'a' chuun ka'nu' koo' chukuu'”, kachi
nia. 15 Te sava tuku nia ka'adn ndii: “Elias
te ni ka'an tiaku tu'un Ndiosi xta'an' nduu'
Jesus”, kachi nia. Te sava ni tuku nia ka'dn
ndii: “Iin te ka'an tiakud tu'un Ndiosi kuiti'
nduu' a ndee naa te ni xika xta'an'”, kachi
nia.

16 Te ni ka'an Herodes Kkii' ni xini ra
kuento jaan' ndii:

—Te jaan' nduu' Juan, te ni ka'an chuun'
yu'u te ni kendoso' te xiin' sukun', te ni
natiaku ra —ni kachi ra.

17Ni ka'an Herodes jaan' sakan', kuachi
ndii suvi ra ni ka'an chuun', te ni tiin te
xiin' ra Juan jaan', te ni satiin fia'a' ra,
te ni chinad fia'a' ra vi'e kaa, fia kuu' ia'
Herodias. Kuachi ndii ni tunda'a' Herodes
xiin' a' tee' ndee fia' si'i' Felipe, fiani ra,
nduu' a'. 18 Sakan' na kuii' ni ka'an Juan
jaan' xiin' ra ndii: “Vd'a yoo a fia ni
tunda'a' un' xiin' fia' si'i fiani un'”, ni kachi
ra. 19Xa'a' a jaan' na fia' Herodias jaan'
ndii, ndasi' va a' Juan. Te kuni ka'ni' a' ra,
ndisu kijvi saa a' fia jaan', 20 kuachi ndii
xito' ka'nu' va Herodes Juan jaan', sakan'
fla xini ra ndii, te xachuun' ndaku nduu'
te jaan', te ndoo tu nimé ra. Na jaan' na ni
taxi ra ka'ni' fia'a’ fia' jaan'. Te ki'in' ichi'
ni xini so'o Herodes fia ka'dn Juan jaan',
tee' ndee ni ndi'ni nimd ra xa'a' fia jaan'
ndii, ni xtani va ra kuni so'o ra fia ka'an te
jaan'.

21 Te kii' ni nakuiin kivi' fia ni kaku
Herodes jaan' ndii, ni xini fia' Herodias fia
kivi' jaan' kuvi ka'ni' a' Juan jaan'. Kuachi

ndii ni xa'a ra iin viko' sii', te ni xa'a tu ra
fla xaxi' xakuaa'. Te ki'in' te kuu' ka'nu'
ni tatu ra ndiee' ikan', te ndiee' tu ki'in' te
xa'ndia chuun' nuy' te xiin', te ndiee' tu
te kuu' ka'nu' nuu' fiu'u' Galilea. 22 Jkan'
te ni nda'ni iin fia' sava, fia' si'e Herodias
jaan', mii' ndu'u' Herodes jaan' xixi' ra
xiin' sakuu' te ni tatu ra, te ni taxa'a' sii' a'
nuu' ra. Sakan' te ni ka'an Herodes xiin' a'
ndii:

—Kakan un' nuu' i ndee ka fia kuni un',
pia'un, te taxii e nda'a' un' —ni kachi ra.

23 Te ni chikandia ra kuento ra ka'an ra
ndii:

—Taxiinda'a' un' ndee ka fia kakan un'
nuu' i, pia'un. Koo' a xaa' a naa' kakan un'
ndee ta'vi' sava fiu'u' mii' xa'ndia chuun'
i—ni kachi ra xiin' a'.

24 Sakan' te ni keta fia' sava jaan' mii'
ndiee' te jaan', te ni ndatu'un' a' fa'
Herodias, si'i' a' jaan' ndii:

—¢:Ndee fia kakan i, naa'? —nj kachi a'.

Sakan' te ni ka'an si'i' a' jaan' xiin' a'
ndii:

—Xini' Juan, te sakuchi' ne yivi', kakan
un' —ni kachi a'.

25 Sakan' te achi va ni nandiko' fia' sava
jaan' nuu' Herodes jaan' te ni ka'an a' xiin'
ra ndii:

—Va'a, kuni i fia naka'an e' kuiti' te taxi
un' nda'a' i tixin jin ko'e' xini' Juan, te
sakuchi' ne yivi' —ni kachi a'.

26 Sakan' te ni kusuchi' va ini te jaan'.
Ndisu ni kuni ra nandiko' xata' ra xiin'
kuento ra fia ni taxi ra nuu' a' nuu' sakuu'
te ndiee' xixi' xiin' ra jaan'. 27 Sakan' na
xaka'an €', te ni ka'an chuun' ra xiin' iin te
xiin' ra fia ku'un na'in ra xini' Juan jaan'.
Sakan' te ni xa'an te xiin' vi'e kaa, te ni
kendosg' ra sukun' te jaan'. 28 Te ni na'in
ra a, te ni chinad ra a tixin iin ko'o', te ni
taxi ra a nda'a' fia' sava jaan'. Te fia' jaan'
ni taxi a' a nda'a' si'i' a'.

29 Kii' ni xini te nda'a' xa'a' Juan jaan'
kuento fia ni ndo'o ra ndii, ni ndekuie te
jaan', te ni na'in ra fiu'u' nde'i jaan', te ni
nataan' ra a.

So'o ni xaa a kii' ni sakuxi' Jesus u'un
mil te yivi'
(Mt. 14:13-21; Lc. 9:10-17; Jn. 6:1-14)
30 Ni ya'a ndia'vi' kivi', te ni nakaya te
ni tianu' Jesus ka'an ndoso' tu'un a jaan'.
Te ni ka'an ra xiin' a sakuu' fia ni xaa ra
xiin' fia ni sania'a ra. 31 Sakan' te ni ka'an
a xiin' te jaan' ndii:
—To'o' mii' e' sakan' mii' taxin' kaa', te
kuvi nandiee' e' iin xa'a' —ni kachi a.
Sakan' fia kua'a' xava'a ne yivi' yoo nuy'
a, ne kua'an ni ne xad ni. Te ni ndee
kinia'a a kuxi a te sakan' tu te jaan'.
32Sakan' te ni ko'ni ra iin tundoo' te kua'an

ra xiin' Jesus iin xaan' mii' taxin' kaa'.
33 Ndisu kua'a' ne yivi' ndii, ni xini nia
kua'an tundoo' jaan', te ni nakuni nia yoo
fiu'u' tixin nu'. Sakan' na ni taxta'an' nia
kua'an xa'a' nia yu'u' mini mii' kua'an
tundoo' jaan'. Te ni kiee ne yivi' jaan'
sakuu' fiuu te kua'an nia mii' kua'an Jesus.
Te xi'na ka nia ni ndekuie ikan', te sakan'
te ni xaa Jesus xiin' te kua'an xiin' a. 3¢ Te
kii' keta' a tixin tundgo' jaan' ndii, ni xini
a ndiee' ne yivi' kua'a' ya'a jaan'. Te ni
kuvita ini a xa'a' nia, sakan' fia ndee naa
mbee, ti' ko' te paxto, nduu' nia. Te
ni xa'a' sania'a fia'a' a kua'a' nuu' fia'a.
35 Te kii' ni kuaa' kua'an ndii, ni kuyatin
te nda'a' xa'a' a nuu' a, te ni ka'an ra xiin'
a ndii:

—Takui'e, xa ni kuaa' va vitin, te mii'
kdo' yoo ndiee' ¢'. 36 Va'a ka sandutid un'
ne yivi', te kiky nia ku'un nia xa'a' ku'y,
uun fiyu kuali' fia fiu'u' yatin te sata' nia
fia kuxi nia, sakan' fia yo'o' ndii, ko' a yoo
kuxi nja saa e' —ni kachi ra.

37 Ndisu ni ka'an a xiin' ra ndii:

—Ndo'6 taxi fia kuxi nia —ni kachi a.

Te ni nakuiin ra ndii:

—:Naa kuni un' fia ku'un sata' ndu fia
kuxi ne kaa' xiin' xu'un' fia ki'in' iin te
yivi' naa' sachuun' ra uvi ciento kivi', te
kuvi taxi e' fia kuxi nia? —ni kachi ra.

38 Sakan' te ni ka'an ka Jesus xiin' ra
ndii:

—:Saa ta'an xita' va'a kumi' ndo'?
Kua'an koto ndo' —ni kachi a.

Te ni ka'an ra xiin' a kii' ni kundani ra
saa ta'an kuu' a ndii:

—~U'un ta'an xita' va'a te uvi ta'an tiaka'
kuiti' —ni kachi ra.

39 Sakan' te ni ka'an chuun' Jesus xiin'
ra fia ka'an ra xiin' ne yivi' te kundiee ti'vi
nia nuu' itia kuii'. 40 Te ni xikundiee ti'vi
ne yivi' jaan'. Sava ti'vi ni ndiee ciento
nia, te sava ti'vi ni ndiee uvi xiko uxi nia.
41 Sakan' te ni ki'in Jesis u'un saa' xita'
va'a jaan' xiin' uvi saa' tiaka' jaan'. Te ni
nakoto a ndivi', te ni taxi a fia chindani
Ndiosi. Sakan' te ni sakuachi' a xita' va'a
jaan' xiin' uvi saa' tiaka' jaan', te ni taxi
fia'a' a nda'a' te nda'a' xa'a' a. Te ni
xaxa'tejaan'anda'a' sakuu' neyivi' kua'a’
jaan'. 42 Sakan' te ni xixi sakuu' nia ndee
ni nda'ni nia. 43 Ndi'i jaan' te ni nakaya
tenda'a' xa'a' a jaan' xita' va'a fia'in' xiin'
tiaka'. Te ni sakutu' nia uxi uvi ta'an ika'
na'nu' xiin' fia ni ndog ndoso' jaan'. 44 Te
ne ni xixi jaan' fia mii' ndi'i' te yivi' kuiti'
ndii, u'un mii ni kuu ra.

So'o ni xaa a kii' ni xika Jesus nuu' tikui
mini
(Mt. 14:22-27; Jn. 6:16-21)

45 Xaka'dn e', te ni ka'an Jesus xiin' te
nda'a' xa'a' a, te ni ko'ni ra tixin tundoo' te
ki'in ichi' ra ku'un ra tuku ta'vi' yu'u' mini
jaan' te xaa ra fiyu fia nani' Betsaida. Te
kii' kua'an ra ndii, ni ndoo a sandutia a ne
yivi' kua'a' jaan'. 46 Te kii' ndi'i ni sandutia
fla'a' a ndii, ni kaa a iin xiki' kua'an a, te
ndatu'un' a xiin' Ndiosi. 47 Te kii' ni kuu
fiuu ndii, xa ni kuxika' te nda'a' xa'a' a
jaan' kua'an ra xiin' tundgo' nuu' minij, te
ni ndoo iin ndaa' Jesus fiu'u' jaan'. 48 Te
kii' xa kitu' kua'an ndii, ni xini Jesus fia
ndo'o' te jaan' te satuvi' ra tundoo' jaan' te
kua'an nu', sakan' fia kuaxi suma' tachi'.
Ikan'te xa'a' Jesus kua'anxa'a' a nuu' mini
mii' fiu'u' ra. Te kii' ni nani'i' fia'a' a ndii,
ni xaa a ndee naa fia kuni xka'ndia kua'an
a. 49 Te kii' ni xini te jaan' kuaxi xa'a'
a nuy' tikui minji jaan' ndii, ni ka'an' ra
ndii, i'na' nduu' a, te ni kuaa' ni'vi va ra.
50 Kuachi ndii sakuu' ra ni xini fia'a’, te ni
yi'vi va ra. Ndisu numj' te ni ka'an a xiin'
ra ndii:

—Sandieni xiin' mii' ndo' te kudn yi'vi
ndg', sakan' fia yu'u nduu' i —ni kachi a.

51 Sakan' te ni sko'nu' a tixin tundoo'
mii' fiu'u’ te jaan', te ni xikuiin tachi' jaan'.
Na jaan' na ni nandani koo' chukuu' ra.
52 Sakan' fia tia'an kundani ra ndee fia
kuni kachj a fia ni ndasakua'a' Jesus xita'
va'a kii' ni sakuxi' a ne yivi' kua'a' jaan',
sakan' fia xii ka nima ra.

So'o ni xaa a kii' ni sanda'a Jesus ne
kuni kuvi nuu' fiu'u' Genesaret
(Mt. 14:34-36)

53 Te kii' ni xka'ndia Jesus xiin' te jaan'
mini jaan' ndii, ni xaa a jiin fiu'u' fia nani'
Genesaret. Te ni satiin ra tundoo' jaan'
yu'u' minj jaan'. 54 Te kii' nj kiee ra xiin'
a tixin tun' jaan' ndii, xaka'dn e', te ni
nakuni ne yivi' Jesus, 55 te ni xa'a' xaxa'
nia kuento xa'a' a kanii' nuy' fiu'u' jaan'
xiin' nda'a' a. Sakan' te ni xa'a' ne ndiee'
saa kua'an ikan', kuan ndiaka nia ne kuni
kuvi nuu' Jesus, mii' xini' nia kuento yoo a,
ndiso' fia'a' nia nuu' tun' xto. 56 Te ndee ka
xaan' xka'ndia a kua'an a fiuu kuali' nduu'
a, uun fiuu na'nu' nduu' a, uun xa'a' ku'u
nduu' a ndii, ni tandiee ne yivi' ne kuni
kuvi jaan' ichi' mii' xito' xka'ndia a. Te ni
ka'an nda'vi nia xiin' a fia taxi a tondia
nda'a' ne kuni kuvi jaan' tee' yu'u' totg
kuiti' a. Te sakuu' ne ni tondia nda'a’ yu'u'
toto a jaan' ndii, ni nda'a nia.

7

Yo'o' sania'd Jesus fia va'a ka saa e' fia
kuni Ndiost, te sda e' fig kuni te yivi'
(Mt. 15:1-20)
1 Unta' ndii, ni nakaya te fariseo nuu'
Jesus xiin' sava te sania'd tu'un ndei'

Ndiosi. Te jaan' ndii, fiuu Jerusalén ni kiee
ra. 2Kii' ni xini te jaan' fia sava te nda'a’
xa'a' a ndii, ndikdn ra xata' fia ka'an tu'un
ndei' te yata', sakan' fia ni natia ra nda'a’
ra ki'in' ichi' te kuxi ra, sakan' na ni xixi
ra xiin' nda'a’ kini xtuu te jaan'. Te xa'a'
a jaan' na nj ka'an kini ra xa'a' te nda'a’
xa'a' a jaan'. 3 Sakan' fia te fariseo xiin'
sakuu' ne ta'an' ndy, ne judio ndii, xixi'
nia naa' tia'an natia nia nda'a' nia ki'in'
ichi'. Sakan' xaa' nia xa'a' fia ndikun ni'i
nia xata' fia xi xad te xii' yata' ndu. 4 Te kii'
kua'an nia ya'vi, te nandiko' nia vi'e nia
ndii, xixi' nia naa' tia'an natia nia nda'a’
nia ki'in' ichi'. Ndisu yoo kua'a' ka fa
ni xaa ne xii' yata' ndu xaa' nia naa kuu'
fia natia' nia yaxin', xiin' kisi, xiin' sakuu'
ndachuun', fia ni kua'a xiin' kaa, xiin' tun'
Xto nia. S Sakan' na ni ndatu'un' fia'a' te
fariseo xiin' te sania‘'a tu'un ndei' Ndiosi
ndii:

—¢Ndichun na séxinu te nda'a' xa'a'
yo0'é fia xi xad e', fia ni nakoo te xii' yata'
e'? Sakan' fia xixi' ra xiin' nda'a' kini nuu'
Ndiosi —ni kachi ra.

6 Sakan' te ni ka'an Jesus xiin' ra ndii:

—Ndo'0, te xasuvi' xiin' mii' ndii, ndaku
va ni ka'an Isaias xa'a' ndo' kii' ni ka'an
tiaku ra tu'un Ndiosi mii' ka'dn a ndii:

Ne yivi' yo'o' ndii, xiin' yu'u' kuiti' nia xito'
ka'nu' nia yu'u.

Ndisu nim4 nia ndii, xika' yoo a nuu'i.

7Tiin' ka'nu' saka nia yu'u,

kuachi ndii ka'dn chuun' nia fia xini tuni
ne yivi' kuiti'.

Te ka'dn nia fia tu'un ndei' yu'u nduu' a.

Ni kachi a. 8 Sakan' fia xata' ndo' nakoo'

ndo' fla ka'dn chuun' Ndiosi, te ndikun

kixin' ndo' xata' fia xi xad e', fia ni nakoo

ne xii' yata' e', naa kuu' fia natia' ndo' yoo,

xiin' fia natia' ndo' yaxin' ki'in' va ichi',

xiin' kua'a' ka inga nuu' fia xaa' ndo' —ni

kachi a.

9 Te ni ka'an tu Jesus xiin' te jaan' ndii:

—Chuun va ndo' xiin' fia xa'nd ndo' fia
ka'dn chuun' Ndiosi, te ndikin ndo' fia xi
xad mii' ndo'. 10 Kuachi ndii ni ke'i Moisés
tu'un Ndiosi nuu' tutu mii' ka'dn a ndii:
“Koto ka'nu' ndo' yuva' si'i' ndo'”, kachi a.
Te ka'dn tu a ndii: “Yoo ka kania'a xiin'
yuva' si'i' nia ndii, kuni a fia kuvi nia”,
kachi a. 11 Ndisu ndo'é ka'dn ndii, kuvi
ka'an iin ne yivi' xiin' yuva' si'i' nia ndii:
“Na'a i ndii, Corb4an nduu' a. Xa'a' a jaan'
na kiivi chindiee' i ndo'é, sakan' fia sakuu'
fla'a i ndii, xa ni taxi kuento i fia nditia
Ndiosi kunduu a.” 12 Te ndo'6 ka'an ndii,
naa' ka'dn jin ne yivi' sakan' ndii, kiini a
fia chindiee' ka nia yuva' si'i' nia xiin' fia'a
nia. 13 Te xiin' fia jaan' xa'nu ndo' fia ka'dn
chuun' Ndiosi, te ndikin ndo' fia xi xaa
mii' ndo', fia saya'd nuu' ta'an' ndo', xiin'

kua'a' ka inga nuu' fia xaa' ndo' —nij kachi
a xiin' te jaan'.

14 Sakan' te ni kana ni tukuu a ne yivi'
kua'a' jaan', te ni kuyatin nia nuu' a, te ni
ka'an a xiin' nia ndii:

—Kuni so'o va sakuu' ndo' te kundani
ndo' fia ka'an i xiin' ndo'. 15 Ndee iin fia
xaxi' ne yivi' sativi' nimd nia nuu' Ndiosi.
Stiu' jaan' ndii tu'un fia kiee' yu'u' nia
nduu' fia sativi' nimd nia nuu' a. 16 Ndo'o,
ne xini so'g ndii, chuun xa'a' va ndo' fia ni
ka'an i —ni kachi Jesus.

17 Sakan' te ni nakoo Jesus ne yivi' jaan',
te ni nda'ni a iin vi'e, te ni ndatu'un' fia'a’
te nda'a' xa'a' a ndee fia kuni kachi fia ni
ka'an ndiaa a jaan'. 18 Sakan' te ni ka'an a
xiin' ra ndii:

—¢Na sakan' ndii, ni ndee ndo'é6 ni
kundanj fia ni ka'an i jaan'? Ndee iin fia
xaxi' e' kivi sativi' nimd e' nuu' Ndiosi.
19 Sakan' fia, fia xaxi' e' jaan' ndii, siu'
nima e' ko'ni' g, stiu' jaan' ndii xiti e' ko'ni'
a, te xitia a kii' kua'an e' nuu' ku'u —ni
kachi a xiin' ra.

Te xiin' fia jaan' ni ka'an Jesus fia ndee
iin Na xaxi' e' sativi' nima e' nuu' Ndiosi.
20 Te ni ka'an ka Jesus ndii:

—Ndisu fia ka'dn ne yivi' ndii, tixin nimé
nia kuaxi a, te fia jaan' nduu' fia sativi'
nima nia nuu' Ndiosi. 21 Sakan' fia nima
nia kuaxi fla nia'a fia xanini nia. Naa
kuu' fia kumi' nia musa nia, xiin' fia xiin
nia, xiin' fia xa'ni' nia ne yivi', 22 xiin' fia
xakui'na' nia, xiin' fia ndioo' ini va nia
xa'a' fla'a inga ne yivi', xiin' fia xaa' va
nia ndee ka fia nia'a, xiin' fla xini xa'an'
nia ne yivi', xiin' fia kini va kuu' nja xiin'
iin nia, xiin' fia ndasi' nuu' nia xini nia
ne yivi', xiin' fia kania'a nia xa'a' ne yivi',
xiin' fia Aiufiu' nia, xiin' fia kiiu' kaxi' nia.
23Te sakuu' fia nja'a jaan' kiee' nimé nia, te
sativi' fia'a' a nuu' Ndiosi —ni kachi Jesus.

S0'0 ni xaa a kii' ni sanda'a Jesus fia'
si'e iin fia' tuku'
(Mt. 15:21-28)

24 Te ni keta Jesus ikan', te kua'an a xiin'
te nda'a' xa'a' a fiu'u’ yatin fiuu Tiro xiin'
fiuu Sidén. Te ninda'ni a iin vi'e, te ni kuni
a fia kuni ne yivi' fia ikan' yoo a. Ndisu ni
kuvi tisi'e a, 25 sakan' fia ni xinj iin fia'a’
kuento xa'a' a. Xaka'dn e', te ni xaa a', te ni
xikuiin xiti' a' nuu' a, sakan' fia yoo jin fia'
si'e a' fia' nad fia ndiva'a nima. 26 Te fa'
griega, fia' ni kiee nuu' fiu'u' Sirofenicia
nduu' a'. Te ni ka'an nda'vi a' xiin' Jesus
fla xta'ni' a fia ndiva'a jaan' nimd fia' si'e
a'jaan'. 27 Sakan' te ni ka'an a xiin' a' ndii:

—Va'a ka xi'na taxi e' kuxi si'e e' ndee
nda'ni nia, sakan' fia vd'a na'in e' fia xaxi'
nuu' nia, te ko'ni ¢' fia jaan' nuu' naya' —ni
kachi a.

28 Te ni nakuiin fia' jaan' ndii:

—Na ndaku ka'dn un', tdkui'e. Ndisu
ndee naya' ndii, xaxi' ri' xi'e fia koy¢ tixin
mesa yu'u' ne kuachi' kii' xixi' nia —ni
kachi a' xiin' a.

29 Sakan' te ni ka'an Jesus xiin' a' ndii:

—Va'a, naa, nandiko' un' vi'e un' vitin.
Xa'a' a fia ni ka'an un' kaa' ndii, xa ni
keta fia ndiva'a jaan' nimd fia' si'e un' —nj
kachi Jesus xiin' a'.

30 Te kii' ni naxaa fia'a' jaan' vi'e a' ndii,
nixinia'kandu'u'fia' lulusi'e a' jaan' nuu'
tun' xto, te xa ni keta tu fia ndiva'a jaan'
nima a'.

So'o ni xaa a kii' ni sanda'a Jesus iin te
so'o' i'in'

31 Tuku ni ni keta Jesus xiin' te nda'a’
xa'a' a, te ni xka'ndia a yatin fiuu Tiro
jaan' kua'an a xiin' ra. Te ni xka'ndia tu a
fiuu Sidon xiin' fiu'u' Decapolis, te ni xaa
a yu'u' mini Galilea. 32 Te jkan' ni ndekuie
ne yivi' nuu' a xiin' iin te so'o' i'in'. Te
ni ka'an nda'vi nja xiin' a te tondia nda'a'
fia'a' a tenda'ara. 33Sakan' te ni naka siin'
a te jaan' ndee ndoso'. Te ni se'vi a nuu'
nda'a' a uvisaa' so'g ra. Te ni kondia tiasi'i
a nuu' nuu' nda'a' a jaan', te ni tondia a
yaa' ra xiin' tiasi'i a jaan'. 34 Te ni nakoto
a ndivi', te ni xaka ini a, ka'dn a ndii:

—Efata —ni kachi a. Te fia jaan' kuni
kachi a ndii: Nunia' vitin.

35 Xaka'an e' sakan' te ni nunia' so'o ra,
te ni nanduu va'a tu yaa' ra, te ni xa'a’
ka'an kaxi' ra. 36 Te ni ka'an chuun' a xiin'
ne yivi' jaan' fia kd'an nia xiin' ndee iin ne
yivi' xa'a' fia jaan'. Ndisu so'o kiku' ka nia
kuento xa'a' a tee' ndee tixi' xachi' a saa
nia fia jaan'. 37 Te ni nandani ya'a ne yivi'
jaan' ka'an nia ndii:

—Sakuu' fia xaa' ra ndii, fia va'a nduu'
a. Te ndee ne so'o' nunia' so'o xaa' ra, te
sanaka'dn tu ra ne i'in' —ni kachi nia.

8

So'o ni xaa a kii' ni sakuxi' Jesus kumi'
mit ne yivi'
(Mt. 15:32-39)

1 Kivi' jaan' ndii, kua'a' ya'a tukuu ne
yivi' ni nakaya nuu' Jesus, te kgo' a kumi'
nia kuxi nia. Sakan' te ni kana a te nda'a’
xa'a' a, te ni ka'an a xiin' ra ndii:

2 —Kuvita va ini i xa'a' ne yivi' kua'a’
kaa', sakan' fia xa kua'an uni kivi' ndiee'
nia xiin' e', te koo' a kumi' nia kuxi nia.
3 Te naa' nati'vi' soko fia'a' i vi'e nia ndii,
iyo kunjaa' nia ichi', sakan' fia xika' ni kiee
sava nia —ni kachi a.

4Sakan' te ni ka'an te nda'a' xa'a' a xiin'
a ndii:

QO

—Ndisu mii' taxin' kaa' ndiee' ', takui'e.
¢Saa kuvj taxi e' fia kuxi ne yivi' kua'a’
kaa' te nda'ni nia? —ni kachi ra.

5 Sakan' te ni ndatu'un' fia'a' a ndii:

—¢Saa ta'an xita' va'a kumi' ndo'? —nji
kachi a.

Te ni nakuiin ra ndii:

—~Uxa ta'an a —ni kachi ra.

6Sakan' te ni ka'an chuun' a nuu' ne yivi'
te kundiee nia nuy' fiu'u’ jaan'. Te ni ki'in
a uxa saa' xita' va'a jaan', te ni taxi a fia
chindani Ndiosi. Te ni sakuachi' fia'a' a, te
ni taxi fa'a' anda'a' tenda'a' xa'a' a jaan'.
Te ni xaxa' ra fia jaan' nda'a' ne kua'a’
jaan'. 7Te ni kumi' tu te nda'a' xa'a' a jaan'
ndia'vi' tiaka' kuali', te ni ki'in a ri', te ni
taxi tu a fia chindani Ndiosi. Te ni ka'an
chuun' a xiin' ra fia xaxa' tu ra ti' jaan'
nda'a' ne yivi' jaan'. 8 Ni xixi ne yivi' jaan'
ndee ni nda'ni nja, te ni nakaya ra uxa
ta'an ika' na'nu' va, fia xaxi' fia ni ndoo
ndoso'. 9 Te ne ni xixi jaan' ndii, ni kuu
nia yatin' kumi' mii. Sakan' te ni sandutia
fia'a' Jesus. 10 Ndi'i jaan' te ni sko'nu' a
tixin iin tundoo' xiin' te nda'a' xa'a' a, te
kua'an a nuu' fiu'u' Dalmanuta.

Xikdn ne yivi' iin chuun ka'nu' koo'
chukuu' nuu' Jesus
(Mt. 16:1-4; Lc. 12:54-56)

11 Sakan' te ni ndekuie te fariseo nuu'
Jesus, te ni xa'a' iin' taan ra xiin' a ndee
ni te koto kua'a fia'a' ra. Sakan' na kuii' ni
ka'an ra xiin' a fia saa a iin chuun ka'nu'
fla taxi' Ndiosi. 12 Ni xaka ini a ka'dn a
ndii:

—Ndo'é, ne ndiee' jin yivi' vitin ndii,
xikdan ndo' chuun ka'nu' nuu' i, ndisu
ka'an ndaku i xiin' ndo' ndii, ndee iin
chuun ka'nu' sda i nuu' ndo' —ni kachi a.

13 Te ni ndoo ra ita' ra jkan', te ni sko'nu'
a tundoo' jaan', te kua'an a tuku ta'vi' mini
Galilea jaan'.

Ka'dn Jesus xa'a' figa vd'a fig sania'd te
fariseo
(Mt. 16:5-12)

14 Te nda'a’ xa'a' Jesus ndii, nj nandoso'
ra koni'i ra xita' va'a, te iin ndaa' kuiti' a
ni'i' ra fiu'u' ra tixin tundoo' jaan' kua'an
ra. 15Te nj ka'an chuun' Jesus xiin' ra ndii:

—Koto na xito' xiin' mii' ndo' nuu' yuchi'
levadura, fa tiin' te fariseo xiin' te nduu'
kuenta Herodes —ni kachi a.

16 Te ni xa'a' ka'an xiin' ta'an' ra ndii:

—Ka'an a sakan' xiin' e', sakan' fia koo'
xita' va'a ndiso' e' —kachi ra.

17 Te ni xinj Jesus fia ndatu'un' xiin'
ta'an' ra, te ni ka'an a xiin' ra ndii:

—¢Ndichun ndatu'un' xiin' ta'an' ndg'
xa'a' xita' va'a? ¢N&aa kusaa' kiivi nakuni
ndo' fia ka'an i te kundanj ndo' a? ;Naa xii
ka nima ndo' ndee vitin? 18 Yoo nduchi'

nuu' ndo', ndisu xito' ndo' xiin' a, te yoo
tu so'o ndo', ndisu xini so'o ndo'. ¢N&a
nika'an' ndo' fia ni xaa i? 19 Kii' ni
sakuachi' i u'un ta'an xita' va'a, te ni xixi
u'un mii ne yivi' ndii, ¢saa ta'an ika' na'nu'
va chitu' fia xaxi' ni ndoo ndoso' ni nachii'
ndo'? —ni kachi a xiin' ra.

Te ni ka'an ra ndii:

—Uxi uvi ta'an nu' —ni kachi ra.

20 Sakan' te ni ka'an tukuu a xiin' ra ndii:

—Te kii' ni sakuachi' i uxa ta'an xita'
va'a, te ni xixi kumi' mii ne yivi' ndii, ¢saa
ta'an ika' na'nu' va chitu' fia xaxi' fia ni
ndoo ndoso' ni nachii' ndo'? —ni kachi a
xiin' ra.

Te ni ka'an ra ndii:

—~Uxa ta'an nu' —ni kachi ra.

21 Sakan' te ni ka'an ka a xiin' ra ndii:

—;:Né&a ni ndee sakan' kiindani ndo'?
—ni kachi a.

kui'e nuy' Auu Betsaida

22 Sakan' te ni xaa Jesus xiin' te nda'a’
xa'a' a fiuu Betsaida, te ni ndekuie ne yivi'
nuu' a xiin' iin te kui'e nuu'. Te ni ka'an
nda'vi nia xiin' a fia tondia nda'a' fia'a' a te
nda'a ra. 23Jkan' te ni tiin a nda'a’ te kui'e
nuu' jaan'. Te ni naka fia'a' a, te kua'an a
nuu' fiuu jaan' xiin' ra. Te ni kondja tiasi'i
a nduchi' nuu' ra, te ni tondia nda'a' fia'a’
a, te ni ndatu'un' fia'a' a naa' xa kuvi xito'
ra sie. 24 Sakan' te ni xito te jaan', te ni
ka'an ra ndii:

—Kuvi xini i ne yivi', ndisu naa iin' itun'
kuiti' iin' nia nuu' i, te kuan kuaxi nia xika'
nia —nj kachij ra.

25 Sakan' te ni tondia nda'a' ni tukuu a
nduchi' nuu' ra jaan', te ni xa'a' ra xito'
tukuu' ra. Te xa ni nda'a ra, te kuvi xito'
kaxi' ra sakuu' fia yoo. 26 Ndi'i jaan', te ni
ti'vi' fia'a' a vi'e ra, te ni ka'an a xiin' ra
ndii:

—Ndéa'ni ka un' fiuu yo'o', ni ndee kd'an
tu un' xiin' ne ndiee' fiuu yo'o' fia ni nda'a
un' —ni kachi a.

So'o ni xaa a kii' ni sanda'a Jesus iin te

Ka'an Pedro fig Jestis nduu' Cristo, fia
ni tignu' Ndiost sakaku yoo'
(Mt. 16:13-20; Lc. 9:18-21)

27Te ni keta Jesus ikan', te kua'an a xiin'
te nda'a' xa'a' a fiuu fia nduu' nda'a' fiuu
Cesarea Filipo, te ni ndatu'un’ a te jaan' kii'
kua'an ra ichi' jaan' ndii:

—¢Yoo nduu' yu'u, kachi ne yivi'? —ni
kachi a.

28 Te ni ka'an ra xiin' a ndii:

—Sava ne yivi' ka'dn fia Juan, te ni
sakuchi' ne yivi' kuenta Ndiosi, nduu' un',
te sava tuku nia ka'an fia Elias nduu' un',
te sava tuku nia ka'dn fia inga te ni ka'an
tiaka tu'un Ndiosi xta'an' nduu' un' —ni
kachi ra.

29 Sakan' te ni ka'an a xiin' ra ndii:

—Te ndo'é ndii, ¢yoo nduu' yu'y, kachi
ndo'? —nij kachi a.

Te ni nakuiin Pedro ka'an ra xiin' a ndii:

—Yo0'6 nduu' Cristo, fia ni tianu' Ndiosi
sakaku ne yivi' —ni kachij ra.

30 Ndisu ni ka'an chuun' ndiee' a xiin'
ra fia kéd'an ra xiin' ndee iin ne yivi' yoo
nduu' a.

Ka'dn Jests ndee fig kundo'o a te kuvi
a
(Mt. 16:21-23; Lc. 9:22-27)

31Sakan' te ni xa'a' Jesus sania'd fia'a' a
fia kuni a fia kundg'o u'vi va fia nduu' tu
te yivi', te sandiee kui'e fia'a' te xixa nuu'
fluy, xiin' sutu kuu' nuu', xiin' te sania‘'a
tu'un ndei' Ndiosi, te ka'ni' fia'a' ra, ndisu
natiaku a kivi' fia uni. 32 Te ni ka'an kaxi'
a fa jaan' xiin' ra. Sakan' te ni xta'ni'
siin' fia'a' Pedro, te ni xa'a' kani' kuento
fia'a’' ra. 33 Ikan' te ni ndjko kuiin Jesus,
te ni nakoto a nuu' inga ka te nda'a' xa'a'
a jaan', te ni kani kuento a Pedro ka'dn a
ndii:

—Kua'an ndia'a fiaa'. Ka'dn un' ndee
naa fia ndiva‘'a. Te X&nini un' saa kuni
Ndiosi, sliu' jaan' ndii xanini un' naa
xanini ne yivi' kuiti' —ni kachi a.

Ka'dn Jesus saa kuni a sag e' te
kundikun e' ichi' a
(Mt. 16:24-28; Lc. 9:23-27)
34 Sakan' te ni kana Jesus te nda'a' xa'a’
a xiin' ne yivi' kua'a’, te ni ka'an a ndii:
—Naa' yoo ka kuni kundikun ichi' yu'u
ndii, kuni a fia nakoo nia fia kuni mji' nia,
te na koo tu'va tu nia te kundo'o nia ndee
naa kundo'o i nuu' krusin, te kundikun nia
yu'u. 35 Kuachi ndii, yoo ka kuni sakaku
xiin' mii' mji' ndii, kuvi nia. Ndisu yoo ka
taxi' kivi' fiuu nia xa'a'ichi' yu'u xiin' xa'a'
tu'un va'a ndii, natiin nia kivi' fiuu fia koo'
kivi' ndi'i'. 36 Te kudsa' kuni tu kivi' fiuu
iin ne yivi' naa' kanando nia sakuu' fia'a
fia yoo jin yivi', te kuvi nia nuu' Ndiosi.
37 Sakan' fia ko' ndee iin fia'a iin yivi' fia
kuvi chikandia nia xa'a' kivi' fiuuy, fia koo'
kivi' ndi'i". 38 Te yoo ka kuchani xa'a' yu'u
xiin' xa'a' tu'un i nuu' ne ndiso' kuachi
ndiee' vitin, ne xa'ni ndosg' Ndiosi ndee
naa xaa' iin ne kumi' musa ndii, iin kachi
kuchani tu yu'y, fia nduu' tu te yivi', xa'a'
ne jaan' nuu' Ndiosi kii' kixin tukuu i iin
yivi' xiin' fia ndiee' yuva' i Ndiosi, xiin' fia
ndiee' sakuu' 4ngele, fia xika' nuu' nuu' a.

1Te ni ka'an ka tu a xiin' nia ndii:

—Na ndaku ka'an i xiin' ndo' ndii, ka'ni
sava ne yivi' tein ndo'é yo'o' vitin ndii,
kivi nia ndee kuni nia fia xaa fia xa'ndia

chuun' Ndiosi xiin' fia ndiee' a —ni kachi
a.

So'o ni xaa a kii' ni nanduu ndatun' va
nuu' Jesus, te ni yi'e tu toto a
(Mt. 17:1-13; Lc. 9:28-36)

2 Ifiu ta'an kivi' ni xka'ndia, te ni naka
Jesis Pedro xiin' Jacobo xiin' Juan, te
kua'an siin' a xiin' ra iin tindu' sukun. Te
ni xini te jaan' fia ni nanduu ndatun' va a.
3 Te toto a ndii, ni nanduu yi'é koo' chukuu'
a, te yaa kachi' vi' a. Ndee iin ne yivi' iin
yivi' ndee mii' ka kii' natia' nia ndii, kiivi
ndasayaa nia toto naa totg a jaan'. 4Ikan'
te ni xini ra fia ni tuvi Elias xiin' Moisés, te
ndatu'un' ra xiin' Jesus. 5Ikan' te ni ka'an
Pedro xiin' a ndii:

—Va'a fia kuaxi ndu yo'o’, tdkui'e. Na
kasa'a ndu uni ta'an tia'va'. Iin a kundu'u'
yo0'd, te iin a kundu'u' Moisés, te iin a
kundu'u' Elias —ni kachi ra.

6 Ni ka'an ra sakan' xiin' Jesds sakan' fia
xini ka ra ndee fia ka'an ra, sakan' fia ni
yi'vi va uni saa' te jaan'. 7Sakan' te ni nuu
iin viko', te ni tisa'vi a sakuu' te ita' ijkan'.
Te tein viko' jaan' ni ka'an iin tachi' yu'u'
ndii:

—Na fiaa' nduu' si'e mani' i. Kuni so'o
ndo' fia ka'dn a xiin' ndo' —ni kachi a.

8 Te xaka'dn ¢', te ni nakoto te jaan' saa
xinunduu mii' ita' ra jaan', ndisu ndee iin
koo' ni xini ka ra. Ndee jiin ndaa' Jesus
kuiti' ni xini ra ikan'.

9Te kii' nakaa' a xiin' ra tindu' jaan' ndii,
ni ka'an chuun' a xiin' ra fia kéd'an ra xiin'
ndee iin ne yivi' fia ni xini ra ikan'. Suu'
jaan' ndii ndee kii' natiaku fia nduu' tu te
yivi', te kuvi ka'an ra xa'a' fia jaan'. 10 Te
ni saxinu ra fia ni ka'an chuun' a xiin' ra
jaan'. Ndisu ni xa'a' ndatu'un' ta'an' ra
ndee fia kuni kachi a fia natiaku tukuu a
jaan'. 11 Te ni ndatu'un' ra Jesus ndii:

—Naa' sakan' ndii, ;ndichun na ka'an te
sania'a tu'un ndei' Ndiosi fia xi'na ka Elias
nandiko', sakan' vi' te kixin fia sakaku ne
yivi'? —ni kachi ra.

12 Te ni ka'an a xiin' ra ndii:

—Na ndixa nduu' a ndii, xi'na ka Elias
kixin, te sakoo' tu'va ra sakuu' fia yoo. Te
ndii yoso' a nuu' tutu Ndiosi mii' ka'dn a
xa'a' yu'u, fia nduu' tu te yivi', fia sando'o’
kua'a' te yivi' yu'y, te sandiee kui'e tu ra
yu'u. 13 Ndisu ka'dn yu'u xiin' ndo' fia xa
ni kixin Elias jaan', te ni xaa ne yivi' saa ka
ni kuni nia xiin' ra naa ka'dn tutu Ndiosi
xa'a' ra —ni kachi a.

So'o ni xaa a kii' ni sanda'a Jesus iin te
sava, te nad fia ndiva'a nimd
(Mt. 17:14-21; Lc. 9:37-43)
14 Kii' ni xaa Jesus xiin' te uni ta'an
jaan' ndienu mii' ndiee' inga te nda'a' xa'a'
a ndii, ni xini a kua'a' ya'a ne yivi' saa

xXinunduyu xiin' ra. Te ita' tu sava te sania'a
tu'un ndei' Ndiosi kani' ta'an' kuento ra
xiin' te jaan'. 13 Kii' ni xini sakuu' ne yivi'
kua'a' jaan' kuaxi Jesus ndii, ni nandani
nia, te ni taxta'an' nia kua'an nakuatu
fia'a' nia. 16 Te ni ka'an a xiin' te jaan' ndii:

—¢:Ndee xa'a' kani' ta'an' ndq' kuento
xiin' te kaa'? —ni kachi a xiin' ra.

17 Sakan' te ni ka'an iin te ka'ni tein ne
yivi' jaan' xiin' a ndii:

—Tékui'e, si'e i kuaxi ndiaka i nuu' un',
sakan' fia fia ndiva'a nad nima ra, te xaa'
i'in' fia'a' a. 18 Mii' ka xika' ra te kani' fia'a’'
a, tesuku'fia'a' afiu'u’, te tava' a pele yu'u'
ra, te sake'i' a nu'ura, te xaitun' fia'a' a. Xa
ni ka'an i xiin' te nda'a' xa'a' un' te xta'ni'
ra a nima si'e i kaa', ndisu ni kuvi xta'ni'
ra a —ni kachi ra xiin' Jesus.

19 Sakan' te ni ka'an a xiin' ne yivi' jaan'
ndii:

—Ne ini xini Ndiosi nduu' ndo'6, ne
ndiee' iin yivi' vitin. ¢Saa ka vi' ta'an ka
kivi' koo i xiin' ndo'? Te, ¢saa ka vi' ta'an
ka kivi' kundieniifia xaa' ndo'? Nia'a ndo'
yo'o' xiin' te sava fiaa' —ni kachi a.

20 Sakan' te ni kixin ndiaka fia'a' nia
nuu' a. Te kii' ni xinj fia ndiva'a jaan' Jesus
ndii, ni kisi ndiee' va a te sava jaan', te
ni nduva ra fiu'u' xiko' kava ra xika' ra
ikan'. Te ni kiee pele yu'u' ra. 21 Sakan'
te ni ndatu'un' Jesus yuva' te jaan' ndii:

—¢Ama vi' ndo'o' ra sakan'? —ni kachi
a.

Te ni ka'an te jaan' xiin' a ndii:

—Ndee kii' lulu vi' ra. 22 Kua'a' va ichi'
ské'ni' fa'a’ fia ndiva'a jaan' nuu' fiu'u
xiin' nuu' tikui te ka'ni' fia'a' a. Sakan'
na kuii' naa' yoo fia kuvi saa un' xa'a' ra
ndii, kuvita ini un' xa'a' ra, te chindiee' un'
ndu'u —ni kachi ra.

23 Ikan' te ni ka'an nj tukuu Jesus xiin'
ra ndii:

—Kaé'an un' “naa' kuvi”, kuachi ndii
sakuu' a kuvi saa i xa'a' ne ini xini yu'u
—ni kachi a.

24 Xaka'dn e', te ni ka'an ti'e' yuva' te
sava jaan' ndii:

—1Ini i xini i yo'6, tdkui'e. Ndisu taxi un'
fia kuini va'a ka i kuni i yo'é —ni kachi ra.

25Te kii' nj xinj Jesus fia ni xa'a' nakutu'
ne yivi' kua'a’ ya'a jaan' mii' iin' a ndii, ni
ka'an ndiee' a xiin' fia ndiva'a jaan' ndii:

—Yo0'd, espiritu fia ndiva'a, fia xaso'o' te
xaa' i'in' tu un' ndii. Ka'an chuun' i xiin'
un', kua'an keta nimé te sava fiaa', te koo'
kivi' ka nandiko' un' —ni kachi a.

26 Sakan' te ni nde'i ra, te ni kisi ndiee'
vafia'a' a. Te ni keta fia ndiva'a jaan' niméa
ra, te kua'an a. Te ni ndoo ra kandu'u' ra
fiu'u' ndee naa te xa ni xi'i. Te kua'a' ne
yivi' jaan' nj ka'an fia xa ni xi'i ra. 27 Ndisu

ni tiin Jesus nda'a' ra, te ni ndani'i fia'a’ a.
Te ni xikuiin ndichi ra.

28 Te kii' ni nda'ni a iin vi'e ndii, ni
ndatu'un' siin' fia'a' te nda'a' xa'a' a ka'an
ra ndii:

—¢Ndichun na nj kivi xta'ni' ndu fia
ndiva'a jaan'? —ni kachi ra.

29 Te nj ka'an a xiin' ra ndii:

—Na ndiva'a